
МУҚАДДИМА 

Мубрамии мавзуи таҳқиқот. Дар замони муосир таваҷҷуҳи 

муҳаққиқон ва коршиносони соҳаҳои мухталифи илмҳои иҷтимоӣ, 

бахусус сиёсатшиносӣ ба масъалаи ҷомеаи шаҳрвандӣ беш аз пеш 

меафзояд. Хусусан, даҳсолаҳои охир масъалаи ташаккулу инкишоф ва 

паҳлуҳои мухталифи фаъолияти ҷомеаи шаҳрвандӣ ба яке аз мавзуъҳои 

пурбаҳстарин дар назарияи сиёсӣ ва сиёсати амалӣ табдил ёфтааст. 

Албатта, чунин ҳолат тасодуфӣ намебошад ва он аз сиришти инсоният 

баҳри бунёди ҷомеаи одил ва идораи хубу самарабахш бармеояд. 

Ҳамчунин болоравии таваҷҷуҳ ба ин мавзуъ аз гузариши инсоният ба 

марҳалаи нави рушду инкишофи худ вобаста аст, ки на танҳо бо 

густариши инқилоби илмию техникӣ, балки бо болоравии нақши 

ниҳодҳои демократии ҷомеа низ алоқаманд мебошад. Дар шароити 

имрўза дар кишварҳои пасоиндустриалӣ тамоюли афзоиши нақши 

ҷомеаи шаҳрвандӣ дар соҳаҳои гуногуни ҳаёти ҷамъиятӣ, махсусан, дар 

соҳаи сиёсӣ ба таври равшан зуҳур ёфтааст. Аз ин рў, масъалаи рўоварии 

кишварҳои дигар ба ин таҷриба ва, хусусан, ташаккул ва рушди ҷомеаи 

шаҳрвандӣ дар давлатҳои тозаистиқлол таваҷҷуҳи муҳаққиқони илмњои 

иљтимої ва хоссатан коршиносони соњаи сиёсиро ба худ ҷалб намудааст. 

Аз он ҷумла, муҳиммияти нақши ҷомеаи шаҳрвандӣ дар рушди сиёсии 

кишварҳои пасошуравӣ яке аз мавзуъҳои баҳсталаб дар байни 

муҳаққиқон гардидааст. Паҳлуҳои мухталифи ин масъала, хусусан 

муҳиммияти нақши ҷомеаи шаҳрвандӣ дар рушди системаи сиёсии ҷомеа 

ва таҳкими низоми демократӣ аз ҷониби муҳаққиқон ва коршиносони 

илмҳои сиёсӣ мавриди баррасӣ ва натиҷагириҳои сатҳи гуногун 

гардидааст. Дар шароити имрўза системаи сиёсии демократӣ ҳамчун 

фазое эътироф шудааст, ки дар он инкишофи озодонаи шахс таъмин 

гардида, риояи воқеии ҳуқуқу озодиҳои инсон ва шаҳрванд кафолат дода 

мешавад. Аз ин рў, таҳқиқу омўзиши масъалаи ташаккул ва инкишофи 

ҷомеаи шаҳрвандӣ, ҳамчун механизми муҳимми раванди демократисозии 

ҷомеа ва таҳкими унсурҳои демократӣ аҳамияти бузурги илмӣ ва амалӣ 

пайдо намудааст. 

Пас аз фурўпошии Иттиҳоди Шӯравӣ кишварњои пасошўравї ҳамчун 

намунаи рушди сиёсӣ ва модернизатсияи сиёсӣ рў ба бунёди низоми 

демократии идоракунӣ оварданд. Хусусан, таҷрибаи кишварҳои 

пешрафтаи ғарбӣ дар самти бунёди ҷомеаи шаҳрвандӣ ҳамчун намунаи 

рушд барои давлатҳои тозаистиқлол муқаррар карда шуданд. Онҳо роҳи 

бунёди давлати демокративу ҳуқуқбунёдро пеш гирифта, асосҳои 

қонунгузорӣ ва ниҳодии онро ташаккул доданд. Хусусан. дар фазои нави 

сиёсӣ таваҷҷуҳ ба масъалаи ташаккул ва инкишофи ҷомеаи шаҳрвандӣ 

боло рафт. Ҷумҳурии Тоҷикистон низ баъди ба даст овардани 

истиқлолияти давлатӣ роҳи бунёди давлати демокративу ҳуқуқбунёдро 

пеш гирифт. Ҳанӯз дар Иҷлосияи XVI-уми Шурои Олии Ҷумҳурии 

Тоҷикистон роҳи инкишофи демократӣ ва давлати дунявӣ ҳамчун ҳадафи 

асосии рушди сиёсии кишвар муқаррар карда шуда буд. Аз ин рў, шуруъ 

аз замони рўоварӣ ба демократикунонӣ, ки оғози он ҳанўз ба сиёсати 

“бозсозӣ” пайванд мехўрад, таваҷҷуҳ ба бунёди асосҳои ҷомеаи 

шаҳрвандӣ ва фаъолияти он падид омад. Раванди мазкур доимо дар 

инкишоф буда, тадриҷан рушд меёбад ва тавассути ҳалли масъалаҳои 

гуногун фазои умумии инкишоф ва фаъолнокии ҷомеаи шаҳрвандӣ 

таҳким ва такмил меёбад. Аз ин рў, аз солҳои аввали соҳибистиқлолӣ 

мавзуи ташаккулу инкишоф ва фаъолнокии ҷомеаи шаҳрвандӣ яке аз 

масъалаҳои рўзмарраи рушди сиёсӣ ва таҳкими низоми демократӣ дар 

Ҷумҳурии Тоҷикистон мебошад.  

Дар шароити Ҷумҳурии Тоҷикистон унсурҳо ва арзишҳои ҷомеаи 

демократӣ тадриҷан таҳким меёбанд. Албатта, дар ин самт нақши 

ҷомеаи шаҳрвандӣ назаррас аст. Аз ин рӯ, омўзиши паҳлуҳои мухталифи  

ташаккул ва инкишофи ҷомеаи шаҳрвандӣ дар шароити имрўзаи рушди 

системаи сиёсии демократӣ дар Тоҷикистон муҳим ва рӯзмарра мебошад. 

Хусусан, омўзиши паҳлуҳои мухталифи ташаккул, инкишоф ва 

фаъолияти минбаъдаи ниҳодҳои ҷомеаи шаҳрвандӣ дар доираи илмҳои 

иҷтимоӣ ба як амри зарурӣ табдил ёфтааст. Бо омўзиш ва таҳқиқи 

паҳлуҳои мухталифи ташаккул ва рушди ҷомеаи шаҳрвандӣ дар 

Тоҷикистон мо метавонем он ҷиҳатро дарк намуда бошем, ки ниҳодҳои 

ҷомеаи шаҳрвандӣ дар кишвар чӣ нақш ва муҳиммият доранд. Бо дарки 

хусусиятҳои ташаккул ва инкишофи ҷомеаи шаҳрвандӣ дар Тоҷикистон 

арзёбии нақши он дар рушди сиёсии кишвар низ имконпазир мегардад.  

Дар шароити имрўзаи рушди Тоҷикистон ҷомеаи шаҳрвандӣ ҳамчун 

механизм ва унсури муҳимми таҳкими низоми демократӣ ва ҳалли 

мушкилоти мухталифи ҷамъиятӣ эътироф шудааст. Хусусан, дар 

амалияи сиёсии кишвар ба таҳкими ниҳодҳои ҷомеаи шаҳрвандӣ ва 

фаъолнокии онҳо дар ҳалли мушкилоти мухталифи ҷамъиятӣ таваҷҷуҳи 

хоса равона  мешавад. Аз ин рў, масъалаҳои мухталифи ташаккул ва 

инкишофи ҷомеаи шаҳрвандӣ дар шароити имрўзаи Тоҷикистон яке аз 

масъалаҳои муҳим дар доираи илмҳои иҷтимоӣ аст. Муҳаққиқони 

илмҳои сиёсӣ бештар ба он ҷиҳати масъала таваҷҷуҳ менамоянд, ки 

ҷомеаи шаҳрвандӣ дар рушди сиёсии Тоҷикистон мақоми хоссаеро касб 

намуда, дар низоми ҳалли масъалаҳо ва зиддиятҳои бунёдии ҷомеа 

наќши назаррасро анҷом медиҳанд. Хусусан он ҷиҳат бештар мавриди 

таваҷҷуҳи сиёсатшиносон қарор дорад, ки ҷомеаи шаҳрвандӣ дар рушду 

таҳкими низоми демократӣ ва системаи сиёсӣ нақши муҳиммеро ба иҷро 

мерасонад. Аз ин рӯ, дар шароити имрўзаи рушди Тоҷикистон 

масъалаҳои мухталифи ташаккул, инкишоф ва фаъолияти ҷомеаи 

шаҳрвандӣ яке аз мавзуъҳои муҳимми таҳқиқоти сиёсӣ ба шумор 

мераванд. Ҷиҳатҳои зикршуда зарурати таҳқиқи паҳлуҳои гуногун ва 

нави масъаларо ба миён овардааст, ки то ҳоло дар сатҳи зарурӣ мавриди 

таҳлил ва хулосагириҳо қарор нагирифтаанд.   

Таҳқиқи паҳлуҳои гуногуни раванди ташаккул ва инкишофи ҷомеаи 

шаҳрвандӣ дар шароити Ҷумҳурии Тоҷикистон метавонад фаҳмиши 

дурусти масъаларо ба миён оварад. Яъне, таҳқиқоти соҳаи мазкур на 

танҳо ба гузориши масъалаҳо мусоидат менамояд, балки ба ҳалли 

мушкилоти мављуда дар самти рушди сиёсию иҷтимоӣ ёрии бевосита 

мерасонад. Бинобар ин, таҳқиқи раванди ташаккул ва инкишофи ҷомеаи 

шаҳрвандӣ дар Ҷумҳурии Тоҷикистон, муайян намудани хусусиятҳо, 

дарёфти муаммо ва масъалаҳои мухталиф дар роњи рушди муназзами он 

аҳаммияти муҳимми илмӣ ва амалӣ пайдо намудааст. Мубрамияти 

мавзуи таҳқиқи диссертатсиониро маҳз ҳамин нукта муайян мекунад. 

Дараҷаи таҳқиқи мавзуи илмӣ. Масъалаи ташаккулу инкишофи 

ҷомеаи шаҳрвандӣ ва паҳлуҳои мухталифи он дар шароити имрўза 

таваҷҷуҳи муҳаққиқонро ба худ ҷалб намудааст. Хусусан, даҳсолаҳои 

охир таваҷҷуҳи муҳаққиқони илмҳои сиёсӣ ба паҳлуҳои мухталифи 

масъалаҳои гуногуни ҷомеаи шаҳрвандӣ авҷ гирифтааст. Тарафҳои 

гуногуни масъала мавриди баррасӣ ва таҳлилу натиҷагирии ҳаматарафа 

қарор дода шудаанд. Дар шароити Тоҷикистон низ баъди ба даст 

овардани истиқлолияти давлатӣ ва рўоварӣ ба бунёди ҷомеаи демократӣ 

таваҷҷуҳ ба омўзиши паҳлуҳои мухталифи ҷомеаи шаҳрвандӣ боло рафт. 

Муҳаққиқон кўшиш бар он намудаанд, ки ҷиҳатҳои гуногуни ин 

масъаларо ба риштаи таҳқиқ кашанд. То ба имрўз дар ин самт корҳои 

назаррас ба анҷом расонида шудаанд.  

Масъалаҳои марбут ба ҷомеаи шаҳрвандӣ ҳанӯз дар давраҳои қадим 

мавриди баррасии мутафаккирон қарор гирифтаанд. Асоси пайдоиши 

мафҳуми “ҷомеаи шаҳрвандӣ”-ро аксари муҳаққиқон бо ибораи 

“koinonia politike”-и Арасту алоқаманд менамоянд.1 Таҳқиқи амиқи 

мафҳуми “ҷомеаи шаҳрвандӣ” имконият медиҳад, ки моҳияти иҷтимоиву 

сиёсӣ, вазифаҳо, хусусиятҳо, меъёрҳо ва ниҳодҳои он ҳамаҷониба 

баррасӣ гарданд. Бо мақсади иҷрои вазифаҳои таҳқиқотӣ ва 

                                                           
1 Тресков, А.П. Гражданское общество: истоки, понятие и признаки [Текст] /А.П.Тресков // Известия 
Северо-Кавказского региона. Общественные науки. 2012, №1. С. 86-90; Кристалинский, Л.Б., Баранов, 
С.В. Эволюция политической теории гражданского общества: критический аспект [Текст] /Л.Б. 
Кристалинский, С.В. Баранов // Известия Иркутского государственного университета. Серия: 
Политология. Религиоведение. 2014. Т.8. – С. 65-72. 

самарабахшии ҷараёни таҳқиқ адабиёти истифодашударо ба гурӯҳҳои 

зерин ҷудо намудан мумкин аст: 

- таҳқиқоти мутафаккироне, ки дар саргаҳи ташаккули таълимоти 

ҷомеаи шаҳрвандӣ қарор гирифтаанд. Афзалият ба таълимоти он 

мутафаккироне дода мешавад, ки дар осори хеш мафҳуми “ҷомеаи 

шаҳрвандӣ”, назария ва амалияи таълимоти мазкур, хусусиятҳои асосии 

онро мавриди баррасӣ қарор дода, онро вобаста ба макон ва замон 

шарҳу эзоҳ додаанд. Дар ин маврид мо ба осори мутафаккирони 

барҷастаи соҳаи сиёсии рушди ҷомеа таваҷҷуҳ намудаем. Аз ҷумла, 

асарҳои Давраи қадим (Афлотун, Арасту, Ситсерон)1, давраи Эҳё ва 

Замони нав (Г. Гротсий, Т. Гоббс, Ҷ. Локк, Ж.Ж. Руссо, Ш. Л. Монтескё, 

В. Гумболдт, И.Кант, Ф.Гегел, Т. Пейн, А. Смит, К.Маркс, А. Грамши, 

А. Токвил, И. Шумпетер)2 ва дигарон мавриди баррасӣ ва хулосагирӣ 

қарор дода шудаанд. Баррасии таълимоти ин гурӯҳ муҳаққиқон барои 

дарки мафҳуми “ҷомеаи шаҳрвандӣ” ва навъу шаклҳои зуҳури тарҳи 

аввалини он муҳим мебошад. Ҳамчунин бо баррасии ин осор мо 

метавонем тамоюли ташаккулу инкишофи ҷомеаи шаҳрвандиро тўли 

рушди таърихии он мушоҳида намоем. Бар замми ин баррасии 

таълимоти мутафаккирон гуногунии мавқеъгириҳо ва тафсирҳоро ошкор 

менамояд. 

Ҳамчунин ин қисмат андеша ва назариёти мутафаккирони форсу 

тоҷикро низ дар бораи мавзуи баҳс дарбар мегирад. Мутафаккирони 

                                                           
1 Афлотун Љумњур. [Матн] /Афлотун. – Душанбе, 2011; Аристотель. Политика. [Текст]  / Аристотель 

//Соч. в 4-х томах. - М., 1983. т. 4; Цицерон, М.Т. Диалоги. О государстве. О законах. [Текст]  / М.Т. 
Цицерон. // О государстве, І, ХХV. - М., 1966. 
2 Гегель, Г.В.Ф. Политические произведения. [Текст] / Г.В.Ф. Гегель. – М., 1978; Гоббс, Т. Левиафан. 
Соч.: в 2-х т. [Текст] / Т. Гоббс. – М.: Мысл, 1991. – 731 с.; Грамши, А. Избранные произведения. 
[Текст] / А. Грамши. - М., 1980; Гроций, Г. О праве войны и мира. В 3-х тт. [Текст] / Г.Гроций. – М., 
1994; Гумболдт, В. фон. О пределах государственной деятельности [Текст] / В. Гумболдт. - Челябинск: 
Социум, 2009; Кант, И. Вечный мир // Соч. в 6 т.Т.6. [Текст] / И.Кант. – М., 1966; Локк, Дж. 
Сочинения. В трех томах. – Т.3. [Текст] /Дж. Локк. – М.: Мысль, 1988; Макиавелли, Н. Государь. 
[Текст] / Н.Макиавелли. – М., 2015; Монтескье, Ш. О духе законов [Текст] / Ш. Монтескье. – М., 2018; 
Руссо, Ж.Ж. Об общественном договоре или принципы политического права. [Текст] / Ж.Ж. Руссо. – 
М.: ОГИЗ-СОЦЭКГИЗ, 1938; Пейн, Т. Избранные сочинения. [Текст] / Т.Пейн. – М.: Издательство АН 
СССР, 1959. – С. 422; Токвиль, А. Демократия в Америке: Пер. с франц./ Предисл. Гарольда Дж. 
Ласки. — М.: Прогресс, 1992; Шумпетер, Й. Капитализм, социализм и демократия. [Текст] / Й. 
Шумпетер. – М., 1995.  

http://ru.wikipedia.org/wiki/%D0%A7%D0%B5%D0%BB%D1%8F%D0%B1%D0%B8%D0%BD%D1%81%D0%BA
http://ru.wikipedia.org/w/index.php?title=%D0%A1%D0%BE%D1%86%D0%B8%D1%83%D0%BC_(%D0%B8%D0%B7%D0%B4%D0%B0%D1%82%D0%B5%D0%BB%D1%8C%D1%81%D1%82%D0%B2%D0%BE)&action=edit&redlink=1

форсу тоҷик дар мавриди ҷомеаи шаҳрвандӣ ва ниҳодҳои он андешаҳои 

арзишманди иҷтимоиву сиёсӣ иброз намудаанд. Гавҳари андешаҳои 

Монӣ, Маздаки Бомдод, Муқаннаъ, қарматиҳо, сарбадорон ва дигар 

шӯришу ҷунбишҳое, ки дар масири таърих арзи ҳастӣ намудаанд, баҳри 

озодипарастӣ, баробарӣ ва таъмини адолати иҷтимоӣ равона шудаанд. 

Унсурҳо ва арзишҳои муҳимми ҷомеаи шаҳрвандӣ дар таълимоти 

мутафаккирони форсу тоҷик бори аввал дар осори А. Форобӣ инъикос 

шудаанд. Ақидаҳо оид ба бунёди ҷомеаи озод, босаодат, адолатпеша дар 

осори ӯ ба таври барҷаста ба назар мерасанд. Мутафаккир зикр 

менамояд, ки “инсони саодатманди мадинаи фозила” на танҳо 

анҷомдиҳандаи корҳои наку, балки ӯ вазифадор аст, ки бо ҳамаи 

монеаҳои пеши роҳи худаш ва ҷамъият, баҳри некуаҳволии умум беамон 

мубориза барад1;  

- асарҳои муҳаққиқоне, ки бевосита ҷиҳатҳои мухталифи масъалаҳои 

ҷомеаи шаҳрвандиро мавриди омўзиш қарор додаанд. Аз ҷумла, дар 

асарҳои мазкур хосиятҳои назариявӣ ва паҳлуҳои алоҳидаи маконӣ ва 

замонии ҷомеаи шаҳрвандӣ мавриди омўзиш қарор гирифтаанд. 

Таваҷҷуҳи махсус ба масъалаҳои ташаккулу рушди ҷомеаи шаҳрвандӣ, 

унсурҳо ва хосиятҳои он, масъалаҳои зуҳур ва таҳкими ҷомеаи 

шаҳрвандӣ дар фазои нави инкишофи ҷомеа дода шудааст. Аз ҷумла, 

муҳаққиқон О.С. Андреева, В.Н. Дохин, Л.Ҷин, Э. Коэн, Э. Арато, И.И. 

Калной, А.П. Кочетков, О.А. Гончарова, К.В. Космодемянская, 

Т.Д.Матвеева, И.В. Мерсиянова, Р.А. Пул, С.А.Солдатов, В.П. 

Ступишина ва дигарон дар ин самт таҳқиқоти илмӣ анҷом додаанд;2 

                                                           
1 Содиқов, А.У. Ақидаҳои иҷтимоӣ-сиёсии Абӯ Наср ал-Форобӣ. [Матн] / А.У. Содиќов – Душанбе: 

ДМТ «Сино», 2009. 
2 Ниг.: Андреева О.С. Неправительственные организации (определение понятия, сущность) [Текст] / 
О.С. Андреева // Власть: общенациональный научно-политический журнал. – 2009. – №10; Гаджиев 
К.С. Гражданское общество и правовое государство. [Текст] / К.С. Гаджиев // Мировая экономика и 
международные отношения. 1990. №9; Боз вай. Концепсия гражданского общества: идейные истоки и 
основные вехи формирования. [Текст] / К.С. Гаджиев // Вопросы философии, 1991. №3; Дохин В.Н. 
Личность, общество, государство: Проблемы развития гражданского общества. [Текст] / В.Н. Дохин. – 

М., 1992; Коэн, Ҷ., Арато Э. Гражданское общество и политическая теория. Пер. с англ./ Общ. ред. 
И.И. Мюрберг. [Текст] /Љ. Коэн, Э. Арато. – М.: Издательство «Весь Мир», 2003; Кальной, И. И.  и др. 
Гражданское общество: истоки и современность / Науч. ред. проф. И. И. Кальной, доц. И. Н. 

- асарҳое, ки ба сифати корҳои таҳқиқотие ба анҷом расидаанд, ки ба 

ҷомеаи шаҳрвандии глобалӣ дахл мекунанд. Яъне, масъалаҳои 

умумисайёравии ҷомеаи шаҳрвандиро фаро гирифта, ҷиҳатҳои 

универсалии масъаларо мавриди омӯзиш ва таҳлил қарор медиҳанд. Аз 

ҷумла, асарҳои муҳаққиқон А.Х. Абашидзе, К.С. Гаджиев, Д.А.Урсин, 

Р.Липшутс, Ҳ. Анхайер, М. Калдор, Ҷ. Най, К. Кумар, Е. Кузнетсова, Л. 

Саламон, В.Г. Иванов, А.О.Наумов, А.В. Тиховодова, А.Ю. Гашенко, 

С.В. Погорелская, Е.В. Стетско ва дигарон фарогири ин мавзуъ 

мебошанд;1  

- асарҳои муҳаққиқоне, ки ба мавзуи ҷомеаи шаҳрвандӣ низ дахл 

намудаанд. Онҳо агарчанде бевосита ба таҳқиқи масъалаҳои ҷомеаи 

                                                                                                                                                                                           
Лопушанский. [Тескт] // И.И. Кальной. – СПб.: Издательство Р. Асланова «Юридический центр 
Пресс», 2006; Кочетков, А.П. Гражданское общество в фокусе политической науки 
(историографический обзор) [Текст] / А. П. Кочетков // Вестник Московского университета. Серия 12. 
Политические науки, 2014. № 1. С. 29–51; Гончарова, О.А. Взаимодействие политических партий с 
институтами гражданского общества // Вестник МГУ имени М.А. Шолохова. История и политология. 
2011. №1; Космодмьянская, К.В. Власть или СМИ: взаимодействие или противостояние? [Текст] / 
К.В.Космодемьянская // Теория или практика общественного развития. 2014. №4. – С. 176-179; 
Матвеева Т.Д. Неправительственные организации в механизме защиты прав человека [Текст] / 
Т.Д.Матвеева. – М, 1997; Мерсиянова И.В., Якобсон Л.И. Общественная активность населения и 
восприятие гражданами условий развития гражданского общества. – Вып. 1. [Текст] / И.В. 
Мерсиянова. – М., 2007; Пул Р.А. Человек и гражданское общество в истории социальной мысли 
[Текст] / Р.А. Пул // СОЦИС., 1991. №9; Солдатов С.А. Общественные организации в Российской 
Федерации (политико-правовое и институционное исследование) [Текст] /С.А.Солдатов. – М., 1994. С. 
34; Ступишина В.П. Гражданское общество и демократическое государство. [Текст] / В.П. 
Ступишина// Общественные науки, 1990. №1.  
1 Ниг.; Абашидзе А.Х., Урсин Д.А. Неправительственные организации: международно-правовые 

аспекты. [Текст] / А.Х. Абашидзе, Д.А.Урсин. – М, 2002; Иванов, В.Г. Глобальное гражданское 

общество: становление нового актора мировой политики. [Текст] / В.Г. Иванов // Вестник РУДН, 

серия Политология. 2010. № 4; Тиховодова, А.В. Функции институтов глобального гражданского 

общества. [Текст] / А.В.Тиховодова // Вестник Вятского государственного университета. Философские 

науки. – 2019. № 2 (132), Lipschutz, R. Op. cit; Turner, S. Global Civil Society, Anarchy and Governance: 

Assessing an Emerging Paradigm [Text] // Journal of Peace Research. 1998. Vol. 35. No 1; Гашенко, А.Ю. 

Глобальное гражданское общество как идеологический феномен [Текст] /| А. Ю. Гашенко // Вестник 

Московского университета. Серия 12. Политические науки, 2014. № 1; Anheir, H., Glasius, M., Kaldor, 

M. Global Civil Society. [Text] – Oxford, 2001. - P. 17: Kumar, K. Global civil society. // European journal of 

sociology. – Cambridge, 2007. – Vol. 48, No 3. – P. 413–434; Salamon, L. The Rise of the Nonprofit Sector 

[Text] / L. Salamon // Foreign Affairs. 1994. Vol. 73. No 5. P. 109-122; Кузнецова Е. Эволюция 

консультативного статуса международных неправительственных организаций при экономическом и 

социальном Совете ООН [Текст] / Е. Кузнецова. – М., 2004; Методологические проблемы разработки 

теории общественных организаций [Текст] // «Вопросы теории общественных организаций. – М., 1977; 

Наумов А. О. Международные неправительственные организации в современной мирополитической 

системе. [Текст] / А.О.Наумов. – М.: "Красанд", 2009; Погорельская С. В. Неправительственные 

организации и политические фонды во внешней политике Федеративной Республики Германии [Текст] 

/ С.В. Погорельская. – М.: "Наука", 2007; Стецько, Е.В. Американские неправительственные 

организации: их виды, роль и оценка влияния на формирование гражданского общества [Текст] / 

Е.В.Стецько // Общество. Среда. Развитие. – 2015. №1. - С. 49-54. 

шаҳрвандӣ машғул нашудаанд, аммо дар осори хеш ба паҳлуҳои 

мухталифи назария ва амалияи он таваҷҷуҳ кардаанд. Аз ҷумла, дар 

осори муҳаққиқон  К. Шмидт, Ю.Хабермас, Т. Парсонс, К. Нош1 ва 

дигарон масъалаҳои алоҳидаи ҷомеаи шаҳрвандӣ баррасӣ шудаанд; 

- асарҳое, ки вобаста ба масъалаҳои ташаккул, инкишоф ва 

фаъолияти ҷомеаи шаҳрвандӣ дар Ҷумҳурии Тоҷикистон ба анҷом 

расонида шудаанд. Дар шароити Тоҷикистон аз ҷониби муҳаққиқон, 

коршиносон ва сиёсатмадорон ба масъалаи ташаккул ва инкишофи 

ҷомеаи шаҳрвандӣ таваҷҷуҳи хоса равона шудааст. Махсусан, дар 

суханрониҳо, паёмҳо ва асарҳои Асосгузори сулҳу ваҳдати миллӣ – 

Пешвои миллат, Президенти Ҷумҳурии Тоҷикистон Эмомалӣ Раҳмон 

масъалаи ташаккулу инкишофи ҷомеаи шаҳрвандӣ ва ҷиҳатҳои 

мухталифи рушди он мавриди баррасӣ қарор гирифтаанд.2 

Аз ҷониби муҳаққиқони ватанӣ перомуни масъалаҳои ҷомеаи 

шаҳрвандӣ корҳои назаррас ба анҷом расидаанд. Масъалаҳои ташаккули 

ҷомеаи шаҳрвандӣ дар Тоҷикистон, асосҳои сиёсӣ ва ҳуқуқии он, 

фаъолияти унсурҳои алоҳидаи ҷомеаи шаҳрвандӣ ва масъалаҳои дигар аз 

ҷониби муҳаққиқон К.Ф. Бобоев, Г.Н. Зокиров, А. Имомов, Ш. Каримов, 

П. Муллоҷонов, Ш. Шоисматуллоев,  М.А. Акмалова, Ш. Солиев3  ва 

                                                           
1 Habermas J. The Structural Transformation of the Public Sphere. An Inguiry of Bourgeois Society. [Text] / 
J. Habermas, Cambridge, 1989, P. 27-73.; Parsons Т. The System of Modern Societies. [Text] T. Parsons. - 
Englewood Cliffs. N.Y.: Prentice-Hall, 1971. P.100-115; Нош, К. Љомеашиносии сиёсии муосир: љањонї 
шудан, сиёсат, ќудрат / тарљумаи Муњаммадтаќї Дилафрўз. [Матн] // К. Нош. – Тењрон, Кабир, 1393 
њ.ш. 
2 Рахмонов, Э. Таджики в зеркале истории [Текст] / Э. Рахмонов. – Душанбе, 1999. – 131 с.; Боз вай. 

Истиқлолияти Тоҷикистон ва эҳёи миллат [Матн] / Э. Раҳмонов. – Душанбе, 2002–2016. Т. 1,5,6,11,12; 

Боз вай.  О религии [Текст] / Э. Рахмонов. – Душанбе, 2006; Боз вай. Муҳити зиндагӣ ва олами 

андешаҳои Имоми Аъзам: асари илмӣ [Матн] / Э. Раҳмон. – Душанбе, 2009. – 368 с.; Боз вай. Мавлоно 

ва тамаддуни инсонӣ [Матн] / Э. Раҳмон.  – Душанбе, 2012. – 132 с.; Боз вай. О времени и о себе [Текст] 

/ Э. Рахмон. – Душанбе, 2015. – 232 с.; Боз вай.  Уфуқҳои Истиқлол [Матн] / Э. Раҳмон. – Душанбе, 

2018. – 305 с. 
3 Бобоев, К.Ф. Актуальные проблемы формирования гражданского общества в Таджикистане. Часть 
1. Историко-методологические особенности и предпосылки зарождения гражданского общества в 
Таджикистане. [Текст] / К.Ф. Бобоев. – Душанбе: Ирфон, 2010; Зокиров, Г.Н. Љомеаи шањрвандї 
[Матн] / Г.Н. Зокиров. – Душанбе: «Андеша», 2001; Имомов, А.И. НПО и их роль в демократизации в 
Таджикистане [Матн] А.И. Имомов. – Душанбе, 1996; Боз вай. Формирование гражданского общества 
в Таджикистане: проблемы и суждения [электронный ресурс]. Дата обращения 25.10.2017; Каримов, 
Ш. Деятельность НПО по формированию гражданского общества в Таджикистане [Текст] / Ш.Т. 
Каримов. – Душанбе, 2001; Боз вай. Роль НПО в формировании гражданского общества в 
Таджикистане. Историко-политологическое исследование. 4-е издание, исправленное и дополненное 

дигарон мавриди омӯзиш ва хулосагириҳо қарор дода шудаанд. Инчунин 

дар мавриди масъалаҳои мухталифи ҷомеаи шаҳрвандӣ конференсия ва 

семинарҳои сатҳи мухталиф1 баргузор гардидаанд.  

Дар мавриди ҷомеаи шаҳрвандӣ ва масъалаҳои гуногуни он корҳои 

диссертатсионӣ, аз ҷумла, рисолаҳои Ш.Т. Каримов, У. Исаев, 

А.Раҳмонов, Х.Шарипов ва дигарон иншо гардидаанд.2 

Раванди ташаккули ҷомеаи шаҳрвандӣ ва асосноккунии назариявии 

он дар асарҳои К.С. Гаджиев аҳаммияти муҳимро касб намудаанд. Ӯ 

рушди давлати ҳуқуқиро асоси ташаккули ҷомеаи шаҳрвандӣ тавсиф 

намуда, манбаъҳо ва захираҳои асосии ташаккул ва инкишофи онро дар 

шароити нави давлатҳои замони муосир дуруст ва амиқ тавсиф 

намудааст.  

В.П. Ступишина низ тавонистааст раванди ташаккул ва инкишофи 

ҷомеаи шаҳрвандиро бо масъалаҳои дигари инкишофи давлати 

демократӣ пайваст намояд.  

Дар раванди омӯзиш ва таҳқиқи масъалаҳои ҷомеаи шарҳрвандӣ Ш. 

Т. Каримов ҷойгоҳи хоссаеро пайдо намудааст. Ӯ дар мавриди масъалаи 

мазкур асарҳои зиёде таълиф намуда, ҷанбаҳои гуногуни онро мавриди 

                                                                                                                                                                                           
[Текст] / Ш.Т. Каримов. – Душанбе, 2008; Боз вай. Созмонҳои  ғайриҳукуматӣ ҳамчун ниҳоди ҷомеаи 

шаҳрвандӣ дар Тоҷикистон [Матн] / Ш.Т. Каримов. – Душанбе, 2010; Боз вай. Формирование 

гражданского общества в Таджикистане [Текст] / Ш.Т. Каримов. – Душанбе, 2019; Муллоджанов П. 
Гражданское общество и миростроение [Текст] / П. Муллоджанов  // Ресурсы примирения. Accord. 

Выпуск 10. Лондон – М., 2001; Раҳнамо, А. Мавқеи ҳизбӣ ва мавқеи миллӣ. [Матн] / А. Рањнамо. – 

Душанбе: «Бухоро», 2012;  Шоисматуллоев, Ш. Состояние и проблемы формирования гражданского 

общества в Таджикистане [Текст] / Ш. Шоисматуллоев // Нақши институтҳои сиёсӣ дар ташаккули 

ҷомеаи шаҳрвандӣ. – Душанбе, 2018; Солиев, Ш.Х. Наќши љомеаи шањрвандї дар сиёсати 
зиддикоррупсионии Тољикистон: њолат ва дурнамо [Матн] / Ш.Х. Солиев // Ахбори ДДЊБСТ, 
силсилаи илмњои љомеашиносї.(72), 2017.№3. (72). – Хуљанд. – С. 130-140.    
1 Интеллектуальный потенциал гражданского общества [Текст] // Материалы республиканской 

научно-практической конференции. – Душанбе, 2005; Нақши институтҳои сиёсӣ дар ташаккули ҷомеаи 

шаҳрвандӣ [Матн] // Маводҳои конференсияи илмию назариявӣ ва амалии ҷумҳуриявӣ. – Душанбе, 
2018; Плюрализми сиёсї: моњият ва хосиятњои асосї [Матн] // Маводњои «мизи мудаввар»-и мањфили 
инфиродии «Шабафрўз». – Душанбе, 2013. – 64с; Гражданское общество в Таджикистане: проблемы и 

перспективы формирования [Матн] // Семинари назариявӣ ва амалӣ. – Душанбе, 2001. 
2 Каримов, Ш. Роль неправительственных организаций в формировании гражданского общества в 
Таджикистане: политологический анализ. [Текст] / Ш. Каримов. Дисс.... докт. полит. наук. – Душанбе, 
2015. – 292 с.; Исаев, У.У. Неправительственные организации и политические изменения в Республике 

Таджикистан [Текст] / У.У. Исаев. Дисс. ... канд. полит. наук. - Душанбе, 2014; Раҳмонов, А. К. 

Особености становления гражданского общества в Таджикистане [Текст] / А. Раҳмонов. Дисс. … канд. 

полит. наук. – Душанбе, 2007. – 149 с.; Шарипов, Х.Б. Социально-политические факторы 
формирования и развития гражданского общества в Таджикистане [Текст] / Х.Шарипов. Дисс. … 
канд. полит. наук. – Душанбе, 2002. 

таҳлил ва хулосагириҳо қарор дода, тавонистааст, ки ба бисёр саволҳои 

марбути ҷомеаи шаҳрвандӣ, ҳам аз ҷиҳати назариявӣ ва ҳам аз ҷиҳати 

амалӣ ҷавоб гуяд. 

Дар раванди таҳқиқи масъалаҳои ҷомеаи шаҳрвандӣ асарҳои Г.Н. 

Зокиров низ ҷойи махсусро ишғол намудаанд. Ӯ дар рисолаи “Ҷомеаи 

шаҳрвандӣ” асосҳои назариявӣ ва методологии масъалаи мазкурро 

таҳқиқ намуда, хусусиятҳои хоси ҷомеаи шаҳрвандӣ ва муаммоҳои 

мавҷударо дар роҳи инкишофи падидаи мазкур дар ҷомеаи тоҷикистонӣ 

нишон додааст. Дар асарҳои таълимӣ ва хосияти луғатӣ доштаи Г.Н. 

Зокиров масъалаҳои ҷомеаи шаҳрвандї таҳқиқи васеъ ва амиқи худро 

пайдо намудаанд.  

Новобаста ба инкишофи муносибатҳои ҷамъиятӣ, махсусиятҳои 

рушди муносибатҳои байниҳамдигарии ҷомеаи сиёсӣ ва ҷомеаи 

шаҳрвандӣ масъалаҳои нав ба наве пайдо мегарданд, ки ба омӯзиш ва 

натиҷагириҳои хосса тақозо доранд. Ҳолати мазкур аз муҳаққиқон талаб 

менамояд, ки ҳамқадами рушди масъалаҳо бошанд, ба масъалаҳо ва 

даъватҳо сари вақт ҷавоб гардонанд. Аз ин рӯ, паҳлуҳои мухталифи 

ташаккул, инкишоф ва фаъолнокии ҷомеаи шаҳрвандӣ дар шароити 

Тоҷикистон омўзиши бештарро тақозо мекунанд. Аз ҷумла, хусусиятҳои 

ташаккул ва инкишофи ҷомеаи шаҳрвандӣ, нақши он дар таҳкими 

системаи сиёсӣ, ҳолат ва дурнамои рушди ниҳодҳои ҷомеаи шаҳрвандӣ, 

махсусан, фаъолнокӣ ва самаранокии унсурҳои мухталифи он ба таҳқиқ 

ва хулосагирии бештар ниёз доранд. То ба имрўз заминаҳои иқтисодиву 

иҷтимоӣ ва сиёсии ташаккул ва рушди ҷомеаи шаҳрвандӣ дар шароити 

Тоҷикистон дар сатҳи зарурӣ ва ба таври бояду шояд мавриди таҳқиқи 

амиқ қарор нагирифтааст. Маҳз чунин ҳолатҳо зарурати интихоби 

мавзуи таҳқиқоти диссертатсиониро муайян намудаанд.  

Робитаи таҳқиқот бо барномаҳо ва ё мавзуъҳои илмӣ. Таҳқиқоти 

диссертатсионӣ дар чаҳорчӯбаи мавзуи кори илмию таҳқиқотии 

кафедраи сиёсатшиносии Донишгоҳи давлатии ҳуқуқ, бизнес ва сиёсати 

Тоҷикистон – «Хусусиятҳои рушди ҷомеаи шаҳрвандӣ дар Тоҷикистон», 

ки барои солҳои 2021-2025 муқаррар гардидааст, ба анҷом расонида 

шудааст. 

ТАВСИФИ УМУМИИ ТАҲҚИҚОТ 

Мақсади таҳқиқотро омўзиш, таҳлил ва натиҷагирии хусусиятҳои 

ташаккул, инкишоф ва фаъолнокии ҷомеаи шаҳрвандӣ дар Ҷумҳурии 

Тоҷикистон, ошкор намудани монеаҳо ва мушкилоти равандҳои мазкур 

ва пешниҳоди тарҳи мусоиди ҳамкории ниҳодҳои таркибии сохтори 

давлатӣ ва ҷомеаи шаҳрвандӣ ташкил менамоянд.  

Мақсади асосии таҳқиқот тавассути ҳалли вазифаҳои зерин амалӣ 

мегардад: 

 таҳлили сиёсии масъалаҳои назариявию методологии ҷомеаи 

шаҳрвандӣ, ошкор намудани проблемаҳои асосии таҳқиқотии он дар 

назарияи муосири сиёсӣ;  

 омўзиши вижагиҳои умумӣ ва махсуси ташаккул ва инкишофи 

ҷомеаи шаҳрвандӣ дар замони муосир, муайян намудани тарзи 

муносибат ба онҳо; 

 таҳқиқ ва таҳлили хусусиятҳои асосии воқеияти рушди ҷомеаи 

шаҳрвандӣ дар шароити Тоҷикистон; 

 таҳқиқ ва хулосагирии сатҳи фаъолнокии ниҳодҳои ҷомеаи 

шаҳрвандӣ ва самаранокии онҳо; 

 муайян намудани ҳолатҳои таъсиррасонии ниҳодҳои ҷомеаи 

шаҳрвандӣ дар Ҷумҳурии Тоҷикистон ва таъсири онҳо ба инкишофи 

системаи  сиёсӣ; 

 ошкор намудани зиддиятҳо ва муқовиматҳои инкишофи унсурҳои 

таркибию функсионалии ҷомеаи шаҳрвандӣ дар Ҷумҳурии Тоҷикистон 

ва дарёфти роҳҳо ва воситаҳои ҳалли онҳо;  

 омӯзиши тамоюлҳои асосӣ ва дурнамои инкишофи ҷомеаи 

шаҳрвандӣ дар шароити Тоҷикистон. 

Объекти таҳқиқотро хусусиятҳои ташаккул, инкишоф ва фаъолияти 

ҷомеаи шаҳрвандӣ дар Ҷумҳурии Тоҷикистон ташкил мекунанд. 

Мавзуи таҳқиқот фарогири масъалаҳои назариявию амалии 

ташаккул ва инкишофи ҷомеаи шаҳрвандӣ, махсусияти фаъолият, 

мушкилот ва дурнамои рушди ниҳодҳои он дар шароити Тоҷикистон 

мебошад. 

Фарзияи таҳқиқот. Ҷомеаи шаҳрвандӣ ҳамчун ниҳоди иҷтимоии 

ҷомеаи муосир унсури асосии таҳким ва такмили ҳокимияти сиёсӣ, 

пешгирӣ намудани зуҳуроти манфию радикалии он, воситаи муҳимму 

муассир дар ҳалли мушкилоти мухталифи ҷомеа фаъолият менамояд. 

Дар шароити Ҷумҳурии Тоҷикистон ҷомеаи шаҳрвандӣ ҳамчун механизм 

ва унсури муҳимми таҳкими низоми демократӣ ва ҳалли мушкилоти 

мухталифи ҷамъиятӣ ташаккул меёбад. Мақом ва нақши он дар 

амалишавии самтҳои эътирофгаштаи сиёсати бузург ва соҳавӣ, дар ҳалли 

мушкилот ва рафъи монеаҳои мухталифи ҷамъиятӣ муҳим аст.  

Асосҳои назариявии таҳқиқоти мазкурро асарҳои заминавии сиёсӣ, 

санадҳои меъёриву ҳуқуқӣ, таҳқиқоти сиёсии махсуси ташаккул ва 

инкишофи ҷомеаи шаҳрвандӣ ташкил медиҳанд. Дар раванди таҳқиқот 

муаллиф ба асарҳои классикии таҳқиқи масъалаҳои мухталифи ҷомеаи 

шаҳрвандӣ, айният ва тафовутҳои он, асарҳои муҳаққиқони макон ва 

замони мухталиф, аз ҷумла асарҳои муҳаққиқони замони муосир, ки 

ифодагари раванди инкишоф ва таҳкими ҷомеаи шаҳрвандианд, такя 

намуда, дар доираи таҳлили мантиқӣ ва хулосабарориҳои илмию 

назариявӣ тарҳи нави муносибати методологӣ ва ҳалли масъалаҳои 

инкишофро пешниҳод менамояд.   

Асосҳои методологии таҳқиқот. Объект, предмет ва мақсади таҳқиқот 

истифодаи методологияи таҳлили сиёсӣ, методҳои системавӣ ва 

таърихиро тақозо намуданд. Таҳлили сиёсӣ дар ошкор намудани 

хусусиятҳои ташаккул ва инкишофи ҷомеаи шаҳрвандӣ дар Ҷумҳурии 

Тоҷикистон, нақши он дар раванди демократикунонии ҳаёти ҷомеа, 

муайян намудани монеаҳо, зиддиятҳо, мухолифатҳо ва омилҳои асосии 

рушди ҷомеаи шаҳрвандӣ мавриди истифода қарор дода шудааст. 

Муносибати ниҳодӣ таҳлили низоми сохтории ҷомеаи шаҳрвандиро 

ҳамчун иштирокдорони низоми муносибатҳои иҷтимоӣ пурра менамояд. 

Он имконият медиҳад, ки нақши ниҳодҳои ҷомеаи шаҳрвандӣ дар 

таҳкими системаи сиёсии демократӣ, ҳалли монеаҳо ва мушкилиҳои 

мухталифи ҷамъиятӣ ошкор шаванд.  

Муносибати системавӣ барои ошкор намудани мавзуи таҳқиқот 

ҳамчун яке аз методҳои муҳимми таҳлили ҳамкории ҷомеаи шаҳрвандӣ 

бо давлат истифода гардидааст. Дар доираи муносибати системавӣ 

воқеияти ҳамкориҳои давлат ва ҷомеаи шаҳрвандӣ таҳлил гардида, 

хусусияти таъсири мутақобилаи онҳо ошкор карда шудааст. 

Муносибати таърихӣ дар таҳлили раванди ташаккул ва инкишофи 

ҷомеаи шаҳрвандӣ имконият дод, ки хусусиятҳои рушди он дар 

Ҷумҳурии Тоҷикистон муайян карда, мавриди таҳлил ва хулосагирӣ 

қарор дода шавад.    

Навгонии илмии таҳқиқот аз мақсад ва вазифаҳои асосии раванди 

омӯзиш бармеояд, ки ҷиҳатҳои зеринро дар бар мегирад: 

 масъалаҳои назариявию методологии ҷомеаи шаҳрвандӣ, 

проблемаҳои асосии таҳқиқотии он дар назарияи муосири сиёсӣ мавриди 

таҳлили амиқ қарор гирифтаанд;  

 хусусиятҳои умумӣ ва махсуси ташаккул ва инкишофи ҷомеаи 

шаҳрвандӣ дар замони муосир, муайян намудани тарзи муносибат ба 

онҳо мавриди пажӯҳиш қарор дода шудаанд;  

 хусусиятҳои асосии воқеияти рушди ҷомеаи шаҳрвандӣ дар 

шароити Тоҷикистон мавриди таҳлил ва натиҷагирӣ қарор дода 

шудаанд; 

 сатҳи фаъолнокии ниҳодҳои ҷомеаи шаҳрвандӣ ва самаранокии 

онҳо омӯзиши амиқро пайдо намуда, боиси хулосагириҳои зарурӣ қарор 

гирифтаанд; 

 ҳолатҳои таъсиррасонии ниҳодҳои ҷомеаи шаҳрвандӣ дар 

Ҷумҳурии Тоҷикистон ва таъсири онҳо ба инкишофи системаи сиёсӣ 

муайян гардидаанд; 

 зиддиятҳо ва муқовиматҳои инкишофи унсурҳои таркибию 

функсионалии ҷомеаи шаҳрвандӣ дар Ҷумҳурии Тоҷикистон ва дарёфти 

роҳҳо ва воситаҳои ҳалли онҳо муайян гардидаанд;  

 тамоюлҳои асосӣ ва дурнамои инкишофи ҷомеаи шаҳрвандӣ дар 

шароити Тоҷикистон таҳқиқ ва таҳлили амиқро пайдо намудаанд.  

Нуктаҳои ба ҳимоя пешниҳодшаванда:  

 таълимоти ҷомеаи шаҳрвандӣ васеъ ва мукаммал буда, перомуни 

он дидгоҳҳои мухталиф мавҷуд аст. Аз замони зуҳури хеш то ба имрўз 

ҷомеаи шаҳрвандӣ аз як ҷомеаи нисбатан идеалӣ ба як воқеияти 

ҷамъиятӣ табдил ёфтааст. Ҳанўз аз замонҳои қадим унсурони алоҳидаи 

таълимоти ҷомеаи шаҳрвандӣ дар осори мутафаккирони Ғарбу Шарқ 

инъикос шудаанд. Дар шароити имрўза фаҳмиши мухталифи ҷомеаи 

шаҳрвандӣ мавҷуд аст, ки қисме аз мардум онро ҳамчун ҷомеаи идеаливу 

кушода, дигарон ҳамчун маҷмуи ниҳодҳои ҷамъиятӣ ва гурўҳе ҳамчун 

механизми ҳалли мушкилот мефаҳманд. Ҷомеаи шаҳрвандӣ ҳамчун 

унсури муҳимми низоми демократӣ, василаи таъмини рушди 

худидоракунӣ ва идораи хуб (good governance) шуморида мешавад. 

Ҷомеаи шаҳрвандӣ на як ормон ва ҳадафи рўёӣ, балки як механизми 

воқеии таҳкими низоми демократӣ, ҳалли мушкилоти мухталифи 

ҷамъиятӣ, ҳифзи ҳуқуқу озодиҳои инсон, таъмини амнияту осоиши ҷомеа 

ва боло бурдани пешрафти иҷтимоии мардум аст; 

 дар ташаккул ва инкишофи ҷомеаи шаҳрвандӣ дар шароити муосир 

омилҳои мухталифе заминагузорӣ шудаанд. Заминаи муҳимми ташаккул 

ва рушди ҷомеаи шаҳрвандӣ ба тағйирот ва таҳаввулоти замони нав дар 

Аврупо пайванд дорад. Дар замони нав дар Аврупо арзишҳое дар ҳаёти 

сиёсӣ зуҳур намуданд, ки дар ташаккули мақоми инсон ва 

ташаббускории ў саҳми муҳим доштанд. Боло рафтани мақоми инсон ва 

инсонмеҳварӣ дар ин замон, озод гаштани инсон аз таъсири 

ҳамаҷонибаи ҳукумати калисо, рушди ратсионализм, секуляризм ва 

фардгароӣ боиси он гардиданд, ки унсурҳо ва арзишҳои ҷомеаи 

шаҳрвандӣ дар ҷомеаҳои ғарбӣ таҳким пайдо намоянд. Равандҳои 

модернизатсионӣ ва демократикунонӣ, инчунин зуҳури ҳар гуна 

ҳаракатҳои иҷтимоӣ дар ташаккул ва инкишофи ҷомеаи шаҳрвандӣ 

нақши заминасоз доранд. Хусусиятҳои муҳимми ҷомеаи шаҳрвандиро 

худидорашавандагию худинкишофёбандагӣ ва гуногунии унсурҳои 

ниҳодиву таркибии он ташкил медиҳанд. Мутаассифона, рушди ҷомеаи 

шаҳрвандӣ инкишофи ҳамворро ба таври доимӣ пайравӣ накардааст ва 

дар замони муосир танҳо аз тамоюлҳои мусбат иборат намебошад; 

 дар ташаккул ва рушди ҷомеаи шаҳрвандӣ дар шароити 

Тоҷикистон омилҳои замонӣ ва ҳолати рушди сиёсӣ таъсир гузоштаанд. 

Дар ҳама давру замон ниҳодҳои анъанавии ҷомеаи шаҳрвандӣ миёни 

мардуми форсу тоҷик амал менамуданд ва имрўз низ мо фаъолгардии 

унсурҳои анъанавиро дар таркиби ҷомеаи шаҳрвандӣ мушоҳида 

менамоем. Ҷомеаи шаҳрвандӣ дар шароити имрўзаи Тоҷикистон бештар 

зери таъсири тарҳи ғарбӣ ташаккул ва инкишоф ёфта истодааст. Аз 

замони ташаккули хеш ҷомеаи шаҳрвандӣ ба чигунагии системаи сиёсии 

Тоҷикистон таъсири назаррас гузоштааст, ки ҳам хосияти мусбат ва ҳам 

хосияти манфиро доро мебошад; 

 ҷомеаи шаҳрвандӣ ҳамчун маҷмуи ниҳодҳои ҷамъиятӣ ва 

ғайриҳукуматӣ мебошад, ки дар таркиби он гуногунии ниҳодҳо ба назар 

мерасад. Хусусан, нақши ниҳодҳои муосир, аз ҷумла созмонҳои 

ғайриҳукуматии мухталиф дар таркиби ҷомеаи шаҳрвандии муосир 

назаррас мебошад. Хосияти муҳимми ташаккул ва рушди ҷомеаи 

шаҳрвандиро дар Тоҷикистон гуногунии таркибию ниҳодии он ташкил 

медиҳад. Дар шароити имрўза ташаккул ва рушди заминаи ниҳодии 

ҷомеаи шаҳрвандӣ дар Тоҷикистон зери таъсири омилҳои эндогенӣ ва 

экзогенӣ сурат гирифта истодааст. Дар замони соҳибистиқлолӣ тамоюли 

фаъолгардии ниҳодҳои мухталифи ҷомеаи шаҳрвандӣ дар ҳалли 

масъалаҳои мухталифи ҷамъиятию сиёсӣ ба назар мерасад; 

 дар Тоҷикистони муосир ҷомеаи шаҳрвандӣ тадриҷан рушду нумўъ 

меёбад. Заминаҳои сиёсӣ ва ҳуқуқии инкишофи он фароҳам оварда 

шудаанд. Ниҳодҳои гуногуни ҷомеаи шаҳрвандӣ дар самтҳои мухталифи 

ҳаёт фаъолият мебаранд ва самараи назаррас низ доранд. Дар самти 

ташаккул ва инкишофи ҷомеаи шаҳрвандӣ дастовардҳои назаррас ба 

назар мерасанд. Аммо новобаста аз ин, омилҳои мухталифе низ вуҷуд 

доранд, ки ба тавсеаи нақши ниҳодҳои ҷомеаи шаҳрвандӣ ва фаъолияти 

самарбахши онҳо таъсир мегузоранд. Хусусан, таъсиррасонии омилҳои 

мухталифи иқтисодӣ, иҷтимоӣ, фарҳангӣ ва сиёсӣ, ҳамчунин набудани 

таҷрибаи кофии инкишофи демократӣ ба рушду тавсеаи ҷомеаи 

шаҳрвандӣ дар Тоҷикистон бузург аст.  

Аҳаммияти назариявӣ ва амалии таҳқиқот. Дар рафти таҳқиқоти 

диссертатсионӣ муаллиф бештар ба таълимот ва хулосаҳои муҳаққиқони 

сиёсӣ, муҳаққиқони шинохтаи соҳаи мазкури донишҳо, ки бевосита ба 

масъалаҳои мухталифи мавзуи таҳқиқотӣ рў овардаанд, такя намуда, 

аҳаммияти таҳқиқот, ҳолатҳои рушди ниҳодҳои ҷомеаи шаҳрвандӣ ва 

фаъолнокию самаранокии онҳоро тарҳрезӣ намудааст. Ба сифати 

асосҳои методологӣ дар раванди таҳқиқот аз муносибатҳои системавӣ, 

таърихӣ, таҳлилӣ ва синергетикӣ истифода намуда, аҳаммияти 

назариявию методологии онро барои ҷомеаи муосир муайян намудааст. 

Чунин тарз ва сатҳи муносибат дар раванди омӯзиши масъала 

имкониятҳо ва шароити наву хубтареро ташаккул медиҳад.   

Дар ҷараёни таҳқиқоти диссертатсионӣ падидаҳо ва тағйиротҳои 

сифатии тайи солҳои соҳибистиқлолии кишвар бавуҷудомада мавриди 

таҳлили илмӣ қарор гирифтаанд, ки метавон натиҷаҳои онро дар 

таҳқиқоти минбаъда ба таври васеъ истифода намуд. Онҳо дар раванди 

таҳлил, хулосабарорӣ ва омӯзиши хусусиятҳои хоси ташаккулёбии 



21 
 

ҷомеаи шаҳрвандӣ дар Тоҷикистон, муаммоҳои монеъшаванда дар 

рушди ҷомеаи шаҳрвандӣ ва таҳкими арзишҳои демократӣ дар кишвар 

аҳаммияти муҳим доранд. Аҳаммияти таҳқиқоти диссертатсионӣ, 

инчунин дар он зоҳир мегардад, ки ба таври назариявӣ вазъият ва 

ҳолатҳои асосии ташаккули ҷомеаи шаҳрвандӣ дар Ҷумҳурии 

Тоҷикистон нишон дода шудааст. 

Муқаррароти асосӣ, хулосаҳо ва тавсияҳои амалии таҳқиқотро 

метавон дар кори мақомоти муайяни ҳокимияти давлатӣ ва ниҳодҳои 

ҷомеаи шаҳрвандӣ, дар раванди омода намудани консепсияҳо ва 

стратегияҳои минбаъдаи инкишоф ва барномаҳои мақсаднок ҷиҳати 

рушди равандҳои демократикунонӣ ва ҷомеаи шаҳрвандии кишвар 

истифода намуд. Натиҷаҳои таҳқиқотиро, инчунин, ҳангоми омӯзиши 

соҳаҳои гуногуни илмҳои сиёсӣ ва дигар соҳаҳои илмҳои иҷтимоӣ дар 

муассисаҳои таҳсилоти олии касбӣ истифода бурдан мумкин аст.  

Дараҷаи эътимоднокии натиҷаҳои таҳқиқот. Эътимоднокии 

натиҷаҳои таҳқиқотро дақиқӣ ва саҳеҳии маълумот, кифоя будани ҳаҷми 

мавод, коркарди натиҷаҳои таҳқиқот ва ҳаҷми интишорот, гузаронидани 

таҳқиқи эътимодноки рисолаи диссертатсионӣ тасдиқ мекунад. Хулоса ва 

тавсияҳо ба таҳлили илмии натиҷаҳои таҳқиқоти назариявӣ ва амалӣ 

асос ёфтаанд.  

Мутобиқати диссертатсия ба шиносномаи ихтисоси илмӣ. 

Диссертатсия дар мавзуи “Ҷомеаи шаҳрвандӣ: ташаккул ва инкишофи он 

дар Ҷумҳурии Тоҷикистон” барои дарёфти дараҷаи илмии номзади 

илмҳои сиёсӣ ба шиносномаи ихтисосҳои Комиссияи олии 

аттестатсионии назди Президенти Ҷумҳурии Тоҷикистон аз рӯйи 

ихтисоси 23.00.02 – Ниҳодҳо, равандҳо ва технологияҳои сиёсӣ 

мутобиқат менамояд.  

Сањми шахсии довталаби дарёфти дараҷаи илмӣ. Таҳия, коркард ва 

таҳлили ҳамаҷонибаи таҳқиқоти диссертатсионӣ натиҷаи фаъолияти 

чандинсолаи илмии муаллиф мебошад. Муаллиф дар ҳамаи марҳилаҳои 

таҳқиқот иштироки бевосита намуда, натиҷаҳои таҳқиқоти мазкурро 

мустақилона ҷамъбаст кардааст. 

Тасвиб ва амалисозии натиҷаҳои диссертатсия. Рисолаи 

диссертатсионӣ дар маҷлиси кафедраи сиёсатшиносии Донишгоҳи 

давлатии ҳуқуқ, бизнес ва сиёсати Тоҷикистон мавриди муҳокима қарор 

гирифта, ҳамчун кори илмии аслӣ баҳогузорӣ ёфта, барои дифоъ дар 

Шурои диссертатсионии 6D. КОА-001 тавсия гардидааст. 

Нуктаҳои асосии таҳқиқот дар конференсияҳо ва семинарҳои 

гуногуни илмию амалии донишгоҳию ҷумҳуриявӣ ва байналмилалӣ, аз 

ҷумла конференсияи байналмилалии илмию амалӣ дар мавзуи 

«Худидоракунии маҳаллӣ дар Тоҷикистон» (Душанбе, 2014), 

конференсияи байналмилалии илмию амалӣ дар мавзуи «Ҳамкории 

мақомоти ҳокимияти давлатӣ бо ҷомеаи шаҳрвандӣ дар Тоҷикистон» 

(Душанбе, 2015) ва ғайра дар шакли маърӯзаҳо ироа гардидаанд.  

Интишорот аз рӯи мавзуи диссертатсия. Натиҷа ва дастовардҳои 

таҳқиқот дар шаш мақолаи илмӣ дар маҷаллаҳои илмии тақризшавандаи 

Комиссияи олии аттестатсионии назди Президенти Ҷумҳурии 

Тоҷикистон ба табъ расидаанд.  

Сохтор ва ҳаҷм диссертатсия. Диссертатсия аз номгӯи ихтисораҳо, 

муқаддима, тавсифи умумии таҳқиқот, ду боб, панҷ зербоб, хулоса, 

тавсияҳо оид ба истифодаи амалии натиҷаҳои таҳқиқот ва рўйхати 

адабиёт иборат аст. Ҳаҷми умумии диссертатсия 209 саҳифаи матни 

компютериро ташкил мекунад.  

БОБИ 1. ТАЪЛИМОТИ СИЁСӢ ДАР БОРАИ ТАШАККУЛ ВА 

ИНКИШОФИ ҶОМЕАИ ШАҲРВАНДӢ 

1.1. Асосҳои назариявию методологии пажўҳиши ҷомеаи 

шаҳрвандӣ 
Инсоният дар ҳар давру замон кӯшиши бунёди низоми сиёсии 

адолатпеша, озод ва қонеъкунандаи манфиати умумро ҷустуҷӯ менамуд. 

Мутафаккирон ва донишмандони давру замони гуногун перомуни 

ҷомеаи адолатпеша, ки дар он аҳли ҷомеа тавонанд озодона ва 

саодатмандона зиндагӣ намоянд, фикру андешањои хешро баён 

кардаанд. Албатта, таълимот ва андешањои онњо ба раванди рушди 

љомеаи инсонї таъсир гузошт ва тадриљан фазои мусоид барои 

бароварда сохтани њуќуќ ва озодињои инсон зуњур намуд. То ба дараљаи 

имрўзаи рушди худ расидан инсоният зинањои зиёд ва мухталиферо тай 

намуд. Бо баробари рушди ҷомеа ва мураккабгардии муносибатҳои 

ҷамъиятӣ фазое ташаккул ёфт, ки дар он инсон озод аст. Зикр намудан 

бамаврид аст, ки ин дастовард барои инсоният дар натиљаи дарёфти 

механизмњои короями идорї ва бунёди нињодњои мухталифи сиёсиву 

љамъиятї имконпазир гардид. Хусусан, дарёфти механизмњои 

фаъолгардонии шањрвандон ва боз намудани дари имконият барои 

худамалисозии онњо ба рушди низомњои мардумї мусоидат кард. 

Агар мо ба рушди сиёсии љомеањои мухталиф назар афканем, пас 

мушоњида мегардад, ки дар он наќши давлат ва нињодњои дигари 

љамъиятї назаррас аст. Албатта, перомуни наќши давлат дар рушди 

љомеаи инсонї андешањои зиёде баён гардидааст. Аммо чунин ба назар 

мерасад, ки наќши дигар нињодњои љамъиятї ё худ љомеаи шањрвандї 

дар рушди сиёсї баррасии заруриро касб накардааст. 

Дар шароити имрўза дар ҷомеа муносибатҳое арзи ҳастӣ менамоянд, 

ки аз таъсир ва дахолати бевоситаи давлат озод мебошанд. Дар доираи 

он шаҳрвандон озодона манфиат ва талаботҳои иҷтимоӣ, иқтисодӣ ва 

маънавии худро қонеъ мегардонанд. Шаҳрвандон баҳри қонеъгардонии 

талаботу манфиатҳои хеш ва мусоидат ба њалли мушкилоти мухталифи 

љамъиятї дар чаҳорчӯбаи иттиҳодияҳо, ҷамъиятҳо, созмонҳо муттаҳид 

мешаванд. Мавҷудият ва амали чунин нињодњои љамъиятї як талаби 

муњимме дар низомњои демократї мебошад, зеро маҳз дар низомњои 

демократӣ инсонҳо аз ҳуқуқ ва озодиҳои барзиёде бархӯрдор буда, барои 

бароварда сохтани манфиатҳои хеш метавонанд ба њам оянд ва 

иттињодияи худидорашавандаеро таъсис бидињанд. Ин фазои љамъиятї 

дар шароити имрўза њамчун љомеаи шањрвандї шинохта шудааст, ки 

таваљљуњи ањли башарро ба худ љалб сохтааст.  

Пас аз пошхўрии ИЉШС мављи нави демократикунонї дар фазои 

пасошўравї оѓоз бахшида шуд. Дар ин фазо давлатњои нави мустаќил 

зуњур намуданд, ки њадафи бунёди низоми демократиро доштанд. Бо 

рўоварї ба низоми демократї заминаи муњим барои ташаккулёбии 

ниҳодҳои ҷомеаи шаҳрвандӣ фароњам омада буд. Аксари сарварони 

сиёсии давлатҳои тозаистиқлол ҷонибдори бунёди давлати демократӣ ва 

ҳуқуқбунёд буданд, ки яке аз шартњои муњимми онро ташаккул ва 

инкишофи ҷомеаи шаҳрвандӣ ташкил медод. Њолати мазкур яке аз 

сабабњои асосии боло рафтани таваҷҷуҳ ба мафҳуми “ҷомеаи 

шаҳрвандӣ” гардид. Истифодаи ин мафњум аз ҷониби сиёсатмадорон ва 

њамчунин дар воситаҳои ахбори омма назаррас гардида буд. Бо 

густариши таваҷҷуҳ ба љомеаи шањрвандї дар назди илмҳои сиёсӣ ва 

муњаќќиќони сиёсатшинос вазифаи ҷадид гузошта шуд, то заминаҳои 

воқеии ташаккулёбии ҷомеаи шаҳрвандиро дар фазои пасошуравӣ 

омўхта, дар муайяннамоии мазмун ва муҳтавои он дар шароити гузариш 

аз низоми тоталитарӣ ба низоми демократӣ сањмгузор бошанд.  

Дар шароити имрўза аксари љомеањои пасошуравї аз љумла, 

Ҷумҳурии Тоҷикистон бунёди давлати ҳуқуқбунёду демократиро њамчун 

њадафи муњимми хеш ќарор додаанд. Аз ин рў, дар ин кишварњо ба 

масъалаи ташаккул ва рушди љомеаи шањрвандї таваљљуњи хоса дода 

мешавад, зеро бунёд ва таќвияти он њамчун замонати мустањкамшавии 

низоми демократї ва мардумсолор шинохта шудааст. Дар шароити 

имрўза љомеаи шањрвандї њамчун унсури муњимми низоми демократї, 

василаи таъмини рушди худидоракунї ва идораи хуб (good governance) 

шуморида мешавад. Бинобар ин, таҳқиқи назарияи мазкур дар шароити 

муосир барои Тоҷикистон аҳамияти муҳимми илмӣ ва амалӣ пайдо 

менамояд.  

Дар замони муосир мафњуми “љомеаи шањрвандї” ба яке аз 

иборањои маъмул дар илмњои иљтимої ва сиёсати амалї табдил ёфтааст. 

Хусусан муҳаққиқони илмҳои сиёсатшиносӣ, ҷомеашиносӣ, ҳуқуқшиносӣ 

ва дигар соҳаҳо мафҳуми мазкурро ба таври васеъ истифода намуда, 

кӯшиш бар он намудаанд, ки ба пањлўњои мухталифи он равшанӣ 

бахшанд. Аммо, то ба имрўз тавсифи ҳамаро қонеъкунанда аз мафњуми 

“љомеаи шањрвандї” ташаккул наёфтааст. Чӣ тавре, ки муњаќќиќ Г.Н. 

Зокиров зикр намудааст, муносибати мактабҳои сиёсӣ ба мафҳуми 

“ҷомеаи шаҳрвандӣ” ниҳоят гуногун ва ҳатто мухолифи якдигар буда, 

дарки амиқи масъаларо душвор мегардонад.1  

Дар шароити имрўза чунин фањмише низ маъмул шудааст, ки 

љомеаи шањрвандиро ба як љомеаи идеалї пайванд месозанд. Љомеаи 

шањрвандиро чун маќсаде мешуморанд, ки давлати демократї ба бунёди 

он равона аст. Мувофиќи чунин фањмиш љомеаи шањрвандї танњо дар 

сурати мустањкам шудани низоми демократї, таъмини волоияти ќонун, 

таќвияти давлати њуќуќї, рушди иќтисодиву иљтимої, бунёди як љомеаи 

пешрафтаву дорои рифоњи иљтимої ва фарњанги баланди сиёсиву њуќуќї 

метавонад зуњур ва воќеият ёбад. Донишмандони дигар бошад, аслӣ ва 

воқеӣ будани ғояи ҷомеаи шаҳрвандиро исбот намуда, аз он интизориҳои 

зиёд доранд ва чунин “фикр мекунанд, ки бо пайдоиши чунин ҷомеа 

мушкилоти зиёди одамон ва ҷомеа аз байн мераванд”.2   

Ба андешаи мо чунин навъи муносибат ба љомеаи шањрвандї 

моњияти онро ба пуррагї ошкор карда наметавонад. Љомеаи шањрвандї 

                                                           
1 Ниг.: Зокиров Г.Н. Ҷомеаи шаҳрвандӣ. [Матн] / Г.Н. Зокиров. – Душанбе, 2003. – 35 с. 
2 Миров Ф.С. Нақши ҳуқуқ дар барқароршавӣ ва ташаккулёбии ҷомеаи шаҳрвандӣ [Матн] / 
Ф.С.Миров // Маводи конференсияи ҷумҳуриявии илмӣ-назариявӣ “Нақши институтҳои сиёсӣ дар 

ташаккули ҷомеаи шаҳрвандӣ”. – Душанбе: ДМТ, 2018. – С.127. 

на як ормон ва њадафи рўёї, балки як механизми воќеии тањкими низоми 

демократї, њалли мушкилоти мухталифи љамъиятї, њифзу њуќуќу 

озодињои инсон, таъмини амнияту осоиши љомеа ва боло бурдани 

рифоњи иљтимоии мардум аст. Дар њар сурат то ба имрўз дидгоњњои 

мухталиф перомуни љомеаи шањрвандї зуњур намудаанд ва бо 

дарназардошти мавқеъгириҳои мухталифи олимон ва муҳаққиқони 

соҳаҳои гуногуни илм таҳқиқотҳо дар самти муайян ва мушаххаснамоии 

моҳияти ҷомеаи шаҳрвандӣ идома доранд. Дар тањќиќоти хеш мо кўшиш 

бар он менамоем, ки ба мафњум ва моњияти љомеаи шањрвандї дар асоси 

дидгоњњои мављуда ва воќеиятњои имрўза равшанї бахшем. Барои ошкор 

намудани хосиятњои асосии ташаккул ва инкишофи љомеаи шањрвандї 

дар Тољикистон пеш аз њама зарур мешуморем, то ба мафњум ва моњияти 

он равшанї бахшида шавад. 

Албатта дилхоҳ таҳқиқоти илмӣ аз ташрењи мафҳумии он оғоз 

меёбад. Мафҳуми “ҷомеаи шаҳрвандӣ” аз калимаҳои лотинии civilis 

(“сivil”) ва societas (“society”) бармеояд. Дар аксари луғатномаҳо 

мафҳуми “society” – ҷомеа ва “сivil” – шаҳрванд тарҷума гардидааст. 

Масалан, дар луғати муосири русӣ-англисӣ, ки С.М. Крысенко тартиб 

додааст, калимаи “сivil” ҳамчун “гражданский, штатский, воспитанный” 

(шањрвандї, ѓайринизомї, ботарбия) ва “сivil society” ҳамчун 

“гражданское общество” (љомеаи шањрвандї) тарҷума гардидааст.1 Аз 

ин рў, мафҳуми мазкур аз забони русӣ ба забони тоҷикӣ ҳамчун “ҷомеаи 

шаҳрвандӣ” тарҷума ёфтааст. Дар луғати русӣ-англисӣ, ки аз ҷониби 

Т.А. Сиротина тартиб дода шудааст, калимаи “сivil” “гражданский, 

штатский, цивилизованный, культурный” (шањрвандї, ѓайринизомї, 

ботамаддун ва бофарњанг) тарҷума гардидааст.2 Инчунин дар луғати 

англисӣ-форсӣ низ мафҳуми “сivil” “ғайринизомӣ, иҷтимоӣ, шаҳрвандӣ” 

                                                           
1 Ниг.: Новейший англо-русский, русско-английский словарь/ Cост. С. М. Крысенко [Текст]. – К.: 
Издательство «Арий», М.: ИКТЦ «ЛАДА», 2011. –  С. 117. 
2 Ниг.: Современный англо-русский, русско-английский словарь: 100 000 слов / Cост. Т. А. Сиротина. 
[Текст] – Донецк: ООО ПКФ «БАО», 2007. – С. 136. 

тарҷума гардидааст.1 Зикр намудан зарур аст, ки дар Эрон ва 

Афғонистон мафҳуми “сivil society”-ро ҳамчун “ҷомеаи маданӣ” 

истифода менамоянд. Дидгоњњои зиёде мављуданд, ки љомеаи 

шањрвандиро бо рушди фарњангиву маънавї дар ин ва ё он љомеа 

мепайванданд. Барои мисол яке аз ҷонибдорони назарияи шартномаи 

ҷамъиятӣ И. Кант чунин зикр менамояд, ки “сivil society”-ро одамони ба 

камолоти маънавї расида ташаккул медиҳанд. Инчунин А. Фергюсон 

ҷомеаи шаҳрвандиро ҳамчун ҳолати мутамаддин (civility) ва натиҷаи 

инкишофи тамаддун муайян намудааст.2 Ҳамчунин, муҳаққиқ Г.Н. 

Зокиров дар китоби хеш истилоҳи “ҷомеаи маданӣ”-ро истифода 

намудааст.  

Дар шароити кишвари мо мафњуми “civil society” њамчун љомеаи 

шањрвандї пазируфта шудааст. Эњтимолан, чунин њолат бештар ба 

пайванд ва мурољиати мо ба маводњои русї бармеояд. Чунин ба назар 

мерасад, ки аксар маврид мо ба маводњои илмї дар соњањои мухталиф 

тавассути забони русї ошної пайдо менамоем. Аз ин рў, дар адабиёти 

илмии мо мафњуми љомеаи шањрвандї мавриди пазириш ќарор гирифт. 

Аз тарафи дигар дар сиёсати амалии кишвари мо низ мафҳуми “ҷомеаи 

шаҳрвандӣ” роиљ ва мавриди пазириш ќарор гирифтааст. Баъзан дар 

матбуоти даврии ғайридавлатӣ ва баъзе аз адабиёти илмӣ мафҳуми 

ҷомеаи маданиро мушоҳида намудан мумкин аст. Ба андешаи мо барои 

пайванди илму амалия истифодаи мафњуми “љомеаи шањрвандї” дар 

кишвар метавонад роиљ бошад. 

Ташаккул ва инкишофи љомеаи шањрвандї дар шакли муосири хеш 

мањсули таѓйироти тадриљии таърихї мебошад. Ѓояњо перомуни љомеаи 

шањрвандї ва унсурони алоњидаи он дар њар давру замони таърихи 

инсоният вуљуд доштанд. Сиришти инсонњо барои бунёди як љомеаи 

босаодат ва бењтар аз мављуди унсурҳои љомеаи шањрвандї дар њар 

                                                           
1 Ниг.: The English – Persian collegiate dictionary. A. Aryanpur and M. Aryanpur. [Text]  Vol. 1. – Tehran, 
1992. – P. 390. 
2 Ниг.: Фергюсон А. Опыт истории гражданского общества [Текст] / А.Фергюсон, – М.: РОССПЭН, 
2000. – С. 96. 

давраи рушди таърихї дарак медињад. Дар њама маврид режими сиёсии 

љомеањо мусоидаткунанда ва ё монеъшавандаи ташаккули он унсурњо ва 

арзишњое мегашт, ки имрўз ќисми таркибии љомеаи шањрвандї шинохта 

шудаанд. 

Агарчї перомуни моҳияти ҷомеаи шаҳрвандӣ мутафаккирони 

давраҳои гуногун, аз давраҳои қадим оғоз намуда то давраи Эҳё ва 

Замони нав ибрози андеша намудаанд, то ба њол бо дарназардошти 

дигаргуниҳои муњтавої ва мазмунӣ он барои илми сиёсӣ мафҳуми пурра 

коркарднашуда боқӣ мемонад. Агар ба таърихи пайдоиши мафҳуми 

“ҷомеаи шаҳрвандӣ” назар намоем, пас дар аксари адабиёти сиёсӣ чунин 

зикр мегардад, ки он бори аввал дар асри ХVII аз ҷониби мутафаккирон 

Т. Гротсий ва Т. Гоббс истифода шудааст. Ин ду мутафаккир мафҳуми 

“ҷомеаи шаҳрвандӣ”-ро барои ифоданамоии рушди ҷомеаи инсонӣ ва 

гузариши он аз ҳолати табиӣ ба ҳолати мутамаддин истифода бурдаанд. 

Дар аввал мафҳуми “ҷомеаи шаҳрвандӣ” аз мафҳуми “давлат” ва 

“ҷомеаи сиёсӣ” тафовути ҷиддӣ надошт. 

Зикр намудан бамаврид аст, ки ташаккули назарияи ҷомеаи 

шаҳрвандӣ ба зуњури назарияи ҳуқуқї-табиї ва шартномаи ҷамъиятї 

вобастагии зич дорад. Ин давраи муборизаҳо бар зидди шоҳигарии 

мутлақ ва тавлидшавии демократияи буржуазӣ мебошад. Назариётчиёни 

шартномаи ҷамъиятӣ Г.Гротсий, Т. Гоббс, Ҷ. Локк, Ж.Ж. Руссо чунин 

зикр менамоянд, ки ҷомеаи шаҳрвандӣ бар ивази ҳолати табиӣ ба вуҷуд 

меояд.1 Онњо њолати табииро ҳолати тотамаддунӣ ва пайдоиши давлатро 

дар натиҷаи шартномаи ҷамъиятӣ ҳамчун ҳолати тамаддунӣ маънидод 

менамоянд, ки дар асоси он ҷамъият ва ҳокимият муносибати 

мутақобиларо ба роҳ мемонанд. Дар “ҳолати табиӣ” моликияти хусусӣ 

мавҷуд набуда, умумияти амвол вуҷуд дошт, ки чунин ҳолатро Т. Гоббс 

                                                           
1 Ниг.: Руссо Ж.Ж. Об общественном договоре или принципы политического права [Текст] / 
Ж.Ж.Руссо – М.: ОГИЗ-СОЦЭКГИЗ, 1938.; Гоббс, Т. Левиафан. Соч.: в 2-х т. [Текст] / Т. Гоббс. – М.: 
Мысл, 1991. – 731.; Локк Дж. О государственном правлении [Матн] / Дж. Локк. – М.: Соцэкгиз, 1960. – 
457 с. 

«ҷанги ҳама муќобили ҳама» меномад.1 Дар навбати худ Ҷ. Локк ҳолати 

табииро ҳамчун ҳолати озодӣ ва баробарии инсонҳо медонист.2  

Назариётчиёни шартномаи ҷамъиятӣ бар он ақидаанд, ки пайдоиши 

моликияти хусусӣ, аз байн рафтани умумияти амволӣ ва поймол гаштани 

адолат одамонро водор менамояд, ки дар заминаи шартнома давлатро 

таъсис диҳанд ва қисме аз ҳуқуқҳои хешро ба ҳокимияти олӣ вогузоранд. 

Дар натиҷа одамон аз “ҳолати табиӣ” ба “ҷомеаи шаҳрвандӣ” 

мегузаранд. Давлат чун “иттиҳоди ба вуқӯъ пайваста”, яъне иттиҳоди 

“одамони озод” тавсиф мешавад. Маҳз дар ин давра мафҳумҳои «озодии 

шахсият», «моликияти шахсӣ», «ҳуқуқи шаҳрвандӣ» дар њаёти сиёсї арзи 

ҳастӣ менамоянд. Тавре, ки муњаќќиќ Г. Зокиров зикр намудааст тавсифи 

ҷомеаи шаҳрвандӣ дар аввал ниҳоят содда бошад ҳам, дар фаҳмиши 

муосири ин падида кӯмак мерасонад. 

Дар ҳар давру замон вобаста ба хусусиятњои идеологию сиёсияш 

андешањои мутафаккирон перомуни ҷомеаи шаҳрвандӣ ироа гардида, 

таълимоти ҷомеаи шаҳрвандиро ғанӣ намудаанд. Барои дарки 

хусусиятњои ҷомеаи шаҳрвандии муосир, пеш аз ҳама, омўзиши 

ташаккулёбии назарияи ҷомеаи шаҳрвандиро дар макон ва замони 

мухталиф муњим мешуморем. Мафҳуми “ҷомеаи шаҳрвандӣ”-ро 

муҳаққиқони макон ва замони мухталиф ғанӣ гардонидаанд. Барои 

мисол муњаќќиќ Г.Зокиров заминаҳои асосии таълимот ва тарҳи муосири 

ҷомеаи шаҳрвандиро ба таври зерин муайян намудааст: 

1. Анъанаи аврупоию баҳримиёназаминӣ. 

2. Анъанаи хосаи аврупоӣ, ки аслан дар зери таъсири тамаддуни 

олмонӣ инкишоф ёфтаанд. 

3. Анъанаи либералии англо-амрикоӣ. 

4. Назария ва амалияи сотсиал-демократия. 

Барои дарки њамаљонибаи мафњуми љомеаи шањрвандї баррасии ин 

                                                           
1 Ниг.: Гоббс, Т. Левиафан. Соч.: в 2-х т. [Текст] / Т. Гоббс. – М.: Мысл, 1991. – C 411.  
2 Ниг.: Локк Дж. Сочинения в трех томах. – Т.3. [Текст] / Дж.Локк, – М.: Мысль, 1988. – С. 318. 

гурўњи таълимотро зарур мешуморем. 

1. Таълимоти ҷомеаи шаҳрвандӣ, ки ба анъанаи аврупоию 

баҳримиёназаминӣ асос ёфтааст. Зуњури андешањо перомуни ҷомеаи 

шаҳрвандӣ ҳанӯз дар Юнони қадим сурат гирифта, дар замони Эҳё 

комил гардидааст. Унсурњо ва арзишњои љомеаи шањрвандиро њанўз дар 

таълимоти Афлотун мушоњида намудан мумкин аст. Ӯ дар рисолаи худ 

“Ҷумҳурї” чунин зикр менамояд, ки асоси ҷомеаи шаҳрвандиро қонеъ 

гардонидани талаботу манфиатҳои одамон ташкил медиҳад. 

Мутафаккир ҷомеаи шаҳрвандиро дар масъалаи дигар – тақсими меҳнат 

дар байни аъзои иттиҳодияи муташаккили сиёсӣ пайваст менамояд. 

Тақсими меҳнат, ки принсипи асосии ташаккули давлат аст, дар тақсими 

аҳли ҷомеа ба се табақа: ҳокимон-файласуфон, ҷанговарон ва 

ҳунармандон мушаххас мегардад. Афлотун ба ќишрбандии иҷтимоии 

одамон ва ба таќсими меҳнат, ки талаботро қонеъ мегардонад таваҷҷӯҳи 

хоса зоҳир менамояд. Ӯ соҳаеро ҷудо менамояд, ки баъдтар “ҷомеаи 

шаҳрвандӣ” ном гирифтааст.1 

Асоси пайдоиши мафҳуми “ҷомеаи шаҳрвандӣ”-ро аксари 

муҳаққиқон бо мафҳуми “koinonia politike”-и Арасту алоқаманд  

менамоянд.2 Зери мафҳуми мазкур умумияти шахсони озод, мустақил ва 

баробари полис (шањрдавлат) фаҳмида мешуд, зеро юнониҳо худро 

шахсони бомаданият ва соҳибтамаддун мехонданд. Лекин дар Юнони 

Қадим мафҳумҳои “ҷомеаи шаҳрвандӣ” ва “ҷомеаи сиёсӣ”-ро аз ҳам ҷудо 

намекарданд ва онҳоро ҳаммаъно меҳисобиданд.3 Маҳз “societas civilis” 

њамчун намунаи римии “koinonia politike” тавонист сарчашмаи 

этимологии категория ва назарияи ҷомеаи шаҳрвандии муосир гардад. 

Таќрибан дар соли 1260 Виллиам фон Моербеке дар тарљумаи китоби 

                                                           
1 Ниг.: Зокиров Г. Сиёсатшиносӣ. Ҷ 2. [Матн] / Г. Зокиров, – Душанбе: «Эр-граф», 2019. – С. 94.  
2 Ниг.: Тресков А.П. Гражданское общество: истоки, понятие и признаки [Текст] / А.П. Тресков // 
Известия Северо-Кавказский регион. Общественные науки. 2012, №1. - С. 86-90.; Кристалинский Л.Б. 
Эволютсия политической теории гражданского общества: критический аспект [Текст] / Л.Б. 
Кристалинский, С.В. Баранов // Известия Иркутского государственного университета. Серия 
Политология. Религиоведение. 2014. Т.8. – С. 65-72. 
3 Ниг.: Зокиров Г. Сиёсатшиносӣ. Ҷ 2. [Матн] / Г. Зокиров,  – Душанбе: «Эр-граф», 2019. – С. 94 

“Сиёсат”-и Арасту бо забони лотинї иборањои communicatio politica ва 

civilis communitas-ро барои ифодаи koinonia politike истифода намудааст. 

Аммо, баъдан дар асри XV-ум Леонардо Бруни, гуманисти флоренсиягї 

тарљумањои пешинро бо ибораи societas civilis иваз намуд, ки дар 

забонњои Аврупої маъруф гардид.1 Баъдан мазмуну моҳияти мафҳуми 

мазкур давра ба давра тобиши нав ба навро соҳиб мегардад. 

Ѓояҳои ҷомеаи шаҳрвандӣ ва арзишу унсурњои он дар “полис”-и 

Арасту, «ҷомеаи шаҳрвандӣ»-и Ситсерон ва таълимоти ҳуқуқи табиӣ ба 

назар мерасанд. Аксари муҳаққиқони назарияи сиёсии давраи қадим 

мафҳуми “сиёсат”-ро нисбати ҳамаи соҳаҳои ҳаёт истифода менамуданд, 

ки оила, дин, маориф, маданият ва ғайраро фаро мегирифт. Аъзои 

ҷомеаи сиёсӣ будан, маънои аъзои давлат буданро дошт. 

Баъдтар мутафаккирони давраи Эҳё ва Замони Нав назарияи ҷомеаи 

шаҳрвандиро такмил бахшиданд. Барои мисол Н. Макиавелли сохтор ва 

муносибатҳои шаҳр-давлатҳои итолиёвии замони Эҳёро омӯхта, се 

арзиши пурқиммати ҷомеаи шаҳрвандиро ошкор месозад: сулҳ ва 

амнияти шаҳрвандон, истифодаву роҳат намудан аз маводҳо ва 

боигариҳои хеш, ҳуқуқи ҳар кас ба озодии эътиқод ва ҳимояи он. 

Намояндагони назарияи либерал-демократӣ перомуни муносибати 

давлат ва ҷомеаи шаҳрвандӣ андешањои хешро баён намудаанд. Барои 

мисол Т. Гоббс мавҷудияти ҳокимияти олиро ҷузъи зарурии ҷомеаи 

шаҳрвандӣ мешуморид.2 Ба андешаи мутафаккир ҷомеаи шаҳрвандӣ ин 

ҷамъияти шахсони бофарњанг мебошад, ки ба қонуни давлат итоат 

менамоянд. 

Муњаќќиќони дигари ин замон зинаи муайяни ишкишофи 

ҷамъиятиро барои ташаккули љомеаи шањрвандї муњим медонанд. 

Барои мисол Монтескё ҷомеаи шаҳрвандиро ҳамчун натиҷаи рушди 

                                                           
1 Ниг.: Hallberg Peter and Wittrock Björn, “From Koinonía Politiké to Societas Civilis: Birth, Disappearance 
and the First Renaissance of the Concept” [Text] / P.Hallberg, B. Wittrock // in Wagner Peter, ed., The 
Languages of Civil Society, 2006, Oxford, Berghahn Books, - P. 30. 
2 Ниг.: Гоббс Т. Левиафан. [Текст] / Т. Гоббс, - М.: СОЦЭКГИЗ. – С. 114. 

инсоният, баъди ҳолати табиӣ, оила ва давраи қаҳрамонӣ, зинаи 

чаҳоруми таърихи инсоният меномад.1 Ба андешаи ў ҷомеаи шаҳрвандӣ 

аз маҷмӯи ассотсиатсияҳои мустақили шаҳрвандон иборат буда, онҳо 

ҳамчун миёнарав байни давлат ва индивид баромад менамоянд ва дар 

ҳолати зарурӣ озодии инсонро аз тоҷовузи давлатӣ ҳимоя мекунанд. 

2. Анъанаи аврупоию баҳримиёназаминӣ ва анъанаи хосаи аврупоӣ, 

ки аслан дар зери таъсири тамаддуни олмонӣ шакл гирифтаанд. Дар 

охири асри ХVIII – ва аввали асри ХIХ мутафаккирони аврупоӣ 

масъалаи “ҷомеаи шаҳрвандӣ”-ро бар алайњи мафҳуми “давлат” 

истифода мебурданд. Ходими барҷастаи олмонӣ Вилгелм Гумболдт 

(1767-1835) байни давлат ва ҷомеаи шаҳрвандӣ се хусусияти 

фарқкунандаро муайян менамояд. Якум, низоми нињодњову муассисаҳои 

милливу ҷамъиятӣ, ки аз “поён” аз тарафи шахсиятҳо ташаккул меёбанд 

ва низоми мақомоти давлатӣ; дуввум, “ҳуқуқи табиӣ ва умумӣ” ва ҳуқуқе, 

ки аз тарафи давлат интишор мегардад; сеюм, “инсон” ва “шаҳрванд”. В. 

Гумболдт чун дигар мутафакирон ба монанди Ҷ.Локк ва Ж.Ж. Руссо ба 

хулосае меояд, ки шакли идораи давлатӣ бояд воситаи қонеъ намудани 

манфиат ва талаботҳои инсон бошад. 

Дар навбати худ Ф. Гегел байни ҷомеаи шаҳрвандӣ ва давлат 

фарқият гузошта чунин зикр менамояд, ки фаъолияти давлат баҳри 

ҳимояи манфиати умум равона шуда, ҷомеаи шаҳрвандӣ манфиатҳои 

шахсиро ҳимоя менамояд. Ба ақидаи мутафаккир дар ҷомеаи шаҳрвандӣ 

ҳар инсон баҳри расидан ба манфиатҳои худ кӯшиш менамояд. Лекин, бе 

ҳамбастагӣ бо дигарон ӯ наметавонад ба таври комил ба мақсад 

бирасад.2 Ҳамин тариқ, мутафаккир ҷомеаи шаҳрвандиро соҳаи 

қонеъгардии манфиатҳои шахсӣ номидааст, ки барои бароварда 

намудани манфиатҳои худ одамон ассостсиатсияҳо ташкил медиҳанд. 

                                                           
1 Ниг.: Хидирова М.У. Ҳокимияти сиёсӣ (таҷрибаи таҳлили иҷтимоию сиёсӣ) [Матн] / М.У. Хидирова. 
– Душанбе: Дониш, 2011. – С. 76.  
2 Ниг.: Дзахова Л.Х., Бязрова Д.Б. Концепция гражданского общества в традициях западной научной 
мысли (политико-философский анализ) [Текст] / Л.Х.Дзахова, Д.Б. Бязрова // Государственное и 
муниципальное управление. Учёные записки. 2017. № 4. – С. 135 

Мутафаккир зикр менамояд, ки ҷомеа он вақт шаҳрвандӣ мегардад, ки 

агар ӯ таҳти назорати давлат қарор дошта бошад. Байни давлат ва 

ҷомеаи шаҳрвандӣ бояд тафриқаи оқилона мавҷуд бошад. Асоси ҷомеаи 

шаҳрвандиро ӯ дар мавҷудияти моликияти хусусӣ медид. Қувваи 

ҳаракатдиҳандаи раванди таърихиро на ҷомеаи шаҳрвандӣ, балки давлат 

медонист. Ба андешаи мутафаккир маҳз давлат инсонро аз гумроҳӣ эмин 

медорад, адолатро таъмин ва манфиати умумро қонеъ мегардонад. 

Ҷомеаи шаҳрвандӣ ва шахсони алоҳида ба давлат тобеанд. 

Андешањои Гегелро дар мавриди тобеъияти ҷомеаи шаҳрвандӣ ба 

давлат Карл Маркс танқид намуда, ҷомеаи шаҳрвандиро таҳкурсии 

ҷамъияти инсонӣ ва ҳаёту фаъолияти инсонро омили ҳалкунандаи рушди 

таърихии инсоният номидааст. Ин нуқтаи назар, аз фаҳмиши 

материалистии таърих бармеояд, ки мувофиқи он таҳаввули ҷамъият 

натиҷаи таҳаввули шароити моддии ҳаёт аст. Ҷомеаи шаҳрвандӣ, ки аз 

“оилаҳо, табақаҳо ва синфҳо” иборат мебошад, аз “сатҳи муайяни 

инкишофи истеҳсолот, мубодила ва истеъмолот” вобастагӣ дорад. 

“Сохти сиёсӣ” аз ҷомеаи шаҳрвандӣ фарқ карда мешавад ва чун шакли 

сиёсии ҷомеаи шаҳрвандӣ эътироф мегардад. Таъкид бар он мешавад, ки 

сохти сиёсӣ аз ҷомеаи шаҳрвандӣ вобаста аст1, зеро маҳз дигаргуниҳои 

иҷтимоӣ-иқтисодии ҷомеаи шаҳрвандӣ боиси тағйирёбии шакли 

идоракунӣ мегардад.2 “Кадом дараҷа ва ё марҳилаи инкишофи 

истеҳсолотро нагиред, - зикр намудааст Маркс, - шумо бо сохти муайяни 

ҷамъиятӣ, ташкили муайяни оила, табақа, синф, ҷомеаи муайяни 

шаҳрвандӣ рӯ ба рӯ мешавед. Агар як ҷомеаи шаҳрвандиро мулоҳиза 

фармоед, ҳатман як сохти сиёсиро мебинед, ки дар асл ифодакунандаи 

расмии ҳамин ҷомеаи шаҳрвандӣ аст”.3 

                                                           
1 Ниг.: Сотиволдиев Р.Ш. Таърихи афкори сиёсӣ ва ҳуқуқӣ [Матн] / Р.Ш. Сотиволдиев  –  Душанбе: 
Эр-граф, 2011. – С. 385. 
2 Ниг.: Кристалинский Л.Б., Баранов С.В. Эволютсия политической теории гражданского общества: 
критический аспект [Текст] / Л.Б.Сотиволдиев, С.В. Баранов // Известия Иркутского государственного 
университета. Серия Политология. Религиоведение. 2014. Т.8. – С. 70. 
3 Ниг.: Маркс К. Письмо П.В. Анненкову. 28 декабря 1846 г. // Маркс К., Энгелс Ф. Соч. – Т.27. 2-е 
издание. – М.: Политиздат, 1962. – С.402. 

3. Анъанаи либералии англо-амрикоӣ, ки мутафаккирони 

тамаддуни мазкур Ҷ. Локк, А. Смит Т. Пейн дар ташаккулёбии назарияи 

ҷомеаи шаҳрвандӣ нақши муҳим бозидаанд. Махсусан нақши Ҷ. Локк 

дар муайян ва мушаххас намудани асосҳои ҷомеаи шаҳрвандӣ ниҳоят 

назаррас мебошад. Ҷ. Локк асосгузори ҷараёни либерализм ба ҳисоб 

меравад ва ӯ яке аз аввалинҳо шуда озодии инсон ва мақоми онро аз 

ҷомеа ва давлат боло гузоштааст. Мутафаккир бар зидди дахолати 

давлат ба ҳаёти шахсии инсон баромад намуда, дар баробари он аз 

давлат талаб менамояд, ки пеши роҳи беитоатии ҳокимон ва эътирозҳои 

халқиро гирад. Ў тарафдори консепсияи таҷзияи ҳокимият буда, 

парламентро ҳамчун шохаи мустақили ҳокимияти давлатӣ меҳисобид. Ба 

ақидаи мутафаккир Парламент бояд қонунҳое қабул намояд, ки иҷроиши 

он на танҳо барои шаҳрвандон, балки барои барандагони ҳокимият низ 

ҳатмӣ бошад. Парламент бояд аз ҷиҳати қонунӣ озодиҳои гуногуни 

буржуазӣ: сухан, виҷдон, матбуот, шуроъ ва моликияти хусусиро 

мустаҳкам намояд. Фаъолияти ҳокимият ба воситаи қонун танзим шавад. 

Ҳокимияти давлатӣ ҳеҷ инсонро ҳуқуқи маҳрум намудан аз моликият 

надорад. Моликият гуфта, Локк ҳамаи он моликияти инсон на танҳо 

моддӣ, балки ҳаёт, саломатӣ, шараф, номус, инчунин ҳуқуқҳои ўро дар 

назар дорад. Агар принсипи дар боло номбаршударо ҳокимият вайрон 

намояд, тобеон ҳуқуқи эътироз намудан, бар зидди ҳокимият бархостан, 

бекор намудани шартномаи ҷамъиятиро бо ҳокимияти мавҷуда ва бунёд 

намудани ҳокимияти навро дар асоси шартномаи ҷамъиятӣ доранд. Чӣ 

қадаре, ки ҳуқуқҳои инсон васеъ бошад, ҳамон қадар ӯҳдадории ӯ дар 

назди ҷомеа зиёд мегардад, - зикр намудааст мутафаккир. 

Локк давлатро чун шакли иттиҳоди одамон таъриф дода, ҳамзамон 

кӯшиш мекунад, ки тафовути онро аз дигар шаклҳои иттиҳоди инсонӣ 

муайян кунад. Ӯ аз ҷумла таъкид мекунад, ки давлат аз оила, хоҷагиҳо ва 

амсоли инҳо бо ҳокимияти сиёсӣ фарқ мекунад. Яъне, давлат дорои 

ҳокимияти сиёсӣ аст. Маҳз ҳокимияти сиёсӣ ба давлат баҳри эҷоди 

қонунҳо, ҳифзи моликият, истифодаи чораҳои маҷбурӣ, мудофиаи давлат 

имконият фароҳам меорад. Ба ғайр аз давлат ҳеҷ як шакли дигари 

иттиҳоди одамон ҳокимияти сиёсӣ дошта наметавонад.1 Мутафаккир 

чунин зикр менамояд, ки одамон, ки соҳибақланд байни худ ба муоҳида 

меоянд, яъне ҷомеаи шаҳрвандиро бунёд месозанд. Дар навбати худ 

ҷомеаи шаҳрвандӣ таркиботи муайяни байни шахс ва ҷомеаро  ташаккул 

медиҳад, ки мураттаб намудан ва ба эътидол овардани муносибатњо ба 

фаъолияти онҳо вобаста аст. Дар саромади озодии инсон ва замонати 

мустақилияти сиёсии он моликияти хусусӣ қарор дорад. 

Ҷонибдори назарияи либералии ҷомеаи шаҳрвандӣ Т. Пейн онро ба 

давлат муќобил мегузорад. Ӯ ақидаҳои хешро дар асараш “Ҳуқуқи 

инсон” баён намуда, зикр мекунад, ки давлат дорои “нерўи бадӣ” аст ва 

он бояд аз ҷониби шаҳрвандон маҳдуд ва назорат гардад.2 Мувофиќи 

ақидаи ҷонибдорони назарияи либералӣ ҷомеаи шаҳрвандӣ ба назорат ва 

танзим ниёз надорад, зеро асоси онро принсипҳои худидоракунӣ, 

худтанзимнамоӣ, масъулияти шаҳрвандӣ ва ташаббуси иқтисодии худи 

инсон ташкил менамояд. 

Агарчї ѓояҳои Т.Пейн бештар хосияти утопиявӣ доштанд, аммо ба 

љињатњои муайяни ҷомеаи шаҳрвандӣ тавъам буданд: барои мисол 

маҳдуд намудани ҳокимияти давлатӣ; назорат аз болои фаъолияти 

маъмурияти давлатӣ; муқобилият намудан нисбати суиистифода аз 

мансаб аз ҷониби мақомоти давлатӣ ва ѓ. Дар умум, ҷомеаи шаҳрвандӣ 

давлатро водор ба он менамояд то ӯҳдадорӣ ва самтҳои ба он 

вогузошташударо дар асоси шартномаи ҷамъиятӣ ба иљро расонад. 

Фаъолияти воқеии ҷомеаи шаҳрвандӣ аз ќабули ҳуҷҷатҳои расмии 

ҳуқуқӣ, аз ҷумла “Билл дар бораи ҳуқуқҳо” дар Британияи Кабир ва 

ИМА, ҳуҷҷати барномавии Инқилоби Бузурги Франсия, “Эъломияи 

ҳуқуқи инсон ва шаҳрванд” оғоз гардидааст. Инчунин ғояҳои ҷомеаи 

                                                           
1 Ниг.: Сотиволдиев Р.Ш. Таърихи афкори сиёсӣ ва ҳуқуқӣ [Матн] / Р.Ш.Сотиволдиев. –  Душанбе: Эр-
граф, 2011. – С. 265. 
2 Ниг.: Пейн Т. Избранные сочинения [Текст] / Т. Пейн. – М.: Издательство АН СССР, 1959. – С. 422. 

шаҳрвандӣ дар Эъломияи истиқлолияти ИМА (1776) ба таври муфассал 

ва барҷаста инъикос гардидаанд. Дар ин санадҳои меъёрию ҳуқуқӣ 

мақоми ҷомеаи шаҳрвандӣ ба таври зайл омадааст: ҳамаи одамон аз азал 

ҳуқуқи баробар ба ҳаёт, озодӣ, мустақилият, моликият, хушбахтӣ ва 

амният доранд; халқ – манбаи ҳокимият аст ва истиқлолият низ ба он 

тааллуқ дорад, ҳукумат бошад, хизматгори халқ аст; тамоми ҳокимияти 

давлатӣ бояд дар асоси манфиатҳои халқ амал намояд, агар 

манфиатҳоро халалдор намояд, дар он сурат халқ ҳақ дорад ҳукумати ба 

ӯ номувофиқро нобуд созад.1 Дар мувофиқа бо ин гуна тавсифдиҳӣ 

метавон гуфт, ки асоси ҷомеаи шаҳрвандиро ғояҳои таълимоти либералӣ 

ташкил медиҳанд. Новобаста аз он, ки андешањо перомуни ҷомеаи 

шаҳрвандӣ ҳанӯз аз давраҳои қадим арзи ҳастӣ намудаанд, тарҳи 

классикии он дар охири асри XVIII ва аввали асри XIX ташаккул 

ёфтааст.  

Тањқиқи минбаъдаи ҷомеаи шаҳрвандӣ, ҳамчун шакли махсус ва 

ғайридавлатии муносибатњои ҷамъиятӣ дар Аврупо пас аз нашри асари 

Алексис де Токвил (1805-1859) тањти унвони “Демократия дар Амрико” 

рушду такомул меёбад. Ба ақидаи мутафаккир ҷомеаи шаҳрвандӣ назар 

ба давлат – ин муҳите мебошад, ки ба ӯ интихоби озодро таъмин 

менамояд ва чунин ҷомеа дар ҳоле ташаккул меёбад, ки системаи сиёсии 

давлат демократӣ бошад. Мутафаккир соли 1831 ба Амрико сафар 

намуда, дар натиҷаи таҳлилҳо ва мушоҳидаҳои худ асари бузурги хеш – 

«Демократия дар Амрико»-ро таълиф менамояд. Дар асари худ ӯ оид ба 

ташаккулёбии давлати Амрико, сохтори иҷтимоиву сиёсии он, перомуни 

ҳокимияти халқӣ, шакли идоракунӣ ва ташкилотҳои ҷамъиятиву сиёсии 

он мулоҳизаронӣ менамояд. Токвил зикр менамояд, ки танҳо худи инсон, 

ҷомеа, шаҳр, халқият ҳуқуқ доранд, ки манфиатҳои худро то он њадде  

муайян намояд, ки ба манфиати дигарон зарар нарасонад. Дар ин сурат 

ҳеҷ кас ба корҳои дохилии онҳо ҳуқуқи дахолат намуданро надорад. 

                                                           
1 Ниг.: Зокиров Г.Н. Сиёсатшиносӣ. Ҷ 2. [Матн] / Г. Зокиров.  – Душанбе: «Эр-граф», 2019. – С. 100. 

Сохтори сиёсии Амрикоро таҳлил намуда, ӯ ба хулосае меояд, ки он 

ниҳодҳои ҳокимияти халқие, ки дар ин кишвар аст, мо набояд ғуломона 

нусхабардорӣ намоем, балки онро таҳлил намуда, он ниҳодҳое, ки ба мо 

нисбатан мувофиқ аст дар амалияи сиёсӣ ташаккул диҳем. Он 

принсипҳои умумие, ки дар қонуннигории ИМА мустаҳкам гардидаанд, 

ба монанди принсипи таъмини тартиботи ҷамъиятӣ, таҷзия ва 

мувозинати ҳокимият, озодии ҳақиқӣ, эҳтироми комил ва амиқ нисбати 

қонун, - ин принсипҳое мебошанд, ки барои сохтори идоракунии 

ҷумҳуриявӣ муҳим буда, бе мавҷудияти онҳо мавҷудияти ҷумҳурӣ 

ғайриимкон аст (соли 1848).1 Ба ақидаи Токвил дар Амрико сохтори 

иҷтимоиву сиёсӣ соф демократӣ буда, дар ягон давлати ҷаҳон чунин 

баробарӣ новобаста аз молу мулк, вазъи зисту зиндагонӣ ва дараҷаи 

маърифатнокӣ мавҷуд  нест.2 Ҷомеа озод буда худро мустақилона идора 

менамояд, ҳокимиятро халқ ташаккул медиҳад, дар раванди қабули 

қонун халќ тавассути намояндагони худ бевосита иштирок менамояд. 

Сохтори идоракунии Амрико аз ҷамоат (община), округ ва штат иборат 

буд. Ҷамоат (Township) сохторе мебошад, ки дар доираи он инсон пурра 

озодии худро амалӣ намуда, ҳамчун сарчашмаи ҳокимият баромад 

менамояд. Ҷамоат сохтори пурқудрат буда, масъалаҳои васеи 

идоракуниро ҳаллу фасл менамяод. Округ сохторе мебошад, ки аз 

ҷамоатҳо иборат буда, салоҳияти он нисбат ба ҷамоат маҳдуд аст. Штат 

бошад, аз округҳо иборат аст. Дар штат таҷзияи ҳокимият ба назар 

мерасад. 

Токвил зикр менамояд, ки ҳокимияти Амрико нишонаи олии 

ҳокимияти ҳалқ буда, ҳар як инсон ҳиссаи баробарро дар идоракунӣ 

доро аст. Мутафаккир дар бораи баробарии инсон дар ин кишвар сухан 

ронда чунин саволгузорї мекунад: Барои чӣ инсон ба ҷомеа тобеъ 

мегардад ва ба меъёрҳои он итоат менамояд? Ба ин саволи гузоштааш  

                                                           
1 Ниг.: Токвил А. Демократия в Америке: Пер. с франц./ Предисл. Гарольда Дж. Ласки [Текст] / А. Токвил.  -  
М.: Прогресс, 1992. –  C. 24. 
2 Ниг.: Ҳамон ҷо – С. 61. 

љавоб дода, чунин зикр менамояд, ки инсон на барои он ба ҷомеа итоат 

менамояд, ки ӯ қобилияти идора намудани корҳои давлатдориро 

надорад ё худро идора карда наметавонад, балки ў барои он ба ҷомеа 

тобеъ аст, ки зарурияти иттифоқ бастанро бо инсонҳои дигар дарк 

намуда, ба манфиати хеш буданашро эътироф мекунад. Иттифоқи 

мазкур бе ҳокимияте, ки тартиботро таъмин менамояд, арзи ҳастӣ карда 

наметавонад.1 Яъне Токвил зикр менамояд, ки давлат дар ташаккулёбӣ 

ва батанзимдарории муносибатҳои байниҳамдигарии воҳидҳои ҷомеаи 

шаҳрвандӣ нақши бориз дорад. 

Ӯ ёдовар мешавад, ки дар Аврупо халқ нисбати тақдири худ бетараф 

аст, ҳатто дигаргуниҳои бузурги сиёсӣ бе иштироки онҳо арзи ҳастӣ 

менамояд, аммо дар фарќият аз ин дар Амрико халқ худ ҳокимиятро 

ташаккул медиҳад, дар тамоми корҳои ҷамъиятӣ бевосита иштирок 

менамояд. Аз рўзҳои аввали ҳаёт амрикоиҳо дарк менамоянд, ки 

ҳаёташон дар дасти худи онҳост. Онҳо худ ба таври мустақилона 

меъёрҳои умумиҳатмии рафторро муайян мекунанд ва онро риоя 

менамоянд. Чунин муносибат дар соҳаи иҷтимоӣ низ ба назар мерасад. 

Мутафаккир мисол оварда мегўяд, ки агар дар маҳал роҳ вайрон шуда, 

гузаштан аз он душвор гардад, аҳолӣ таъҷилан ҷамъ гардида, ин 

камбудиро бартараф менамояд.2 Яъне ў дараҷаи баланди мавҷудияти 

ҷомеаи шаҳрвандиро тасвир менамояд. Дар мавќеъгирии хеш Токвил 

муњиммияти ташаббускории шањрвандиро махсусан зикр намудааст, ки 

воќеан дар ташаккул ва рушди љомеаи шањрвандї заминасоз мебошад. 

Ҳамин тариқ, дар Амрико шакли мувофиқи демократияи сиёсӣ ва 

ҷомеаи шаҳрвандӣ ташаккул ёфт, муносибати созанда ва босамар миёни 

онҳо ба вуҷуд омад. Ассотсиатсияҳои ихтиёрии шаҳрвандон дар ҳалли 

баъзе масъалаҳо ёрдамчии давлат шуданд. Баъзе вазифаҳое, ки давлат 

иҷро мекард ба зиммаи ассотсиатсияҳо вогузошта шуданд. Бо баробари 

                                                           
1 Ниг.: Токвил А. Демократия в Америке: Пер. с франц./ Предисл. Гарольда Дж. Ласки [Текст] / А. Токвил.  -  
М.: Прогресс, 1992. – С. 68. 
2 Ниг.: Ҳамон ҷо. – С. 155. 

рушди муносибатҳои сармоядорї дар охири асри ХIХ бо суръати тез 

нақши озодии шахсият нисбати давлат волотар гардид. Низоми 

ҷамъиятӣ мураккабтар шуд, зеро дар ҷомеа ташкилотҳо ва ҳаракатҳои 

нав ба нави ҷамъиятӣ зуњур намуданд. Баъди Ҷанги якуми ҷаҳонӣ 

раванди демократисозии ниҳодҳои давлатӣ ва ҷамъиятӣ қувват гирифт. 

4. Назария ва амалияи сотсиал-демократия ба сифати манбаи 

мустақили таълимоти ҷомеаи шаҳрвандӣ.  

Дар фароянди инкишофи таърихӣ тарҳи классикии ҷомеаи 

шаҳрвандӣ тадриљан таѓйир пазируфт. Рушди ҷомеаи шаҳрвандӣ дар 

заминаи ғояҳои либералӣ сабабгори ба вуқӯъ омадани тағйироти 

назаррас дар ҳаёт ва муносибатҳои ҷамъиятӣ гардид. Ба таври тадриљї 

афзалиятҳои табақавӣ низ бартараф карда шуданд. Механизми 

тақсимоти ҳокимияти давлатӣ ба шохаҳои мақомоти қонунбарор, иҷроия 

ва адолати судӣ ба роњ монда шуд. Давра ба давра кафолати ҳуқуқии 

озодии сухан, озодии виҷдон, маҷлисҳо ва иттиҳодияҳо ташаккул пайдо 

намуда, ба рукни муњимми ҷомеаи мутамаддин табдил гардиданд. 

Баробарии шаҳрвандон дар назди қонун, ҳуқуқу озодиҳои инсон ва 

шаҳрванд амри воқеӣ гардиданд. Албатта дар ташаккул ва инкишофи 

ҷомеаи шаҳрвандӣ таъсиси иттиҳодияҳои одамон дар шаклҳои гуногун 

хеле муњим буд, ки баҳри ҳимояи манфиати одамон омода буданд. 

Лозим ба ёдоварист, ки ташаккулу инкишофи ҷомеаи шаҳрвандӣ 

дар асоси ғояҳои либералї самарабахш намудани онҳоро ба намоиш 

гузошт. Аммо як қатор равандҳое зуњур намуданд, ки хусусияти иртиҷоӣ 

доштанд. Дар чунин њолат раванди бегонашавии мардум аз ҳокимият 

авҷ гирифта, ҳокимияти воқеӣ бошад, дар дасти қисми начандон калони 

ҷомеа ҷамъ омад. Ба таври тадриљї доираҳои ҳукмрони Аврупои Ғарбӣ 

аз ғояҳои суверенитети халқӣ, тантанаи хирад ва муносибатҳои мавзуни 

ҷомеа дур шуданд. Ѓояи баробарии иҷтимоӣ ҳамчун “баробарии 

имкониятҳо” маънидод карда мешуду халос. 

Дар ин шароити зуњурнамуда таъсир ва нуфузи нињодњои мухталифи 

чапгаро афзуд. Навъњои мухталифи иттиҳодияҳои ихтиёрии чапгаро 

ташаккул ва инкишофи ёфтанд. Њаракати сотсиал-демократӣ аз љумлаи 

онњо ба ҳисоб меравад, ки аксар кишварҳои аврупоиро фаро гирифта 

буд ва айни њол дар њамаи кишварҳои мутамаддини олам дорои таъсиру 

эътибори хосае гардидааст. Зикр намудан зарур аст, ки ғояҳо, таълимот 

ва воқеияти сотсиал-демократӣ ба ташаккул ва инкишофи ҷомеаи 

шаҳрвандӣ таъсири назаррас гузоштааст. 

Аслан њадафи асосии њаракати сотсиал-демократӣ бунёди ҷомеае 

аст, ки дар он адолати иҷтимоӣ, баробарӣ, озодии инфиродӣ ва созиши 

љамъиятї побарљо бошад. Њаракати сотсиал-демократї љонибдорї аз 

тағйиротҳои қатъии эволютсионӣ менамояд, ки воситаи муњимми ҳалли 

мушкилотњои мухталифи љамъиятї мебошад. Тағйиротҳои куллӣ 

њамчунин асосҳои иқтисодии тарҳи классикии ҷомеаи шаҳрвандиро фаро 

гирифта буданд. Дар шароити имрўза на танҳо рушди моликияти хусусӣ, 

балки инкишофи шаклҳои мухталифи моликияти дастаҷамъӣ хосияти 

муњимми иқтисодиёти кишварҳои пешрафта ва мутамаддини олам 

мебошад. 

Зикр намудан бамаврид аст, ки дар ташаккули ѓояи љомеаи 

шањрвандї наќши мутафаккирони миллатњои мухталиф назаррас 

мебошад. Агарчанде ки тамаддуни аврупоиро њамчун заминаи асосии 

ташаккул ва инкишофи ѓояи љомеаи шањрвандї мењисобанд ва зуњури 

ибораи љомеаи шањрвандиро ба онњо мепайванданд, аммо набояд он 

љињатро инкор намуд, ки андешањо перомуни унсурњо ва арзишњои 

муњимми љомеаи шањрвандї дар дигар љомеањо низ, аз љумла миёни 

пешгузаштагони мо арзи њастї доштанд. Дар ин маврид ба он љињатњои 

таълимоти баъзе аз мутафаккирони форсу тољик мурур менамоем, ки ба 

аслњо ва шароитњои зуњури љомеаи шањрвандї тавъам мебошанд. 

Агарчанде аз љониби мутафаккирон мафњуми чомеаи шањрвандї 

истифода нашудааст, аммо таълимоти онњо дар замони худ бисёр 

тараќќипарварона буд, ки ба љињатњои алоњидаи љомеаи шањрвандии 

муосир низ мувофиќ меояд. Хусусан, дар таълимоти мутафаккирони 

форсу тољик мо метавонем ѓояњои љомеаи идеалї, ахлоќи наку, 

мардумсолорї, адолати иљтимої, инсонмењварї ва инсондўстиро дучор 

гардем, ки ба таълимоти љомеаи шањрвандї гирењ мехўранд. Унсурҳои 

мухталифи љомеаи шаҳрвандӣ бо номҳои гуногун дар тўли таърихи 

гузашта, дар таълимоти мутафаккирони форсу тољик инъикос шудаанд. 

Боиси зикр аст, ки равшанфикрони халқи тоҷик оид ба ҷомеаи комил, ки 

дар он мардум тавонанд саодатмандона ва хушбахтона зиндагӣ намоянд, 

ибрози ақида намуда, дар асарҳои безаволи хеш онро “мадинаи фозила”, 

“шаҳри офтобӣ”, “мадинаи одила”, “шаҳри некӣ” ва ғайра номидаанд.1 

Аз он љумла таълимотро перомуни озодандешӣ, ҷустуҷӯи ҷомеаи комил 

ва саодатмандӣ дар осори мутафаккирони форсу тољик зиёд дучор шудан 

мумкин аст. Ё худ тўли рушди таърихї барои миллати мо арзишњои 

баробариву адолати иҷтимоӣ ва ахлоќи њамида њамеша муњим дониста 

мешуданд. Њамчунин њаракатњои мардумие чун Монавия, Маздакия, 

шўриши Муқаннаъ, қарматиҳо, сарбадорон ва дигар ҷунбишҳое, ки дар 

масири таърих сурат гирифтаанд баҳри озодипарастӣ, баробарӣ ва 

таъмини адолати иҷтимоӣ равона гардида буданд. 

Дар ин љо зарур медонем, то баъзе аз дидгоњњои мутафаккирони 

форсу тољикро ба риштаи баррасї бикашем, ки ба таълимоти љомеаи 

шањрвандї тавъам мебошанд. Албатта, шумори чунин андешањо хеле 

назаррас мебошанд ва мо бо овардани якчанд намунањо иктифо 

менамоем.  

Барои мисол дар “Шоҳнома”-и безаволи худ Абулќосими Фирдавсї  

дар симои қаҳрамониҳои Рустами достон ва Сиёвуш рўҳи озодпарастӣ ва 

матонату шуҷоати ниёгонамонро таҷассум намудааст, ки онро метавон 

ҳамчун замина ва унсури ибтидоии ташаккул ва такомули андешаи 

ҷомеаи шаҳрвандӣ дар раванди таърихи афкори иҷтимоӣ ва сиёсии халқи 

тоҷик баррасӣ кард. 
                                                           
1 Ниг.: Каримов Ш. Ҷомеаи шаҳрвандӣ (нигоҳи мухтасар) [Матн] / Ш.Каримов. – Душанбе, 2002. – С. 
47. 

Мутафаккири дигари форсу тољик Абӯнасри Форобӣ дар асри хеш  

“Мадинаи фозила” перомуни љомеае назарияпардозї мекунад, ки аз 

бисёр љињат ба љомеаи шањрвандї монандї дорад. Муњаќќиќон А.Д. 

Азербаев ва Љ.Н.Нурманбетова мадинаи фозилаи Абунасри Форобиро 

њамчун намунаи аввали љомеаи шањрвандї бањогузорї намуданд. 

Таълимоти љомеаи бузурги Форобї бошад њамчун инъикосгари љомеаи 

шањрвандии байналмилалї дониста шудааст.1 

Форобї расидани љомеаи инсониро ба саодат њадафи асосї медонад 

ва њамагуна амалњои баду нафратангезро дар ин роњ њамчун монеа 

мешуморад. Ба андешаи мутафаккир шарти асосии расидан ба саодат, 

ирода ва интихоби озод аст. Форобӣ чунин хулоса мекунад, ки барои 

саодатманд шудан, лозим аст, ки рафторҳои аз ҷиҳати ахлоқӣ накӯ анҷом 

дода шаванд. Албатта арзишњои зикршуда дар шароити имрўза њамчун 

унсури муњимми љомеаи шањрвандї дониста мешаванд. 

Дар таълимоти Форобї масъулиятшиносї ва ташаббускории 

шањрванд муњим дониста шудааст. Ба андешаи мутафаккир њар як 

шаҳрванди давлати комил бояд аз бунёдҳои ниҳоии мавҷудият, сатҳҳои 

он, саодат, пешоҳангӣ ва зинаҳои сарварӣ ҳатман бохабар бошад. Дар 

оянда шањрванд масъул аст, он амалҳои муайянеро маърифат намояд, ки 

тавассути иҷрои он инсон ба саодат мерасад, алҳол ӯ танҳо бо маърифат 

кардани онҳо қаноатманд буда наметавонад. Шањрванд вазифадор аст, 

ки амали лозимаро худаш ба иҷро расонад ва ҳарчи бештар ҳамватанони 

худро баҳри иҷрои он ҳидоят намояд.2 Ба андешаи Форобӣ сокинони 

“мадинаи фозила” корҳоеро ба сомон мерасонанд, ки шоистаи таҳсин 

буда, мазмунашон инсонро ба саодат наздик мерасонад ва худи онҳо 

бояд ба чунин кор бикӯшанд. Зиёда аз ин “инсони саодатманди мадинаи 

фозила” на танҳо анҷомдиҳандаи корҳои накӯ аст, балки ӯ вазифадор аст 

                                                           
1 Ниг.: Azerbayev A.D., Nurmanbetova J.N., Al-Farabi’s Virtuous City as the Prototype of the Civil Society 
[Text] / A.D. Azerbayev, J.N. Nurmanbetova // European Journal of Science and Theology, December 2016, 
Vol.12, No.6, - pp,199-209  
2 Ниг.: Содиқов А.У. Ақидаҳои иҷтимоӣ-сиёсии Абӯ Наср ал-Форобӣ [Матн] / А.У. Содиќов, – 
Душанбе: ДМТ «Сино», 2009. – С. 48-66. 

то бар алайњи њамаи монеаҳои пеши роҳи худаш ва ҷамъият, баҳри 

некӯаҳволии умум беамон мубориза барад, вай дар интихоби роҳаш 

фаъолу оштинопазир ва дар мавқеи худ устувор бошад. 

Арзишњо ва унсурњои љомеаи шањрвандиро мо метавонем дар 

таълимоти сиёсии Абдурањмони Љомї, хусусан дар достони 

“Хирадномаи Искандарї”-и мутафаккир бараъло мушоњида намоем. 

Мувофиќи тафсири муњаќќиќон Љ.Њ.Љўрабоев ва Н.И. Ѓиёсов дар ин 

достони худ А. Љомї тарњи љамъияти бесинферо тасвир менамояд, ки дар 

он тамоми ањолї баробарњуќуќанду саодатманд. Аќлу заковати инсонї 

дар байни аъзои љомеа мавќеи асосиро ишѓол менамояд. Дар љомеаи 

ормонии Љомї аз дуздию ѓоратгарї осоре дида намешавад, зеро 

сокинони он бо њамдигар содиќу дар амният зиндагї мекунанд. Хусусан, 

ваќте Искандар ба шањре мерасад, шоњиди он мегардад, ки муносибати 

сокинонаш дар заминаи ахлоќи њамида ва хеле баландфарњанг ба пояи 

баланд расидааст. Дар ин љамоат ягон низои сиёсї низ мављуд нест. 

Сокинон њаргиз ба гуфтори дурўѓу бењуда ва носазо лаб намекушоянд. 

Аз љангу ситеза бегона, аммо дар корњо ёвари якдигаранд.1  

Бо баррасии андешањои мутафаккирони форсу тољик мо ошкор 

намудем, ки таълимоти љомеаи шањрвандї барои миллати мо нав набуда, 

унсурони он тўли њазорсола аст, ки дар афкори сиёсии мардуми мо 

инъикос ёфтааст.  

Назарияҳои ҷомеаи шаҳрвандӣ дар асри ХХ хусусияти танқидиро 

пайдо намуданд: танқиди меъёрӣ аз ҷониби Х.Арендт, танқиди таърихии 

К. Шмидт, Р. Козелак, Ю.Хабермас, танқиди генеологӣ М.Фуко, ва 

танқиди системавӣ аз ҷониби Н. Луман. Дар адабиёти фалсафї ва сиёсии 

замони нав дидгоњњои мухталиф перомуни љомеаи шањрвандї ва 

хосиятњои гуногуни он ироа карда шудаанд.  

                                                           
1 Ниг.: Љўрабоев Љ.Њ., Ѓиёсов Н.И. Андешаи сиёсиву давлатдорї дар осори Абдурањмони Љомї 
[Матн] / Љ.Њ. Љўраев, Н.И. Ѓиёсов // Ахбори ДДЊБСТ. Силсилаи илмњои гуманитарї. 2014,№.3. - С. 10 
(С.6-13) 

Файласуфи муосири олмонї Ю. Хабермас ҷомеаи шањрвандиро 

сохтори ҷамъиятие мефаҳмад, ки байни шахс ва давлат қарор мегирад ва 

дар чаҳорчӯбаи он робитаи мутақобилаи миёни онҳо амалӣ мегардад. 

Дар солҳои 60-уми асри XX Хабермас мафҳуми “оммавият”-ро 

пешниҳод менамояд, ки ба инкишофи минбаъдаи назарияи ҷомеаи 

шаҳрвандӣ таъсири калидӣ мерасонад. Ӯ якчанд шакли зоҳиршавии 

оммавиятро пешниҳод менамояд, ки дар фазои тосиёсӣ, яъне дар 

чойхона, маҳфилҳои мубоҳисавӣ, клубҳо, ки масъалаҳо ва муаммоҳои 

ҷамъиятӣ (илмӣ, эҷодӣ) озодона муҳокима мегарданд, ташаккул меёбад. 

Ю. Хабермас ба нақши васоити ахбори омма аҳамияти хоса зоҳир 

намуда, зикр менамояд, ки паҳншавии рӯзнома ва маҷалла ба 

сиёсигардии ҷамъиятӣ ва даъво намудани ҷамъият барои иштирок дар 

ҳаёти сиёсӣ ва идоракунии давлатӣ оварда расонид. Рӯзнома ва маҷалла 

набояд танҳо талаботи тиҷорат, яъне ба фоидагирӣ вобаста гардад, 

балки инъикосгари афкори ҷамъиятӣ бошад. Он имконият фароҳам 

орад, ки омма дар ҳаёти фарҳангӣ иштирок кунад, раванди сиёсиро 

назорат намояд ва дар ташаккулёбии афкори ҷамъиятӣ иштирок дошта 

бошад. 

Мутафаккир субъектони ҳаёти оммавиро чойхона, клубҳо, рӯзнома 

ва маҷаллаҳо ва мақомоти намояндагӣ меҳисобад. Ҷомеаи шаҳрвандӣ 

ҳамчун соҳаи мухторияти шахсӣ фаҳмида шуда, он дар асоси қонун ва 

бозори либералӣ ташаккул меёбад. Меҳвари институтсионалии ҷомеаи 

шаҳрвандиро ассотсиатсияҳои ихтиёрии шаҳрвандон ташкил медиҳанд. 

Онҳо ба шаҳрвандон имконияти иштироки озод ва мустақилро дар ҳалли 

муаммоҳои ҷамъиятӣ фароҳам меоранд.1 

Мулоҳизаҳо оид ба ҷомеаи шаҳрвандӣ минбаъд аз ҷониби 

профессорони амрикоӣ сиёсатшинос Ҷин Л. Коэн ва ҷомеашинос Э. 

Арато дар китоби “Ҷомеаи шаҳрвандӣ ва назарияи сиёсат” иброз 

                                                           
1 Ниг.: Habermas J. The Structural Transformation of the Public Sphere. An Inguiry of Bourgeois Society 
[Text] / J.Habermas,  Cambridge, 1989, P. 27-73. 

гардидаанд. Онњо љомеаи шањрвандиро чун сектори сеюм ва берун аз 

бозор ва давлат ташрењ кардаанд. Ҷомеаи шаҳрвандиро онҳо соҳаи 

ҳамкории иҷтимоие, ки байни иқтисодиёт ва давлат қарор ёфта, аз оила, 

созмонҳо ва ҳаракатҳои иҷтимоӣ, роҳҳои гуногуни иртиботи ҷамъиятӣ 

иборат аст, меноманд. Онҳо ҷомеаи шаҳрвандиро ба муқобили “ҷомеаи 

сиёсӣ” (ҳизб ва парламент) ва “ҷомеаи иқтисодӣ” (ташкилотҳои 

истеҳсолӣ) гузошта, асоси созмонҳои шаҳрвандиро мавҷудияти 

созмонҳои ихтиёрӣ, ки хусусияти ғайрисиёсӣ доранд, меҳисобанд.1 Ба 

ақидаи муаллифон ҳаёти сиёсӣ фазои фаъолияти ҳизбу ташкилотҳои 

сиёсӣ, парламент ва дигар институтҳои сиёсӣ мебошад. Мақсади 

ниҳодҳои ҷомеаи шаҳрвандӣ ба даст овардани ҳокимият набуда, мақсади 

онҳо танҳо таъсир расонидан ба он ва мубоҳисаи озод дар маҳфилҳои 

зеҳнӣ мебошад. Онҳо тарҳи нави ҷомеаи шаҳрвандиро пешниҳод 

менамоянд, ки он аз “давлат – ҷомеаи сиёсӣ – ҷомеаи шаҳрвандӣ – 

ҷомеаи иқтисодӣ – иқтисодиёт” иборат мебошад. 

 

Расми 1. Модели ҷомеаи шаҳрвандие, ки аз ҷониби профессорони амрикоӣ сиёсатшинос 

Ҷин Л. Коэн ва ҷомеашинос Э. Арато пешниҳод шудааст. 

                                                           
1 Ниг.: Коэн Ҷ. Арато Э. Гражданское общество и политическая теория. Пер. с англ./ Общ. ред. И.И. 
Мюрберг. – М.: Издательство «Весь Мир», 2003. – С. 7-9. 

Њамин тариқ, дар тӯли ташаккули афкори сиёсӣ оид ба ҷомеаи 

шаҳрвандӣ мутафаккирон онро гоҳо бо давлат ҳаммаъно, гоҳо муқобили 

давлат, гоҳ мавҷудияти давлатро барои ҷомеаи шаҳрвандӣ муҳим ва гоҳ 

ҷомеаи шаҳрвандиро таҳкурсии давлат хондаанд. Дар њар сурат ба 

андешаи мо муносибати давлат ва љомеаи шањрвандї хосияти таносубї 

дорад, ки вобаста ба шароит метавонад таѓйир пазирад. Дар бархе 

њолатњо давлат заминасози љомеаи шањрвандї мегардад ва дар навбати 

худ љомеаи шањрвандї ба рушди давлат ва њалли мушкилоти мухталифи 

он кўмак мерасонад. Шароитњое зуњур мекунанд, ки бо фаъолияти хеш 

љомеаи шањрвандї боиси таѓйироту ислоњоти созанда дар давлат 

мегардад ва барои боло бурдани масъулиятшиносии њукумат ва 

маќомоти давлатї сањмгузорї мекунад. Ё худ бо њалли муаммоњои 

мухталифи љамъиятї нињодњои љомеаи шањрвандї метавонанд дастёри 

давлат ва маќомоти давлатї гарданд. 

Дар аксар адабиёти илмӣ ҷомеаи шаҳрвандӣ аз маҷмӯи муносибатҳо 

дар соҳаҳои иҷтимоӣ, иқтисодӣ, фарҳангӣ ва сиёсӣ фањмида мешавад, ки 

дар доираи ҷомеаи демократӣ, бе дахолати давлат ва берун аз тобеияти 

он ташаккул меёбанд. Ба андешаи мо ин фаҳмиши ҷомеаи шаҳрвандӣ 

чандон сањењ нест, зеро ҷомеаи шаҳрвандӣ дар дохили як давлат 

ташаккул ёфта, берун аз њудудњои он вуҷуд дошта наметавонад. 

Мушкили дарки ин масъала дар он аст, ки дар аксари адабиёти илмї 

худи масъалагузорї чандон сањењ ба назар намерасад. Ба андешаи мо дар 

мавриди муносибатњои давлат ва љомеаи шањрвандї бењтар мебуд, ки ба 

љойи мафњуми “давлат” мафњуми “њукумат” ва ё “маќомоти давлатї” 

истифода намуда шавад.  

Њарчанд ҷомеаи шаҳрвандӣ фазои муносибатҳои озоди байнишахсӣ 

аст ва бе дахолати сохтори давлатӣ созмонњо ва ассотсиатсияҳои худро 

баҳри қонеъгардонии талабот ва манфиатҳои гуногунранг ва 

гуногунпаҳлўи худ таъсис медињанд, онњо дар доираи қонунҳо ва 

санадҳои меъёриву ҳуқуқӣ фаъолият менамоянд, дар сохтори муайяни 

давлатӣ аз қайд мегузаранд ва дар бораи фаъолияти хеш ҳисоботро дар 

муҳлати муайяншуда ба сохтори давлатӣ пешниҳод менамоянд. 

Маќомоти  давлатї ва ниҳодҳои ҷомеаи шаҳрвандӣ дар алоқамандӣ 

қарор доранд. Давлат мақоми ҳуқуқии ниҳодҳои ҷомеаи шаҳрвандиро 

мустаҳкам менамояд, дар навбати худ ҳизбҳои сиёсӣ ҳамчун ниҳоди 

ҷомеаи шаҳрвандӣ дар раванди қонунгузорӣ фаъолона иштирок 

мекунанд. Инчунин, ниҳодҳои ҷомеаи шаҳрвандӣ дар зинаҳои гуногуни 

ҳокимияти давлатӣ иштирок намуда, манфиатҳои худро ҳимоя 

менамоянд. Барои инкишофи давлати демократӣ ниҳодҳои ҷомеаи 

шаҳрвандӣ нақши муҳим доранд. Маҳз системаи сиёсии демократӣ барои 

инкишофи худидораи маҳаллӣ, иштироки фаъоли шаҳрвандӣ, фаъолияти 

озодонаи ҳизбҳои сиёсӣ ва ташкилотҳои ҷамъиятӣ шароити мусоид 

меофарад. Яъне, ҷомеаи шаҳрвандӣ бо њукумат ва маќомоти давлатї дар 

ҳампайвастагӣ қарор дорад. 

Ба андешаи муњаќќиќ А.П. Кочетков ҷомеаи шаҳрвандӣ ин низоми 

институтҳои ҷамъиятӣ мебошад, ки манфиатҳо, талабот, арзишҳои 

гуногуни аъзои ҷомеаро инъикос намуда, бо давлат ва элитаҳои ҳукмрон 

фаъолона ҳамкорӣ мекунанд ва дар чаҳорчӯбаи он инсон ҳуқуқҳои худро 

амалӣ месозад.1 Чунин таърифи ҷомеаи шаҳрвандӣ имконият медиҳад, ки 

он танҳо фазои иҷтимоии аз давлат мухтор ва алоҳида фаҳмида нашуда, 

балки баръакс дар алоқамандӣ бо давлат дарк карда шавад, зеро давлат 

ва ҷомеаи шаҳрвандӣ ду паҳлӯи як организмро ташкил медиҳанд. 

Зикр намудан бамаврид аст, ки шартҳои зарурии ташаккулёбии 

ҷомеаи шаҳрвандӣ мавҷудияти давлати ҳуқуқбунёд ва демократӣ 

мебошад. Низоми демократї имконияти мусоидро барои таъсиси 

нињодњои љомеаи шањрвандї фароњам меоварад ва дар навбати худ 

љомеаи шањрвандї ба тањкими демократия сањми назарраси хешро 

мегузорад. Аз ин рў, бо боварї метавон гуфт, ки миёни низоми 

                                                           
1 Ниг.: Кочетков А.П. Гражданское общество в фокусе политической науки (историографический 
обзор) [Текст] / А.П. Кочетков  // Вестник Московского университета. Серия 12. Политические науки, 
2014. № 1. – С. 29 – 51. 

демократї ва љомеаи шањрвандї пайванди дуљонибаи мусоидаткунанда 

вуљуд дорад. 

Албатта, ҳам ҷомеаи шаҳрвандӣ ва ҳам давлати ҳуқуқбунёд натиҷаи 

рушди табиию таърихии тамаддуни инсонї мебошанд. Дар давлатҳои 

гуногун ташаккул ва инкишофи љомеаи шањрвандї хусусиятҳои 

гуногунро дар худ инъикос намуда, ҳамаи ин гуногунрангӣ маъно ва 

мундариҷаи ягона дошта назарияву амалияи ҷомеаи шаҳрвандӣ ва 

давлати ҳуқуқбунёдро ғанӣ мегардонанд. 

Дар ҷомеаи шаҳрвандӣ инсон ҳамчун мављуди бомасъулият ва  

мустаќилу мухтор баромад намуда, дар таѓйири соњањои мухталифи 

њаёти љамъиятї кўшиш ба харљ медињад. Одамон бо хоҳиш ва иродаи худ 

атрофи нињодњои муайян муттаҳид гардида, арзишҳо, меъёрҳо ва 

қоидаҳоеро ташаккул медиҳанд, ки нияти риоя намуданро доранд. 

Мутафаккир И. Кант шахсияти мухторро яке аз заминаҳои зарурии 

мавҷудияти ҷомеаи шаҳрвандӣ меҳисобад. 

Љомеаи шањрвандї метавонад дар заминаи шароитњои муайне дар 

як љомеа ташаккул ва таќвият пайдо намояд. Хусусан наќши омили 

иќтисодї дар ин фароянд муњим дониста мешавад. Дар њама давру замон 

дараҷаи рушди иқтисодии давлат ба сатҳи некӯаҳволӣ ва фарҳанги ҷомеа 

таъсири муассир дорад. Маҳз муносибатҳои бозаргонӣ дар зинаи 

муайяни инкишофи худ барои ташаккули ҷомеаи шаҳрвандӣ заминаи 

мусоид фароҳам меорад. Ҷомеаи шаҳрвандӣ ҳамчун иттиҳодияи 

шаҳрвандони аз ҷиҳати иқтисодӣ озод ва мустақил, иттифоқи 

шахсиятҳои мустақил, озод, баробарҳуқуқ ва дорандаи моликияти 

хусусӣ, ки барои таъмини шароити арзандаи зиндагонӣ заминаи мусоид 

фароҳам меорад, фаҳмида мешавад. Дар ин замина муҳаққиқон арз 

менамоянд, ки ҷомеаи шаҳрвандӣ аз шахсиятҳои озод ва мустақил 

ташаккул ёфта, дар натиҷаи соҳиб гаштан ба моликияти хусусӣ 

мустақилиятро ҳам аз давлат ва ҳам аз шахсони дигар ба даст меорад. 

Љой надоштани чунин имконият маънои шароити рушдёфта надоштани 



49 
 

ҷомеаи шаҳрвандиро дорад, зеро маҳз мустақилияти иқтисодии шахсият, 

дараҷаи муайяни озодии шахсиро таъмин намуда, имконияти мустақил 

буданро аз дигарон дар қонеъ намудани талаботи худ (ва оилаи хеш), 

манфиатҳо, ният ва кӯшишҳои худ, озодона интихоб намудани ҷои кор, 

манзил, касб ва таъмини шароити арзандаи ҳаёт фароҳам меорад. Асоси 

мустақилияти иқтисодии шахсро моликияти хусусӣ, моликияте, ки инсон 

соҳиб аст, ташкил медиҳад. Албатта, барои таъмини озодии иқтисодӣ 

мавҷудияти моликияти хусусӣ кофӣ нест, инчунин заминаи ҳуқуқӣ ва 

сиёсӣ низ муҳим аст. Агар системаи сиёсӣ мавҷудияти моликияти 

хусусиро инкор намояд ва низоми ҳуқуқӣ дар қонуннигорӣ мустаҳкам ва 

ҳимоя накунад, мустақилияти иқтисодии шахс идеали амалинашаванда 

боқӣ мемонад.1 

Ниҳоди муҳимми иқтисоди бозаргонӣ моликияти хусусӣ ба ҳисоб 

меравад. Иқтисоди бозаргонӣ бо баробари таъмини озодии иқтисодӣ 

озодии сиёсиро низ таъмин менамояд. Маҳз озодии шахсӣ имконият 

фароҳам меорад, ки шахсиятҳо ба воситаи ташкилот ва созмонҳои 

таъсисдодаи худ манфиатҳои хешро қонеъ намоянд. Агар дар ҷомеа 

озодӣ мавҷуд набошад ва ё ба дараҷаи зарурӣ қадр нагардад, пас дар ин 

гуна ҷомеа шароити бунёд ва ташаккули ҷомеаи шаҳрвандӣ вуҷуд 

надорад. Хусусияти хоси ҷомеаи шаҳрвандӣ дар он аст, ки онро ба таври 

сунъӣ бунёд намудан мумкин нест, яъне дар он ҷое, ки озодӣ ва дарки 

кофии он, дарки арзишии он мавҷуд нест, бунёди ҷомеаи шаҳрвандӣ 

ғайриимкон аст. 

Ба андешаи муҳаққиқони соҳа ҷомеаи шаҳрвандӣ маҷмӯи 

муносибатҳои шахсӣ, оилавӣ, иҷтимоӣ, иқтисодӣ ва фарҳангӣ буда, бе 

дахолати бевоситаи давлат ва берун аз сохтори давлат инкишоф меёбад 

ва барои инкишофи демократия, ҳифзи ҳуқуқу озодии шахсият шароит 

                                                           
1 Ниг.: Кальной И. И.  и др. Гражданское общество: истоки и современность / Науч. ред. проф. И. И. 
Кального, доц. И. Н. Лопушанского. 3-е изд., перераб. и доп. [Текст] / И.И. Кальной, — СПб.: 
Издательство Р. Асланова «Юридический центр Пресс», 2006. –  С. 105. 

муҳайё менамояд.1 Ба андешаи мо ҷомеаи шаҳрвандӣ фазоест, ки дар 

зинаи муайяни рушди ҷамъиятии инсонӣ қарор дошта, мардум бо ёрии 

меҳнат талаботи худро қонеъ менамоянд, он аз маҷмӯи созмонҳои 

ихтиёрии шаҳрвандон (оила, кооперативҳо, ассотсиатсияҳо, 

ташкилотҳои ҷамъиятӣ, касбӣ, эҷодӣ, варзишӣ, этникӣ ва ғайраҳо) ва аз 

маҷмӯи муносибатҳои ғайридавлатӣ дар ҷомеа (иқтисодӣ, иҷтимоӣ, 

оилавӣ, миллӣ, ахлоқӣ, динӣ ва ғайраҳо) иборат мебошад. 

Ҳамин тавр, озодии моддӣ, сиёсӣ, маънавию ахлоқӣ, шахсӣ, 

дахлнопазирии шарафи инсонӣ аз арзишҳои асосиву аввалиндараҷаи 

ҷомеаи шаҳрвандӣ мебошанд. Яъне, ҷамъиятеро, ки барои шаҳрвандони 

хеш тамоми шароити зарурии зиндагӣ ва фаъолияти истеҳсоливу 

ҷамъиятиро муҳайё сохтааст, метавонем ҷомеаи шаҳрвандӣ номем. Яке 

аз омилҳои ниҳоят муҳимми ҷомеаи шаҳрвандӣ аз дахолати беасосу 

бедалели мақомоти давлатӣ озод будани шаҳрвандон аст. Аз ин лиҳоз, 

ташаккули заминаи қонунии ҷомеаи шаҳрвандӣ аз вазифаҳои 

аввалиндараҷаи мақомоти қонунгузор ва намояндагӣ мебошад. Дар 

тањкими демократияи пойдор ҷомеаи шаҳрвандӣ, яъне сохти 

худтанзимкунанда ва ошкорои муносибатҳои байни одамон нақши 

бузург мебозад. 

Лозим ба ёдоварист, ки дар натиҷаи рушди таърихии инсоният 

вобаста ба дигаргун гаштани вазъи иҷтимоию иқтисодӣ ва идеологию 

cиёсӣ моделҳои гуногуни ҷомеаи шаҳрвандӣ ташаккул ёфтаанд: 

идеологӣ, этатистӣ, либералӣ, арзишию экспансионӣ, давлатию 

оппозитсионӣ, институтсионалӣ, коммуникативӣ, глобалӣ. Назарияи 

либералию демократӣ, ки асоси онро принсипи дахолат накардани 

давлат ба соҳаи шахсӣ ташкил медињад, ҳимоя намудани индивид аз 

дахолати аз ҳад зиёди давлат аст. Назарияи этатистӣ бошад, нақши 

давлатро дар ташаккули ҷомеаи шаҳрвандӣ муҳим меҳисобад. 

                                                           
1 Ниг.: Абдулов К. Дар ин дунё. Китоби 10. Муаммоҳои ҷомеаи шаҳрвандӣ [Матн] / К. Абдулов, – 
Душанбе, 2005. – С. 5. 

Ҷомеаи шаҳрвандии муосир дар давлатҳои Ғарб вазифаи 

худшиносии коллективиро ба ӯҳда гирифта, ба синфи миёна ҳамчун 

таҳкурсии шаҳрвандӣ такя менамояд. Ташаккул додани синфи миёна яке 

аз шартҳои зарурии инкишофи ҷомеаи шаҳрвандӣ буда, дар навбати худ 

таъсисёбии созмонњои гуногуни шаҳрвандон, ки манфиати гуногуни 

иҷтимоӣ доранд, барои ташаккули синфи миёна мусоидат менамояд. 

Дар монографияи илмии “Ҷомеаи шаҳрвандӣ: сарчашма ва замони 

муосир”1 чунин зикр карда мешавад, ки ҷомеаи шаҳрвандӣ падидаи 

ниҳоят мураккаб буда, дар чаҳорчӯбаи он муносибатҳои ҷамъиятӣ арзи 

ҳастӣ ва рушду инкишоф меёбанд. Чунин муносибатҳо дар шаклҳои 

сохторӣ ва институтсионалӣ амалӣ мегарданд ва чунин воҳидҳо, ба 

монанди оила, масҷид, мактаб, ҷамоаҳо, инчунин гурӯҳҳои манфиатҷӯ, 

яъне ташкилотҳо ва созмонҳои ҷамъиятӣ, ки онҳоро манфиатҳои умум 

мепайвандад, зуҳур менамоянд. Барои мисол чунин нињодњои љамъияте 

чун ассотсиатсияи фермерон, коргарон, иттиҳодияҳои эҷодӣ, духтурон, 

созмонњои ҷамъиятии занон, ҷавонон ва ғ. метавонанд таъсис гарданд. 

Вазифаи асосии ин воҳидҳои ҷомеаи шаҳрвандӣ бунёди шароити 

мувофиќ ба ҳар як инсон дар алоҳидагӣ ба хотири амалӣ намудани 

қобилият, манфиат ва талаботҳои онњо мебошад. Зикр намудан 

бомаврид аст, ки маҳз ба воситаи чунин воҳидҳо ҷомеа манфиатҳои 

гуногуни иқтисодӣ, динӣ, этникӣ, касбӣ ва ғайраро амалӣ менамояд. 

Махсусан, дар доираи системаи либералӣ-демократӣ ба ташаккули 

ҷомеаи шаҳрвандӣ аҳамияти хоса дода мешавад, зеро назарияи 

либералии ҷомеаи шаҳрвандӣ дар меҳвари худ озодиро мегузорад. 

Озодиро аз ҳама арзишҳо боло гузошта, вазифаи худидораи ҷомеаи 

шаҳрвандиро ҳамчун ҷавҳари ҳуқуқ ва озодиҳои инсон, ҳамчун ҳимоя аз 

дастандозии давлат мешуморад. Шахсияти озоду мустақил симои 

марказии ҷомеаи шаҳрвандӣ ба ҳисоб меравад. Оид ба муносибати 

                                                           
1 Ниг.: Кальной И. И.  и др.. Гражданское общество: истоки и современность / Науч. ред. проф. И. И. 
Кальной, доц. И. Н. Лопушанский. 3-е изд., перераб. и доп. [Текст] / И.И.Кальной, — СПб.: 
Издательство Р. Асланова «Юридический центр Пресс», 2006. – С. 144. 

давлат ва ҷомеаи шаҳрвандӣ намояндагони ин назария тарафдори озодӣ 

ва мустақилияти фардӣ, инчунин мављуди худидоракунӣ мебошанд. 

Муаммоҳои ҷамъиятӣ аз тарафи ҷомеа ҳаллу фасл мегарданд. 

Баҳсҳо оид бо муносибати давлат ва ҷомеаи шаҳрвандӣ то ба имрӯз 

давом дошта, Э. Арато зикр менамояд, ки ин анъана аз либерализми 

классикии англис ба мо мерос мондааст. Бо инкишофи капитализм 

модели нави ҷамъият, ки аз се ҷузъ: давлат, ҷомеаи шаҳрвандӣ ва 

иқтисодиёт иборат аст, ташаккул меёбад. 

Лозим ба ёдоварист, ки муњаќќиќон ба љињатњои мухталифи 

масъалањои ташаккул ва инкишофи љомеаи шањрвандї таваљљуњ 

намудаад. Мутобиќи андешањои муњаќќиќон Љ. Њовелл ва Љ. Пиерс дар 

њамаи бањсњо перомуни љомеаи шањрвандї дидгоњи абзорї ба назар 

мерасад. Онњо ба се омили муњимми фаъолгардии њадафњои љомеаи 

шањрвандї таваљљуњ намудаанд: 1) кам шудани харљњои молиявии 

донорњо чун USAID; 2) дурнамои минималистї барои давлат аз љониби 

муассисањои байналмилалї чун Бонки љањонї, ва 3) нигаронии ѓарб, 

махсусан ИМА перомуни паст рафтани сармояи иљтимої, ки 

созмонњоеро чун Фонди Форд барои дастгирии фаъолиятњои љалбшавии 

миёни мардум водор намуд.1 Ба андешаи муњаќќиќ Д. Риефф љомеаи 

шањрвандї дар аксари адабиёт њамчун падидаи мустаќил ва бетараф 

нишон дода мешавад, дар њоле ки он ба дастгирї ва мусоидаткунї ба 

либерализми бозорї тавассути мањдудкунии њастї ва маќоми давлат 

хизмат мерасонад.2  

Гурӯҳе аз муҳаққиқон ҷомеаи шаҳрвандиро дастоварди ҷаҳони Ғарб 

шуморида, бунёди онро дар дигар минтақаҳо ғайриимкон мешуморанд. 

Гурӯҳи дигар ҷомеаи шаҳрвандиро маҳсули фалсафаи сиёсии Замони нав 

шуморида, дар замони муосир номувофиқ будани онро исбот карданӣ 

                                                           
1 Ниг.: Howell, J., & Pearce, J. Civil society and development: A critical exploration [Text] / J, Howell & J, 
Pearce -  Boulder: Lynne Rienner. 2001.  
2 Ниг.: Rieff, D. The false dawn of civil society [Text] / D, Rieff, - The Nation, (February 22, 1999), 11–16. 



53 
 

мешаванд.1 Муњаќќиќони гурӯҳи севум бошанд, назарияи мазкурро 

шарти зарурии бунёди давлати демократӣ медонанд2, чорумин, ҷомеаи 

шаҳрвандӣ ва ниҳодҳои онро воситаи муҳимми геополитикӣ медонанд.3 

Албатта, чунин дидгоњњои мухталиф то як андоза дарки масъаларо 

мушкил мегардонад.  

Њатто, дар илми сиёсӣ чунин андешањое низ ироа шудаанд, ки оид 

ба боло рафтани нақши ҷомеаи шаҳрвандӣ изҳори нигаронӣ мекунанд. 

Барои мисол мутафаккири немис И. Шумпетер дар нимаи аввали асри 

ХХ чунин навишта буд, ки давлат бояд дар амалигардии фаъолияти 

воҳидҳои ҷомеаи шаҳрвандӣ иштирок намояд, то ки онҳо ба таври 

демократӣ идора шаванд, вагарна қисме аз ҷомеаи шаҳрвандӣ ба қуввае 

мубаддал мегардад, ки дар роҳи худ ҳамаро нобуд менамояд ва ҷомеаро 

ба худ тобеъ мегардонад. Бинобар ин, тарафдорони ҷараёни сотсиал-

демократӣ пешниҳод менамоянд, ки давлат бояд равандҳои иқтисодӣ, 

иҷтимоӣ ва дигар соҳаҳои ҳаёти ҷамъиятиро танзим намояд ва зиндагии 

ҳадди ақалро барои мардум кафолат диҳад. Лекин, бо гузашти вақт 

ҷомеаи шаҳрвандӣ хусусиятҳои навро доро гардида, ба воситаи воҳидҳои 

худ бо давлат ҳамкорӣ менамояд. Хусусияти мураккаб доштани 

муносибатҳои мутақобилаи давлат ва ҷомеаи шаҳрвандиро дорандаи 

Ҷоизаи Нобелӣ муҳаққиқи амрикоӣ М. Фридман ошкор намуда, чунин 

зикр менамояд, ки ҷомеаро мо худ бунёд менамоем. Бунёди ҷомеае, ки 

озодии шахсро ҳимоя ва васеъ мегардонад, ба паҳншавии аз меъёр зиёди 

ҳокимият роҳ надода, назорат мебарад, ки ҳокимият ҳамчун хизматгори 

халқ боқӣ бимонад. 

Аксари муҳаққиқони илмњои иљтимої ҷомеаи шаҳрвандиро ҳамчун 

соҳаи ҳаёти шахсии шаҳрвандон мефаҳманд, ки дар он ҳукмронии қонун, 

                                                           
1 Ниг.: Коэн, Ҷ.,  Арато Э. Гражданское общество и политическая теория. Пер. с англ./ Общ. ред. И.И. 
Мюрберг. [Текст] / Љ. Коэн, Э.Арато, – Москва: Издательство «Весь Мир», 2003. – 784 с. 
2 Ниг.: Абдулов К. Дар ин дунё. Китоби 10. Муаммоҳои ҷомеаи шаҳрвандӣ [Матн] / К. Абдулов, – 
Душанбе, 2005. – 440 с. 
3 Ниг.: Сиражудинова С. Трансформация идеи гражданского общества: исторические и современные 
подходы и модели/ С. Сиражудинова // Государственное и муниципиальное управление. Ученые 
записки СКАГС. – 2016, №1. – C. 147-152.  

меъёрҳои ахлоқ, ҳуқуқ ва озодиҳои шаҳрвандон, дастрасӣ ба иттилооти 

дараҷаҳои гуногун, принсипҳои инсондўстї ва адолат таъминанд. 

Вазифаи давлат бошад дар ин њолат, аз нигоҳ доштани  тартиботи 

ҷамъиятӣ, мубориза бо ҷинояткорӣ, муҳайё намудани шароити мусоид 

барои фаъолияти инфиродӣ ва дастаҷамъонаи соҳибмулкон, 

амалигардии ҳуқуқу озодиҳо, фаъолнокӣ ва ташаббусҳои онҳо иборат 

аст. 

Ҷомеаи шаҳрвандӣ – ин ҷамъияти одамони озод аст. Дар нақшаи 

иқтисодӣ гуфтаи мазкур маънии онро дорад, ки ҳамаи фардҳо соҳиби 

моликияти хусусӣ мебошанд. Фардият дар интихоби шакли моликият, 

муайяноти касбу фаъолияти меҳнатӣ ва сариштасозии натиҷаҳои 

меҳнати худ озод аст. Дар нақшаи иҷтимоӣ мансубияти фард ба низоми 

муайяни сохтори иҷтимоӣ (оила, авлод, синф, миллат) ҳатмӣ нест. Он 

метавонад мустақилона амал намояд. Ҷанбаи сиёсии озодии фард чун 

шаҳрванд ва мустақилияти он аз давлат вобаста аст. Ӯ метавонад аъзои 

ин ё он ҳизби сиёсӣ ва иттиҳодияи ҷамъиятӣ гардад ва озодона амал 

намояд. 

Муњаќќиќ В. Чернов дар мақолаи худ «Ҷомеаи шаҳрвандӣ чист?» 

таълимотҳои мухталифи ҷомеаи шаҳрвандиро гурӯҳбандӣ намуда, ду 

дидгоҳи асосиро муайян сохтааст. Ҷонибдорони дидгоҳи якум тамоми 

муносибатҳои ҷамъиятиеро, ки берун аз нуфузи давлат  амал менамоянд 

ба таркиби ҷомеаи шаҳрвандӣ дохил месозанд. Дидгоҳи дигар аз 

шарҳдиҳии ҷомеаи шаҳрвандӣ ва давлати ҳуқуқӣ чун падидаҳои муайяни 

тамаддуни муосир иборат мебошад. Ҷиҳати умумиро дар ин ду дидгоҳ 

ҷудонамоӣ ва њудудгузории ҷомеаи шаҳрвандӣ ва давлат ташкил 

медиҳад.  

Вобаста ба ин В. Чернов мафҳуми «ҷомеаи шаҳрвандӣ»-ро чунин 

маънидод ва таъриф намудааст. Ҷомеаи шаҳрвандӣ – системаи ба 

низомдарорандаи муносибатҳои ҷамъиятӣ, ба таври табиӣ, дар натиҷаи 

таъсири мутақобилаи иттиҳодияҳои ихтиёрии озод, баробарҳуқуқ ва аз 

лиҳози ҳуқуқӣ нисбат ба ҳамдигар ва давлат мустақили шаҳрвандон 

мебошад.1  

Таълимотњои мухталифро перомуни љомеаи шањрвандї баррасї 

карда, мо шартан мављудияти чунин дидгоњњоро ошкор намудем. 

Дидгоњи идеалї ба љомеаи шањрвандї. Љонибдорони дидгоњи мазкур 

љомеаи шањрвандиро њамчун як низоме баррасї мекунанд, ки дар он 

инсон ба дараљаи баланди камолоти худ расидааст. Фарњанги баланди 

сиёсї, шароити хуби иљтимоию иќтисодї, демократияи инкишофёфта, 

ахлоќу маънавиёти баланди шањрвандон, нињодњои функсионалии 

давлатию љамъиятї њамчун заминаи муњимми ташаккул ва инкишофи 

љомеаи шањрвандї дониста мешаванд. Дар муњтавои хеш чунин дидгоњ 

бештар ба таълимоти љомеањои идеалї, коммунизм ва љомеаи кушода 

монандї дорад. Чунин дидгоњ љомеаи шањрвандиро чун њадафи муњимми 

рушди сиёсии як љомеа бањогузорї менамояд. Дар чунин дидгоњ љомеаи 

шањрвандї на чун васила, балки њамчун њадафи муњим бањогузорї 

мегардад. Дар таълимоти аксари муњаќќиќон перомуни љомеаи 

шањрвандї унсурњо ва љињатњои дидгоњи идеалї ба назар мерасанд. 

Дидгоњи нињодї ба љомеаи шањрвандї. Љонибдорони ин дидгоњ 

бештар ба пањлўњои нињодии љомеаи шањрвандї таваљљуњ мекунанд. 

Дидгоњи нињодї ба љомеаи шањрвандї онро аз маљмўи нињодњои хосияти 

љамъиятї дошта  иборат медонад. Албатта, дар шароити имрўза ва дар 

таълимоти муосири љомеаи шањрвандї ин дидгоњ мавќеи назаррас дорад, 

зеро имрўз мењвари асосии онро нињодњои мухталифи ѓайрињукуматї 

ташкил медињанд, ки ба таври расмї дар як кишвар ба ќайд гирифта 

мешаванд. Љомеаи шањрвандї дар доираи ин дидгоњ њамчун маљмўи 

њамагуна нињодњои љамъиятї ва ѓайрињукуматї шинохта мешавад, ки 

берун аз таъсири маќомоти давлатї ва бо ташаббуси шањрвандон 

ташкил шуда, барои њалли масъалањои муњимми мардум равона 

мегарданд. Муњтавои ин дидгоњро он љињат ташкил медињад, ки љомеаи 

шањрвандї фарогири кадом нињодњо мебошад, ва заминаи таъсиси 

                                                           
1 Ниг.: Чернов В. Ҷомеаи шаҳрвандӣ  чист? // Ҷумҳурият. 1998. 30 окт. 

нињодњои мухталифи љомеаи шањрвандї кадом аст. Њамчунин бањси 

нињодњои анъанавї ва муосири љомеаи шањрвандї мавзўи муњимми 

дидгоњи мазкур мебошад.  

Дидгоњи абзорї ба љомеаи шањрвандї. Љонибдорони дидгоњи абзорї 

љомеаи шањрвандиро њамчуни механизме бањогузорї мекунанд, ки 

тавассути он масъалањои мухталифи љамъиятї њалли худро пайдо 

мекунанд. Дидгоњи мазкур ба монанди дидгоњи нињодї бештар хосияти 

амалгароёна дорад. Мувофиќи дидгоњи абзорї шањрвандон бо 

ташаббуси хеш нињодњои мухталифи љамъиятиро таъсис дода, ба њалли 

масъалањои мухталифи хеш кўшиш менамоянд. Њамчунин мувофиќи ин 

дидгоњ љомеаи шањрвандї чун механизми тањкимбахши низоми 

демократї, муќовимат бо мушкилотњои љамъиятї ва таъсиргузорї ба 

низоми идорї баромад менамояд. Албатта, дидгоњи абзорї пањлўи 

дигаре низ дорад, ки аз истифодаи нињодњои љомеаи шањрвандї аз 

љониби гурўњњои манфиатхоњ ва субъектњои таъсиргузори муносибатњои 

байналхалќии муосир бармеояд, ки зикрашон дар боло рафтааст. 

Албатта зикр намудан зарур аст, ки таълимот перомуни љомеаи 

шањрвандї фарогири дидгоњњои зикрнамуда мебошанд. Таълимотеро 

дарёфт намудан мушкил аст, ки ба таври даќиќ яке аз дидгоњњоро дар 

алоњидагї баён намояд. Дар њар сурат таълимоти мухталифи ироашуда 

перомуни љомеаи шањрвандї фарогири дидгоњњои зикршуда њастанд. 

Яке аз хосиятњои таълимоти љомеаи шањрвандї дар замони муосир 

аз он иборат аст, ки он нисбатан мушаххастар гардида, аз фањмиши 

идеалї дуртар рафтааст. 

Ҳамин тариқ, дар асоси гуфтаҳои боло дар ин зербоб метавонем ба 

чунин хулосањо бирасем: 

- андешањо перомуни ҷомеаи шаҳрвандӣ њанўз аз давраҳои қадим 

шакл гирифта, аз замони Афлотун то ба имрӯз муҳаққиқон ҷиҳати 

равшанӣ андохтан ба моҳияти ҷомеаи шаҳрвандӣ кӯшиш намудаанд. Дар 

ташаккул ва рушди таълимоти ҷомеаи шаҳрвандӣ намояндагони 

назарияи ҳуқуқи табиӣ ва шартномаи ҷамъиятӣ саҳми арзанда 

гузоштаанд. Дар умум таълимоти љомеаи шањрвандї дар замони нав 

бештар рушду инкишоф ёфт. Таълимоти љомеаи шањрвандї тадриљан 

тањким ёфта, дар он наќши муњаќќиќони ѓарбу шарќ назаррас аст;  

- ҷомеаи шаҳрвандӣ зинаи муайяни инкишофи ҷомеа аст, ки ҳамчун 

ҳолати тамаддунӣ фаҳмида шуда, ба муқобили ҳолати табиӣ гузошта 

мешавад. Ҷомеаи шаҳрвандӣ аз маҷмӯи муносибатҳо дар соҳаҳои 

иҷтимоӣ, иқтисодӣ, фарҳангӣ ва сиёсӣ, ки дар доираи ҷомеаи демократӣ 

бе дахолати давлат ва берун аз тобеияти он ташаккул меёбанд, фаҳмида 

мешавад; 

- ҷомеаи шаҳрвандӣ дар шароити давлати демокративу ҳуқуқбунёд 

бењтар ташаккул меёбад, зеро маҳз системаи сиёсии демократӣ барои 

инкишофи худидораи маҳаллӣ, иштироки фаъоли шаҳрвандӣ, фаъолияти 

озодонаи ҳизбҳои сиёсӣ ва ташкилотҳои ҷамъиятӣ шароити мусоид 

фароњам мекунад. Дар системаи сиёсии ғайридемократӣ, ки ҳуқуқ ва 

озодиҳои шаҳрвандон, ташаббусҳои шаҳрвандӣ, худидоракунӣ, 

муносибатҳои ғайридавлатӣ маҳдуд ва ё манъ карда мешаванд, 

ташаккулёбии ҷомеаи шаҳрвандӣ ғайриимкон ба назар мерасад; 

- инкишофи муносибатҳои бозаргонӣ дар зинаи муайяни инкишофи 

худ барои ташаккули ҷомеаи шаҳрвандӣ заминаи мусоид фароҳам 

меорад. Ҷомеаи шаҳрвандӣ ҳамчун иттиҳодияи шаҳрвандони аз ҷиҳати 

иқтисодӣ озод ва мустақил, баробарҳуқуқ ва дорандаи моликияти хусусӣ, 

ки барои таъмини шароити арзандаи зиндагонӣ заминаи мусоид 

фароҳам меорад, фаҳмида мешавад. Дар ин замина муҳаққиқон арз 

менамоянд, ки ҷомеаи шаҳрвандӣ аз шахсиятҳои озод ва мустақил 

ташаккул ёфта, дар натиҷаи соҳиб гаштан ба моликияти зарурї 

мустақилиятро ҳам аз давлат ва ҳам аз шахсони дигар ба даст меорад. 

Мавҷуд набудани чунин хусусиятҳо маънои мавҷуд набудани ҷомеаи 

шаҳрвандиро дорад; 

- сохтори ҷомеаи шаҳрвандӣ мураккаб буда, аз муносибатҳои 

хоҷагӣ, иқтисодӣ, оилавӣ, этникӣ, динӣ ва ғайра иборат аст. Ҷомеаи 

шаҳрвандӣ пеш аз ҳама ҷомеаи худидорашаванда буда, қувваи асосии он 

тавассути институтҳо ва ташкилотҳои гуногуни шаҳрвандон, аз ҷумла 

иттиҳодияҳои ҷамъятӣ,  ҳизбҳои сиёсӣ, ҳаракатҳои иҷтимоӣ, гурӯҳҳои 

фишоровар, муассисаҳои хусусӣ, ҷамъиятҳои саҳҳомӣ, иттиҳодияҳои 

кооперативӣ ва иҷоравӣ, оила, муассисаҳои маориф ва фарҳанг,  

иттиҳодияҳои эҷодӣ, ассотсиатсияҳои илмӣ, мақомоти худидорӣ дар ҷои 

истиқомат, хазинаҳои хайрия, ҳаракатҳои оммавии иҷтимоӣ, воситаҳои 

ахбори оммавии ғайридавлатӣ ба ҳисоб мераванд. Вазифаи асосии 

ниҳодҳои ҷомеаи шаҳрвандӣ амалигардонии манфиатҳо ва талаботҳои 

ҳаррӯзаи инсон тавассути боваркунонӣ, қоидаҳои ҳуқуқӣ, ахлоқӣ, 

анъанаҳо, урфу одат, санъат ва ғайра мебошад. 

 

1.2. Хосиятҳои умумӣ ва махсуси ташаккули ҷомеаи шаҳрвандӣ  

дар замони муосир 

Дар замони муосир мубоҳисаҳо атрофи ҷомеаи шаҳрвандӣ ва 

хосиятњои асосии рушди он ба яке аз масъалаҳои асосї миёни 

сиёсатмадорон, коршиносон ва муњаќќиќони илмњои иљтимої ќарор 

гирифтааст. Хусусан, дар шароити зуњури таълимоти модернизатсияи 

сиёсї, њамчун намунаи рушди сиёсї талќин шудани кишварњои 

демократии ѓарбї, раванди демократикунонии кишварњои пасошўравї, 

амалї гардидани конвенсияњои байналхалќї ва дигар пањлўњои сиёсати 

амалї зарурати баррасии масъалањои ташаккул ва рушди љомеаи 

шањрвандиро ба миён овардааст. Муњаќќиќон бештар ба он љињат 

таваљљуњ менамоянд, ки љомеаи шањрвандї дар шароити имрўза чи 

хосиятњои рушду ташаккул дорад ва дар сиёсати амалї чи наќш гузошта 

метавонад. Аз ин рў, дар заминаи таълимоти мављуда ва дидгоњњои 

мухталиф баррасии хосиятњои умумї ва махсуси љомеаи шањрвандиро 

муњим мешуморем.  

Лозим ба ёдоварист, ки таълимоти љомеаи шањрвандї аз замони 

ташаккулёбї то ба имрўз таѓйири назаррасро аз сар гузаронид. Дар 

заминаи он воќеияти љамъиятї низ таѓйир пазируфта, љомеаи шањрвандї 

њамчун механизми муњимми тањкимбахши низоми демократї ва њалли 

мушкилоти мухталиф ташаккул ва инкишоф ёфт. Вобаста ба амалияи 

љамъиятии имрўза таълимоти љомеаи шањрвандї низ комил гашта 

истодааст, ки дарки он тањќиќу тањлили њамаљонибаро таќозо менамояд.  

Пеш аз њама ба мо зарур аст ба он љињат таваљљуњ дошта бошем, ки 

заминањои ташаккул ва инкишофи љомеаи шањрвандї дар замони муосир 

ва рушди таваљљуњ ба пањлўњои мухталифи он аз кадом омилњо 

вобастагї дорад.  

Албатта дар ташаккул ва рушди љомеаи шањрвандї дар замони 

муосир якчанд омилњои муњим заминагузорї намуданд. Шояд чунин 

саволе ба миён омаданаш мумкин аст, ки боло рафтани таваљљуњи 

муњаќќиќон ба омўзиши масъалањои ташаккули љомеаи шањрвандї ва 

њамчунин ањамияти хосса додан ба ин падида дар сиёсати амалї ба чи 

омилњое рабт дорад? Хусусан, дањсолањои охир масъалаи ташаккул ва 

инкишофи љомеаи шањрвандї ба яке аз мавзўъњои пурбањстарин дар 

муњити академї ва сиёсати амалї табдил гардид. 

Ба андешаи мо боло рафтани таваљљуњ ба љомеаи шањрвандї пеш аз 

њама аз таљрибаи рушди он дар кишварњои ѓарбии демократї вобастагї 

дошт. Таљрибаи кишварњои либералии Ғарб ба таври возењ нишон дод, 

ки нињодњои љомеаи шањрвандї метавонанд дар тањкими низоми 

демократї ва њаллу баррасии мушкилоти  мухталифи љамъиятї, њифзи 

манфиатњои шањрвандон ва ќишрњои мухталифи ањолї, ба баррасї 

кашидани масъалањои њалталаби љомеа, таъсиррасонї дар ќабули 

ќарорњои зарурии сиёсї дар сатњи давлатӣ, ба муњокимаи љамъиятї 

гузоштани мушкилоти мухталиф ва дигар пањлўњои њаёти љамъиятию 

сиёсї наќши муњимро ба иљро расонанд. 

Барои дарки хусусиятњои умумї ва хосаи ташаккул ва рушди љомеаи 

шањрвандї дар шароити муосир баррасии заминањои зарурї дар ин 

маврид муњим дониста мешавад. Ба андешаи мо заминањои мухталифи 

сиёсї, њуќуќї, маънавї, иљтимоию иќтисодї барои ташаккул ва 

инкишофи љомеаи шањрвандии муосир мусоидат намудаанд. Албатта 

хосиятњои умумї ва хоссаи ташаккул ва рушди љомеаи шањрвандї дар 

њама њолат зери таъсири омилњои замонї ва маконї сурат гирифтааст.  

Дар ташаккул ва инкишофи љомеаи шањрвандї наќши равандњои 

мод\ернизатсионї муассир мебошад. Чї дар замони нав дар Аврупо ва 

чї дар шароити муосир равандњои модернизатсионї њамчун рўоварї ба 

ташаккул ва инкишофи љомеаи шањрвандї гардидаанд. Дар њар сурат 

ташаккул ва инкишофи љомеаи шањвандї њамчун унсури муњимми 

љомеаи муосир ва раванди модернизатсияи сиёсї эътироф карда 

шудааст. Дар шароити имрўза рушди нињодњои љомеаи шањрвандї ва 

фаъолияти самараноку озоди онњо њамчун меъёри муњимми муваффаќии 

равандњои модернизатсионї эътироф карда шудааст.   

Ташаккул ва рушди љомеаи шањрвандї дар навъи муосири он ба 

равандњои модернизатсияи сиёсї пайванди ногусастанї дорад. Шуруъ аз 

замони нав дар кишварњои Аврупої чунин арзишњое дар њаёти сиёсї 

зуњур намуданд, ки ба андешаи мо дар ташаккули маќоми инсон ва 

ташаббускории ў сањми муњим доштанд. Хусусан боло рафтани маќоми 

инсон ва инсонмењварї дар ин замон, озод гаштани инсон аз таъсири 

њамаљонибаи њукумати калисо, рушди ратсионализм, секуляризм ва 

фардгарої боиси он гардид, ки унсурњо ва арзишњои љомеаи шањрвандї 

дар љомеањои ѓарбї тањким пайдо намоянд. Аз бисёр љињат чунин њолат 

барои ташаккул ва рушди минбаъдаи љомеаи шањрвандї муњим буд, зеро 

дар ин замон бештар љињатњои аќидатї ва идеалии љомеаи шањрвандї ба 

амалия табдил гардиданд. Мо метавонем ин давраро як марњилаи 

муњимми тањаќќуќ пайдо намудани таълимотњои сиёсї перомуни љомеаи 

шањрвандї ќаламдод намоем. 

Муњаќќиќ Л.А. Гайнутдинова дар ташаккул ва рушди љомеаи 

шањрвандї дар замони нав наќши равандњои модернизатсониро, ки дар 

кишварњои аврупої љой доштан муњим медонад. Ба андешаи ў мањз 

равандњои модернизатсионї заминаро барои иштироки васеи шањрвандї 

дар њаёти љамъиятї фароњам намуданд ва чунин њолат наќши 

муайянкундада дар ташаккули љомеаи шањрвандии муосир доштааст.1 Ба 

андешаи муњаќќиќи тољик С. Муродова маҷмӯи нишонаҳои беҳтарини 

ҷомеадорӣ ба мисли ҷомеаи шаҳрвандӣ, ҷомеаи иттилоотӣ, ҷомеаи демократӣ 

хоси ҷомеаи «модерн» мебошанд ва куллаи олии онро инъикос мекунанд.2 

Лозим ба ёдоварист, ки равандњои модернизатсионї дар шароити 

муосир бо демократикунонї ва раванди рушду тањкими низомњои 

демократї тавъам мебошанд. Аз ин рў, пас аз фурўпошии Иттињоди 

Шуравї ва шурўи модернизатсияи сиёсии кишварњои пасошўравї дар 

тарњи демократияи либералї заминаи мусоид барои ташаккул ва 

инкишофи љомеаи шањрвандї дар ин фазо ба вуљуд омад. Хусусан, 

рўоварии кишварњои пасошуравї ва Аврупои Шарќї ба 

демократикунонї бањси ташаккул ва инкишофи љомеаи шањрвандиро 

муњим гардонид. Шароити њуќуќї барои таъсиси созмонњои мухталифи 

љамъиятї фароњам омаданд. Дар ин замина созмонњои мухталифи 

ѓайрињукуматї њамчун механизми бунёдкунанда ва тањкимбахшандаи 

низоми демократї дар кишварњои гузаришї шинохта шуданд. Дар њама 

сурат дарк ва бањогузории пањлуњои мухталифи равандњои 

модернизатсионї ва демократикунонї дар шароити имрўза метавонанд 

барои шинохти хосиятњои ташаккул ва рушди љомеаи шањрвандї 

њаматарафа муњим бошанд. Рўоварї ба демократикунонї як ќатор 

шароитњои муњим, аз љумла заминањои мусоиди њуќуќї, иќтисодї ва 

маънавию равонирои барои ташаккул ва инкишофи унсурони мухталифи 

љомеаи шањрвандї ба вуљуд овард. Хусусан, фазои гузариши демократї 

имкон фароњам намуд, ки шањрвандон озодона дар иттињодияњои 

мухталифи љамъиятї бо њам оянд ва ё худ аз љињати равонї худро озоду  

сањмгузор дар рушди љамъиятї бишносанд. Зикр намудан зарур аст, ки 

унсурони муосири љомеаи шањрвандї ба монанди созмонњои мухталифи 

љамъиятї, ассосиатсияњои касбї, клубњои мухталифи сиёсї, марказњои 

                                                           
1 Ниг.: Гайнутдинова Л.А. Гражданское общество и государство в эпоху модернизации [Текст] / 
Л.А.Гайнутдинова / Вестник РУДН, серия Политология, 2009, № 4. – С. 80-90. 
2 Ниг.: Муродова Н.С. Модернизатсияи сиёсї: моњият, хусусиятњо ва дурнамо [Матн] / Н.С. 
Муродова.  – Душанбе, 2016. 

тањќиќотии мустаќил, васоити ахбори оммавии озод мањсули равандњои 

демократикунонї ва модернизатсияи сиёсї мебошанд. Дар раванди 

модернизатсияи сиёсї дар кишварњои пасошўравї тарњи демократияи 

ѓарбї њамчун намунаи асосї муќаррар карда шуд, ки бунёд ва фаъолии 

нињодњои љомеаи шањрвандиро таќозо менамуд.   

Дар шакли имрўзаи хеш ташаккул ва инкишоф ёфтани нињодњои 

љомеаи шањрвандї дар љомеањои ѓарбї зери таъсири омилњои мухталиф 

ба миён омад. Албатта, дар ин маврид наќши демократикунонї ва 

фароњам овардани њуќуќу озодињои инсон назаррас мебошад. Њамчунин 

эътирофи љомеаи шањрвандї њамчун механизми идораи хуб ва таъмини 

таъсиррасонї ба низоми идорї боиси ба таври тадриљї боло рафтани 

наќш ва мавќеи он гардид. Дар тањкими љомеаи шањрвандї дар замони 

муосир наќши њаракатњои мухталифи иљтимої низ назаррас  мебошад. 

Аз љумла, њаракатњои иљтимоии њифзи њуќуќњои инсон, экологї, 

њаракати љавонон, сиёњпўстон, муќобила бо љанг, њаракати феминистї ва 

ѓайра дар боло рафтани маќоми љомеаи шањрвандї дар љомеањои ѓарбї 

наќши муњим доштанд.  

Љомеашиноси амрикої К. Нош рўоварии њаракатњои мухталифи 

иљтимоиро ба љомеаи шањрвандї зикр намудааст. Ба андешаи ў 

њаракатњои иљтимої бештар ба љомеаи шањрвандї самтгирї доштанд: а) 

онњо ба сохторњои марказонидашудаи бюрократї бо шубња 

менигаристанд ва бештар самтгирї на ба таѓйири дидгоњи нињодњои 

элитї, балки афкори умумро доштанд; б) бештар ба масъалањои 

фарњангї, тарзи њаёт ва иштирок дар њаёти сиёсї таваљљуњ менамуданд.1 

Шуруъ аз солҳои 1980 мафҳуми “ҷомеаи шаҳрвандӣ” боз эҳё 

мегардад. Консепсияи ҷомеаи шаҳрвандӣ дар Аврупои Ғарбӣ ҳамчун 

консепсияи марказӣ ва аслиҳаи мубориза бар зидди диктатура, 

гегемонияи шӯравӣ ва ҳокимияти тоталитарӣ, баҳри расидан ба озодӣ, 

гуногунандешӣ ва мустақилияти ҷомеа баромад менамуд. Мафҳуми 

                                                           
1 Ниг.: Nash K., Contemporary Political Sociology. Globalization, Politics, and Power, Secon edition [Text] / 
K. Nash. – Wiley-Blackwell, 2010, - P. 88. 

“ҷомеаи шаҳрвандӣ” аз ҷониби намояндагони ҷараёнҳои сиёсии гуногун, 

чун либерализм, коммунитаризм, сотсиал-демократҳо ва мухолифони 

ҷаҳонишавӣ, аз ҷумла, Ҷон Кин, Чарлз Тейлор ва Юрген Хабермас ба 

таври васеъ истифода мегардид. Муњаќќиќон давраи мазкурро ҳамчун 

“иҷтимоишавии ҷомеаи шаҳрвандӣ”, яъне паҳншавии васеи назарияи 

ҷомеаи шаҳрвандӣ ва дарки он аз ҷониби на танҳо элитаи сиёсӣ, балки 

ќишрњои дигари ҷомеа меноманд. Мувофиќи таълимоти либералӣ, ки 

давлатро “посбони шабона” номида буд, фаҳмиши нави мақомоти 

давлатӣ ва нақши он дар ҷомеа ташаккул ёфт. 

Заминаи дигари муњимми рушду инкишофи љомеаи шањрвандї дар 

олами муосир тањким ёфтани давлати њуќуќї ва мустањкам шудани 

конститутсионализм дар кишварњои ѓарбї мебошад, ки ба шањрвандон 

њуќуќи ташаббус намудан ва таъсис додани созмонњои мухталифи 

љамъиятиро фароњам намудааст. Хусусан, дар љомеањои ѓарбї 

намунањои хуби конститутсионализм ба вуљуд омад, ки заминаи 

ташаккули љомеаи шањрвандиро фароњам намуд. Агар аз як тараф 

давлати њуќуќї ба ташаккули љомеаи шањрвандї заминаи мусоид 

фароњам намуд, пас аз љониби дигар нињодњои љомеаи шањрвандї омили 

муњимми ҳифз намудани ҳуқуқҳои инсон ва шаҳрванд гардид. Лозим ба 

ёдоварист, ки љомеаи шаҳрвандӣ дар роҳи ҳуқуқӣ бо ҳамроҳии давлат 

инкишоф меёбад. Мустањкам шудани давлати ҳуқуқиро дар навбати худ 

метавонем њамчун натиҷаи инкишофи ҷомеаи шаҳрвандӣ бањогузорї 

намоем. Нуқтаи назари муосир ба ин масъала аз он иборат аст, ки 

давлати ҳуқуқбунёд ба ҷомеаи шаҳрвандӣ муқобил намеистад ва баръакс 

барои ташаккулу инкишофи он шароити мувофиқро фароҳам меоварад.  

Зикр намудан бамаврид аст, ки дар ташаккул ва инкишофи љомеаи 

шањрвандї наќши конвенсияњои байналхалќї низ назаррас мебошад, ки 

муњиммияти фаъолияти нињодњои љомеаи шањрвандї ва њуќуќи 

таъсисдињии созмонњои љамъиятиро ба таври махсус дар мўњтавои хеш 

ѓунљонидаанд. Барои мисол дар моддаи 20-уми Эъломияи умумии њуќуќи 

башар чунин омадааст, ки њар як инсон ҳаққи озодии ҷамъомадҳои 

осоишта ва иттиҳодияҳоро дорад ва њеҷ як инсон наметавонад ба ягон 

иттиҳодия маҷбуран ҷалб карда шавад. Ин муќаррарот озод будани 

таъсиси иттињодияњои шањрвандонро муќаррар кардааст, ки то як андоза 

ба таври ихтиёрї пайваст шудан ба нињодњои љомеаи шањрвандиро 

бараъло ифода менамояд. Њамчунин дар Эъломияи умумии њуќуќи 

башар њуќуќи њар як инсон барои таъсиси иттифоқҳои касаба ва барои 

ҳимояи манфиатҳои худ дохил шудан ба иттифоқҳои касаба ба таври 

возењ омадааст.1 

Барои дарки хосиятњои муосири рушди љомеаи шањрвандї моро 

зарур аст, ки ба маҷмўи аломатҳои он таваљљуњ дошта бошем. Маҳз бо 

дарки аломатњои мављудияти љомеаи шањрвандї дар як кишвар 

бањогузории сатњи ташаккул ва рушди он имконпазир мебошад. 

Муњаќќиќ Ш. Каримов дар рисолаи хеш «Ташкилоти ғайриҳукуматӣ чун 

институти ҷомеаи шаҳрвандӣ дар Тоҷикистон» аломатҳои ҷомеаи 

шаҳрвандиро ба таври фарогир мавриди баррасї ќарор додааст.2 Он  

метавонад фаҳми фарогири ҷомеаи шаҳрвандиро инъикос намояд.  

Яке аз хосиятњои муњимми рушди муосири љомеаи шањрвандиро 

љињати худидорашавандагї ва худинкишофёбандагии он ташкил 

медињад. Дар доираи он шаҳрвандон метавонанд дар иттиҳодияҳои 

мухталиф бо њам омада, манфиатҳои худро амалӣ гардонанд ва бо он 

инкишофи мутаносиби ҷомеаро бе дахолати њукумат ва маќомоти 

давлатї таъмин намоянд. Љомеаи шањрвандии муосир як фазои 

муттањидкунандаи ташаббусњои шањрвандї бањри њаллу баррасии 

масъалањои мухталифи љамъиятї баромад менамояд. Сарчашмаҳои 

дохилии худинкишофёбї ба нињодњои муосири љомеаи шањрвандї имкон 

медињанд, ки ба таври мустаќилона ва бе дахолати маќомоти давлатї 

фаъолияти хешро пеш баранд ва агенти таѓйирот дар љамъият гарданд.  

                                                           
1 Ниг.: Эъломияи умумии њуќуќи башар [маводи электронї] / Cуроға:  http://mmk.tj/system /files/ 
ArticleAttachments/Elomiyai-huquqi-bashar.pdf // санаи дастрасї: 20.10.2022 с. 
2 Ниг.: Каримов Ш. НПО как институт гражданского общества в Таджикистане: общее и особенное 
[Текст] / Ш. Каримов. – Душанбе, 2001. – С.12-14.  

http://mmk.tj/system%20/files/%20ArticleAttachments/Elomiyai-huquqi-bashar.pdf
http://mmk.tj/system%20/files/%20ArticleAttachments/Elomiyai-huquqi-bashar.pdf

Яке аз заминањои муњимми ташаккул ва рушди нињодњои љомеаи 

шањрвандиро дар замони муосир мављудияти масъалањои зиёди њалталаб 

ташкил медињад, ки барои баррасии онњо њукумат ва маќомоти давлатї 

на њамеша дастрасї пайдо мекунанд. Ба андешаи мо ташаккул ва рушди 

љомеаи шањрвандї дар кишварњои мухталифи олам як зарурати 

љамъиятї мебошад, ки барои ба роњ мондани њалли фарогири масъалањо 

ва бењтар намудани идораи љамъиятї равона гардидааст. Хусусан, 

масъалањои њифзи њуќуќу озодињои инсон, масъалањои тавонбахшии 

ќишрњои мухталифи ањолї, рушди маърифатнокии ањолї дар самтњои 

мухталиф, бењтар намудани мудирият дар соњањои гуногун, њифзи 

солимии муњити зист ва њалли буњронњои экологї, инчунин дигар 

масъалањои муњим заминаи ташаккул ва инкишофи нињодњои муосири 

љомеаи шањрвандї гардиданд.  

Дар шароити имрўза љомеаи шањрвандї њамчун василаи муњимме 

метавонад дар њалли мушкилоти мухталиф сањмгузор бошад. Он њамчун 

фосилае миёни фардият ва давлат баромад мекунад, ки барои бароварда 

сохтани талаботи гуногуни афрод, амалӣ шудани ҳадафҳо ва мақсадҳои 

онҳо хизмат мекунад. Аз он љумла, сохторҳои шаҳрвандӣ бар ҳалли 

масоили худидоракунӣ нигаронида шуда, барои аз салоҳияти давлат 

соқит намудани вазифаҳое равона мегардад, ки иҷрояш аз ҷониби он 

ғайриимкон аст.  

Муњиммияти дигари ташаккул ва рушди љомеаи шањрвандї дар 

замони муосир аз он иборат аст, ки он њамчун механизми 

пешгирикунандаи мутлаќгардии њокимияти сиёсї ва зуњури 

авторитаризму тоталитаризм баромад мекунад. Дар асри ХХ низомњои 

авторитарї ва тоталитарї боиси паёмадњои зиёди манфие дар њаёти 

љомеањо гардиданд. Аз ин рў, љомеаи шањрвандї њамчун механизме 

эътироф карда шуд, ки метавонад алайњи зуњури чунин низомњо 

истодагарї намояд. Аксаран дар натиҷаи набудани механизми 

нармкунанда ва танзимкунандаи робитаи миёни њукуматњо ва мардум 

муноқишаи онҳо оқибати фоҷиавӣ ба бор меорад. Ё низоми сиёсӣ 

мардумро пахш мекунад ва ҳуқуқҳояшонро маҳдуд мегардонад ё тӯдаи 

мардум ба њукумат фишор оварда, низоми ҷомеаро аз ҳам мепошанд ва 

тартиботи наверо ба вуҷуд меоранд. Ҷомеаи шаҳрвандӣ дар фазои 

муносибатҳои миёни низоми сиёсӣ ва мардум ташаккул ёфта, робитаи 

дуҷонибаи онҳоро танзим мекунад. 

Гуфтаҳои болоро хулоса намуда, мо метавонем мафҳуми «ҷомеаи 

шаҳрвандӣ»-ро дар замони муосир чунин арзёбӣ намоем, ки он њамчун 

як механизме дар фосилаи миёни давлат ё худ њукумат ва мардум ба 

вуҷуд омадааст, ки робитаи давлат ва шаҳрвандонро ба танзим 

медарорад. Яъне, ҳар гуна муносибатҳои тезу тунде, ки миёни њукумат ва 

мардум ба вуҷуд меояд, маҳз тавассути ҷомеаи шаҳрвандӣ, ки асоси онро 

синфи миёна ташкил медиҳад танзим мегардад. 

Хосияти дигари муњимми ташаккул ва рушди љомеаи шањрвандиро 

дар шароити имрўза фарогир будани он ташкил медињад. Дар шароити 

имрўза соњаеро дарёфт намудан мушкил аст, ки дар он нињодњои љомеаи 

шањрвандї фаъолият надошта бошанд. Хусусан, мо фаъол гардидани 

нињодњои мухталифи љомеаи шањрвандиро дар њалли мушкилоти 

гуногуни љамъиятї ва дар соњањои гуногуни њаёт мушоњида менамоем. 

Амалї намудани лоињањо ва иќдомњои мухталиф дар самти њифзи 

њуќуќњои инсон, талаби њисоботдињандагї ва шаффофият дар низоми 

идорї, њалли масъалањои гуногуни иљтимої, мусоидат ба њалли 

мушкилоти экологї, масъалагузорї дар соњањои мухталифи њаёт, наќш 

гузоштан дар муќовимат бо зуњуроти номатлуб дар љомеаи инсонї, 

кўшишњо бањри боло бурдани фарњангу маънавиёти мардум, ба роњ 

мондани ташаббусњои тавонбахшии ќишрњои ниёзманди ањолї ва дигар 

фаъолиятњо аз фарогирии нињодњои љомеаи шањрвандї дар шароити 

муосир дарак медињанд. 

Чуноне ки мушоњида мегардад, дар ташаккул ва инкишофи 

нињодњои љомеаи шањрвандї дар шароити имрўза наќши созмонњо ва 

фондњои байналхалќї низ назаррас мебошад. Дар шароити имрўза 

созмонњо ва фондњои байналхалќї тањким ёфтани љомеаи шањрвандиро 

яке аз њадафњои муњимми хеш ќарор додаанд. Дар аксари маврид барои 

амалї намудани лоињањои мухталифи хеш онњо ба нињодњои љомеаи 

шањрвандї рў меоваранд. Онњо нињодњои љомеаи шањрвандиро њамчун 

механизми амалї намудани њадафњои хеш мавриди истифода ќарор 

медињанд. Њамкорї намудан бо нињодњои љомеаи шањрвандї дар 

шароити имрўза як меъёри муњимми самаранокии фаъолияти созмонњои 

байналхалќї эътироф карда шудааст.     

Дар замони муосир дар омӯзиши хосиятњои ташаккул ва рушди 

ҷомеаи шаҳрвандӣ аҳаммияти муҳим ба таҳлили имкониятҳои мављуда 

ва сохторҳои он, муайян намудани хусусиятҳои хоси фаъолияти онҳо дар 

шароити гуногунии иҷтимоию фарҳангӣ (ғарбгароӣ, бисёрфарҳангӣ, 

гуногунандешӣ) зоҳир мегардад. Кӯшиши ҷомеаи шаҳрвандии муосир 

баҳри мањдуд гардонидани низомњои ғайридемократӣ ва тањкими ҷомеаи 

шаҳрвандии глобалӣ ба назар мерасад. Муњаќќиќ С. Сирожуддинова 

чунин зикр менамояд, ки хусусияти хоси ҷомеаи шаҳрвандӣ дар замони 

муосир дар паҳн намудани арзишҳои либералии ғарбӣ ҳамчун “арзишҳои 

умумиинсонӣ” дар фазои “ғайриғарбӣ”, аз он љумла фазои пасошӯравӣ, 

анъанавӣ ва исломӣ зоҳир мегардад.1 

Яке аз омилњои дигари таъсиргузор ба ташаккул ва рушди љомеаи 

шањрвандї дар замони муосир раванди љањонишавї мебошад, ки дар он 

наќш ва маќоми кишварњои мутараќќии ѓарб хеле назаррас аст. Зери 

таъсири ин раванд мо то як андоза ба њам монандшавии соњањо ва тарзи 

њаётро дар љомеањои мухталиф мушоњида менамоем. Аз он љумла, 

љањонишавї бо худ тарзи њаёти аврупої ва ѓарбиро ба армуѓон овард, ки 

нињодњо ва арзишњои љомеаи шањрвандї низ љузъи он буданд. Дар 

навбати худ дар раванди љањонишавї ширкатњои мухталифи фаромиллї 

                                                           
1 Ниг.: Сиражудинова С. Трансформация идеи гражданского общества: исторические и современные 
подходы и модели/ С. Сиражудинова // Государственное и муниципиальное управление. Ученые 
записки СКАГС. – 2016, №1. – с. 147-152. 

ва давлатњои абарќудрат таъсиси иттињодияњои мухталифи љамъиятї ва 

пањншавии арзишњои љомеаи шањрвандиро њамчун василаи 

баамалбарории њадафњои хеш ќарор доданд. Бар замми ин дигаргуниҳои 

сиёсӣ, иқтисодӣ-иҷтимоӣ, илмӣ-техникӣ ва фарҳангии замони муосир, 

вусъатёбии раванди ҷаҳонишавӣ ба ташаккул ва рушди ҷомеаи 

шаҳрвандӣ муњим арзёбї мегарданд. Дар шароити ҷаҳонишавӣ ҷомеаи 

шаҳрвандӣ хусусияти ҷаҳонӣ пайдо менамояд.  

Муњаќќиќ Д. Шмидт дар омўзиш ва баҳодиҳии вазъи муосири 

ҷомеаи шаҳрвандӣ 4 сатҳи муносибати консептуалиро пешниҳод 

менамояд: 

 ҷомеаи шаҳрвандӣ дар қаринаи дигаргуниҳои пасошўравї; 

 ҷомеаи шаҳрвандӣ ҳамчун бахши сеюм; 

 фаромиллї гардидани ҷомеаи шаҳрвандӣ; 

 радкунии ҷомеаи ғайришаҳрвандӣ.1 

Ба андешаи Д. Шмит дар фазои пасошуравї нақши ҷомеаи 

шаҳрвандӣ дар раванди демократисозии ҷомеа муҳим арзёбӣ мегардад. 

Аксари давлатҳои пасошӯравӣ, ки ба раванди демократисозии ҷомеаҳои 

хеш пардохтаанд, бунёди ҷомеаи шаҳрвандиро шарти зарурии бунёди 

демократия меҳисобанд. Њамчунин вобаста ба пайванди миёни 

демократия ва љомеаи шањрвандї андешаи дуљониба будани он ба таври 

васеъ паҳн гардид.2 Вазифаи ҷомеаи шаҳрвандӣ дар фазои пасошуравӣ, 

на танҳо дар таъмин намудани демократисозии ҷомеа зоҳир мегардад, 

балки дар таъмини идоракунии самараноки ҳаёти ҷамъиятӣ тариқи 

иштирок дар раванди қабули қарори сиёсї дар сатњњои гуногун фаҳмида 

мешавад.  

Зикр намудан зарур аст, ки дар замони муосир ду хусусияти хоси 

ҷомеаи шаҳрвандӣ ташаккул меёбад. Якум, зери мафҳуми ҷомеаи 

шаҳрвандӣ шаклҳои гуногуни худидораи шаҳрвандон дар асоси анъанаи 

                                                           
1 Ниг.: Шмидт Д. Какое гражданское общество существует в России [Текст] / Д. Шмидт // Pro et contra. 
– 2006. – № 1 – С. 6-24. 
2 Ҳамон ҷо.  

фалсафии давраи Эҳё фаҳмида мешавад. Дуюм, давлатҳои муосири 

инкишофёфта дар шароити нави таърихӣ ҷомеаи худро ҳамчун ҷомеаи 

шаҳрвандӣ муайян менамоянд. Вобаста ба ин, ҷомеаи шаҳрвандӣ дар 

замони муосир ҳамчун ҷомеаи ба таври олӣ рушдёфтаи давлатҳои 

демократии Ғарб фаҳмида мешавад, ки аз маҷмӯи ҷамъиятҳои 

худидоракунӣ иборат аст. Ин гуна ҷамъиятҳои худтаъсисдодаи 

шаҳрвандон ба ҷомеа хусусияти нав – хусусияти ҷомеаи шаҳрвандиро 

фароҳам меоранд.1 

Дар анъанаи ғарбии афкори сиёсӣ ҷомеа ба се бахш: давлатӣ, хусусӣ 

ва ҷамъиятӣ (сеюм) ҷудо карда мешавад. Маҳз бахши сеюм, яъне он 

ҷузъи ҷомеае, ки дар натиҷаи худидоракунӣ созмонҳои ҷамъиятиро 

таъсис додааст, ҳамчун ҷомеаи шаҳрвандӣ фаҳмида мешавад. Бахши 

сеюм аз ду бахши дигар, яъне давлат ва бозор мустақил буда, ҳамзамон 

байни онҳо ҳамчун миёнарав баромад менамояд. Ҳизбҳои сиёсӣ дар 

чунин тақсимот ба бахши сеюм дохил набуда, ба бахши якум 

пайванданд. Чунин фаҳмиши ҷомеаи шаҳрвандӣ аз ҷониби аксарияти 

созмонҳои байналхалқӣ, аз ҷумла, аз ҷониби Созмони Милали Муттаҳид 

эътироф шудааст. Бахши сеюм бояд аз ниҳодҳое иборат бошад, ки 

сохтори расмӣ ва идоракунии мустақилро доро бошанд. Ниҳодҳои 

мазкур шаклҳои гуногуни ҳуқуқиро мегиранд: ҳизбҳои сиёсӣ, 

иттифоқҳои касаба, ассотсиатсияҳо, фондҳо, созмонҳои касбӣ, эҷодӣ ва 

ғайра. 

Љомеаи шањрвандии муосир њамчун маљмўи нињодњои 

ѓайрињукуматї фањмида мешавад. Мењвари онро созмонњои мухталифи 

ғайриҳукуматӣ ташкил медињанд, ки ташкилотҳои расмӣ, 

худидорашаванда, ихтиёрӣ ва ғайритиҷоратӣ мебошанд.  

Хосияти муњимми љомеаи шањрвандиро дар шароити муосир љињати 

плюралистии он ташкил медињад. Љомеаи шањрвандии муосир аз 

                                                           
1 Ниг.: Кальной И. И.  и др.. Гражданское общество: истоки и современность / Науч. ред. проф. И. И. 
Кальной, доц. И. Н. Лопушанский. 3-е изд., перераб. и доп. — СПб.: Издательство Р. Асланова 
«Юридический центр Пресс», 2006. – С. 147. 

арзишњо, мавќеъгирињо ва нињодњои гуногун иборат аст. Дар таркиби 

љомеаи шањрвандї мо метавонем аз њар љињат гуногуниро эњсос намоем. 

Зикр намудан зарур аст, ки манфиатњо ва маќсадњо низ дар таркиби 

љомеаи шањрвандї метавонад гуногун бошад, ки онњо ба пуррагї 

хосияти созандагї дошта наметавонанд. Љомеаи шањрвандии муосир 

фазое мебошад, ки дар он манфиатњои гурўњњои мухталифи ањолї баён 

мегарданд. Дар таркиби он мо метавонем фаъолияти маљмўи нињодњои 

љамъиятии расмї ва анъанавиро мушоњида намоем. Аз ин рў, љомеаи 

шањрвандї соњаи инъикоси манфиатњои мухталифи гурўњї ва шахсї 

мебошад, ки метавонанд дар алоќамандї ва ё њатто дар мухолифат бо 

њам ќарор дошта бошанд. Зикр намудан бамаврид аст, ки чигунагии 

фазои љомеаи шањрвандї ва хусусиятњои рушди он аз њадафњои 

пешгузошта, тарзи корбарї, самти фаъолият ва амали њамаљонибаи 

нињодњои мухталифи љамъиятї вобаста мебошад. Албатта, хусусиятњои 

рушди љомеаи шањрвандї метавонад аз фарњанги сиёсии мардум, аз 

сатњи фаъолнокї ва ташаббускории онњо, аз дарки пањлўњои мухталифи 

њаёти љамъиятї, чигунагии рушди низоми сиёсї, њолати рушди 

иќтисодиву иљтимої ва дигар омилњои эндогенї ва миллию минтаќавї 

вобастагї дошта бошад. 

Дар баробари созмонҳои ғайриҳукуматӣ ҳаракатҳои иҷтимоӣ низ 

дар замони муосир ҳамчун ниҳоди ҷомеаи шаҳрвандӣ баромад 

менамоянд. Созмонҳои ғайриҳукуматӣ назар ба ҳаракатҳои иҷтимоӣ 

мақсадҳои маҳдуд, воситаҳои мӯътадил, сохтори институтсионалӣ ва 

иштироки оммавии нисбатан маҳдуд доранд. 

Ҷомеаи шаҳрвандии муосир дар шакли нињодњои ҷамъиятии муайян 

дар фаҳмиши иштироки оммавӣ мазмуни нав бахшид. Нињодњои љомеаи 

шањрвандї њамчун як майдони нави фаъолгардии мардум дар њаёти 

љамъиятї баромад менамоянд. Албатта, васеъ гардидани иштироки 

шањрвандон дар њаёти љамъиятї як шарти муњимми тањкими низоми 

демократї ва бештар хосияти мардумї пайдо намудани низоми идорї 

дар як кишвар мегардад. Агар то ба таќвияти нињодњои љомеаи 

шањрвандї дар як низоми демократї мардум танњо њаќќи интихоб 

намудани намояндагони худро дар маќомоти давлатї ва ё худ интихоби 

њукуматро доштанд, пас дар шароити имрўза онњо метавонанд тавассути 

нињодњои ѓайрињукуматї то як андоза дар танзими фаъолияти маќомоти 

давлатї, фаъол намудани онњо ва дигар пањлўњои амалигардии 

њокимияти сиёсї таъсири назаррас расонанд.  

Инчунин дар замони муосир ҳамгироии созмонҳои маҳаллии ҷомеаи 

шаҳрвандӣ ба шабакаҳои фаромиллии ҷомеаи шаҳрвандӣ ба назар 

мерасад. Ин ҷараёни нисбатан нав буда, диққати асосӣ ба созмонњои 

ѓайрињукуматї њамчун намояндаи асосии ҷомеаи шаҳрвандӣ равона 

мегардад. Ба ақидаи Ҷ. Най ва Р. Кохен ба созмонњои фаромиллии 

ҷомеаи шаҳрвандӣ ширкатҳои бисёрмиллӣ, котиботи иттифоқҳои 

касабаи байналхалқӣ, созмонҳои динии сатҳи ҷаҳонӣ, фондҳое ки 

ҷуғрофияи васеи фаъолият доранд, шомил мебошанд. 

Инчунин имрӯз як қатор муњаќќиќон перомуни ҷомеаи 

ғайришаҳрвандӣ, ки яке аз шаклҳои ҷомеаи шаҳрвандӣ меҳисобанд, 

андешањои хешро баён намудаанд. Ҷомеаи ғайришаҳрвандӣ њамчун 

гурӯҳҳое бањогузорї мегарданд, ки барномаи онҳо аз барномаҳои 

демократӣ ва либералии Ғарб фарқ менамояд ва арзишҳову меъёрҳои 

ғарбиро оид ба ҷомеаи шаҳрвандӣ намепазиранд. Чӣ тавре, ки маълум 

аст, ба сифати арзишҳои ғарбии ҷомеаи шаҳрвандӣ ростқавлӣ, 

таҳаммулпазирӣ, ихтиёрӣ будан, мустақилият ва таваҷҷӯҳ ба муаммоҳои 

ҷамъиятӣ баромад менамояд. Муҳаққиқон чунин зикр менамоянд, ки 

ҷомеаи шаҳрвандии рушднаёфта ба инҳисори ҳокимиятӣ ё нобаробарӣ 

асос ёфта, сохтори ғайридемократиро доро аст ва дар ин сурат он љомеаи 

шаҳрвандӣ ба ҳисоб намеравад. Масалан, гурӯҳҳои ҷинояткор, ки баъзан 

расман ҳамчун созмонҳои ғайритиҷоратӣ шинохта шуда, ба ҷомеаи 

шаҳрвандӣ таъсир мерасонанд. Тамоюли дигари ташаккулёбии “ҷомеаи 

ғайришаҳрвандӣ” зери шиори таъмини бехатарӣ, аз ҷумла мубориза бо 

терроризм алоқамандӣ дорад. Ҳукуматҳо мубориза бо терроризм ва 

таъмини бехатарии ҷомеаро баҳри шикаст додани мухолифини сиёсӣ, 

назорат аз болои ҷомеаи шаҳрвандӣ ва муҳити нобовариро дар 

муносибат ба ниҳодҳои ҷомеаи шаҳрвандӣ метавонанд истифода 

намоянд. 

Инкишофи раванди демократикунонї, мустаҳкамшавии мақом ва 

наќши ҳизбҳои сиёсӣ ва рушди низомҳои ҳизбӣ дар замони муосир ба 

ташаккулёбии назарияи плюралистии ҷомеаи шањрвандї заминаи 

мусоид фароҳам овард. Мувофиқи назарияи мазкур вазифаи асосии 

давлат ба даст овардани ризоияти умумишаҳрвандӣ мебошад, ки 

тавассути ба инобат гирифтани манфиатҳои гурӯҳҳои гуногуни ҷомеа, 

пешгирӣ намудан ва аз байн бурдани мухолифатҳо, ҷустуҷӯ намудани 

ризоияти шаҳрвандӣ, ки ба ҳамгироии ҷомеа равона гардидааст, амалӣ 

мегардад. Дар баробари ин давлат на ҳамзистии коллективӣ, ки шахсият 

дар он омехта мегардад, балки ҷамъияти шахсиятҳои озод, ки дар асоси 

ҳамоҳангӣ бунёд гардидааст, фаҳмида мешавад. 

Тафсири дигаре аз ҷомеаи шаҳрвандӣ аз ҷониби ҷомеашиноси 

амрикоӣ ва муњаќќиќи таълимоти модернизатсияи сиёсї Т. Парсонс дар 

консепсияи ҷомеаи иҷтимоӣ пешниҳод гардидааст. Дар консепсияи 

ҷомеаи иҷтимоӣ кӯшиши ба ҳам пайвастани фардгароӣ ва комунитаризм 

дар ҷомеаҳои анъанавӣ ва муосир бо таъкид ба принсипҳои ҳамбастагӣ 

ва ҳамгироии иҷтимоӣ ба назар мерасад. Барои Парсонс ҷомеаи иҷтимоӣ 

зерсистемаи муттаҳидкунандаи ҷомеа буда, вазифаи он ҳамгироии 

низоми мухталифи иҷтимоӣ бо роҳи ниҳодї кардани арзишҳои фарҳангӣ 

ба сифати меъёрҳои аз ҷиҳати иҷтимоӣ қабулшаванда ва аз ҷониби ҷомеа 

татбиқшаванда маҳсуб меёбанд. 

Ба андешаи Парсонс дар натиҷаи се инқилоби муосир: саноатӣ, 

демократӣ ва маориф тарњи нави ҷомеаи иҷтимоӣ ба вуҷуд омад, ки он 

ба зернизоми фарҳангӣ, иқтисодӣ ва сиёсӣ тақсим мешавад. Ҳар як 

зернизоми чунин ҷомеа аз ҳамдигар ҷудо гардида, воҳидҳои худро таъсис 



73 
 

медиҳад. Инқилоби саноатие, ки дар Англия ба вуҷуд омад, тамоюлҳои 

рушди ибтидоии сармоягузориро ба анҷом расонида, ба паҳншавии 

бесобиқаи тақсимоти ҷамъиятии меҳнат оварда расонид ва ҷомеаи 

иқтисодиро аз давлат ҷудо намуд. Инқилоби сиёсӣ, ки маркази он 

Фаронса ба ҳисоб мерафт, шакли нави ҳамбастагиро эҷод намуд, ки дар 

натиҷа коллективи умумимиллӣ (миллат) ба вуҷуд омад ва аъзои он ба 

ғайр аз ҳуқуқҳои шаҳрвандӣ, инчунин, соҳиби ҳуқуқҳои сиёсӣ гардиданд. 

Инқилоби маориф сохтори иҷтимоиро қадам ба қадам аз шакл ва 

тақсимоти иҷтимоӣ озод менамояд. Донишгоҳ ҳамчун комплекси 

марказӣ ва ниҳодии ин инқилоб коркарди тарњи созмони иҷтимоиро дар 

асоси ҳамбастагӣ таъмин менамояд. Дар баробари ба итмом расидани 

инқилоби маориф раванди ҷудошавии ҷомеаи шаҳрвандӣ (ҷомеаи 

иҷтимоӣ) ба охир мерасад. 

Тартиботи иҷтимоӣ аз ҷониби Т.Парсонс дар ду маъно фаҳмида 

мешавад: 

 дар маънои меъёрӣ њамчун системаи легитимие, ки дар натиҷаи 

ниҳодишавии арзишҳои фарҳангӣ ва меъёрҳои ҳуқуқ ташаккул ёфтааст; 

 дар маънои функсионалӣ иттиҳодияи ягона, ба ҳам алоқаманд, 

муташаккил ва навъи корпоративии ҷамоати шаҳрвандон, ки ба 

якдигарфаҳмӣ асос ёфтааст.1 

Ҷомеаи иҷтимоӣ аз давлат ва иқтисодиёт ҷудо ќаламдод мегардад.  

Шакли зуҳури он на ба монанди бюрократияи давлатї ва на чун бозор 

(дар иқтисодиёт), балки принсипи ассотсиатсия мебошад, ки ба якдилии 

аъзои он асос ёфтааст. Мувофиқи андешаи Т.Парсонс ассотсиатсия ин 

созмоне мебошад, ки миёни аъзои он нисбати сохтори умумимеъёрӣ 

консенсус ҳукмфармо аст. Консенсус дар заминаи мавҷудияти нуфуз ва 

эътибори аъзоён, ки манбаи ҳуввияти ассотсиатсия, инчунин, ташаккули 

коллективи "мо" мебошад, ба даст оварда мешавад. Ассотсиатсияҳои 

                                                           
1 Ниг.: Parsons Т. The System of Modern Societies [Text] / T. Parsons, - Englewood Cliffs. N. Y.: Prentice-
Hall, 1971. P. 100-115. 

муосир дар ҷомеаи иҷтимоӣ дар асоси: а) принсипи ихтиёрӣ, ки ба 

озодии ассотсиатсияҳо асос ёфтааст; б) принсипи баробарӣ, ки 

иерархияро инкор мекунад; в) принсипи расмиёт, яъне риояи қоидаҳои 

расмӣ ҳангоми баррасии масъалаҳои ҷорӣ фаъолият менамоянд. 

Дар рисолаи хеш муњаќќиќ Зокиров Г.Н. љомеаи шањрвандиро дар 

фањми классикиву либералиаш ба таври зайл таъриф додааст: љомеаи 

шањрвандї – ин маљмуи муносибатњо ва таркиботи байнишахсї, оилавї, 

љамъиятиву иќтисодї, маданї, динї ва ѓайра буда, берун аз тобеияти 

давлат инкишоф ёфта, барои худамалишавии одамон шароит муњаё 

менамояд.1 Аз ин таърифи љомеаи шањрвандї чунин бармеояд, ки 

нињодњои љомеаи шањрвандї њамчун абзори муњим барои 

худамалишавии одамон, яъне барои воќеият пайдо намудани хостањо ва 

манфиатњои онњо мусоидат менамоянд.  

Муњаќќиќон Д.Л.Коэн ва Э. Арато низ мафњуми љомеаи 

шањрвандиро чунин шарњу тавзењ додаанд: “Зери мафњуми “љомеаи 

шањрвандї” мо соњаи муносибати иљтимоии миёни иќтисод ва давлатро 

мефањмем, ки пеш аз њама аз соњаи муносибатњои наздик (хусусан оила), 

иттињодияњо (хусусан мустаќил), њаракатњои иљтимої ва шаклњои 

мухталифи пайвандњои љамъї иборат мебошад. Љомеаи шањрвандии 

муосир бо кўмаки шаклњои муайяни худсозї ва худсафарбарнамої сохта 

мешавад. Он тавассути ќонунњо ва хоссатан њуќуќњои субъективї, ки 

фарќиятњои иљтимоиро босубот мекунанд зоњир мегардад ва нињодина 

мешавад”.2 Дидгоњи мазкур низ ба таври даќиќ љомеаи шањрвандиро аз 

маљмўи нињодњои љамъиятї ва хусусие иборат медонад, ки барои худсозї 

ва худсафарбаркунии аъзои љомеа муњим талаќќї мегарданд.  

Муњаќќиќи америкої К. Нош низ љомеаи шањрвандиро маљмуи 

нињодњои љамъиятиву ѓайридавлатї бањогузорї намудааст. Ба андешаи ў 

љомеаи шањрвандї ба унвони идеали демократияи либералї иборат аст 

аз њавзаи нињодњо, созмонњо, анљуманњо ва афроди хусусї, ки ба василаи 
                                                           
1 Ниг.: Зокиров Г.Н. Љомеаи шањрвандї [Матн] / Г.Н. Зокиров,  – Душанбе: «Андеша», 2001.  – С. 12. 
2 Коэн Д.Л., Арато Э. Гражданское общество и политическая теория. Пер. с. англ/ Общ. ред. И.И. 
Мюрберг. [Текст] Д.Л.Коэн, Э.Арато, – Москва: Издательство «Вес Мир», 2003. – С. 3. 

дахолати давлат муњофизат мегардад валекин хориљ аз њавзаи дахолати 

давлат аст.1 Нињодњои љомеаи шањрвандї барои њалли масъалањои 

худидоракунї нигаронида шуда, дар њалли мушкилоти гуногуни љомеа 

ба кўмаки давлат мешитобанд, хусусан дар мавридњое, ки њалли он 

масъалањо аз љониби давлат дар танњої мушкил ва ѓайриимкон аст. 

Хосияти муњимми љомеаи шањрвандї дар замони муросир ин 

низоми худидорашаванда ва худинкишофёбанда будани он мебошад. 

Шањрвандон метавонанд озодона дар иттињодияњо ва созмонњои 

мухталиф муттањид шуда, манфиатњои худ ва љамъиятро амалї 

гардонанд ва бо он рушду инкишофи мавзуни љомеаро бе дахолати 

давлат таъмин намоянд. Љомеаи шањрвандї новобаста аз давлат 

сарчашмањои дохилии худинкишофёбиро доро аст, ки боиси боло 

рафтани наќши нињодњои љомеаи шањрвандї дар њалли масъалањои 

мухталифи љамъиятї мегардад. 

Барои дарки моњияти аслии љомеаи шањрвандї дар шароити имрўза 

моро зарур аст, ки алоќамандии онро бо низоми идории демократї 

баррасї намоем. Аслан дар кишварњои пасошўравї зуњури љомеаи 

шањрвандї дар шароити демократикунонї ба миён омад. Дар шароити 

имрўза фаъолияти озоди нињодњои љомеаи шањрвандї ва рушду таќвияти 

онњо яке аз унсурњои муњимми рушд ва мустањкамшавии љомеаи 

демократї шинохта шудааст. Алоќамандии низоми демократї ва љомеаи 

шањрвандї хосияти дутарафаро доро мебошад, ки њар яке аз онњо ба 

рушду таќвияти дигаре мусоидат менамояд. Аввалан, низоми демократї 

шароити мусоиди ќонунгузориро барои ташаккул ва инкишофи љомеаи 

шањрвандї фароњам месозад. Чуноки ки мо мушоњида менамоем, 

ташаккул ва рушди љомеаи шањрвандї дар шароити Тољикистон дар 

замони соњибистиќлолї ва рў овардан ба низоми идораи демократї 

сурат гирифтааст. Дар навбати худ рушди љомеаи шањрвандї дар 

                                                           
1 Ниг.: Кейт Н. Љомеашиносии сиёсии муосир: љањонї шудан, сиёсат, ќудрат / Тарљумаи 
Д.Муњаммадтаќї [Матн] / Н. Кейт. – Тењрон, Кабир, 1393 њ.ш. – С. 315. 

Тољикистон дар оянда метавонад ба таќвияти љомеаи демократї ва 

мустањкам гаштани унсурҳои он мусоидат намояд. 

Рушди технологияҳои иттилоотӣ ва ба аудиторияи васеъ паҳн 

гардидани шабакаи Интернет, болорави нақши иттилоот дар ҳаёти 

ҷамъият ва инсон, ба вуҷуд омадани “инқилоби иттилоотӣ” ба назарияи 

ҷомеаи шаҳрвандӣ низ бетаъсир намонд. Иттилоот дар асри ХХI ба 

қувваи муассир табдил ёфт. Чунин вазъият ба ташаккулёбии консепсияи 

нави ҷомеаи шаҳрвандӣ “ҷомеаи иттилоотӣ” оварда расонид. Мувофиқи 

назарияи мазкур ҷомеаи шаҳрвандӣ ба ҷомеаи “афкори ҷамъиятӣ” 

мубаддал мегардад. Дар ҷомеаи мазкур шаҳрвандон ҳуқуқ доранд, ки 

иттилооте, ки ба ҳаёти онҳо дахл дорад, пайдо намоянд ва оид ба 

масъалаҳое, ки ба ҳаёт ва фаъолиятии онҳо вобаста аст, озодона 

муҳокимаронӣ намоянд. Замони муосир, ки замони технологияи 

иттилоотӣ аст, нақши иттилоот ба маротиб боло рафтааст. Бинобар ин, 

ҷомеаи имрӯзаро бе иттилоот тасаввур кардан ғайриимкон буда, 

иттилоот ба қуввае табдил гардидааст, ки марзҳоро намепазирад ва аз 

ҷаҳорчӯбаи як давлат баромада, ҷаҳонӣ мегардад. Барои ин Шабакаҳои 

интернетӣ заминаи мусоид фароҳам меоранд. Зикр намудан бамаврид 

аст, ки дар замони муосир бо баробари паҳн гаштани шабакаҳои 

гуногуни иҷтимоӣ воситаи муносибати виртуалӣ хеле паҳн гардидааст, 

инчунин муносибати мақомоти давлатӣ бо шаҳрвандон ба воситаи 

Ҳукумати электронӣ дар ҳолати рушд қарор дорад. Шаҳрвандон ба 

воситаи шабакаи Интернет ба сомонаҳои мақомоти давлатӣ даромада, 

бо шахсони масъул вобаста ба масъалаи худ савол дода, посухҳои 

мушаххас гирифта метавонанд. Чунин муносибати амудӣ хусусияти 

интеррактивӣ дошта, имконият фароҳам меорад, ки шаҳрвандон 

манфиатҳои шахсӣ ва коллективии хешро қонеъ намоянд. Аз ҷониби 

дигар, сомонаҳои гуногуни иҷтимоии миқёси миллӣ ва ҷаҳонӣ 

метавонанд баҳри рушди муносибатҳои амудӣ ҷомеаи шаҳрвандӣ замина 

муҳайё намоянд. Он имконият медиҳад, ки ҷомеаро баҳри ҳалли 

масъалаҳои муҳимми ҷамъиятӣ сафарбар намояд. Бояд қайд намуд, ки 

дар замони муосир таъсири манфии шабакаи ҷаҳонӣ низ ба назар 

мерасад, ки қувваҳои муайян баҳри таъсир расонидан ба афкори 

ҷамъиятӣ сомонаҳои махсус таъсис дода, атрофи худ ҳамақидагонро аз 

тамоми дунё ҷамъ намоянд, бо воситаи ҳар гуна намоишҳо ва 

баромадҳои худ табақаи осебпазири ҷомеаро роҳгум намуда, 

баромадҳои оммавии шаҳрвандон, яъне “интернет-инқилоб” ташкил 

карданӣ мешаванд. Чунин вазъият ҳам дар мамлакаҳои Шарқ ва ҳам 

Ғарб ба назар мерасад. 

Дар шароити имрўза њамчунин технологияи муосири 

коммуникатсионї як абзори муњим ва фазое барои пайванди мардум, 

таъсиси љумбишњо ва мавќеъгирињои шањрвандон перомуни масъалањои 

мухталифи љамъиятї шудааст. Бо таъсиси гуруњњо дар шабакањои 

иљтимої шањрвандон имкон пайдо намудаанд, ки атрофи масъалањои 

мухталифи љамъиятї муњокимаронї кунанд, ташаббуси амалиеро пиёда 

созанд ва њатто заминаро барои таъсиси созмонњои љамъиятї фароњам 

намоянд. Ба андешаи мо дар шароити имрўза фазои маљозї як заминаи 

муњим барои фаъол гардидани љомеаи шањрвандї, ба њам омадани 

мардум ва амалї намудани ташаббусњои љамъиятї гардидааст. Албатта, 

як љињатро зикр намудан лозим аст, ки дар фазои маљозї ташаббусњои 

сиёсии мардум низ шакл мегиранд, ки метавонанд њам хусусияти созанда 

ва њам хосияти сўзанда барои як љомеа дошта бошанд. Дар њар сурат 

чигуна шакл гирифтани ташаббусњои шањрвандї дар фазои маљозї аз 

нияти субъектњои ташаббусгар вобастагї дорад. Дар солњои охир њатто 

ташаббусњо дар фазои маљозї боис гардиданд, ки дар бархе аз кишварњо 

инќилобњои сиёсї низ сурат гиранд, ки намунаи онро мо метавонем дар 

“Инќилоби фейсбукї”-и Миср мушоњида намоем. Аз ин рў, дар шароити 

имрўза фазои маљозї низ як омиле гардидааст, ки метавонад ба тањкими 

љомеаи шањрвандї ва зуњури ташаббусњои шањрвандї заминаи муњим 

фароњам оварад. 

Рушди ташаббусњои шањрвандиро дар фазои маљозї мо метавонем 

чун љомеаи шањрвандии маљозї ќаламдод намоем. Дар шароити имрўза 

рушди љомеаи шањрвандии маљозї на танҳо натиҷаи паҳншавии 

шабакаҳои интернетӣ ва технологияҳои рақамӣ, балки њамчунин риоя 

нагардидани меъёрҳои ҳуқуқӣ ва дар умум ҳуқуқу озодиҳои шаҳрвандон 

мебошад. Бар замми ин зери назорат гирифтани фаъолияти воҳидҳои 

ҷомеаи шаҳрвандӣ аз ҷониби маќомоти давлатї имконият намедиҳад, ки 

самаранокии фаъолияти онҳо таъмин гардад. Аз ин рў, шаҳрвандон рӯ 

ба фазои маљозї меоранд ва дар он ба масъалагузорї ва баррасии он 

мепардозанд. Онњо дар сомонаҳои интернетї ва шабакањои иљтимої  

озодона перомуни ягон масъала ва муаммоҳои ҷамъиятӣ фикру ақидаи 

худро иброз менамоянд ва ҳамфикрони худро пайдо мекунанд. Њатто 

дар шароити имрўза шабакањои иљтимої як заминаи муњимме барои 

дарёфти кўмакњои молиявї (фандрайзинг) дар амалї намудани 

ташаббусњои мухталифи љамъиятї шудаанд. Чунин навъи фаъолияти 

шањрвандї њатто аз доираи кишварњои алоњида берун рафта, хосияти 

глобалї низ пайдо намудааст.  

Хусусияти хоси ҷомеаи шаҳрвандии маљозї дар он аст, ки иттилоот 

мењвари асосии онро ташкил медињад. Ҳатто мақомоти давлатӣ низ 

тавассути њузур пайдо намудан дар шабакаҳои иҷтимої, кўшиш бар он 

мекунанд, ки аз ташаббусњои шањрвандии шаклгиранда дар фазои 

маљозї огоњ бошанд ва њамчунин симои мусбати давлат ва маќомоти 

давлатиро бунёд созанд. Дар навбати худ маќомоти давлатї дар 

шабакањои иљтимої иттилооти мухталиферо нашр намуда, афкори 

ҷамъиятиро оид ба масъалаи мазкур фаҳмиданӣ мешаванд. 

Љињати дигари ҷомеаи шаҳрвандии маљозї ин хосияти фаромиллї 

пайдо намудани он мебошад. Ҷомеаи шаҳрвандии маљозї аз ҳудуди як 

давлат берун мебарояд, зеро Интернет роҳҳои гуногуни наздикшавии 

шаҳрвандони кишварњо ва намояндагони миллату халќиятњои гуногунро 

фароҳам менамояд. Дар шабакаи Интернет одамон вобаста ба фикру 

ақидаҳо ва ғояҳои худ метавонанд созмони маљозї ташкил намоянд ва 

дар натиҷаи фаъолияти босамар метавонанд онро ба воҳиди ҷомеаи 

шаҳрвандӣ мубаддал гардонанд. Ҷомеаи шаҳрвандии маљозї натиҷаи 

“инқилоби иттилоотӣ” мебошад. 

Ташаккул ва инкишофи љомеаи шаҳрвандї дар замони муосир бо 

дигаргуниҳои иҷтимоӣ, иқтисодӣ ва сиёсие, ки зери таъсири ҷаҳонишавӣ 

арзи ҳастӣ намудаанд пайванд дорад. Албатта, љањонишавї дар замони 

муосир як раванди бебозгашт ва њамаро фарогиранда гардидааст, ки дар 

он таъсири кишварњои ѓарбии сармоядорї ва ширкатњои фаромиллї 

назаррас мебошад. Ҷаҳонишавӣ падидаи табиию таърихиест, ки дар 

фароянди он фазои умумии иқтисодию иттилоотӣ ташаккул меёбад ва то 

як андоза мушобењгардии гўшаву канори мухталифи олам сурат 

мегирад. Аз он љумла, зери таъсири ин раванд либерализатсияи бозорњо 

ва њаёти сиёсї дар гўшањои мухталифи олам сурат гирифтанд, ки барои 

ташаккул ва инкишофи нињодњои муосири љомеаи шањрвандї низ замина 

фароњам оварданд.  

Лозим ба ёдоварист, ки раванди љањонишавї њамчунин барои 

ташаккул ва рушди љомеаи шањрвандии глобалї заминасоз гардид. Он 

имконияти васеъро баҳри рушди ҳамкориҳои иқтисодӣ, иҷтимоӣ, сиёсӣ, 

илмӣ, техникӣ ва фарҳангӣ фароҳам намуд. Рушди мобилияти инсонњо 

дар сатњи љањонї, имкониятњои технологияњои иттилоотии муосир, 

ќонунгузории байналмилалї, фароњам шудани дастгирии молиявї аз 

љониби донорњои байналмилалї, зуњури ташаббусњои сатњи љањонї ва 

дигар омилњо боиси ташаккули љомеаи шањрвандии глобалї гардиданд. 

Аз тарафи дигар раванди ҷаҳонишавӣ таҳдидҳои муайянеро низ эҷод 

намуд, ки қувват гирифтани зиддияти байналхалқӣ, сар задани низоъҳои 

мусаллањонаи минтақавӣ, раванди муҳоҷират, ҳодисаҳои нохуши табиию 

техногенӣ, терроризми байналхалқӣ аз љумлаи онҳо мебошанд. Хусусан, 

зуњури мушкилотњои мухталифи сатњи минтаќавї ва љањонї зарурати 

дарёфти воситаҳо ва механизмҳои нави идоракунии муносибатҳои 

байналмилалиро ташаккул доданд, ки нињодњои љомеаи шањрвандии 

глобалї аз љумлаи онњо мебошанд. Дар замони муосир актори муҳимми 

муносибатҳои байналмилалї созмонҳои байналхалќии ғайрињукуматї 

мебошанд, ки рушди фаъолияти онҳо аз рушди ҷомеаи шаҳрвандии 

глобалї далолат медиҳад. 

Мафҳуми “ҷомеаи шаҳрвандии глобалӣ” аз ҷониби муҳаққиқон ба 

таври гуногун мавриди истифода ќарор гирифтааст. Бархе аз муҳаққиқон 

мафҳуми “ҷомеаи шаҳрвандии фаромиллӣ”-ро низ истифода мебаранд. 

Ғояи ҷомеаи шаҳрвандии глобалӣ аз ҷониби муњаќќиќон Х. Анхайер, М. 

Глазиус ва М. Калдор пешниҳод гардида, ба ақидаи онњо ҷомеаи 

шаҳрвандии глобалӣ ҳамчун “фазои ғояҳо, арзишҳо, ниҳодҳо ва 

созмонњое мебошад, ки байни оила, давлат ва бозор қарор дошта, аз 

сарҳади як ҷомеа, давлат ва иқтисодиёт берун мебарояд”.1 Профессори 

Донишгоҳи штати Вирҷиния Кришан Кумар чунин зикр менамояд, ки 

ҷомеаи шаҳрвандии глобалӣ дар як вақт ҳам ҳаракат (movement) ва ҳам 

назария мебошад.2 

Ба андешаи бархе муҳаққиқон ба ташаккули ҷомеаи шаҳрвандии 

глобалӣ ду вазъият таъсир расонидааст. Якум, дар солҳои 1970-1980 дар 

ҷаҳон теъдоди созмонҳои ғайриҳукуматии ғайритиҷоратӣ бамаротиб 

зиёд гардид. Чунин вазъиятро Л. Саломон “инқилоби ассотсиатсияҳо” 

номидааст.3 Аксарияти созмонҳои зуњурнамуда хусусияти байналхалқӣ 

доштанд. Аз соли 1960 то соли 1997 миқдори созмонҳои ғайриҳукуматии 

байналхалқӣ 10 маротиба зиёд гардида, тақрибан теъдоди онҳо ба 16 

ҳазор мерасад.4 Айни њол мувофиќи додањои Солномаи созмонњои 

байналхалќї (Yearbook of International Organizations) дар соли 2021 

                                                           
1 Anheir H., Glasius M., Kaldor M. Global Civil Society [Text] / H.Anheir, M.Glasius, M.Kaldov – Oxford, 
2001. – P. 17. 
2 Ниг.: Kumar K. Global civil society [Text] / K.Kumar // European j. of sociology. – Cambridge, 2007. – 
Vol. 48, N 3. – P. 413–434. 
3 Ниг.: Salamon L. The Rise of the Nonprofit Sector [Text] / L.Salamon // Foreign Affairs. 1994. Vol. 73. No. 
5, - P. 109–122. 
4 Ниг.: Гашенко А.Ю. Глобальное гражданское общество как идеологический феномен [Текст] 
/А.Ю.Гашенко // Вестник Московского университета. Серия 12 Политических наук. 2014, № 1. – С. 55. 

шумораи созмонњои байналхалќии ѓайрињукуматї ба 67431 расидааст, ки 

он 89,58 фоизи созмонњои байналхалќиро ташкил медињад.1 

Дуввум, барҳам хӯрдани низоми коммунистӣ ва аз байн рафтани 

блоки ҳарбии Варшава дар Аврупои Шарқӣ вазъиятро дар низоми 

муносибатҳои байналмилалї дигаргун сохт. Пас аз ин муаммоҳои 

глобалии иҷтимоӣ дар қаринаи зиддияти ду қутб матраҳ намегардид. 

Чаҳорчӯбаи арзишҳои кӯҳна аз байн рафта, арзишҳои нав дарҳол 

ташаккул наёфтанд. Дар чунин њолат “халогии зуњурнамуда” қисман бо 

кӯшиши созмонҳои ғайриҳукуматии фаромиллӣ пурра гардид. Аксари 

созмонҳои ғайриҳукуматии фаромиллӣ ғояи ҳамкории байналхалқиро 

дар асоси арзишҳои умумиинсонӣ дастгирӣ менамуданд. 

Инчунин, муҳаққиқони сиёсати байналхалқӣ Р. Липшутс ва С. 

Тёрнер чунин зикр намудаанд, ки ташаккулёбии ҷомеаи шаҳрвандии 

глобалӣ маънои  оғози давраи нав – давраи поствестфалии сиёсати 

ҷаҳониро дорад, ки дар он соҳибихтиёрии давлатҳои алоҳида бо 

меъёрҳои ҳуқуқи байналхалқӣ маҳдуд мегарданд.2 

Зикр намудан бамаврид аст, ки љомеаи шаҳрвандии глобалӣ ҳамчун 

падидаи таљрибї васеъшавии фаъолияти созмонҳои ғайриҳукуматиро 

дар сатҳи ҷаҳонӣ инъикос менамояд. Барои инкишофи он раванди 

ҷаҳонишавӣ ва инқилоби коммуникатсионӣ шароити мусоид фароҳам 

меорад.3 Таркиби ҷомеаи шаҳрвандии глобалӣ аз созмонҳои 

ғайриҳукуматии байналхалќї, ҳаракатҳои иҷтимоӣ, шабакаҳои иҷтимоӣ, 

иттифоқи касаба, иттиҳодияҳои динӣ ва ғайра иборат аст. Унсури асосии 

ҷомеаи шаҳрвандии глобалиро созмонҳои ғайриҳукуматии байналми-

лалӣ ташкил медиҳанд. 

                                                           
1 Ниг.: Yearbook of International Organizations 2022-2023. Electronic resource. [Text] – P. xxii,  
https://uia.org/  
2 Ниг.: Lipschutz R. Op. cit.; Turner S. Global Civil Society, Anarchy and Governance: Assessing an 
Emerging Paradigm [Text] / R. Lipschutz, S. Turner // Journal of Peace Research. 1998. Vol. 35. No 1. – P. 
25–42. 
3 Ниг.: Гашенко А.Ю. Глобальное гражданское общество как идеологический феномен [Текст] / 
А.Ю.Гашенко // Вестник Московского университета. Серия 12, Политических наук. 2014, № 1. – С. 62. 

https://uia.org/

Муњаќќиќ Иванов В.Г. се навъи асосии созмонҳои ғайриҳукуматии 

байналхалќиро аз ҳам ҷудо намудааст: 

 созмонҳои ғайриҳукуматие, ки бо тањқиқот, машварат ва 

паҳннамоии иттилоот машғуланд; 

 созмонҳои ғайриҳукуматии лоббистӣ, ки фаъолияти онҳо баҳри 

ҳимояи барномаҳои мушаххас, ки аз ҷониби ҳукуматҳо ва ширкатҳои 

фаромиллӣ амалӣ мегарданд, равона шудааст. Онҳо диққати ВАО-ро 

ҷалб намуда, барои фишороварӣ ба ҳукуматҳо эътирозҳо, форумҳои 

байналмилалӣ ва дигар воситаҳоро истифода менамоянд. 

 созмонҳои ғайриҳукуматие, ки нақши миёнаравро байни давлатҳо 

иҷро менамоянд ва иттилооти заруриро паҳн мекунанд.1 

Созмонҳои байналхалќии ғайриҳукуматии байналмилалии замони 

муосир ташкилотҳои институтсионалӣ буда, дорои штаб-квартира ва 

ҳайати кории доимоамалкунанда мебошанд. Онҳо баҳри ҳалли дилхоҳ 

муаммо ё пешниҳод намудани хизматрасонӣ дар соҳаи гуманитарӣ ва ё 

экологӣ фаъолият менамоянд. Намунаи онњо созмонњои Оксфам 

(Oxfam), Гринпис (Greenpeace), Авфи баналмилалї (Amnesty 

International), Шаффофияти байналмилалї (Transparency International) 

ва ѓайра мебошанд.  

Муҳаққиқон вазифаи муҳимми созмонњои ғайридавлатии 

байналхалқиро дастгирии устуворӣ дар ҷаҳон меҳисобанд. Вазниншавии 

муаммоҳои ҷаҳонӣ, буҳрони иқтисодии давлатҳои қафомонда, 

мушкилоти экологии умумиҷаҳонӣ, манипулятсияи равандҳои 

демократисозии дохилидавлатӣ аз берун, терроризми байналхалқӣ, 

заифии ниҳодҳои сиёсӣ дар идоранамоии бозорҳои умумиҷаҳонии 

молиявӣ заруриятро ба идоранамоии глобалӣ ба миён овардааст. Дар 

                                                           
1 Ниг.: Иванов В.Г. Глобальное гражданское общество: становление нового актора мировой политики 
[Текст ] /В.Г. Иванов / Вестник РУДН, серия Политология. 2010, № 4. – С. 110. 

замони муосир низоми нави идоранамоии глобалӣ бо роҳбарии 

созмонњои фаромиллӣ ташаккул ёфтааст.1 

Вазифаи созмонњои ғайриҳукуматии байналхалқӣ ҳамчун нињоди 

ҷомеаи шаҳрвандии глобалӣ аз водорсозии ҳукуматњо ҷиҳати расидан ба 

мақсадҳои аҳамияти ҷамъиятї дошта, ба ин фароянд ҷалб намудани 

воситаҳои давлат ва созмонњои ҷамъиятӣ, ки ба соҳаҳои гуногун таъсир 

мерасонад; гузаронидани таҳқиқот, пешниҳоди машваратҳо ва паҳн 

намудани иттилоот байни шахсони мансабдор ва ҷамъият, ҳимоя ё 

интиќоди самти муайяни сиёсӣ, ки аз ҷониби ҳукумат ё умумиятҳои 

байнидавлатӣ амалӣ мешаванд; пешниҳоди хизматрасонии шабакавӣ, ба 

роҳ мондани муносибатҳо ҳам дар сатҳи дохилидавлатӣ ва ҳам дар сатҳи 

байнидавлатӣ, ба роҳ мондани ҳамкорӣ бо ташкилотҳои дигар ба ҳисоб 

меравад. Ташкилотҳои ғайриҳукуматии байналхалқӣ ҷиҳати расонидани 

ёрии башардӯстона ба давлатҳо ва минтақаҳои мӯҳтоҷ ва ҷиҳати риояи 

ҳуқуқи инсон назорат менамоянд. 

Созмонњои ғайриҳукуматии байналхалқӣ, ки бо хизматрасонии 

гуманитарӣ машғуланд, вазифаҳои зеринро иҷро менамоянд: ёрӣ 

расонидан ба қурбониёни ҷанг ва ҳодисаҳои нохуши табиӣ, мубориза 

зидди репрессияи давлатӣ ва поймолшавии ҳуқуқҳои шањрвандї, 

мусоидат намудан ба ҳалли низоъ ва дастгирии ниҳодҳои ҷомеаи 

шаҳрвандии давлатҳои алоҳида. 

Ҷомеаи шаҳрвандии глобалӣ унсурҳои навинро дар стратегияи 

байналмилалии мубориза бар зидди терроризм ворид намуда, 

пешниҳодҳои худро ҷиҳати андешидани чораҳои самаранок бар зидди 

амалњои террористӣ ба давлатҳо ва хадамотҳои махсуси давлатҳо баён 

менамояд. Яъне, дар шароити имрўза муборизаи самаранок бар зидди 

терроризми байналхалқӣ то як андоза аз ҳамкории  мақомотҳои махсуси 

давлатӣ ва ниҳодҳои ҷомеаи шаҳрвандии глобалї низ вобастагӣ дорад. 

                                                           
1 Ниг.: Тиховодова А.В. Функции институтов глобального гражданского общества [Текст] / 
А.В.Тиховодова / Вестник Вятского государственного университета. Философские науки, 2019, № 2 
(132). – С. 63-69. 

Ҳамчунин ниҳодҳои ҷомеаи шаҳрвандии глобалӣ дар мубориза бар 

зидди коррупсия низ саҳми худро мегузоранд. А.В. Тиховодова вазифаи 

муҳимми акторҳои ҷомеаи шаҳрвандии глобалиро дар мубориза бар 

зидди коррупсия ва ришвахӯрӣ иборат медонад. Имрӯз Transparensy 

International ва Коалитсияи Конвенсияи СММ зидди коррупсия дар ин 

самт фаъолият менамоянд.1 Созмонҳои мазкур ҳамасола вазъи 

коррупсияро дар давлатҳои ҷаҳон таҳлил намуда, пешниҳодҳои худро 

ҷиҳати самаранок намудани муќовимат бар алайњи ин падида ироа 

менамоянд. Аммо чунин ба назар мерасад, ки иқтидори ҷомеаи 

шаҳрвандӣ дар мубориза бо коррупсия ба таври пурра амалӣ нашудааст. 

Дар ин маврид ҳамкорї ва њамоњангии фаъолияти созмонҳои 

ғайриҳукуматӣ ва ниҳодҳои давлатӣ ҷиҳати бартараф намудан ё пешгирӣ 

кардани амалҳои коррупсионӣ муњим талаќќї мегардад. Нињодњои 

ҷомеаи шаҳрвандии глобалї дар пайванд ва њамкорї бо унсурњои 

миллии ҷомеаи шаҳрвандӣ метавонанд, стратегияҳо ва барномањои 

самаранокро дар самти пешгирӣ ва мубориза бар зидди коррупсия тањия 

ва амалӣ намоянд. 

Дар шароити имрўза таваљљуњ ба нињодњои љомеаи шањрвандї дар 

амалї намудани лоињањои мухталиф ва истифода аз зарфиятњои онњо дар 

њалли мушкилоти љамъиятї тадриљан боло меравад. Боло рафтани 

харљњо ва маблаѓгузорињо дар фаъолияти нињодњои љомеаи шањрвандї аз 

ин љињат далолат мекунад. Хусусан кишварњои ѓарбии аз љињати 

иќтисодї пешрафта, донорњои байналхалќї ва фондњои таъсиргузори 

љањонї дар амалї намудани лоињањои мухталиф хеш дар кишварњои 

мухталифи олам бештар ба нињодњои љомеаи шањрвандї такя мекунанд.     

Аз ин рў чунин мушоњида мегардад, ки ҷомеаи шаҳрвандии глобалӣ 

натанҳо баҳри ҳалли муаммоҳои иҷтимоӣ дар ҷаҳон, балки дар 

иқтисодиёти ҷаҳонӣ низ нақши назаррас доранд. Дар асоси таҳқиқоти 

                                                           
1 Ниг.: Тиховодова А.В. Функции институтов глобального гражданского общества [Текст] / 
А.В.Тиховодова / Вестник Вятского государственного университета. Философские науки, 2019, № 2 
(132). – С. 63-69. 

Донишгоҳи Ҷон Хопкинс, ки дар 35 давлатҳои ҷаҳон (аз ҷумла 16 

кишвари тараққикарда, 14 рӯ ба инкишоф ва 5 давлатҳои дар давраи 

гузариш қарордошта) гузаронида шудааст, чунин зикр мегардад, ки дар 

соли 2000-ум дар умум гардиши солонаи ниҳодҳои ҷомеаи шањрвандї 1,3 

триллион доллари амрикоиро ташкил додааст, ки ин 5,1 %-и ММД ин 

давлатҳоро дар якҷоягӣ ташкил медиҳад. Яъне, ҷомеаи шаҳрвандии 

глобалӣ дар замони муосир ба ғайр аз аҳамияти иҷтимоӣ ва сиёсии худ, 

инчунин қувваи бузурги иқтисодӣ низ гардидааст. Инчунин тањќиќоти 

мазкур аз љињати иќтисодї вобаста набудани ниҳодҳои ҷомеаи 

шаҳрвандиро аз давлат ва тиҷорат ошкор намудааст. Мувофиқи 

таҳқиқоти баргузоршуда даромади асосии ташкилотњои љамъиятӣ ва 

созмонҳо (53%) аз ҳисоби пардохти ҳаққи хизматрасонӣ, даромад аз 

фаъолияти тиҷоратӣ ва дигар сарчашмаҳои иќтисодї ташкил медиҳад. 

Дар ҷойи дуюм (35%) дастгирии њукуматии созмонҳои байналхалқӣ ва 

шахсони алоҳида меистад. Дигар сарчашмаҳои маблағгузории 

ташкилотҳои ҷамъиятиро грантҳо, сармоя, лоиҳањо, аъзоҳаққию хайрия, 

ҳадя, фаъолияти тиҷоратӣ ва ғайраҳоро ташкил медиҳанд. 

Дар даҳсолањои охир созмонҳои ғайриҳукуматии байналхалқӣ ба 

сифати акторони комилҳуқуқи муносибатҳои байналхалқӣ баромад 

менамоянд ва ба раванди сиёсии ҷаҳонӣ таъсири назаррас доранд. 

Аксари сиёсатшиносони давлатҳои мутараққӣ дастовардҳои созмонҳои 

ғайриҳукуматиро ба назар гирифта, дар таъсисёбии ҷомеаи шаҳрвандии 

глобалӣ ҷой доштани евросентризмро имконпазир мешуморанд. Чунин 

њолат дар ҳамкориҳои созмонҳои ғайриҳукуматии байналхалқӣ бо 

Њукуматҳои давлатҳои Ғарб, ширкатҳои фаромиллӣ ва ташкилотҳои 

молиявӣ ба назар мерасад.1 Мувофиқи муносибати неолибералӣ 

нињодњои ҷомеаи шаҳрвандии глобалї меъёрҳо ва арзишҳои тамаддуни 

ғарбӣ, яъне сохтори сиёсии демократӣ, муносибатҳои бозаргонӣ дар 

                                                           
1 Ниг.: Иванов В.Г. Глобальное гражданское общество: становление нового актора мировой политики 
[Текст] / В.Г. Иванов // Вестник РУДН, серия Политология. 2010, № 4. – С. 75. 



86 
 

иқтисодиёт, арзишҳои либералӣ ва ҳуқуқи инсонро тарғиб менамоянд. Ба 

ақидаи муњаќќиќ Сирожудинова С. раванди ҷаҳонишавӣ арзишҳое, ки 

дар тамаддуни Ғарб ташаккул, инкишоф ва мустаҳкам гардидаанд, ба 

таври фаъол паҳн намуда истодааст ва онҳо дар навбати худ даъвои 

арзишҳои умумиинсонии глобалӣ шуданро доранд. Ба андешаи ў яке аз 

воситаҳои муҳим дар паҳншавии арзишҳои либералӣ дар ҷаҳон назарияи 

ҷомеаи шаҳрвандӣ ба ҳисоб меравад. Муњаќќиќ чунин зикр мекунад, ки 

ҷомеаи шаҳрвандӣ дар шароити ҷаҳонишавӣ нақши дугона мебозад. 

Арзишҳои ҷомеаи шаҳрвандӣ ба сифати “арзишҳои умумиинсонӣ” 

баромад намуда, даъвои глобалӣ шуданро доранд. Дар баробари ин, 

сохторҳои ҷомеаи шаҳрвандӣ баҳри паҳнгардӣ ва инкишофи ин арзишҳо 

мусоидат менамоянд. Созмонҳои ғайриҳукуматии байналхалқӣ баҳри 

ҳимояи озодӣ, ҳуқуқи инсон, баробарҳуқуқӣ ва баробарии гендерӣ 

мубориза мебаранд. Онҳо фазои глобалии арзишии постлибералиро 

офарида, воситаи муҳими геополитикӣ мегарданд.1 

Асоси технологии рушди ҷомеаи шаҳрвандии глобалиро “инқилоби 

иттилоотӣ”, инкишофи воситаҳо ва технологияҳои муосири коммуникат-

сионї ташкил медињанд, ки паҳншавии маҷрои глобалии иттилоотро 

новобаста аз сарҳадҳои давлатҳо таъмин менамоянд. Дар заминаи он 

падидаи нав дар инкишофи ҷаҳонӣ тањти унвони “инқилоби глобалӣ дар 

муошират” ба вуҷуд омад. Албатта, дар ин љо сухан дар бораи дастрас 

гардидани алоқаи мобилӣ ва шабакаи ҷаҳонии Интернет меравад. 

Яке аз хосиятњои муњимми рушди љомеаи шањрвандиро дар шароити 

имрўза пайванди миёни љомеаи шањрвандии глобалї ва нињодњои љомеаи 

шањрвандии мањаллї ташкил медињад. Пайванди миёни нињодњои 

љомеаи шањрвандии глобалї ва мањаллї ба таври возењ ба назар мерасад. 

Хусусан, дар фаъолияти хеш нињодњои љомеаи шањрвандии глобалї 

бештар ба рушду таќвият ёфтани нињодњои љомеаи шањрвандї дар 

                                                           
1 Ниг.: Сиражудинова С. Трансформация идеи гражданского общества: исторические и современные 
подходы и модели / С. Сиражудинова // Государственное и муниципиальное управление. Ученые 
записки СКАГС. – 2016, №1. – с. 147-152. 

кишварњои алоњида таваљљуњ менамоянд. Дар амалї намудани лоињањои 

мухталифи онњо аз имкониятњои нињодњои љомеаи шањрвандии мањаллї 

васеъ истифода мегардад. Дар аксари маврид нињодњои љомеаи 

шањрвандии глобалї аз рушди унсурҳои љомеаи шањрвандї дар 

кишварњои алоњида дастгирї менамоянд. Хусусан, онњо сатњи мављуду 

фаъолияти нињодњои љомеаи шањрвандиро њамчун меъёри муњимми 

бањогузорї дар пешрафти демократии кишварњо ќарор додаанд. Дар 

сатњи байналхалќї низ нињодњои љомеаи шањрвандии глобалї њамчун 

њомии њуќуќии нињодњои љомеаи шањрвандии мањаллї баромад 

мекунанд. 

Дар шароити имрўза чунин ба назар мерасад, ки раванди 

ҷаҳонишавии иқтисодиёт шароити мусоидро баҳри рушди як қатор 

давлатҳо фароҳам намудааст, зеро он муносибатҳои мутақобилаи 

хоҷагидориро миёни давлатҳо сабук гардонида, баҳри рушди иқтисодӣ, 

мубодилаи дастовардҳои навин дар соҳаҳои иқтисодї ва илмию техникӣ 

мусоидат кардааст. Дар баробари ин бартариҳо раванди ҷаҳонишавӣ 

таҳдидҳо ва муаммоҳои навро ба вуҷуд овард, ки ҷомеаи ҷаҳониро 

нигарон намудаанд. Рушди фосила миёни кишварњои сарватманд ва 

камбизоат, ҳамчун паёмади ба њошияи иқтисоди ҷаҳонӣ табдил додани 

давлатҳои қашшоқтарин, фосилаи иттилоотї ва дастрасӣ ба 

технологияҳои муосири коммуникатсионї, ба вуҷуд омадани мушкилиҳо 

дар самти ҳамгироии миёни давлатҳои тараќќикарда ва рӯ ба инкишоф,  

баландравии бекорӣ дар кишварњои рў ба инкишоф, паҳншавии 

буҳронҳои иқтисодӣ аз як минтақа ба минтақаҳои дигар ва 

идорашаванда будани онҳо, инчунин дигар сабабҳое, ки вазъи иқтисоди 

ҷаҳониро муташанниҷ месозанд то як андоза нигарониро аз раванди 

љањонишавї ба миён оварданд. Ҳатто ҷонибдорони фаъоли раванди 

ҷаҳонишавӣ низ чунин таҳдидҳои манфии ҷаҳонишавиро эътироф 

менамоянд.  

Вусъатёбии равандҳои ҷаҳонишавӣ ва ба вуҷуд омадани таҳдидҳо ба 

давлатҳо ва минтақаҳо ба зуњури нерўњо ва ҳаракатҳое оварда расонид, 

ки бар алайњи таҳдидҳои манфии ҷаҳонишавӣ баромад менамоянд. 

Муњаќќиќон бештар аз зуњури њаракатњои антиглобализм 

(зиддиглобализм) ва алтерглобализм (таѓйири глобализм) ёдовар 

мешаванд. Ин њаракатҳои иҷтимоию сиёсї бар зидди паҳншавии 

капитализми либералӣ баромад менамоянд. Ба андешаи муҳаққиқон ин 

гуна ҷараёнҳо ниҳоди ҷомеаи шаҳрвандии глобалї буда, баҳри маҳдуд ва 

сабук гардонидани таъсири манфии раванди ҷаҳонишавӣ хизмат 

менамоянд. Лекин худи пайравони ҳаракатҳои антиглобализм худро 

ҷомеаи шаҳрвандӣ наменоманд. Лозим ба ёдоварист, ки таҳдидҳои 

манфии раванди ҷаҳонишавӣ фаъолнокии ҷомеаи шаҳрвандиро дар 

сатҳи умумиҷаҳонӣ ба миён овардааст. 

Лозим ба ёдоварист, ки ташаккул ва рушди љомеаи шањрвандї дар 

шароити имрўза танњо аз тамоюлњои мусбат иборат нест. Хусусан 

имконияти фароњамшуда барои таъсиси созмонњои мухталифи  

шањрвандї боиси зуњури мухолифатњои фарњангї дар сатњи љањонї 

шудааст. Зери пўшиши љомеаи шањрвандї ташаккул ёфтани њар гуна 

љараёнњо ва созмонњои зиддиахлоќї дар кишварњои ѓарбї боиси афтиши 

наќши таълимоти либералї дар миёни мардуми он љомеањое шудааст, ки 

дар раванди тањкимбахшии низомњои демократї ќарор доранд. 

Мутаассифона дастгирї ёфтани чунин созмонњои ѓайриахлоќї ба 

монанди њамљинсгароён, њаракатњои нудистї ва ѓайра боиси дилсардии 

љомеањои рў ба инкишоф аз тарњи љомеаи шањрвандии ѓарбї шудааст. 

Љой доштани чунин унсурҳо дар таркиби љомеаи шањрвандии ѓарбї ва 

тарѓиби онњо дар сатњи љањонї боис шудааст, ки кишварњои дар роњи 

тањкими демократї ќарордошта ба масъалаи рушди љомеаи шањрвандї 

бо эњтиёт бархўрд намоянд. Аз љониби дигар, љой доштани чунин 

унсурҳо дар таркиби љомеаи шањрвандии ѓарбї боис гардидааст, ки дар 

кишварњои рў ба инкишоф ва мустањкамсозии демократия назорати 

давлатї бар ташаккул ва инкишофи љомеаи шањрвандї ба роњ монда 

шавад. 

Ҳамин тариқ, нуќтањои дар боло зикршуда нишон доданд, ки 

раванди модернизатсияи сиёсї ва демократикунонї дар кишварњои 

мухталифи олам, инкишофи њамаљонибаи ҷамъияти инсонӣ, рушди 

техникаву технологияи муосир, инкишофи раванди ҷаҳонишавӣ боиси 

ташаккул ва тањкимёбии нињодњои ҷомеи шаҳрвандӣ дар замони муосир 

гардидаанд. Шароитњои зикршуда ба зуњури тарњњои муосири ҷомеаи 

шаҳрвандӣ мусоидат намудаанд. Дар умум дар ташаккул ва рушди 

љомеаи шањрвандии муосир равандњои модернизатсонї ва 

демократикунонї, фароњам шудани заминаи мусоиди ќонунгузорї, 

зуњури њаракатњо ва љунбишњои мухталифи иљтимої, њамчун намунаи 

рушд ќарор гирифтани таљрибаи кишварњои ѓарбї, амалисозии 

лоињањои мухталифи созмонњои байналхалќї, мављудияти заминањо дар 

фарњанги љомеањо, рушди технологияи коммуникатсионї, зарурати 

њалли масъалањои мухталифи љамъиятї, тањкими фаъолнокї ва 

ташаббускории шањрвандон ва дигар омилњо муњим дониста мешаванд. 

Дар асоси баррасињои фавќуззикр дар ин зербоб, мо метавонем ба 

чунин хулосањо бирасем: 

 заминањои мухталифи сиёсї, њуќуќї, маънавї, иљтимоию иќтисодї 

барои ташаккул ва инкишофи љомеаи шањрвандии муосир мусоидат 

намудаанд. Хосиятњои умумї ва хоссаи ташаккул ва рушди љомеаи 

шањрвандї дар њама њолат зери таъсири омилњои замонї ва маконї 

сурат гирифтааст. Хусусан дар ташаккул ва инкишофи љомеаи 

шањрвандї наќши равандњои модернизатсионї ва демократикунонї 

муассир мебошад. Дарк ва бањогузории пањлўњои мухталифи равандњои 

модернизатсионї ва демократикунонї дар шароити имрўза метавонанд 

барои шинохти хосиятњои ташаккул ва рушди љомеаи шањрвандї 

њаматарафа муњим бошанд; 

 дар тањкими љомеаи шањрвандї дар замони муосир наќши 

њаракатњои мухталифи иљтимої низ назаррас аст. Аз он љумла 

њаракатњои иљтимоии њифзи њуќуќњои инсон, экологї, њаракати љавонон, 

сиёњпўстон, муќобила бо љанг, њаракати феминистї ва ѓайра дар боло 

рафтани маќоми љомеаи шањрвандї дар љомеањои ѓарбї наќши муњим 

доштанд; 

 дарки хосиятњои муосири рушди љомеаи шањрвандї моро водор 

менамояд, ки ба маҷмўи аломатҳои он таваљљуњ дошта бошем. 

Хосиятњои муњимми рушди муосири љомеаи шањрвандиро љињати 

худидорашавандагиву худинкишофёбандагї ва плюралистии он ташкил 

медињад. Љомеаи шањрвандии муосир аз арзишњо, мавќеъгирињо ва 

нињодњои гуногун иборат аст. Дар таркиби љомеаи шањрвандї мо 

метавонем аз њар љињат гуногуниро эњсос намоем. Манфиатњо ва 

маќсадњо дар таркиби љомеаи шањрвандї метавонад гуногун бошад, ки 

онњо ба пуррагї хосияти созандагї дошта наметавонанд; 

 ташаккул ва рушди љомеаи шањрвандї дар кишварњои мухталифи 

олам як зарурати љамъиятї аст, ки барои ба роњ мондани њалли 

фарогири масъалањо ва бењтар намудани идораи љамъиятї равона 

гардидааст. Аз он љумла масъалањои њифзи њуќуќу озодињои инсон, 

тавонбахшии ќишрњои мухталифи ањолї, рушди маърифатнокии ањолї 

дар самтњои мухталиф, бењтар намудани мудирият дар соњањои гуногун, 

њифзи солимии муњити зист ва њалли буњронњои экологї, инчунин дигар 

масъалањои муњим заминаи ташаккул ва инкишофи нињодњои муосири 

љомеаи шањрвандї гардиданд;  

 хосияти муњимми ташаккул ва рушди љомеаи шањрвандиро дар 

шароити имрўза фарогир будани он ташкил медињад. Дар шароити 

имрўза соњаеро дарёфт намудан мушкил аст, ки дар он нињодњои љомеаи 

шањрвандї фаъолият надошта бошанд. Хусусан мо фаъол гардидани 

нињодњои мухталифи љомеаи шањрвандиро дар њалли мушкилоти 

гуногуни љамъиятї ва дар соњањои гуногуни њаёт мушоњида менамоем; 

 дар ташаккул ва инкишофи љомеаи шањрвандї таъсири раванди 

љањонишавї низ назаррас аст, ки дар он наќш ва маќоми кишварњои 

мутараќќии ѓарб хеле назаррас мебошад. Ташаккул ва инкишофи љомеаи 

шаҳрвандї дар замони муосир бо дигаргуниҳои иҷтимоӣ, иқтисодӣ ва 

сиёсие, ки зери таъсири ҷаҳонишавӣ арзи ҳастӣ намудаанд пайванд 

дорад. Раванди љањонишавї њамчунин барои ташаккул ва рушди љомеаи 

шањрвандии глобалї заминасоз гардид. Рушди мобилияти инсонњо дар 

сатњи љањонї, имкониятњои технологияњои иттилоотии муосир, 

ќонунгузории байналмилалї, фароњам шудани дастгирии молиявї аз 

љониби донорњои байналмилалї, зуњури ташаббусњои сатњи љањонї ва 

дигар омилњо боиси ташаккули љомеаи шањрвандии глобалї гардиданд; 

 дар шароити имрўза фазои маљозї як заминаи муњим барои фаъол 

гардидани љомеаи шањрвандї, ба њам омадани мардум ва амалї 

намудани ташаббусњои љамъиятї гардидааст. Технологияи коммуникат-

сионї як заминаи муњим барои ташаккули љомеаи шањрвандии маљозї 

гардидааст;   

 ташаккул ва рушди љомеаи шањрвандї дар шароити имрўза танњо 

аз тамоюлњои мусбат иборат нест. Имконияти фароњамшуда барои 

таъсиси созмонњои мухталифи шањрвандї боиси зуњури мухолифатњои 

фарњангї дар сатњи љањонї шудааст. Зери пўшиши љомеаи шањрвандї 

ташаккул ёфтани њар гуна љараёнњо ва созмонњои зиддиахлоќї дар 

кишварњои ѓарбї боиси афтиши боварии мардум ба намунаи ѓарбии 

љомеаи шањрвандї шудааст. 

БОБИ ⅠⅠ. ҶОМЕАИ ШАҲРВАНДӢ ВА МАҚОМИ ОН ДАР НИЗОМИ 

СИЁСИИ ҶУМҲУРИИ ТОҶИКИСТОН 

2.1. Хусусиятҳои ташаккули ҷомеаи шаҳрвандӣ дар  

шароити Ҷумҳурии Тоҷикистон ва таъсири он ба низоми сиёсии кишвар 

 
Ҷамъияти инсонӣ аз замони зуњури худ то ба имрӯз ҳамчун 

организми зинда ҳамеша дар њоли ҳаракат, такмилёбї ва таѓйирёбї 

мебошад. Тадриљан механизмњои нави идорї зуњур намуда, инсоният 

нињодњои навро барои бењбуд бахшидани зиндагии хеш таъсис дод. Дар 

њама самтњои њаёти љамъиятї, хусусан дар соҳаҳои иқтисодӣ, иҷтимоӣ, 

сиёсӣ ва фарҳангӣ инсоният ба дастовардњои назаррасе ноил гардид, ки 

аз сиришти тараќќипарваронаи он дарак медод. Албатта, дар мењвари 

њамаи таѓйиротњо дар њар давраи рушди таърихї инсон ќарор дорад, ки 

бо эљодкорї, маъулиятшиносї, кўшиш барои дарёфти зиндагии бењтару 

осоиши бештар тавонист љомеаи мутамаддинро бунёд созад. Дар 

шароити имрўза низ њамагуна таѓйирот дар як љомеа аз инсон вобастагї 

дорад. Инсон ба ҷамъият таъсир расонида, онро тағйир медиҳад ва худ 

низ зери таъсири равандҳои иҷтимоиву иқтисодӣ ва сиёсиву фарҳангӣ 

ташаккул меёбад. 

Дар њар давру замон љомеањо тавассути низоми муайяни сиёсї идора 

карда мешаванд. Рушди њаёти љамъиятї, пешрафту инкишофи давлат, 

идораи самараноки бахшњои мухталифи њаёти љомеа, ба роњ мондани 

мудирияти самаранок, таъмини њуќуќу озодињои инсон аз чигунагии 

фаъолияти системаи сиёсї вобастагии амиќ дорад. Хусусан дар шароити 

имрўза системаи сиёсии демократї њамчун тарњи самаранок, дорои 

раќобат, функсионалї ва мардумї шинохта мешавад, ки заминаи 

муњимми рушди давлат мебошад. Дар шароити имрўза яке аз меъёрњои 

муњимми бањогузорї ба навъи системаи сиёсї амал ва фаъолияти 

нињодњои љомеаи шањрвандї дар таркиби он дониста мешавад. Хусусан 

дар таркиби системаи сиёсии демократї фаъолияти нињодњои љомеаи 

шањрвандї ва самаранокии фаъолияти онњо муњим мебошад. Аз ин рў, 

дар шароити имрўзаи Тољикистон баррасии наќши нињодњои љомеаи 

шањрвандї дар тањкими системаи сиёсии кишвар муњим мебошад. Дар 

низоми демократї ниҳодҳои ҷомеаи шаҳрвандӣ қисми таркибии 

системаи сиёсӣ ба ҳисоб рафта, аз вазъи ҳуқуқӣ ва фаъолияти воқеии 

онҳо рушди сиёсии давлат вобастагӣ дорад. Озодии комили инсон танҳо 

дар системаи сиёсии демократӣ воқеӣ мегардад, ки дар он манфиати 

ҷомеа назар ба манфиатҳои давлат боло гузошта мешавад. Гузариш ба 

чунин ҷомеа раванди тулонӣ ва мураккаб мебошад ва аз омилҳои 

гуногун ба монанди фазои ҳуқуқӣ, вазъи иқтисодӣ, ташаккулёбии 

ниҳодҳои демократӣ, сатњи маънавию фарҳангии ҷамъият ва амсоли 

инҳо вобастагӣ дорад. 

Дар замони муосир, ки аксари давлатҳои пасошӯравӣ, аз ҷумла 

Љумњурии Тоҷикистон бунёди системаи сиёсии демократиро пеша 

намудааст, ташаккул ва инкишофи ҷомеаи шаҳрвандӣ ба сифати яке аз 

масъалаҳои актуалӣ баромад менамояд. Дар фазои пасошўравї 

масъалањои мухталифи ташаккул ва инкишофи љомеаи шањрвандї, 

чигунагии фаъолияти нињодњои он, сатњи таъсиргузории љомеаи 

шањрвандї дар њаёти љамъиятї яке аз меъёрњои муњимми бањогузорї ба 

рушди демократї ба њисоб меравад. 

Ташаккул ва инкишофи ҷомеаи шаҳрвандӣ яке аз вазифаҳои 

муҳимтарини тағйироти замони гузаришї дар кишварњои фазои 

пасошуравӣ дониста мешавад. Лозим ба ёдоварист, ки таълимот ва 

амалияи ҷомеаи шаҳрвандӣ дар кишварњои пасошӯравӣ дар ҳолати рушд 

қарор дорад. То ба имрўз як фаҳмиши ягона, њамаро фарогиранда ва 

консептуалии ба таври умумӣ эътирофшуда вуҷуд надорад. Ҳатто 

перомуни ин падида дар амалияи сиёсӣ низ мувофиқа вуҷуд надорад ва 

њатто ҷараёнҳое мавҷуданд, ки онро як асотири навбатии иҷтимоию 

сиёсӣ ќаламдод менамоянд.1 Чунин ба назар мерасад, ки дар замони 

муосир як гурўњи давлатҳо дар ҳолати гузаришї қарор доранд ва дар 

онњо миқёси арзишҳои кӯҳна таъсирбахш набуда, ва дар навбати худ 

арзишҳои нави ҷамъиятӣ ба таври зарурї ташаккул наёфтаанд. Сиёсати 

“бозсозї” ва дар заминаи он пошхўрии ИЉШС дар дањаи охири асри ХХ 

аксарияти давлатҳои пасошӯравӣ, аз ҷумла Ҷумҳурии Тоҷикистонро дар 

раванди дигаргуниҳои ҷиддӣ қарор дод. Хусусан дар системаи сиёсии 

кишвар таѓйироти љиддї ба миён омад. Бо баробари соҳибистиқлол 

гардидан Ҷумҳурии Тоҷикистон арзишҳои волои умумиинсониро қабул 

намуда, роҳи бунёди давлати демократӣ ва ҳуқуқбунёдро пеша кард, ки 

унсури муњимми онро ҷомеаи шаҳрвандӣ ташкил менамояд. Ташаккул ва 

инкишофи љомеаи шањрвандї њамчун пояи зарурии тањкими давлати 

ҳуқуқбунёд ва демократї шинохта мешуд. Бидуни мавҷудияти ҷомеаи 

шаҳрвандӣ ва фаъолияти нињодњои он ғояи давлати ҳуқуқбунёд ба 

утопияи мутлақ монандї дошт. 

Хусусиятњои ташаккул ва рушди љомеаи шањрвандиро дар 

Тољикистон мо метавонем бо баррасии омилњои мухталифи таъсиррасон 

ба ин фароянд дарк намуда бошем. Ба андешаи мо ба њисоб гирифтани 

омилњои таърихию маданї, таъсири собиќаи низоми тоталитарї ба 

љомеа, хусусиятњои замони гузаришї, наќши омилњои берунї, њолати 

рушди иќтисодиву иљтимої ва сиёсии љомеа муњим мебошанд. Танњо бо 

баррасии омилњои мухталифи таъсиргузор мо метавонем хосиятњои 

ташаккул ва инкишофи љомеаи шањрвандї ва таъсиргузории онро ба 

системаи сиёсии Тољикистон дуруст дарк ва бањогузорї намуда бошем. 

Зикр намудан љоиз аст, ки ташаккул ва инкишофи ҷомеаи 

шаҳрвандӣ раванди басо мураккаб мебошад. Албатта, раванди мазкур 

дар ягон давлати дунё бо пуррагї ба охир нарасидааст ва яку якбора низ 

ба миён наомадааст. Аз он љумла давлатҳои мутараққии ҷаҳон дар роҳи 

                                                           
1 Ниг.: Кальной И. И.  и др. Гражданское общество: истоки и современность [Текст] / Науч. ред. проф. 
И. И. Кальной, доц. И. Н. Лопушанский. 3-е изд., перераб. и доп. — СПб.: Издательство Р. Асланова 
«Юридический центр Пресс», 2006. – С. 144. 

бунёди ҷомеаи шаҳрвандӣ марҳилаҳои тӯлониро паси сар кардаанд. 

Бинобар ин, ҷомеаи шаҳрвандӣ заминаҳои муайяни рушди иҷтимоиву 

иқтисодӣ ва сиёсиву фарҳангиро талаб менамояд. 

Чӣ тавре, ки таҷрибаи давлатҳои демократии олам шаҳодат 

медиҳад, љомеаи шањрвандї маҳз дар низоми сармоядорӣ арзи ҳастӣ 

намудааст, зеро меҳвари онро инсони соҳибмулк ва озод ташкил 

медиҳад. Маҳз дар шароити муносибатҳои сармоядории Ғарб одамон 

имконият пайдо намуданд, ки ҳамчун нерўи эҷодкор, созанда, 

ташаббускор ва рақобатпазир ташаккул ёбанд. Мутафаккирон чунин 

зикр менамоянд, ки вақте инсон дорои озодињои иқтисодӣ мегардад, дар 

он њолат заминањои муњим барои амалишавии њуқуқҳои сиёсӣ низ 

фароњам мегардад. Барои мисол муњаќќиќ Ш.Ш. Миров чунин зикр 

намудааст, ки бо рушди муносибатҳои сармоядорӣ зарурияти пайдоишу 

инкишофи ҷомеаи ҳуқуқбунёд ба миён омад ва боис гашт, ки дар баъзе 

давлатҳои пешрафтаи сармоядорӣ асосҳои ҷомеаи шаҳрвандӣ гузошта 

шаванд.1 Раванди бунёди ҷомеаи шаҳрвандӣ дар Тоҷикистон дорои 

хусусиятҳои хос мебошад, зеро, агар ба таърихи кишвар назар андозем, 

пас дарк менамоем, ки Тоҷикистон муносибатҳои сармоядориро қариб 

ки аз сар нагузаронидааст, танҳо дар баъзе минтақаҳои кишвар 

муносибатҳои ибтидоии сармоядорї дар замони пеш аз Шӯравӣ арзи 

ҳастӣ намуда, бо баробари барпо намудани Ҳокимияти Шӯравӣ ҷомеаи 

мо ба муносибатҳои сотсиалистӣ кашида шуд. Дар системаи сиёсии 

давлати шўравӣ нишонаҳои нахустини зуњури  ҷомеаи шаҳрвандӣ танњо 

дар замони “бозсозї” ба назар мерасид. Сабабаш ин буд, ки манфиатҳои 

шахсии шаҳрвандон ба манфиатҳои давлатӣ тобеъ гашта, ҳокимияти 

сиёсӣ тамоми самтҳои ҳаёти одамонро ба таври ҷиддӣ назорат менамуд. 

Режими сиёсӣ ва меъёрҳои ҳуқуқӣ чунин ба роҳ монда шуда буданд, ки 

садди роҳи ҳама гуна озодандешӣ, ташаббускорӣ ва фаъолнокии 

                                                           
1 Ниг.: Миров Ф.С. Нақши ҳуқуқ дар барқароршавӣ ва ташаккулёбии ҷомеаи шаҳрвандӣ [Матн] // 
Маводи конференсияи ҷумҳуриявии илмӣ-назариявӣ “Нақши институтҳои сиёсӣ дар ташаккули 

ҷомеаи шаҳрвандӣ”. – Душанбе: ДМТ, 2018. –  С. 136. 

шаҳрвандон дар идораи ҷомеа мегаштанд. Неруи ҳаракатдиҳанда ва 

худфаъолиятии шахс, яъне ҳуқуқ ба моликият маҳдуд гардонида шуда, 

дар қонуни асосӣ мустаҳкам нагардида буд. Аз ин рў, сохтмони ҷомеаи 

шаҳрвандӣ дар даврони шўравї ба қолаби идеологии он замон 

намеғунҷид. Зиёда аз ин дар замони шўравї омилњои эндогении 

заминасоз барои ташаккули љомеаи шањрвандї, яъне омилњои миллию 

мањаллї мањдуд гардонида шуда буданд. Дар ин маврид муњаќќиќ Ш. 

Солиев чунин зикр намудааст, ки тўли садсолањо мардуми мо дар 

низомњои мутамарказ зиндагї мекунанд. Замони пеш аз Шўравї ва дар 

давраи Шўравї низоми сиёсї комилан хосияти мутамарказї дошт ва ин 

мутамарказият то як андоза ё тамоман наќши њама гуна созмонњои 

љомеаи шањрвандиро дар њаёти љамъиятї ба њеҷ табдил дода буд. Ба 

андешаи ў дар низомњои мутамарказ њама гуна мухолифат ва ё 

фаъолияти љамъиятии берун аз назорати маќомоти давлатї инкор карда 

мешуд.1 

Муњаќќиќ Л. Шелли дар тањќиќоти худ оид ба сафарбарии љомеаи 

шањрвандї дар самти муќовимат бо коррупсия дар Россия ва Украина 

ташкили њокимияти болшевикї ва яккањизбиро дар муњити шўравї 

омили шикаста гардидани љомеаи шањрвандии анъанавї донистааст.2 

Воќеан, дар муњити идеологии шўравї ва мављудияти низоми тоталитарї 

заминањои ташаккули љомеаи шањрвандї то як андоза ба нобудї расида, 

фаъолияти шањрвандон њамчун субъекти ташаббускор зери суол рафта 

буд. Шањрвандон аксаран ба иљрочиёни сиёсати давлатї табдил ёфта 

буданд. 

Чунин вазъият ва баъдан аз байн рафтани Давлати Шуравӣ барои 

давлати тозаистиқлоли Тоҷикистон монеаҳои иҷтимоӣ, иқтисодӣ, ва 

маънавиву сиёсиро ба бор овард. Ҳамин тариқ, пас аз ба шикаст дучор 

                                                           
1 Ниг.: Солиев Ш. Мушкилоти мубориза бо коррупсия дар Тољикистони муосир [Матн] / Ш, Солиев. – 
Хуљанд, Ношир, 2021, - С. 147. 
2 Ниг.: Louise Shelley. Civil society Mobilization against Corruption: Russia and Ukraine [Text] Sh, Louise / 
Civil society and Corruption. Mobilizing for Reform. Edited by Michael Johnston, 2005, University Press of 
America 

гардидани системаи сиёсии давлати Шуравӣ бунёди ҷомеаи шаҳрвандӣ 

дар Ҷумҳурии Тоҷикистон имконпазир гардид. 

Албатта, дар мавриди ташаккул ва инкишофи љомеаи шањрвандї 

дар шароити Тољикистон андешањо якранг нестанд. Барои мисол ќисме 

аз мутахассисони соҳа чунин ёдовар мегарданд, ки ҷомеаи шаҳрвандӣ 

дар Ҷумҳурии Тоҷикистон дар доираи муносибатҳои ғайрирасмӣ дар 

тӯли таърихи рушди кишвар ташаккул ёфтааст. Ба ақидаи онҳо чунин 

унсурҳои анъанавии ҷамъиятӣ ба монанди ҳашар, ҷамоат ва шурои 

маҳалла дар тӯли асрҳо ташаккул ёфта, барои инкишофи минбаъдаи 

созмонњои ихтиёрии ҷамъиятӣ замина офаридаанд. Чунин унсурњои 

ҷомеаи шаҳрвандӣ ба ҳаёти ҷамъиятӣ ва сиёсии маҳал таъсир мерасонанд 

ва ҳоло низ дар деҳаҳои кишвар чунин шаклҳои фаъолияти ихтиёрии 

одамон мавҷуданд.1  

Яке аз кӯҳантарин унсурҳои ҷомеаи шаҳрвандӣ дар таърих ва 

тамаддуни халқи тоҷик нињоди анъанавии худидоракунӣ – маҳалла 

мебошад, ки аллакай дар асрҳои IX-X ташаккул ёфта буд. Мувофиқи 

сарчашмаҳои илмӣ ҳанўз дар давраи Сомониён гузаштагони мо ҳам дар 

шаҳрњо ва њам дар рустоњо ба маҳаллањои алоњида таќсим мешуданд. Чи 

тавре, ки муњаќќиќ К.Ф. Бобоев зикр менамояд, ниҳоди мазкур дар ҳаёти 

ҷамъиятии тоҷикон арзи ҳастӣ намуда, ба муносибатҳои ҷамъиятии 

дигар халқиятҳои Осиёи Марказӣ таъсир расонидааст. Дар ҳаёти 

ҷамъиятии маҳаллањо пирони рӯзгордида, обруву нуфузи махсусро соҳиб 

буданд. Маҳаллаҳо дар рустоњо ва шаҳрҳо истеҳсолот ва тақсимоти 

неъматҳои моддиро таъмин намуда, инчунин ҳаёти ҷамъиятиро дар 

тамоми манотиқи Осиёи Марказӣ муайян, ташкил ва назорат мекарданд. 

Маҳалла дорои меъёр ва қоидаҳои умумиҳатмии рафтор буд ва дар 

ҳолати иҷро нагардидани онҳо аз ҷониби аъзои маҳалла ҷазо муќаррар 

                                                           
1 Ниг.: Бобоев К.Ф. Актуальные проблемы формирования гражданского общества в Таджикистане. 
Часть 1. Историко-методологические особенности и предпосылки зарождения гражданского общества 
в Таджикистане [Текст] / К.Ф. Бобоев. – Душанбе: Ирфон, 2010. – С. 59-60. 

мегардид, ки аз ҷамоа ҷудо намудан яке аз онњо буд.1 Ҳамчунин, дар 

таърихи халқи тоҷик чунин ниҳодҳои анъанавии љомеаи шањрвандї чун 

масљид, шурои калонсолон, ҷурагї, пирию муридї, гаштак, авлод, 

гуруњњои љамъиятии дарвешон ва љавонмардон дар таълиму тарбия, 

ҳалли низоъҳои хонаводагӣ, баррасии муаммоҳои иҷтимоӣ, иқтисодӣ ва 

маънавӣ нақши барҷаста доштанд. 

Ташаккули унсурҳои ҷомеаи шаҳрвандӣ дар фањмиши муосири он 

дар Тоҷикистон ба замони муосир рост меояд. Шурўъ аз охири солҳои 

70-ум дар њудуди кишвар муносибатҳо ва нињодњое пайдо гаштанд, ки 

хусусияти ғайридавлатӣ дошта, манфиатҳои одамонро тањти ҳимояи хеш 

қарор доданд. Аммо фаъолияти чунин нињодњо чандон фарогир набуд. 

Лозим ба ёдоварист, ки дар ташаккули ҷомеаи шаҳрвандӣ дар 

Тољикистон раванди “бозсозӣ”-и горбачёвӣ нақши назаррас бозид, зеро 

он маънои демократисозии ҷомеаи шӯравиро дошт. Хусусан бекор 

намудани моддаи 6-уми Конститутсияи Иттиҳоди Шӯравӣ ва заиф 

гардидани мақоми роҳбарикунандагии Ҳизби коммунистӣ, қабули 

Қонуни ИҶШС “Дар бораи иттиҳодияҳои ҷамъиятӣ” ба пайдоиши як 

қатор созмонњои ҷамъиятӣ ва ҳизбу ҳаракатҳои сиёсӣ дар кишвар оварда 

расонид, ки албатта фаъолияти онњо ба таќдири ояндаи љомеа ва 

чигунагии системаи сиёсии ҷомеа бетаъсир набуд. 

Дар ин замон дар системаи сиёсии кишвар тағйироти куллӣ ба вуҷуд 

омад. Бо зуњури иттињодияњои љамъиятии мухталиф муносибатњои сиёсї 

дар кишвар мураккаб гардиданд. Дар баробари мақомот ва сохторҳои 

давлатӣ созмонњои ихтиёрии шаҳрвандон, клубҳои сиёсӣ, яъне ниҳодҳои 

ғайридавлатӣ дар саҳнаи сиёсӣ фаъол гардиданд, ки ба системаи сиёсӣ 

хосияти мураккабї мебахшиданд. Аз ҷумла дар Тоҷикистон чунин 

созмонњои ҷамъиятӣ, ба монанди “Растохез”, “Ваҳдат”, “Лаъли 

                                                           
1 Ниг.: Бобоев К.Ф. Актуальные проблемы формирования гражданского общества в Таджикистане. 
Часть 1. Историко-методологические особенности и предпосылки зарождения гражданского общества 
в Таджикистане [Текст] / К.Ф. Бобоев. – Душанбе: Ирфон, 2010. – С. 59-60. 

Бадахшон”, “Носири Хисрав”, “Эҳёи Хуҷанд”, “Бохтар”, “Дирафши 

Ковиён”, “Куруши Кабир”, “Ошкоро”, “Ватан” ва клуби сиёсии “Рӯ ба 

рӯ” таъсис ёфта, ба фаъолият шуруъ намуда буданд, ки аъзои онҳоро 

асосан зиёиён ташкил медоданд. Ин созмонњо перомуни масъалаҳои 

сиёсӣ, иқтисодӣ ва иҷтимоии кишвар андешаронї ва мавќеъгирї 

менамуданд. Дар баробари созмонњои ҷамъиятӣ њамчунин ҳизбҳои 

сиёсии нав ба монанди Ҳизби демократии Тољикистон ва Ҳизби наҳзати 

исломии Тољикистон таъсис ва ба фаъолият шуруъ намуданд. Аксаран 

њизбу ҳаракатҳо ва созмонњои ҷамъиятии он замон таъсисшуда нисбат ба 

ҳокимияти давлатӣ дар мавқеи мухолифат ќарор гирифта, қисме рӯҳияи 

демократӣ, қисме даъвои арзишҳои исломӣ ва дигаре рӯҳияи 

маҳалгароию миллатгароӣ доштанд. Мутаассифона, аксари онҳо 

мустақил набуда, дар зери таъсири неруҳо ва ҳаракатҳои хориҷӣ қарор 

доштанд. Вазъияти баамаломада имконият намедод, ки роҳи инкишофи 

минбаъдаи Тоҷикистони соҳибистиқлол дуруст муайян гардад.1 

Дар ин давра таъсиси ташкилотҳо ва созмонҳои нави ҷамъиятӣ ба 

таври стихиявӣ сурат мегирифт. Љињати муњими фаъолияти созмонњои 

љамъиятї дар он замон бештар хосияти сиёсї доштани онҳо буд. Дар 

чунин њолат моҳияти ҷомеаи шаҳрвандӣ коста гардида, ташкилотҳо ва 

созмонҳои ҷамъиятӣ ҳамчун мухолифин бар зидди ҳокимияти мавҷуда 

баромад менамуданд. Албатта, нодуруст дарк намудани нақш ва вазифаи 

иттиҳодияҳои ҷамъиятӣ аз тарафи роҳбарони онҳо яке аз заминањои 

асосии бесарусомониҳо дар Тољикистон гардида буд. Чунин вазъият на 

танҳо дар Тоҷикистон балки дар дигар гӯшаву канори Иттифоқи 

Шӯравӣ ба назар мерасид. Чӣ тавре, ки классикони психологияи 

иҷтимоӣ Г. Лебон2, К. Юнг3, С. Московичи4 зикр намудаанд, зери 

ҳукмронии асотирҳо ва тасаввуротҳо, њам нишонаи муташаккилӣ ва ҳам 

                                                           
1 Ниг.: Зокиров Г. Сиёсатшиносӣ. Ҷ 2. [Матн] /  Г. Зокиров. – Душанбе: “Эр-граф”, 2019. – С. 108. 
2 Ниг.: Лебон Г. Психология народов и масс [Текст] / Г. Лебон – СПб., 1995. 
3 Ниг.: Одайник В. Психология политики: Политические и социальные идеи К. Юнга [Текст] / 
В.Одайник. – М., 1996. 
4 Ниг.: Московичи С. Век толпы [Текст] /  С. Московичи. – М., 1997. 

тӯда пай бурда мешуд. Созмонњо ба ҳаракатҳо мубаддал мегардиданд, 

ҳаракатҳо ба ҳизбҳо. Дар ин замон тӯда ба задухӯрдҳои хунин дар 

Тифлис, Вилнюс ва Боку оварда расонид. Дар ҳолати аввал муносибати 

ҳуқуқии иҷозатдодашудаи ҳокимият ғолиб омад. Дар ҳолати дуюм, 

нигилизми ҳуқуқӣ ҳукмфармо буд, яъне тасаввуроти нодуруст оид ба 

демократия, ки гӯё ҳама гуна амалу кирдор дар низоми демократӣ 

равост.1 

Хусусияти муњимми ин давра дараҷаи номуайянии ризоияти 

шаҳрвандӣ, мутамарказ гаштани талошҳои одамон баҳри аз байн 

бурдани ҳокимияти пешина ва барқарор намудани ҳокимияти нав буд. 

Нерўњои сиёсие, ки дар ин давра ташаккул ёфтанд мавќеъгирии хешро 

оид ба роҳи минбаъдаи Тоҷикистон пешниҳод менамуданд, ки на ҳама 

вақт ба њам мувофиқ меомаданд ва ҳатто мухолифи якдигар низ буданд. 

Созмонњои љамъиятї дар замони гузаришї дар кишварњои пасошўравї 

ва хусусан Тољикистон ба як унсури асосии катализатории ин раванд 

табдил ёфтанд ва он љињатро дарк накарда буданд, ки љомеа њоло ба 

таѓйироти радикалї омода нест. Шояд дарк карда натавонистани 

шароитњои замони гузаришї ва ќонуниятњои модернизатсионї аз 

љониби созмонњои мухталифи љамъиятї сабаб гардид, ки онњо ба як 

омили носуботї дар Тољикистон табдил гарданд. Мутаассифона. 

кишвари мо дар солњои “бозсозї” ва бадастории истиќлоли давлатї ба 

фаъолгардии бемавќеъ ва якбораи љомеаи шањрвандї рў ба рў гардид, ки 

ба љойи гузариши ќадам ба ќадам ва эволютсионї онро ба вартаи 

майлонњои популистї ва демагогї кашонид. Паёмади асосии чунин 

фаъолгардї носуботї ва низои тўлонї дар кишвар буд. Таљрибаи 

кишвари мо дар ин давра баёнгари он аст, ки фаъолгардии љомеаи 

шањрвандї ва созмонњои љамъиятї на њамеша хосияти созандагї дошта 

метавонад. Хусусан, фаъолгардии нињодњои љомеаи шањрвандї дар 

сурати заифии маќомоти давлатї ва номуайянии дурнамои рушди як 

                                                           
1 Ниг.: Шестопал Е.Б. Психологический профиль российской политики 1990-х. Теоретические и 
прикладные проблемы политической психологии [Текст] / Е.Б.Шестопал. – М., 2000. – С 341-355. 

кишвар метавонад паёмадњои ногуворе барои он љомеа дошта бошад. 

Њамчунин таљрибаи Тољикистон нишон дод, ки вайроншавии тавозуни 

муносибатњои миёни давлат (њукумат ва маќомоти давлатї) ва љомеаи 

шањрвандї ба нафъи дуюмї боиси ављ гирифтани тамоюлњои анархистї 

ва носуботї дар љомеа гардад. Эњтимолан фаъолияти созмонњои 

љамъиятии солњои аввали соњибистиќлолї ба рушди минбаъдаи љомеаи 

шањрвандї бетаъсир набудааст. 

Зикр намудан бамаврид аст, ки аз рузњои аввали таъсисёбии 

нињодњои муосири љомеаи шањрвандї, хусусан иттињодияњои љамъиятии 

мухталиф таъсиргузории онњо ба системаи сиёсии Тољикистон назаррас 

буд. Мутаассифона, дар замони бозсозї ва солњои аввали 

соњибистиќлолї фаъолияти созмонњои мухталифи љамъиятї дар 

Тољикистон на хосияти созандагї, балки бештар љињатњои низоъангезро 

ба худ гирифта буд, ки дар муборизањои сиёсї барои ќудрати сиёсї 

ифода мегардид. Омилњои мухталиф, хусусан муборизањои ќавмию 

мањаллї яке аз љињатњои фаъолияти иттињодияњои мухталифи 

љамъиятиро ташкил медоданд, ки барои муттањидии кишвар дар ин 

лањзаи хеле њассос монеа мегардид. Дар ин замон бештар он љињат 

мушоњида карда мешуд, ки фаъолияти иттињодияњои љамъиятии 

мухталиф боиси парокандагии бештари љамъият мегардад. Албатта 

чунин њолат ба фаъолияти системаи сиёсии Тољикистон дар давраи 

гузариш бетаъсир набуд. Фаъолияти иттињодияњои мухталифи љамъиятї 

дар Тољикистон дар ин замон то як андоза омили катализатсионии 

заифгардии системаи сиёсї ва корношоям гардидани нињодњои 

мухталифи давлатї гардид. Ба андешаи мо дар ин давраи њассос барои 

дуруст ба роњ мондани равандњои модернизатсонї дар кишвар як низоми 

идории мустањкам зарур буд, то тавонад аз тамоюлњои низоъангез ва 

тахрибкор пешгирї намояд. Аммо, иттињодияњои мухталифи љамъиятї 

бо фаъолияти хеш сабаб гардиданд, ки низоми идории кишвар ба 

пуррагї фалаљ гардад ва аз уњдаи дуруст ба роњ мондани раванди 

таѓйирот набарояд. 

Ба андешаи мо омилњои мухталиф дар давраи “бозсозї” ва солњои 

аввали соњибистиќлолї боис таъсиргузории манфии унсурҳои љомеаи 

шањрвандї ба системаи сиёсии Тољикистон гардиданд. Аввалан, хосияти 

миллї надоштани аксари иттињодияњои љамъиятї дар ин замон боиси 

наќшгузории онњо дар ќисматшавии љомеаи кишвар шуданд. Омили 

дуввум набудани самтгирии муайяни идеологї дар кишвар буд, ки пас аз 

заифшавии мавќеи коммунистон ба миён омада буд. Мутаассифона, 

таълимот ва ё андешаи миллие мављуд набуд, ки њамаи мардуми 

кишварро муттањид гардонад. Аз ин рў, чунин њолат ба ташаккули 

иттињодияњои љамъиятї низ сироят намуда буд. Дар ин замон ташкили 

иттињодияњои љамъиятї чун абзори муњим барои муборизањои 

њокимиятї дида мешуд. Сеюм омили таъсиррасон ба андешаи мо 

надоштани таљрибаи зарурии сиёсї дар таъсиси иттињодияњои љамъиятї 

ва истифодаи фазои љомеаи шањрвандї барои таъмини суботу созандагї 

дар кишвар буд. Албатта, дар замони њукмронии идеологияи ягонаи 

коммунистї мардуми кишвар перомуни муборизањои сиёсї ба таври 

кофї таљриба надоштанд. Аз ин рў, бо фароњам омадани фазои мусоид 

барои таъсиси иттињодияњои љаъмиятї ин фазоро барои муборизањои 

сиёсї истифода намуданд, ки моњиятан хоси љомеаи шањрвандї набуд. 

Дар солњои баъдї, хусусан пас аз ба имзо расидани Созишномаи умумии 

истиќрори сулњ ва вањдати миллї дар Тољикистон љомеаи шањрвандї 

тавонист дар тањкими системаи сиёсии демократї дар кишвар наќши 

муњим ба иљро расонад, ки баъдан ин љињатро мавриди баррасї ќарор 

медињем. 

Дар оғози бунёди давлатдории миллӣ дар аксари давлатҳои 

пасошӯравӣ мафҳуми “ҷомеаи шаҳрвандӣ” ҳамчун мӯъҷиза фаҳмида 

шуда, кӯшиши дигаргун сохтани воқеияти иҷтимоӣ бо дарназардошти 

стандартҳои Ғарбӣ ба вуҷуд омада буд. Ѓолибан чунин тасаввур карда 

мешуд, ки барои бунёди ҷомеаи шаҳрвандӣ қонунӣ намудани моликияти 

хусусӣ ва эълон намудани ҳуқуқҳои сиёсӣ ва иҷтимоию иқтисодии инсон 

кофӣ аст. Лекин, барои бунёди ҷомеаи шаҳрвандӣ танњо ин тадбирҳо 

кофӣ набуда, дар навбати худ меъёрҳо ва арзишҳои ғарбии ҷомеаи 

шаҳрвандиро пурра ҷорӣ намудан низ ғайриимкон аст. Дар ин маврид 

зарур медонем, ки хусусиятҳои фарҳангию таърихӣ ва вазъи инкишофи 

муосири давлат ба инобат гирифта шавад.  

Муњаќќиќ А.К. Пиров масъалаи ворид намудани таљрибаи 

кишварњои дигарро дар самти бунёди љомеаи шањрвандї баррасї 

намуда, чунин зикр кардааст, ки ба таври ғайриинтиқодӣ интиқол 

додани бисёре аз муассисаҳои иҷтимоӣ ва таҷрибаҳои кишварҳои 

пешрафтаи ғарбӣ ба заминаи тоҷикистонӣ бенатиҷа мебошанд. Ин 

муассисаҳо ба фазои иҷтимоию фарҳангии ба худ бегона ворид гардида, 

самаранокии паст доранд. Дар баробари ин, таҷрибаи он кишварҳо 

бешубҳа манфиати зиёдеро барои Тоҷикистон доранд ва баъзе унсурҳои 

он метавонанд дар амалисозии ҷомеаи шаҳрвандӣ хеле муфид бошанд.1 

Албатта барои ташаккул ва инкишофи ҷомеаи шаҳрвандӣ дар як 

кишвар заминаҳои муайяни ҳуқуқӣ, иқтисодӣ, сиёсӣ, фарњангї ва 

маънавӣ зарур мебошанд. Бунёди ҷомеаи шаҳрвандии функсионалї ва 

созанда  ташаккули шахсияти нав – шахсияти озод, соҳибмулк, дорои 

фарњанги баланди шаҳрвандӣ, ки аз ҳуқуқу озодиҳои хеш бархўрдор 

буда, дар назди ҷамъият ва давлат дорои ӯҳдадориҳои муайян аст, 

вобастагии амиќ дорад. 

Бинобар ин, дар назди Тоҷикистон ҳамчун дигар давлатҳои 

соҳибтамаддуни ҷаҳон тай намудани роҳи худии ташаккул ва инкишофи 

ҷомеаи шаҳрвандӣ ва давлати ҳуқуқбунёд меистод, ки онро пеш аз ҳама 

бо нигоҳ доштани анъанаҳои бойи фарҳангї ва тамаддунї  мебоист тай 

намуд. Зикр намудан бамаврид аст, ки дурнамои рушди ҳамагуна 

нињодњои ҷомеаи шаҳрвандӣ на танҳо аз шароити ҷаҳонӣ ва омўзиши 

таљрибаи дигарон, балки аз анъанаҳои таърихии ҷомеаи муайян низ 

                                                           
1 Ниг.: Пиров А.К. Нақши маърифати сиёсӣ дар ташаккули ҷомеаи шаҳрвандӣ [Матн] / А.К. Пиров // 
Маводи конференсияи ҷумҳуриявии илмӣ-назариявӣ “Нақши институтҳои сиёсӣ дар ташаккули 

ҷомеаи шаҳрвандӣ”. – Душанбе: ДМТ, 2018. – С.97.  

вобаста аст. Барои мисол дар шароити Тоҷикистон анъанаҳои кўҳани 

дастёрї ва хайрхоҳї ташаккул ёфтаанд, ки барои таъсиси иттиҳодияҳои 

гуногуни иҷтимоӣ замина эҷод менамояд. 

Нооромию ноустувории вазъи дохилӣ ва дучор шудани кишвар ба 

низои мусаллањона ба ташаккули ҷомеаи шаҳрвандӣ низ таъсир расонид. 

Агар аз як тараф фаъолияти баъзе аз иттињодияњои љамъиятї дар солњои 

аввали соњибистиќлолї боиси зуњури заминањои низои сиёсї дар кишвар 

гардид, пас аз тарафи дигар муќовимати мусаллањона боиси кунд 

гардидани раванди ташаккул ва инкишофи љомеаи шањрвандї дар 

Тољикистон шуд. Буҳрони сиёсии аввали солҳои 90-ум, ноогоҳии элитаи 

сиёсї аз ниёз ва матлаби мардум, дуруст дарк карда натавонистани роҳи 

рушди муосир, шакл нагирифтани шуури миллї миёни зиёиён кишвар 

моро оқибат ба гирдоби фоҷиаҳои сиёсї кашид. Лек ба чунин вазъият 

нигоҳ накарда, ҷомеаи шаҳрвандии тоҷик тадриљан ташаккул меёфт. Дар 

ин бора муњаќќиќ Ш. Каримов чунин зикр менамояд, ки дар ин замина 

ба вуҷуд омадани аввалин созмонҳои ғайридавлатӣ дар Тоҷикистон як 

навъ ибрози ибтикори шаҳрвандӣ дар мавриди кӯмак ба давлати 

навтаъсис дар соҳаҳои гуногуни ҳаёти сиёсию иҷтимоӣ буд.1 

Дар солњои соњибистиќлолї яке аз заминањои муњимро барои 

ташаккул ва инкишофи љомеаи шањрвандї меъёрњои њуќуќии 

мусоидаткунанда ба ин фароянд ташкил медоданд. Чунин замина њанўз 

дар замони “бозсозї” дар солњои охири мављудияти ИЉШС ба вуљуд 

омада буд. Ќадами муњим дар ин самт дар замони соњибистиќлолї 

ќабули Конститутсияи Љумњурии Тољикистон дар соли 1994 буд, ки 

заминањои муњимро барои ташаккули љомеаи шањрвандї фароњам 

менамуд. Қабули Конститутсияи Ҷумҳурии Тоҷикистон ба ташаккулёбии 

ҷомеаи шаҳрвандӣ нақши калидӣ бозидааст. Маҳз Конститутсия асосҳои 

ҳуқуқии ташаккулёбии ҷомеаи шаҳрвандиро ба вуҷуд овард ва њамчунин 

заминаи демократисозии системаи сиёсии кшварро фароњам намуд. 

                                                           
1 Ниг.: Каримов Ш. Созмонҳои ғайридавлатӣ ва мақоми онҳо дар низоми сиёсию иҷтимоии 

Тоҷикистон. [Матн] / Ш. Каримов. – Душанбе, 2009.– С. 25. 

Ҳарчанд дар он мафҳуми “ҷомеаи шаҳрвандӣ” ба назар намерасад, аммо 

унсурњои гуногун ва бунёдии ҷомеаи шаҳрвандӣ дар он мустаҳкам карда 

шудаанд. Дар моддаи 1-уми Конститутсия Тоҷикистон ҳамчун давлати 

демократӣ ва ҳуқуқбунёд эълон гардидааст, ки он дар навбати худ яке аз 

шартҳои зарурии ташаккулёбӣ ва рушди ҷомеаи шаҳрвандӣ ба ҳисоб 

меравад. Инчунин боби 2-юми Конститутсияи Ҷумҳурии Тоҷикистон ба 

ҳуқуқ ва озодиҳои инсон бахшида шудааст, ки онҳо дар навбати худ 

ҳамчун арзиши олӣ эътироф гардида, риояи воқеияшон яке аз 

нишонаҳои муҳимми ҷомеаи шаҳрвандӣ ба ҳисоб меравад. Инчунин дар 

Конститутсияи кишвар гуногунандешии сиёсӣ, шаклҳои гуногуни 

моликият ва дигар унсурҳои муҳимми ҷомеаи шаҳрвандӣ мустаҳкам 

гардиданд, ки асосҳои ҳуқуқии ҷомеаи шаҳрвандиро ташкил медиҳанд. 

Президенти Ҷумҳурии Тоҷикистон Эмомалӣ Раҳмон инкишоф ва 

ташаккулёбии унсурҳои ҷомеаи шаҳрвандиро комилан ба Конститутсияи 

кишвар алоқаманд намуда, махсусан зикр менамоянд, ки Конститутсия 

воқеан шоҳсутун ва шиносномаи давлат, санади тақдирсоз ва 

таъминкунандаи ҳар халқу миллат мебошад. Маҳз бо шарофати 

истиқлолияти давлатӣ ва қабули Конститутсия ба бунёди давлати навини 

тоҷикон ва ҷомеаи шаҳрвандӣ асос гузошта шуд ва он ба сифати 

сарчашми олии низоми ҳуқуқии мамлакат эътироф гардид. 

Ҳамин тариқ, қабули Конститутсияи Ҷумҳурии Тоҷикистон, ки дар 

он принсипҳои ҷомеаи ҳуқуқбунёд ва демократӣ мустаҳкам гардидаанд, 

ба сифати асос ва заминаи муњимми ҳуқуқиву сиёсии ташаккули ҷомеаи 

шаҳрвандӣ баромад менамояд.  

Ҷомеаи шаҳрвандӣ фазои иҷтимоие мебошад, ки дар он одамон 

озодона ва бе дахолати давлат муносибат менамоянд. Дар навбати худ 

Конститутсияи Ҷумҳурии Тоҷикистон тамоми ҳуқуқу озодиҳои инсонро 

баҳри инкишофи озодонаи он кафолат додааст. Аз ин лиҳоз риояи 

қатъии меъёрҳои конститутсионӣ шарти зарурии инкишофи ҷомеаи 

шаҳрвандӣ дар Тоҷикистон дониста мешавад. Лекин танҳо қабули 

санадҳои меъёриву ҳуқуқӣ дар самти бунёди давлати демократӣ ва 

ҷомеаи шаҳрвандӣ кофӣ набуда, барои иҷроиши он тањкими 

ќонунмењварї миёни мардуми кишвар муњим дониста мешавад. Хусусан 

дар љомеа мустањкам намудани унсурҳо ва арзишҳои демократӣ чун 

озодӣ, баробарҳуқуқӣ, гуногунандешӣ ва масъулият барои ҳаёти хеш, 

эҳтиром гузоштан ба ҳуқуқу озодиҳои дигарон, иштироки фаъол дар 

идораи давлатӣ, интихоб намудани ояндаи хеш метавонад заминаи 

мусоид барои тањкими љомеаи шањрвандї гардад. 

Дар Тољикистон тадриљан бо рушди системаи сиёсии демократӣ, 

ташаккулёбии ниҳодҳо ва муносибатҳои демократӣ таркиби системаи 

сиёсии он торафт мураккаб мегардид. Ба ақидаи муњаќќиќ М. Хидирова 

мақомоти давлатӣ зарурияти ҳамкориро бо бахши хусусӣ дарк намуда, 

муносибатҳои мутақобилан судманди байни онҳо ба роҳ монда шуд. Ба 

ақидаи муњаќќиќ Г. Зокиров яке аз хусусиятҳои хоси ташаккули 

унсурҳои ҷомеаи шаҳрвандӣ дар Тоҷикистон ин ба имзо расидан ва 

амалӣ гардидани Шартнома дар бораи ризоияти ҷамъиятӣ мебошад. 

Маҳз дар марҳилаи муҳимми таърихӣ моҳи марти соли 1996 бо 

ташаббуси Президенти Ҷумҳурии Тоҷикистон роҳбарони 35 ҳизбҳои 

сиёсӣ ва иттиҳодияҳои ҷамъиятӣ Аҳдномаи ризоияти ҷомеаи 

Тоҷикистонро имзо карданд. Ин ҳуҷҷати дорои моҳияти таърихӣ дар 

ҳаёти сиёсии кишварамон нақши муҳиммеро бозид, зеро бори аввал дар 

ҷомеаи мо, баъди расидан ба истиқлоли давлатї, новобаста аз ақида ва 

мавқеъҳои мухталифи сиёсї барои ба даст овардани муттаҳидию 

ягонагии миллию сиёсии халқи тоҷик ва миллатҳои дигари сокини 

ҷумҳурӣ дар роҳи бунёди ҷомеаи озоду демократӣ заминаи хубе фароҳам 

оварда шуд. 

Љињати муњимро дар ташаккулу инкишофи љомеаи шањрвандї дар 

Тољикистон иќдомњо барои бунёди фазои ягонаи њамкорї миёни 

нињодњо ва унсурҳои љомеаи шањрвандї ташкил медињад. Дар 

Тољикистон кўшишњо бањри он равона карда шуд, ки фазои њамкории 

миёни созмонњои љамъиятї ва њукумат фароњам оварда шавад. Аз ин рў, 

моҳи апрели соли 1996 бо мақсади таъмини гуфтушуниди доимии 

неруњои гуногуни ҷамъиятию сиёсӣ, барои ба даст овардани таносуби 

манфиату ақидаҳо ва ҷустуҷую барқарор кардани шаклҳои нави ҳамкорї 

Шурои ҷамъиятии Ҷумҳурии Тоҷикистон созмон дода шуд. Таъсиси ин 

шуро барои таъмини сулҳу осоиш ва созандагӣ нақши муассир гузошт, 

зеро кишвари мо аллакай таљрибаи талхи канораравии баъзе аз 

нињодњои љомеаи шањрвандиро дар солњои аввали соњибистиќлолї  

дошт. Ба андешаи мо ин иќдоми сариваќтї буд, то муњиммияти љомеаи 

шањрвандї дар дурнамои рушди кишвар дарк карда шавад. Перомуни 

нақши Шурои ҷамъиятӣ Пешвои миллат чунин ёдовар шудааст: “Мо 

борҳо сари мизи гуфтушунид ҷамъ омада, муҳимтарин масъалаҳои 

вобаста ба ваҳдати миллӣ, суботи комили сиёсӣ, ба эътидол овардани 

вазъи ҷомеа ва таъмини волоияти қонунро муҳокима намудем ва 

қарорҳое қабул кардем, ки иҷрои онҳо ба таъмини сулҳу амният дар 

кишвар мусоидат намуда, барои ташаккули ҷомеаи шаҳрвандӣ, озодии 

сухан ва муколамаи сиёсӣ заминаи воқеӣ фароҳам овард. Яъне, таъсис ва 

такмили фаъолияти самараноки Шурои ҷамъиятӣ ба ҳаллу фасли 

масъалаҳои ниҳоят муҳимми сиёсӣ - қатъи ҷанги таҳмилӣ, ба Ватан 

баргардонидани гурезаҳо, ба эътидол овардани вазъи сиёсии кишвар ва 

таъмини ваҳдати миллӣ мусоидат намуд”.1 

Ҳамин тариқ, хусусияти хоси ин давраро дарёфти роҳҳо ва усулҳои 

батанзимдарории муносибатҳои ҷамъиятӣ, ҳамгироии ҷомеа, инчунин 

кӯшиши њукумат ва бахши љамъиятї барои бароњмонии ҳамкории  

судманд ташкил менамуд. Ба сифати омилњои асосии таъмини 

ҳамгироии ҷомеа дар ин давра худшиносии миллӣ, дарки манфиатҳои 

умумимиллӣ ва умумидавлатӣ баромад менамуданд. Ба имзо расидани 

Созишномаи истиқрори сулҳ ва ваҳдати миллӣ дар Тољикистон ва 

                                                           
1 Суханронии Президенти Ҷумҳурии Тоҷикистон Э. Раҳмон дар маљлиси Шурои љамъиятии Љумњурии 
Тољикистон аз 27.01.2017 [Манбаи электронӣ] /  RL:http://president.tj/node/14361 // Cанаи истифодабарӣ 
20.02.2020. 

амалишавии он, таъмини амният ва бехатарии ҷомеа ба инкишофи 

ҷомеаи шаҳрвандї дар кишвар заминаи мусоид фароњам намуд. 

Дар ташаккул ва инкишофи минбаъдаи ҷомеаи шаҳрвандӣ дар 

Тоҷикистон қабули Қонунҳои Ҷумҳурии Тоҷикистон “Дар бораи 

иттињодияњои ҷамъиятӣ” ва “Дар бораи ҳизбҳои сиёсӣ” таъсири муҳим 

расонид. Дар аввал фаъолияти созмонњои мухталифи љамъиятї ва 

њизбњои сиёсиро дар Тољикистон Ќонуни Љумњурии Тољикистон “Дар 

бораи иттињодияњои љамъиятї” танзим менамуд, ки соли 1990 ќабул 

шуда буд. Пас аз ба имзо расидани Созишномаи истиқрори сулҳ ва 

ваҳдати миллӣ ва тақвият бахшидан ба равандҳои демократӣ дар ҷомеа 

зарурият ба қабули санадҳои меъёриву ҳуқуқии нав ба миён омад. 

Лоиҳаи Қонуни Ҷумҳурии Тоҷикистон “Дар бораи ҳизбҳои сиёсӣ”-ро 

Комиссияи оштии миллӣ дар мувофиқа бо Созишномаи истиқрори сулҳ 

пешниҳод намуд, ки масъалаи таъсис, бақайдгирӣ, вазифа ва тартиби 

манъ намудани фаъолияти ҳизбҳои сиёсиро танзим менамуд. Дар соли 

1998 ќонунњои нави Љумњурии Тољикистон “Дар бораи иттињодияњои 

љамъиятї” ва “Дар бораи њизбњои сиёсї” ќабул карда шуданд.  

Дар шароити имрўза яке аз заминањои муњимми ташаккул ва 

инкишофи љомеаи шањрвандї мављудияти синфи миёна дониста 

мешавад. Албатта бинобар сабаби буњрони иќтисодї ва иљтимої дар 

Тољикистони замони гузариш сатњи синфи миёна дар кишвари мо хеле 

поён ба назар мерасид. Њолати иќтисодї ва иљтимоии кишвар баёнгари 

он мебошад, ки ташаккул ва инкишофи љомеаи шањрвандї дар 

Тољикистон бештар зери таъсири омилњои экзогенї сурат гирифтааст. 

Хусусан дар ташаккул ва инкишофи љомеаи шањрвандї дар Тољикистон 

таъсиргузории донорњои байналхалќї назаррас буд, зеро аксари 

лоињањои нињодњои љомеаи шањрвандї, аз он љумла созмонњои 

мухталифи љамъиятї аз љониби онњо маблаѓгузорї карда мешуд. Ба 

андешаи мо таъсири омилњои эндогенї низ дар ташаккул ва инкишофи 

љомеаи шањрвандї ва нињодњои мухталифи он дар замони 

соњибистиќлолї ба назар мерасид. Аз ин рў мо метавонем он љињатро 

зикр намоем, ки дар ташаккул ва инкишофи љомеаи шањрвандї дар 

Тољикистон њам оми 

Чунин ба назар мерасад, ки наќши омилњои эндогенї дар ташаккул 

ва рушди нињодњои муосири љомеаи шањрвандї дар Тољикистон чандон 

назаррас нестанд. Яке аз хусусиятњои асосии ташаккул ва рушди 

нињодњои муосири љомеаи шањрвандиро дар шароити имрўзаи 

Тољикистон он љињат ташкил медињад, ки он бештар зери таъсири 

фаъолияти созмонњои байналхалќї ва донорњои хориљї ташаккул ва 

инкишоф ёфтааст. 

Дар системаи сиёсии Тољикистон дар замони соњибистиќлолї 

таѓйироти љиддї ба амал омад, ки тамоюли асосии онро ба меъёрњои 

демократї мувофиќ гардонидани принсипњо, арзишњо ва таркиботи 

нињодии он ташкил медод. Системаи сиёсии Тољикистон хосияти 

раќобатнокиро пайдо намуд, ки наќши њизбњои мухталифи сиёсї дар 

таркиби он муњим талаќќї мегардид. Зикр намудан бамаврид аст, ки 

таѓйироти системаи сиёсї барои ташаккул ва рушди нињодњои љомеаи 

шањрвандї заминаи муњим фароњам овард. Дар навбати худ нињодњои 

љомеаи шањрвандї бо фаъолияти хеш тавонистанд ба таќвияти системаи 

сиёсї ва хусусан тањкими унсурҳои демократї дар он наќши муњимро 

иљро кунанд. 

Дар раванди тағйири системаи сиёсии Тоҷикистон ва гузариш аз 

тарзи идораи тоталитарӣ ба низоми демократӣ ниҳодҳои ғайридавлатӣ 

ташаккул меёфтанд. Раванди демократисозї дар Тоҷикистон имконият 

фароҳам овард, ки дар кишвар чунин ниҳодҳои сиёсӣ ва љамъиятї ба 

монанди ҳизбҳои сиёсӣ, созмонњои ҷамъиятӣ, иттиҳодияҳои касбию 

эҷодӣ, варзишӣ, ҷавонон, занон, ҳунармандон, фондҳои хайриявӣ ва 

воситаҳои ахбори оммаи мустаќил арзи ҳастӣ намоянд. 

Дар шароити Тољикистон афзоиши воқеии ташаббусҳои шаҳрвандӣ 

дар шакли иттиҳодияҳои ҷамъиятӣ дар ибтидои солҳои 1990 ба амал 

омад. Ба ѓайр аз шароитњои сиёсї њамчунин шароитњои иљтимоию 

иќтисодї ва њуќуќии ташаккули бахши сеюмро дар Тољикистон људо 

намудан мумкин аст: 

 тағйири заминаи меъёриву ҳуқуқӣ шароити зарурии ҳуқуқиро 

барои ташаккул ва инкишофи иттиҳодияҳои ҷамъиятии шаҳрвандон 

фароҳам овард; 

 ниҳодигардии шаклњои нави њамкории маќомоти њокимияти 

давлатї ва худидоракунии мањаллї, тартиби оинномавии фаъолияти 

иттињодияњои љамъиятї, дастгирии иќтисодї, иттилоотї, ва машваратии 

љомеаи шањрвандиро таъмин намуд; 

 пастравии дараҷаи некуаҳволии аҳолӣ ташаккули созмонњо ва 

гуруҳҳои худидоракуниро тезонид, зеро амалї намудани лоињањои 

мухталиф барои як ќишри муайяни ањолї, хусусан зиёиён як роњи 

бењтарсозии зиндагии иљтимоияшон гардид; 

 нокифоя ва ба ҳаҷми зарурӣ ҷудо нашудани маблаѓ ба соњањои 

иљтимоию фарњангї ва гуманитарї раванди ташкили иттињодияњои 

љамъиятиро барои нигоҳдории фарњанг, санъат, маориф ва илм пурзўр 

кард; 

 сиёсати махсуси андоз ва гумрук ба намудҳои алоҳидаи 

иттиҳодияҳои ҷамъиятӣ имтиёзҳо дода, таъсиси онҳоро ҳавасманд 

намуд; 

 ташаккули бозори хизматрасонӣ дар мамлакати мо ба ташаккули 

иттиҳодияҳои шаҳрвандон, ки захираҳои заруриро барои  расонидани 

хизматрасониҳои иҷтимоӣ доро мебошанд, мусоидат кард. 

Яке аз хусусиятњои муњимми ташаккул ва инкишофи љомеаи 

шањрвандиро дар Тољикистон тамоюли рушди нињодњои муосири он 

ташкил медињад, ки зери таъсири омилњои мухталиф аз он љумла 

фароњам шудани заминаи ќонунгузории мусоид, тарѓиби муњиммияти 

љомеаи шањрвандї дар рушди демократї ва њамчунин дастгирии 

донорњои хориљї аз созмонњои ѓайрињукуматї сурат гирифт. Дар 



111 
 

таркиби љомеаи шањрвандии муосир созмонњои мухталифи 

ѓайрињукуматї мавќеи калидиро ишѓол мекунанд. Ѓолибан мавҷудият ва 

рушди ҷомеаи шаҳрвандиро дар шароити имрўза аз сатњи ташаккулу 

инкишоф ва фаъолияти иттиҳодияҳо ва созмонҳои мухталифи 

шаҳрвандон вобаста медонанд. Додањои таъсиси созмонњои мухталифи 

љамъиятї дар Тољикистон тамоюли рушди онњоро баръало нишон 

медињад. Барои мисол мувофиқи маълумоти Вазорати адлияи кишвар 

дар Тољикистон дар аввали соли 1997 275 созмони ғайрињукуматї мавҷуд 

буданд, ки онҳо ҷиҳати ҳалли масъалаҳои ҳуқуқӣ, ҳифзи иҷтимоӣ, 

тандурустӣ, ҳуқуқи занон ва ҷавонон мусоидат менамуданд. Лекин онҳо 

дар сиёсати давлатӣ ягон таъсири хосе надоштанд.1 Динамикаи рушди 

иттињодияњои љамъиятї дар Тољикистон то соли 2002 чунин њолат дошт: 

то моњи октябри соли 1998 - 400 иттињодияњои љамъиятї; моњи феврали 

соли 1999 460 адад, моњи июли њамон сол - 500 адад; моњи августи соли 

2000 - 650, дар моњи декабри њамон сол – 700 адад; соли 2002 ќариб 900 ва 

умуман дар ҷумҳурӣ беш аз 1400 созмони ғайрињукуматї расман ба ќайд 

гирифта шуданд, ки асосан дар шаҳрҳои калони ҷумҳурӣ (Душанбе, 

Хуҷанд, Курғонтеппа (имрўза Бохтар)) ҷойгир буданд. Гузашта аз ин, 

беш аз 500 номгўи иттињодияњои љамъиятї дар шӯъбаҳои адлияи ВМКБ, 

вилоятҳои Суғду Хатлон сабти ном шудаанд. То аввали соли 2004 

шумораи созмонҳои ғайрињукуматии ба қайд гирифташуда ба 1800 адад 

расид. Дар ибтидои соли 2007 шумораи онҳо ба 3500 адад расида буд.2 

Вазъияти мусоиди афзоиши шумораи созмонҳои ғайридавлатиро 

бақайдгирии дубораи иттиҳодияҳои ҷамъиятӣ, ки дар соли 2007 

гузаронида шуд, дар соя гузошт. Пас аз қабули Қонуни нави Ҷумҳурии 

Тоҷикистон “Дар бораи иттиҳодияҳои ҷамъиятӣ” соли 2007, ки 

мувофиқи он созмонњои ҷамъиятиро мебоист такроран аз қайди давлатӣ 

                                                           
1 Ниг.: Каримов Ш. Роль неправительственных организаций в формировании гражданского общества 
в Таджикистане: политологический анализ: дисс.... док. полит. наук: 23.00.02 / Ш.Каримов. – Душанбе, 
2015. – С. 144. 
2 Ниг.: НПО Таджикистана объединяются. http:// avesta.tj/2008/06/26/npo-tadzhikistana-obedinyayutsya/ 
 



112 
 

гузаранд, теъдоди онҳо дар соли 2008 қариб ду баробар кам гардид, яъне 

ба 1442 расид.1 Сабабаи асосии камшавии теъдоди созмонњои ҷамъиятӣ 

дар Тоҷикистон аз қабули Қонуни Ҷумҳурии Тоҷикистон “Дар бораи 

иттиҳодияҳои ҷамъиятӣ” дар шакли нав бармеомад. Мувофиқи он ҳамаи 

созмонњои ҷамъиятие, ки дар қаламрави Тоҷикистон фаъолият 

менамуданд, бояд то 1 январи соли 2008 бақайдгирии давлатиро аз нав 

мегузаштанд. Таҳлилҳо нишон доданд, ки на ҳамаи созмонњои ҷамъиятӣ 

дар муҳлати муайяншуда бақайдгирии давлатиро гузаштанд. Лекин дар 

давраҳои минбаъда теъдоди созмонњои ҷамъиятӣ мувофиқи маълумоти 

Вазорати адлияи Ҷумҳурии Тоҷикистон ба 3000 расидааст.  

 

Расми 2. Ҷараёни рушди созмонњои ҷамъиятӣ дар Тоҷикистон. 

Дар шароити имрўзаи Тољикистон созмонњои ҷамъиятӣ дар соҳаҳои 

мухталифи хољагии халқ фаъолият намуда, дар ҳалли масъалаҳои 

муҳимми ҷамъиятӣ, ҳифзи иҷтимоии аҳолӣ, баррасии мушкилоти занон 

ва ҷавонон, тандурустӣ, экологӣ, баробарии гендерӣ, инчунин њифзи 

ҳуқуқи инсон иштироки фаъол доранд. Бо њалли масъалањои зикршуда 

созмонњои љамъиятї метавонанд њамчун дастёр дар иљроиши вазифањои 

                                                           
1 Ниг.: Рушди ҷомеаи шаҳрвандӣ дар Ҷумҳурии Тоҷикистон (оид ба натиҷаҳои таҳқиқоти 
гузаронидашуда). Нашри 2 бо такмил ва иловаҳо [Матн] / Ю. Юсуфбеков, Р. Бобоҷонов, Н. 
Кунтувдий. – Душанбе, 2009. – С. 47. 

мухталифи системаи сиёсї сањмгузор бошанд. Албатта, бо фаъолияти 

хеш созмонњои мухталифи љамъиятї дар Тољикистон метавонад љињати 

функсионалии системаи сиёсии кишвар ва љавобгў будани онро дар 

њалли масъалањои мухталифи љамъятї пурра гардонанд. Дар ин маврид 

мо бештар метавонем њамкорї ва њамоњангии фаъолияти маќомоти 

давлатї ва созмонњои мухталифи љамъиятиро мушоњида намоем. Аз ин 

рў, пас аз барќарории сулњу субот дар Тољикистон мо тамоюли 

мусоидаткунандаи нињодњои љомеаи шањрвандї ва хусусан созмонњои 

мухталифи љамъиятиро дар тањкимбахшии системаи сиёсї ва хусусан 

унсурҳои демократии он мушоњида менамоем.  

Наќши дигари нињодњои љомеаи шањрвандї дар тањкими системаи 

сиёсии Тољикистон ин талаби шаффофият ва њисоботдињандагї 

мебошад. Бо фаъолияти хеш нињодњои љомеаи шањрвандї метавонанд ба 

таъмини шаффофият дар низоми давлатии Тољикистон сањмгузор 

бошанд, ки чунин њолат метавонад масъулиятшиносии маќомоти 

давлатї ва хизматчиёни давлатиро боло барад ва заминаи муњим дар 

рушди самаранокии фаъолияти системаи сиёсї гардад. 

Ба андешаи Солиев Ш. пас аз њалли низои сиёсї дар Тољикистон ду 

алтернатива пешорўи љомеаи мо, хусусан љомеаи шањрвандї ќарор 

гирифт, ки яке амнияту суботи кишвар ва дигаре рушди демократии он 

буд. Чун такяи асосї сари масъалањои амниятї намуда шуд, нињодњои 

љомеаи шањрвандї низ ин алтернативаро дастгирї намуданд ва 

демократикунониву таъмини шаффофият ба наќшаи дуюм гузашт.1 

Албатта нињодњои љомеаи шањрвандї дар Тољикистон низ дар заминаи 

шароитњои мављуда амал мекунанд ва заруратњои љомеа ва рушди 

кишварро дарк менамоянд. Ба андешаи мо дар њар ду маврид љомеаи 

шањрвандї дар тањкими системаи сиёсї метавонист наќши худро 

гузорад. Дар мавриди аввал таваљљуњ намудан ба суботу амнияти 

кишвар боис гардид, ки мустањкамї дар системаи сиёсї ба миён ояд. Дар 

                                                           
1 Ниг.: Солиев Ш. Мушкилоти мубориза бо коррупсия дар Тољикистони муосир [Матн] / Ш. Солиев. – 
Хуљанд, Ношир, 2021, - С. 149.  

њолати дуюм нињодњои љомеаи шањрвандї метавонанд ба рушди 

унсурњои низоми демократї мусоидати бештаре дошта бошанд.   

Ташаккул ва инкишофи љомеаи шањрвандї дар Тољикистон боиси 

бењтар ва пурратар гардидани љињати нињодии њаёти љамъиятї дар 

кишвар гардид, ки барои низоми сиёсии кишвар муњим мебошад. 

Ташаккул ва инкишофи нињодњои љомеаи шањрвандї боиси тањкими 

институтсионализатсияи њаёти љамъиятї гардид, ки як заминаи 

муњимеро барои њалли мушкилот дар соњањои мухталифи њаёти љамъиятї 

фароњам овард. 

Дар охири соли 2007 миёни иттињодияњои љамъиятии ба ќайд 

гирифташуда ќариб 1 фоизро созмонњои љамъиятї-сиёсї ва филиалњои 

онњо дар вилоятњо ва шањрњо ташкил медоданд. 20,4 %-ро созмонњои 

љамъиятии соҳаи маориф, илм ва фарҳанг, 16,5%-ро созмонњои 

башардӯстона ва хайрия, 10,6 %-ро созмонњои касбӣ, 27,5%-ро 

созмонњои занон, 5,1%-ро созмонњои њифзи ҳуқуқи инсон, 9,4 %-ро 

созмонњои љамъиятии ҷавонон ва кӯдакон ва 2,2 %-ро созмонњои экологӣ 

ташкил медоданд. Хусусияти хоси фаъолияти созмонњои ҷамъиятӣ дар 

Тоҷикистон дар он аст, ки доираи фаъолияти онҳо ниҳоят васеъ ва 

фарогир аст, ки дар соњањои мухталиф мушоњида мегардад. Тавре 

муҳаққиқон зикр менамоянд, баъзе барномаҳои созмонњои љамъиятї 

чунон васеъ аст, ки ба нақшаҳои давлатӣ шабоҳат доранд, ки тамоми 

эҳтиёҷоти кишварро дар бар мегиранд. Ҳамчунин, бисёре аз созмонҳои 

ғайриҳукуматӣ аз сабаби нокифоя будани маблағ ва набудани кўмак аз 

дигар манбаъҳо (истифодаи нокифоя аз ВАО, набудани шабакаи ягонаи 

иттилоотӣ, рақобат байни созмонҳои ғайрињукуматї, нобоварӣ ба 

мақомоти давлатӣ) мақсадҳои оинномавиашонро амалӣ намуда 

наметавонанд. Муваффақияти аксари созмонҳои ғайрињукуматї, ки ба 

натиҷаҳои муайян ноил шудаанд, аз дастгирии донорҳои байналмилалӣ 

вобастагї дорад. Дар ҳамин ҳол, далели ягона манбаи бақои созмонҳои 

ғайрињукуматї дар Тоҷикистон табдил шудани кўмакҳои байналмилалӣ 

боиси нигаронии иддае шудааст. Танҳо шумораи маҳдуди созмонҳои 

ғайрињукуматї ба худкифої такя мекунанд, ки ин ба онҳо имкон 

медиҳад, ки бидуни донорҳои хориҷӣ фаъолият кунанд.1 

Имрўз кишвари мо ба марҳилае расидааст, ки рушду нумўи 

минбаъдаи он аз бисёр ҷиҳат аз сатњи иштироки шаҳрвандон дар 

раванди эҷод ва таҳкими ҷомеаи шаҳрвандӣ аз як тараф, ва андозаи 

саҳмгузорияшон дар ҳалли масъалаҳои муҳимми сиёсиву иҷтимоии 

ҷомеа аз ҷониби дигар, ниҳоят фаъолияти озоди сохторҳои ҷамъиятӣ 

вобастагии амиќ дорад. Бинобар ин, ҳамкории созанда ва муфиди 

сохтори давлатӣ бо ниҳодҳои ҷомеаи шаҳрвандӣ дар самти ҳалли 

муаммоҳои иҷтимоиву иқтисодӣ ва мадании ҷомеа кафили фаъолияти 

самарабахши системаи сиёсӣ мебошад. 

Њам дар назарияи сиёсї ва њам дар амалия чунин андешањое зуњур 

намуданд, ки давлат ва љомеаи шањрвандиро дар зиддият ќарор надода, 

балки њамкорї ва њамраъйии онњоро нишон медињанд. Муњаќќиќон 

Њоутзагер, Паттенден, Берман ва дигарон бо омўзиши таљрибаи 

кишварњои Филиппин, Перу ва давлатњои Африќо пайванди миёни 

давлат ва љомеаи шањрвандиро бараъло нишон додаанд.1 Албатта 

масъалаи муносибати миёни давлат ва љомеаи шањрвандї вобаста ба 

њолатњои мухталиф сурат мегирад. 

Дар шароити Тољикистон нињодњои љомеаи шањрвандї дар њалли 

масъалањои мухталиф метавонанд бо маќомоти давлатї дар њамоњангї 

фаъолият дошта бошанд. Муњиммияти љомеаи шањрвандї дар њалли 

мушкилоти мухталифи љамъиятї ва њамкории он бо давлат дар сиёсати 

амалии Тољикистон мавриди эътироф ќарор гирифтааст, ки албатта 

метавонад дар тањкими системаи сиёсии кишвар наќши мусбат гузорад. 

Барои мисол дар шароити Тољикистон нињодњои љомеаи шањрвандї дар 

                                                           
1 Ниг.: Каримов Ш. Роль неправительственных организаций в формировании гражданского общества 
в Таджикистане: политологический анализ: дисс.... док. полит. наук: 23.00.02 / Ш.Каримов. – Душанбе, 
2015. – С. 144. 
1 Ниг.: Houtzager, P., & Pattenden, J. Coalition building from below. [Text] / P.Hputzager, J.Pattenden // In 
P. Houtzager, & M. Moore (Eds.), Changing paths: International development and the new politics of 
inclusion, University of Michigan Press, 2003, - PP. 88–118;  

њалли мушкилоти мухталифи љамъиятї, хусусан муќовимат бо 

коррупсия, терроризму ифротгарої, нашъамандї ва дигар масъалањои 

њалталаб тарѓиб мегарданд. Аз он љумла, коршиносони байналхалќї 

љалби љомеаи шањрвандиро дар раванди сиёсати зиддикоррупсионї, аз 

љумла татбиќ, мониторинг ва назорати иљроиши стратегияи муќовимат 

бо коррупсия махсусан дарљ мекунанд, то ин раванд њамкории якљояи 

маќомоти давлатї ва нињодњои ѓайрињукуматї бошад.1  

Дар давлатҳои пешрафтаи дунё механизми муайяни ҳамкории 

маќомоти давлатї ва ниҳодҳои ҷомеаи шаҳрвандӣ ташаккул ёфтаанд. Ба 

андешаи мо барои фаъолияти самараноки системаи сиёсӣ зарур аст, ки 

маќомоти давлатї устувор ва ҷомеаи шаҳрвандӣ тавсеаёфта бошад. 

Мавҷудият ва фаъолияти ҷомеаи шаҳрвандӣ дар њељ сурат маънои 

маҳдуд намудани давлат ва маќомоти давлатиро надорад, зеро моњиятан 

љомеаи шаҳрвандӣ ҷузъи кишвари алоњида аст. Ҷомеаи шаҳрвандӣ ба 

самъи сохтори давлатӣ баъзе талабот ва манфиатҳои гуруҳи муайяни 

ҷомеаро мерасонад, ки дар идоранамоӣ манфиатҳои онон ба инобат 

гирифта шавад. Тавассути љомеаи шањрвандї маќомоти давлатї ва 

њукумат дар умум аз мушкилоти мављуда дар љомеа ва аз њолати воќеии 

кор огоњї пайдо менамоянд ва метавонанд иќдомњои сариваќтиро ба 

иљро расонанд, ки самаранокии системаи сиёсиро боло барад. Агарчанде 

нињодњои љомеаи шањрвандї хосияти сиёсї надоранд, аммо бо 

фаъолияти хеш метавонанд дар тањкими системаи сиёсии Тољикистон 

наќш гузошта бошанд. Барои мисол онњо метавонанд дар таъмини 

иттилоотии системаи сиёсї наќш гузоранд, маќомоти мухталифи 

давлатиро фаъол гардонанд, дар њалли масъалањо ба нињодњои давлатї 

кўмак расонанд, шаффофият ва њисоботдињандагиро аз бахши давлатї 

талаб намоянд, раќобатнокии системаи сиёсиро фароњам кунанд (дар 

мисоли њизбњои сиёсї) ва дар функсионалї намудани системаи сиёсї 

сањмгузор бошанд. Ҳамчунин, “ҳамкории судманд дар байни бахшњои 

                                                           
1 Ниг.: Солиев Ш. Мушкилоти мубориза бо коррупсия дар Тољикистони муосир [Матн] / Ш. Солиев. – 
Хуљанд, Ношир, 2021, - С. 136.  

давлатї, тиљоратї ва љомеаи шањрвандї имкон фароњам меорад, ки 

заминаи суботи сиёсї, амнияти миллї, тањкими пояњои давлатдорї, 

мушкилоти иљтимоиву иќтисодї ва рушди босамари давлатї таъмин 

гардад”1. 

Дар шароити Тољикистон дар заминаи фаъолии ѓайриќаноатбахши 

њизбњои сиёсї, хусусан њизбњои аз њокимият берунбуда ва камтаваљљўњии 

шањрвандон ба њаёти сиёсї нињодњои љомеаи шањрвандї метавонанд 

њамчун абзори талаби њисоботдињандагї ва шаффофияти фаъолияти 

маќомоти давлативу љамъиятї гарданд. Дар шароити имрўзаи кишвар 

нињодњои љомеаи шањрвандї танњо нињодњое њастанд, ки аз ўњдаи ин кор 

баромада тавонанд. Дар ин самт наќши васоити ахбори оммаи озод 

бузург ва муњим аст. Танњо мавќеи мустањкам доштани нињодњои љомеаи 

шањрвандї ва мустаќилияти молиявї ба онњо имконият медињад, ки 

њисоботдињандагї ва шаффофиятро дар фаъолияти маќомоти давлатї ба 

дараљаи зарурї талаб намоянд.2 

Мавҷудияти ҷомеаи шаҳрвандии тавсеаёфта аз мустањкам шудани 

низоми демократї дар як љомеа дарак медиҳад. Ҷомеаи шаҳрвандӣ дар 

амалӣ намудани барномаҳои иҷтимоӣ ҳам ба сифати шарики давлат ва 

ҳам ба сифати рақиб, ки ҳуқуқ, озодӣ ва манфиатҳои шаҳрванд ва 

гуруҳҳои муайяни ҷомеаро ҳифз менамояд, баромад мекунанд. 

Дар Ҷумҳурии Тоҷикистон муколамаи давлат ва бахши сеюм дар 

ҳошияи фаъолияти Шурои ҷамъиятии Ҷумҳурии Тоҷикистон сурат 

мегирад. Роҳбарии ин шуро ба дўши Президенти Ҷумҳурии Тоҷикистон 

Эмомалӣ Раҳмон вогузошта шудааст. Тавре Пешвои миллат зикр 

намудааст: “Роҳ кушодан ба ҷомеаи шаҳрвандӣ яке аз воситаҳои 

муҳимтарини раванди демократикунонӣ дар кишвар ба шумор рафта, 

барои ҳамкории ниҳодҳои ғайриҳукуматӣ бо давлат мусоидат менамояд 

                                                           
1 Саидзода, Ш.Ш. Ҳамкории давлат бо институтҳои ҷомеаи шаҳрвандӣ яке аз омилҳои 

фаъолнокшавии шаҳрвандон [Матн] / Ш.Ш. Саидзода // Ахбори ДДҲБСТ. Силсилаи илмҳои 
ҷомеашиносӣ. – 2019. – №1 (78). – С. 165-174. ISSN 2411-1945. 
2 Ниг.: Солиев Ш. Мушкилоти мубориза бо коррупсия дар Тољикистони муосир [Матн] / Ш. Солиев. – 
Хуљанд, Ношир, 2021, - С. 155. 

ва ҷиҳати ҳаллу фасли муҳимтарин масъалаҳои иқтисодиву иҷтимоӣ 

имкон фароҳам меорад. Бо ҳамин мақсад мо Шурои ҷамъиятии 

Ҷумҳурии Тоҷикистонро таъсис додем, ки он дар даврони истиқлолият 

ба яке аз ниҳодҳои муассири ҳамгироии ҷомеаи шаҳрвандӣ мубаддал 

гардида, то ҳол ҳамчун мактаби бузурги таҳлиливу машваратӣ хизмат 

мекунад”.1 Сиёсатшинос М.А. Акмалова нақши Шурои ҷамъиятии 

Ҷумҳурии Тоҷикистонро дар таҳкими истиқлолияти давлатӣ муҳим 

арзёбӣ намуда, зикр менамояд, ки он тавонист дар муддати кутоҳтарин 

ба дастовардҳои бузург дар самти ба ҳамоии  намояндагони сохтори 

давлатӣ ва ҷомеаи шаҳрвандӣ ноил гардад2. 

27 январи соли 2017 Пешвои миллат муҳтарам Эмомалӣ Раҳмон бо 

аъзои Шурои ҷамъиятии Ҷумҳурии Тоҷикистон вохурӣ намуд. Зимни 

суханронии хеш чунин ёдовар гардид, ки “Ҷомеаи шаҳрвандӣ воситаи 

муҳимми таъсиррасонӣ ба раванди ислоҳоти сохтори давлатдорӣ ва 

такмили қонунгузорӣ буда, барои бартараф кардани камбудиву 

мушкилоте, ки дар сохтори идораи давлат ба назар мерасанд, кўмак 

мекунад. Аз ин лиҳоз, созмонҳои ҷомеаи шаҳрвандӣ дар ҷараёни 

муколама бо мақомоти ҳокимияти давлатӣ дар доираи қонунгузории 

мавҷуда ва меъёрҳои байналмилалӣ амал карда, назару андешаи худро 

ба ниҳодҳои давлатӣ воқеъбинона ва бо дарназардошти манфиатҳои 

давлату миллат пешниҳод намоянд”.3 

Ин вохурӣ ва суханрониҳо ба муколамаи сохторњои давлатӣ ва 

ниҳодҳои ҷомеаи шаҳрвандӣ таккони ҷиддӣ бахшид. Бо дарназардошти 

муҳиммияти фаъолият ва нақши Шурои ҷамъиятӣ дар таҳкими 

                                                           
1 Суханронии Президенти Ҷумҳурии Тоҷикистон Э. Раҳмон дар маљлиси Шурои љамъиятии Љумњурии 
Тољикистон аз 27.01.2017. [Манбаи электронӣ] / RL:http://president.tj/node/14361 // Cанаи истифодабарӣ 
20.02.2020. 
2 Ниг.: Акмалова, М.А. Роль Общественного совета, политических партий и НПО в укреплении 
независимости Республики Таджикистан [Текст] / М.А. Акмалова // Вестник Таджикского 
госуниверситета права, бизнеса и политики. Серия гуманитарных наук. – 2013. – №3 (55). – С.196-200. 
ISSN 2411-1945. 
3 Суханронии Президенти Ҷумҳурии Тоҷикистон Э. Раҳмон дар маљлиси Шурои љамъиятии Љумњурии 
Тољикистон аз 27.01.2017. [Манбаи электронӣ] / RL:http://president.tj/node/14361 // Cанаи истифодабарӣ 
20.02.2020. 

равандҳои демократӣ дар Тоҷикистон 7 апрели соли 2018 Оинномаи он 

такмил дода шуд. Мувофиқи Оинномаи нав Шурои ҷамъиятии Ҷумҳурии 

Тоҷикистон мақоми намояндагӣ, экспертӣ-машваратӣ ва ҳамоҳангсозиро 

соҳиб гардида, мақсади асосии он ташаккул додани ҷомеаи шаҳрвандӣ 

дар Тоҷикистон ва мусоидат намудан ба таҳкими истиқлолият, 

инкишофи давлатдории демократӣ, ҳуқуқбунёд, дунявӣ ва иҷтимоӣ 

муќаррар карда шуд. 

Дар айни замон 77 созмонњои ҷамъиятӣ аъзои Шурои ҷамъиятии 

Ҷумҳурии Тоҷикистон мебошанд, ки ба назари мо ин шумора барои 

муколамаи доимии миёни сохторҳои давлатӣ ва ғайридавлатӣ басанда 

нест. Аз ин рў, Президенти Ҷумҳурии Тоҷикистон муҳтарам Эмомалӣ 

Раҳмон низ пешниҳод намуд, ки ба аъзогии Шурои ҷамъиятӣ доираи 

васеи ниҳодҳои фаъоли ҷомеаи шаҳрвандӣ ҷалб карда шавад. Дар 

амалияи сиёсии Тоҷикистон он љињатро мушоҳида намудан мумкин аст, 

ки механизми ҳамкории сохтори давлатӣ ва бахши љамъиятї (сеюм) 

дуруст ба роҳ монда нашудааст. Ниҳодҳои ҷомеаи шаҳрвандӣ аз ҷониби 

сохтори давлатӣ дастгирии зарурии моддӣ ва маънавӣ намебинанд. 

Пўшида нест, ки аксари созмонњои ҷамъиятӣ барои амалӣ намудани 

мақсадҳои оинномавии худ доимо дар ҷустуҷуи сарчашмаи молиявӣ 

мебошанд ва бисёр вақт аз ҷониби донорҳои хориҷӣ дастгирии молиявӣ 

мебинанд. Бинобар ин аксари онҳоро њамчун “грантхурак” меноманд, ки 

чунин тарзи муносибат ва муошират дар байни онҳо нофаҳмиҳои зиёдро 

ба бор меорад.  

Тавре муњаќќиќ К.Ф. Бобоев зикр менамояд дар замони муосир 

таҷрибаи ҳамкории байни сохтори давлатӣ ва ғайридавлатӣ дар оғози 

ташаккулёбӣ қарор дорад.1 Дар амалияи сиёсӣ мисолҳои дигари 

ҳамкории судманди сохтори давлатӣ ва ниҳодҳои ҷомеаи шаҳрвандиро 

мисол овардан мумкин аст, аз ҷумла иштироки ниҳодҳои ҷомеаи 

                                                           
1 Ниг.: Бобоев К.Ф. Актуальные проблемы формирования гражданского общества в Таджикистане. 
Часть 2. Проблемы институционализации гражданского общества в современном Таджикистане 
[Текст] / К.Ф. Бобоев. – Душанбе: Ирфон, 2009. – С. 25. 

шаҳрвандӣ дар қабули стратегияҳо ва барномаҳои давлатии паст 

кардани сатҳи камбизоатӣ, баланд бардоштани сатҳи некўаҳволии 

мардум, таъмини имкониятҳои баробар барои мардон ва занон ва 

ғайраҳо. Лекин ҳамкории онҳо барои расидан ба рушди босуботи 

иқтисодӣ, таъмини шароити арзандаи зиндагӣ, дарёфти ризоияти 

шаҳрвандӣ ва рафъи муаммоҳои ҷамъиятӣ беҳбудиро талаб менамояд. 

Ба андешаи мо зарур аст, ки майдони ҳамкории сохторњои давлатӣ ва 

ниҳодҳои ҷомеаи шаҳрвандӣ ташкил карда шуда, доираи васеи 

таҳкилотҳои ҷамъиятӣ ва созмонҳои ғайриҳукуматӣ ба муколамаи 

созанда кашида шаванд. Дастгирї намудани ташаббусҳои ниҳодҳои 

ҷомеаи шаҳрвандӣ аз ҷониби давлат низ метавонад дар ин самт ба нафъи 

кор бошад. 

Лозим ба ёдоварист, ки љомеаи шањрвандї сохтори мураккаб дошта, 

тањкурсии системаи сиёсии демократиро ташкил менамояд. Ташаккул ва 

инкишофи он заминањои муайяни иќтисодї, иљтимої ва сиёсиро талаб 

мекунад, зеро љомеаи шањрвандї ба захирањои мављудаи худ такя 

намуда, ташаббусњои шањрвандонро фаъол менамояд ва онњоро барои 

њалли муаммоњои иљтимоию иќтисодї бе дахолати маќомоти давлатї 

равона месозад. 

Агар нињодњои љомеаи шањрвандї аз як тараф њамчун њимоятгари 

манфиатњои шањрвандон баромад намоянд, аз тарафи дигар онњо 

метавонанд, гурўњњои муайяни иљтимоиро муттањид созанд ва онњоро 

бањри расидан ба маќсадњои гузошташуда равона гардонанд. Аз 

чигунагии муносибати маќомоти давлатї ва љомеаи шањрвандї устуворї 

ва инкишофи минбаъдаи системаи сиёсии љомеа вобастагї дорад.  

Нињодњои љомеаи шањрвандї бо мусоидат намудан дар њалли 

мушкилоти мухталифи иљтимої метавонанд дар тањкими системаи 

сиёсии љомеа наќш гузоранд. Дар шароити кишвари мо низ нињодњои 

љомеаи шањрвандї метавонанд дар њалли мушкилоти мухталифи 

иљтимої ва дар ин замина дар тањкими системаи сиёсї ва функсионалї 

гардидани он сањми арзанда дошта бошанд. Дар шароити муосири 

рушди Тољикистон зарурати рушди њамкорї ва њамоњангии нињодњои 

љомеаи шањрвандї ва маќомоти мухталифи давлатї дар њалли 

мушкилоти љамъиятї ба миён омадааст, ки албатта барои тањкими 

системаи сиёсї метавонад муњим бошад. Њамчунин њамкории 

самараноки онњо метавонад заминаи рушди минбаъдаи иљтимоию 

иќтисодии кишвари мо гардад. 

Моњияти љомеаи шањрвандї њамчун механизми тањкими демократия 

ва њалли мушкилоти мухталифи љамъиятї дар суханронињои Асосгузори 

сулњу вањдати миллї – Пешвои миллат, Президенти Љумњурии 

Тољикистон Эмомалї Рањмон низ васеъ инъикос гардидааст. Пешвои 

миллат наќши љомеаи шањрвандиро дар њалли масъалањои љамъиятї 

муњим бањогузорї намудааст. Ҷомеаи шањрвандї чун воситаи 

муњимтарини раванди демократикунонї дар кишвар дониста шудааст, 

ки барои њамкории нињодњои ѓайрињукуматї бо давлат мусоидат 

менамояд ва љињати њаллу фасли муњимтарин масъалањои иќтисодиву 

иљтимої имкон фароњам меорад. Инчунин љомеаи шањрвандї чун 

воситаи муњимми таъсиррасонї ба раванди ислоњоти сохтори 

давлатдорї ва такмили ќонунгузорї шинохта шудааст, ки барои 

бартараф кардани камбудиву мушкилоти сохтори идораи давлат кўмак 

мекунад. Аз ин рў аз нињодњои љомеаи шањрвандї барои дарёфти роњњои 

бењтару муассири њалли мушкилоти мубрами њаёти љомеа дар баробари 

маќомоти давлатї ба зимма гирифтани масъулият талаб карда шудааст. 

Албатта, дар шароити имрўза дар Тољикистон созмонњои зиёди 

ѓайрињукуматї таъсис ёфтаанд, ки дар самтњои мухталиф фаъолият 

мебаранд ва бо амалисозии лоињањои худ дар њалли мушкилоти 

мухталифи љамъиятї сањми худро мегузоранд. Воќеан, дар шароити 

имрўза нињодњои љомеаи шањрвандї дар њаллу баррасии масъалањои 

мухталифи љомеа сањми арзанда доранд. Наќши онњо дар њаллу баррасии 

масъалањои њалталабе чун расонидани кўмак ба ниёзмандон, дастгирии 

ќишрњои осебпазири љомеа, таъмини њуќуќу озодињои инсон, муќовимат 

бо њамагуна шиканља, роњ надодан ба олудагии муњити зист, пешгирї аз 

гардиши маводњои нашъадор ва пањншавии њар гуна беморињои сироятї 

ба монанди ВНМО, муќовимат бо зуњуротњои номатлубе чун терроризму 

ифротгарої ва коррупсия наќши назаррас мебозанд.  

Зикр намудан бамаврид аст, ки њар як нињоди љомеаи шањрвандї 

вобаста ба хосиятњо ва доираи фаъолияти худ метавонад дар њалли 

масъалањои мухталифи љамъиятї сањмгузорї намояд. Барои мисол оила 

њамчун унсури љомеаи шањрвандї метавонад дар тарбияи шањрвандони 

масъулиятшинос, худогоњ, амонатдор, хушрафтор ва дорои дигар 

сифатњои хуби инсонї наќши њалкунанда дошта бошад. Новобаста аз он 

ки оила унсури кўчаки љомеаи шањрвандї аст, аммо метавонад дар њаллу 

пешгирии мушкилоти зиёде дар љомеа сањмгузор бошад. Нињодњои 

дигари љомеаи шањрвандї низ вобаста ба доира ва самти фаъолияташон, 

инчунин вобаста ба њудуди фаъолияти худ дар њалли мушкилоти 

мухталифи љомеа сањми худро мегузоранд. 

Барои мисол наќши љомеаи шањрвандиро дар муќовимат бо 

зуњуротњои номатлуби љамъиятї чун терроризму ифротгарої ва 

коррупсия равшанї мебахшем. Механизмњои мухталифи љалби љомеаи 

шањрвандї дар мубориза бо ифротгарої ва терроризм љой дошта 

метавонад. Маъмулан нињодњои љомеаи шањрвандї шароити 

пешгирикунанда, фањмондадињї, бурдани тарѓибот, тавонбахшї, 

тарбиятї  ва дигарро барои мубориза алайњи ифротгарої ва терроризм 

ба вуљуд меоваранд. Хусусан, тарбияи насли љавон дар рўњияи 

ватандўстї ва худшиносии миллї, инсондўстї ва тањаммулпазирї, 

руњияи ќонунмењварї, бурдани корњои фањмондадињї миёни онњо, 

мусоидат барои рушди касбии љавонон, амалї намудани лоињањои 

мухталифи тавонбахшї, кўшишњо бањри таъмини адолатнокї дар љомеа 

ва дигар чорањо аз љониби нињодњои мухталифи љомеаи шањрвандї 

метавонанд дар самти пешгирии ифротгарову терроризм ва мубориза бо 

ин зуњуротњо коромад бошанд.  

Наќши љомеаи шањрвандї дар самти муќовимат бо зуњуроти 

коррупсионї низ назаррас мебошад. Нињодњои љомеаи шањрвандї дар 

самтњои мухталифе метавонанд дар сиёсати зиддикоррупсионї сањми 

худро гузоранд. Онњо метавонанд мушкилоти суиистифодаи маќоми 

давлатї ва ё дигар ќонунвайронкунињое, ки бо суиистифодаи ваколатњои 

њокимиятї пайванд аст ошкор намоянд, фаъолияти нињодњо ва 

маќомотњои давлатиро љињати иљрои вазифањои бар дўш доштаашон 

бањогузорї намоянд, мониторинги вазъи иљроиши барномањои 

давлатиро ба роњ монанд, таъмини шаффофият ва њисоботдињандагии 

маќомоти давлатиро талаб кунанд, барои демократї намудани 

механизмњои идорї љињати ислоњи вазъи он пешнињодњо ироа намоянд, 

тафаккури зиддикоррупсионии љомеаро боло баранд ва дар мардум 

руњияи тањаммулнопазирї ба коррупсияро бедор созанд, тарбияти 

сиёсиву њуќуќии шањрвандонро ба роњ монанд, иттилооти заруриро 

перомуни мушкилоти коррупсия ошкор ва дастраси мардум гардонанд, 

тањќиќоти пањлўњои мухталифи ин зуњуротро ба роњ монанд ва дигар 

фаъолиятњои судмандеро ба иљро расонанд. 

Дар Стратегияи миллии рушди Тољикистон барои давраи то соли 

2030 якчанд љињатњои муњимми таќвияти минбаъдаи њамкории давлат, 

љомеаи шаҳрвандӣ ва  бахши  хусусї муайян шудаанд. Хусусан чунин 

зикр карда шудааст, ки масъалаҳои таъмини идоракунии демократӣ дар 

мамлакат, волоияти қонун, ҳифзи ҳуқуқ ва вусъатдиҳии имкониятҳои 

инсон аҳамияти аввалиндараҷа хоҳанд дошт. Баҳри расидан ба ҳадафҳое, 

ки дар Стратегия муайян шудаанд нақши муҳимми ниҳодҳои ҷомеаи 

шаҳрвандӣ ёдовар гардидааст. Инчунин, Стратегия тақвият додани 

нақши ҷомеаи шаҳрвандиро дар назорати ҷамъиятии фаъолияти давлат 

ва бизнес дар назар дорад. Яке аз ҳадафҳои муњимми Стратегия ҷалби 

ҷомеаи шаҳрвандӣ дар раванди рушди Тољикистон муќаррар гардидааст. 

Тамоюли рушд ва тањкими системаи сиёсї дар Љумњурии 

Тољикистон дар давраи соњибистиќлолї аз бисёр љињат ба фаъолияти 

њизбњои сиёсї вобастагї дошт. Хусусан ихтилофи идеологии миёни 

њизбњои сиёсї дар солњои аввали соњибистиќлолї боиси ќисматшавии 

ањолии кишвар, низои сиёсї ва номукаммалї дар ташаккул ва инкишофи 

системаи сиёсии кишвар гардид. Фаъолияти њизбњои сиёсї дар муњити 

системаи сиёсї раќобати носолимро ба миён оварда, боиси заифии 

нињодњои он гардид. Пас аз таъсиси њукумати нави конститутсионї дар 

раванди баргузории Иљлосияи XVI Шурои Олии Тољикистон системаи 

сиёсии кишвар тадриљан барќарор гардида, љињатњои нињодї ва меъёрии 

он тањким бахшида шуданд. Хусусан меъёрњои муносибатњои њизбї 

тањким ёфтанд, ки тадриљан замина барои раќобати созандаи миёни 

њизбњои сиёсї дар Тољикистон гардид. Таѓйироти ахир дар мавриди 

фаъолияти њизбњои сиёсї дар таркиби системаи сиёсии кишвар ин ворид 

намудани таѓйироту иловањои дар Конститутсияи Љумњурии Тољикистон 

перомуни манъи фаъолияти њизбњои хосияти динї ва миллидошта буд. 

Ба андешаи мо ин таѓйирот хосияти системаи сиёсии Тољикистонро ба 

меъёрњои љомеаи кушод ва воќеан демократї љавобгў гардонид, зеро дар 

њељ сурат таъсиси њизби сиёсї дар асоси њувияти алоњида хосияти 

созанда ва фарогир дошта наметавонад.   

Дигар пањлуи муњимми љомеаи шањрвандї дар тањкими системаи 

сиёсии Тољикистон фаъолияти њизбњои сиёсї мебошад. Дар шароити 

имрўза дар фазои сиёсии кишвар 7 ҳизби сиёсӣ фаъолият намуда, ҳар яки 

он дар таъмини гуногунандешии сиёсии кишвар саҳмгузор аст. Албатта 

хосияти раќобатнокї ва самарабахшии системаи сиёсии кишвари мо дар 

имрўз ва оянда аз чигунагии фаъолияти њизбњои сиёсї дар он вобастагї 

дорад. Танњо бо фаъол гардидани њизбњои сиёсї муњити системаи сиёсии 

мо метавонад раќобатнок ва самаранокии он бештар гардад.  

Таъсири фаъолияти њизбњои сиёсї дар тўли даврони соњибистиќлолї 

ба системаи сиёсии Тољикистон якранг набуд. Хусусан дар солњои аввали 

соњибистиќлолї фаъолияти онњо бештар хосияти муќовиматї ва 

низоъангезї дошт. Зери таъсири њизбњои сиёсї системаи сиёсии кишвар 

дар солњои аввали соњибистиќлолї фалаљ гардида, чандон аз ўњдаи 

њалли масъалањои мухталифи љамъиятї намебаромад. Тадриљан бо 

њалли низои сиёсї системаи сиёсии Тољикистон хосиятњои мавзунї ба 

худ гирифта, фаъолияти њизбњои сиёсї дар он ба таври зарурї танзим 

гардиданд. Охирин таѓйирот дар системаи сиёсии Тољикистон дар 

мавриди танзими фаъолияти њизбњои сиёсї манъи фаъолияти њизбњои 

хосияти динї ва миллидошта буд, ки тавассути райъпурсии умумихалќї 

дар соли 2016 ба Конститутсияи Љумњурии Тољикистон ворид карда шуд. 

Ба андешаи мо чунин иќдом сариваќтї ба назар мерасид, зеро фаъолияти 

чунин навъи њизбњо дар таркиби системаи сиёсии кишвари мо ба 

моњияти дунявї ва демократї будани давлат мувофиќат намекард. 

Агарчанде, дар шароити Тољикистон раќобати њизбї дар таркиби 

системаи сиёсї чандон фаъол ба назар намерасад, аммо љињати муњим он 

аст, ки он хосияти манфии таъсиргузор низ надорад. Дар њар сурат 

тањкими низоми демократї, самаранок ва функсионалї гардидани 

системаи сиёсї аз њизбњои сиёсии кишвар фаъол будан ва раќобати 

солим доштанро таќозо мекунад.   

Яке аз хусусиятњои пешрафтаи низоми њизбии Тољикистон дар он 

зоњир мегардад, ки њамаи њизбу њаракатњои сиёсї барои таъмини 

якпорчагии Тољикистон, мустањкам намудани пояи давлатдорї, 

волоияти ќонун ва њалли масъалањои иќтисодиву иљтимої муносибати 

хешро бо Њукумати кишвар мустањкам менамоянд. 

Ба андешаи муњаќќиќ А. Муҳаббатов фаъолияти ҳизбҳои сиёсии 

Тоҷикистон хусусияти даврагӣ ва замонавӣ дошта, байни онҳо бархӯрди 

ихтилофнок ба назар намерасад.1 Ин гуна ақидаро аксари муҳаққиқони 

соҳаи сиёсї дастгирӣ менамоянд. Дар воқеъ ҳизбҳои сиёсии кишвар дар 

марҳилаҳои интихоботии сатҳҳои гуногун ҷоннок шуда, муборизаи онҳо 

ба назар мерасад. Дар марҳилаҳои баъдӣ бошад, фаъолияти онҳо хеле 

суст гардида, робита бо ҷомеаи аз ҷониби ҳизби сиёсӣ дар сатҳи паст 

                                                           
1 Ниг.: Муҳаббатов А. Мақоми ҳизбҳои сиёсӣ дар ташаккули ҷомеаи шаҳрвандӣ [Матн] / 
А.Муњаббатов // Нақши институтҳои сиёсӣ дар ташаккули ҷомеаи шаҳрвандӣ. – Душанбе, 2018. – С. 
45. 

қарор мегирад. Тавре А. Муҳаббатов зикр менамояд, ягон ҳизби сиёсии 

Тоҷикистон  дар алоҳидагӣ қудрати рақобати баробарро бо ҳизби ҳоким 

– Њизби халқӣ-демократии Тоҷикистон надорад. Чунин вазъияти 

баамаломада,  дар саҳнаи сиёсии мамлакат на ба манфиати худи ҳизби 

ҳоким – Ҳизби халқӣ-демократии Тоҷикистон, на ба манфиати мардуми 

кишвар аст. Воќеан, рушду таќвияти системаи сиёсї ва тањкими 

раќобатнокї дар муњити он фаъолгардии њизбњои сиёсии дигарро дар 

Тољикистон таќозо мекунад.  

Ба андешаи мо рушди минбаъдаи Тољикистон ва тањкими системаи 

сиёсии он аз дараҷаи фаъолнокии оммаи васеи аҳолӣ дар бунёд ва рушди 

ҷомеаи шаҳрвандӣ, аз њолати ҷалби сохторҳои гуногуни ҷамъиятӣ барои 

ҳалли муаммоҳои таъхирнопазири кишвар вобастагӣ дорад. 

Дар асоси баррасињои ироашуда дар ин зербоб ба чунин хулосањо 

мерасем:  

 ташаккул ва рушди љомеаи шањрвандї дар Тољикистон зери таъсири 

омилњои замонї ва њолати рушди сиёсї сурат гирифтааст. Дар гузашта 

мардуми мо бештар дар низомњои мутамаркиз зиндагї намудаанд, ки 

дар онњо ташаббусњои шањрвандї мањдуд карда мешуд. Дар замони 

шўравї низ омилњои эндогении заминасоз барои ташаккули љомеаи 

шањрвандї, яъне омилњои миллию мањаллї мањдуд гардонида шуда 

буданд. Танњо дар замони “бозсозї” ва ба шикаст дучор гардидани 

системаи сиёсии давлати Шуравӣ заминаи муњим барои бунёди ҷомеаи 

шаҳрвандӣ дар Ҷумҳурии Тоҷикистон фароњам гардид; 

 агарчанде тарњи нави љомеаи шањрвандї дар Тољикистон дар 

замони муосир зуњур намуд, аммо дар раванди рушди таърихии халқи 

тоҷик чунин ниҳодҳои анъанавии љомеаи шањрвандї чун масљид, шурои 

калонсолон, ҷурагї, пирию муридї, гапнишинї, гаштак, авлод, гуруњњои 

љамъиятии дарвешон ва љавонмардон дар таълиму тарбия, ҳалли 

низоъҳои хонаводагӣ, баррасии муаммоҳои иҷтимоию иқтисодӣ ва 

маънавӣ, њамчунин њалли масъалањои љамъиятї нақши барҷаста 

доштанд; 

 ташаккули унсурони ҷомеаи шаҳрвандӣ дар фањмиши муосири он 

дар Тоҷикистон ба замони муосир рост меояд. Хусусан дар замони 

“бозсозї” имконияти мусоид барои таъсиси иттињодияњои мухталифи 

љамъиятї ба миён омад. То як андоза дарки нодурусти нақш ва вазифаи 

иттиҳодияҳои ҷамъиятӣ аз тарафи роҳбарони онҳо яке аз заминањои 

асосии бесарусомониҳо дар Тољикистон гардид. Созмонњои љамъиятї 

дар замони гузаришї дар кишварњои пасошуравї ва хусусан Тољикистон 

ба як унсури асосии катализатории ин раванд табдил ёфтанд ва он 

љињатро дарк накарда буданд, ки љомеа њоло ба таѓйироти радикалї 

омода нест. Аз ин рў, таљрибаи кишвари мо дар ин давра баёнгари он 

аст, ки фаъолгардии љомеаи шањрвандї ва созмонњои љамъиятї на 

њамеша хосияти созандагї дошта метавонад; 

 аз рўзњои аввали таъсисёбии нињодњои муосири љомеаи шањрвандї, 

хусусан иттињодияњои љамъиятии мухталиф таъсиргузории онњо ба 

системаи сиёсии Тољикистон назаррас буд. Дар аввал фаъолияти 

иттињодяњои љамъиятї ва њизбњои сиёсии навтаъсисшуда ба системаи 

сиёсии Тољикистон таъсири манфї дошт, ки боиси дучори кишвар ба 

буњрони сиёсї шуд, зеро нињодњои љомеаи шањрвандї дар ин замон ба 

абзори муборизањои сиёсї табдил ёфта буданд. Тадриљан наќши љомеаи 

шањрвандї дар рушди системаи сиёсии Тољикистон тамоюли мусбат 

пайдо намуд;  

 дар шароити имрўза заминаи њуќуќии ташаккул ва рушди нињодњои 

љомеаи шањрвандї дар Тољикистон фароњам карда шудааст. 

Ќонунгузории Тољикистон барои ташаккули љомеаи шањрвандї ва 

рушди нињодњои  мухталифи он мусоид менамояд;  

 ҷињати муњимро дар ташаккулу инкишофи љомеаи шањрвандї дар 

Тољикистон иќдомњо барои бунёди фазои ягонаи њамкорї миёни 

нињодњо ва унсурҳои љомеаи шањрвандї ташкил медињад. Њамчунин 

кўшишњои назаррас бањри он равона карда шудааст, ки фазои њамкории 

миёни нињодњои љомеаи шањрвандї ва маќомоти давлатї дар фароњам 

оварда шавад. Намунаи боризи он таъсис ва фаъолияти Шурои 

ҷамъиятии Ҷумҳурии Тоҷикистон мебошад; 

 пас аз барќарории сулњу субот дар Тољикистон мо тамоюли 

мусоидаткунандаи нињодњои љомеаи шањрвандї ва хусусан созмонњои 

мухталифи љамъиятиро дар тањкимбахшии системаи сиёсї ва хусусан 

унсурони демократии он мушоњида менамоем. Нињодњои љомеаи 

шањрвандї дар талаби шаффофият ва њисоботдињандагї дар системаи 

сиёсии кишвар наќши муњим доранд;  

 ташаккул ва инкишофи љомеаи шањрвандї дар Тољикистон боиси 

бењтар ва пурратар гардидани љињати нињодии њаёти љамъиятї дар 

кишвар гардид, ки барои низоми сиёсии кишвар муњим мебошад. 

Ташаккул ва инкишофи нињодњои љомеаи шањрвандї боиси тањкими 

институтсионализатсияи њаёти љамъиятї гардид, ки як заминаи 

муњимеро барои њалли мушкилот дар соњањои мухталифи њаёти љамъиятї 

фароњам кард; 

 дар шароити имрўза дар фазои сиёсии кишвар 7 ҳизби сиёсӣ 

фаъолият намуда, онњо дар таъмини гуногунандешии сиёсии кишвар 

саҳмгузоранд. Хосияти раќобатнокї ва самарабахшии системаи сиёсии 

кишвари мо дар имрўз ва оянда аз чигунагии фаъолияти њизбњои сиёсї 

дар он вобастагї дорад. Танњо бо фаъол гардидани њизбњои сиёсї 

муњити системаи сиёсии мо метавонад раќобатнок ва самаранокии он 

бештар гардад.  

 

2.2. Навъҳо ва шаклҳои ниҳодҳои ҷомеаи шаҳрвандӣ ва махсусияти 

фаъолияти онҳо дар шароити Ҷумҳурии Тоҷикистон 

Ҷомеаи шаҳрвандӣ маҷмӯи муносибатҳои иқтисодӣ, иҷтимоӣ, 

ҳуқуқӣ, сиёсӣ ва фарҳангиеро ташкил медиҳад, ки аз дахолати бевоситаи 

њукумат ва маќомоти давлатї озоданд. Ҷомеаи шаҳрвандӣ – ҷомеаи 

кушод, демократӣ, худинкишофёбанда ва дорои худидора буда, дар 

мењвари он инсон, шахсият ва шаҳрванди озод ќарор дорад, ки ӯ аз 

ҳуқуқу озодиҳои иҷтимоӣ, иқтисодӣ, сиёсӣ ва маънавии хеш бархӯрдор 

аст. Дар низомњои демократї шаҳрвандон аз ҳуқуқу озодиҳои хеш 

бархӯрдор буда, барои амалї намудани манфиатњои хеш, њалли 

мушкилоти мухталифи љамъиятї ва таъмини хайрияти умум имкони 

таъсиси иттиҳодияҳо ва созмонњои хешро доранд. Созмонњои 

таъсисдодаи онҳо дар фаъолияти худ аз мақомоти давлатї ба таври 

мустақилона амал менамоянд. Лекин, ин њолат маънои онро надорад, ки 

њукумат ва маќомоти давлатї фаъолияти созмонњои мухталифи 

шањрвандиро тамоман назорат намекунад. Маќомоти давлатї ба 

воситаи қонун фаъолияти иттиҳодияҳои шаҳрвандонро танзим 

менамоянд. Дар навбати худ маҳз қонун дахолати барзиёд ва беасоси 

маќомоти давлатиро бар фаъолияти созмонњо ва иттиҳодияҳои 

таъсисдодаи шаҳрвандон бозмедорад. Дар даҳсолаи аввали асри ХХI 

ниҳодҳои ҷомеаи шаҳрвандӣ нақш ва мазмуни навро соҳиб гардиданд. 

Бар замми ин дар замони муосир рушди ниҳодҳои ҷомеаи шаҳрвандӣ 

тамоюли ҷаҳонӣ пайдо намуда, ба сифати омили муҳимми сиёсиву 

иқтисодӣ баромад менамоянд. Бинобар ин, таҳқиқи мақом ва нақши 

ниҳодҳои ҷомеаи шаҳрвандӣ дар замони муосир актуалӣ маҳсуб меёбад. 

Яке аз василањои дарк ва шинохти љомеаи шањрвандиро баррасии он дар 

шакли нињодњои мухталифи љамъиятї ташкил медињад. Аз ин рў, 

шинохти нињодњои мухталифи љомеаи шањрвандї муњим дониста 

мешавад. Дар шароити имрӯза ниҳодҳои ҷомеаи шаҳрвандӣ дар 

давлатҳои мухталифи олам, хусусан низомњои демократї тамоюли 

таќвиятёбанда дошта, дар њаёти љомеањо таъсири назаррас гузошта 

истодаанд.  

Зикр намудан зарур аст, ки љомеаи шаҳрвандӣ умумияти 

шањрвандони масъулиятшинос ва ташаббускор буда, аз маҷмӯи 

сохторҳои ихтиёран таъсисдодаи шаҳрвандон дар тамоми соҳаҳои ҳаёти 

ҷамъиятӣ: иқтисодӣ, сиёсӣ, иҷтимоӣ, фарҳангӣ, динӣ ва ғайра иборат аст. 

Аксари муҳаққиқони соҳа мавҷудияти ҷомеаи шаҳрвандӣ, сатҳи 

инкишофу рушди онро аз мавҷудияти иттиҳодияҳои ғайриҳукуматӣ ва 

ғайритиҷоратии шаҳрвандон ва озодии фаъолияти онҳо дар системаи 

сиёсии ҷомеа вобаста медонанд. Дар маҷмуъ ҷомеаи шаҳрвандӣ аз 

воҳидҳое иборат мебошад, ки шаҳрвандон баҳри якҷоя қонеъ намудани 

талабот ва манфиатҳои иҷтимоӣ, иқтисодӣ ва маънавии хеш онҳоро 

таъсис медиҳанд. Рушди ҷомеаи шаҳрвандии муосир ба таркиби нињодии 

он вобастагӣ дорад, ки аз созмону иттињодияњои самти мухталифи 

фаъолиятдошта, умумиятҳо ва воҳидҳои гуногуни ҷамъиятӣ иборат аст. 

Онњо дар алоњидагї амалї гардидани манфиатҳои шахсию гурўњии 

мардумро таъмин менамоянд. 

Перомуни нињодњои љомеаи шањрвандї аз љониби муњаќќиќон 

дидгоњњои мухталиф ироа карда шудаанд. Барои мисол муњаќќиќ 

Сафарализода Х.Ќ. ниҳодҳои ҷомеаи шаҳрвандиро шартан ба се гурӯҳ 

ҷудо менамояд: 

1. Ташкилот ва муассисаҳои ғайридавлатӣ: муассисаҳои эҷодӣ, 

саҳҳомӣ, истеҳсолӣ, тиҷоратӣ, фарҳангию маърифатӣ ва ғайруҳукуматї, 

ки дар бахши хусусӣ шомиланд (бонкҳо, боғчаҳо, мактабҳои таҳсилоти 

умумӣ ва касбӣ, муассисаҳои фарҳангӣ, истироҳатгоҳу табобатхонаҳо, 

муассисаҳои варзишӣ ва ғ.). 

2. Ташкилот ва ҳаракатҳои ҷамъиятию сиёсӣ: ҳизбҳои сиёсӣ, 

созмонҳо ва ташкилотҳои ҷамъиятӣ (созмонҳои занон, ҷавонон, 

кормандони касбу кори гуногун, аз қабили иттифоқҳои касаба, 

нависандагон, композиторон, ҳаракатҳои экологӣ ва ғайруҳукуматї, ки 

барои ҳимояи манфиатҳои табақаҳои гуногуни ҷомеа аз ҷониби аҳолии 

мамлакат ташкил карда мешаванд). 

3. Ниҳодҳои демократии ҷомеа: воситаҳои ахбори оммаи 

ғайридавлатӣ, марказҳои таҳлилӣ, фондҳои ҷамъиятӣ, ҷамъиятҳои илмӣ, 

ҷамъияти рўзноманигорон, кормандони фарҳанг ва санъат, мақомоти 

худидораи маҳаллӣ, ки ҷузъи таркибии ҳокимияти давлатӣ ба шумор 

намераванд, инчунин ташкилотҳои ҷамъиятие, ки барои барқарор 

намудани адолати иҷтимоию сиёсӣ фаъолият мебаранд.1  

Лозим ба ёдоварист, ки дар муқоиса бо сохторҳои давлатӣ шаклҳои 

ниҳодҳои ҷомеаи шаҳрвандӣ гуногунранг ва гуногунтаркиб мебошанд. 

Дар айни замон шаклҳои гуногуни созмонию ҳуқуқии нињодњои љомеаи 

шањрвандї вуљуд доранд. Он чунае ки зикр намуда будем, љомеаи 

шањрвандї хосияти плюралистї дорад ва дар таркиби он созмонњо ва 

нињодњои гуногунсамт амал менамоянд. 

Яке аз хосиятњои асосии ташаккул ва рушди љомеаи шањрвандиро 

дар Тољикистон гуногунии таркиби нињодї ва созмонии он ташкил 

медињад. Дар шароити имрўза дар фазои кишвар ниҳодҳои мухталифи 

ҷомеаи шаҳрвандӣ арзи ҳастӣ намуда, фаъолият мебаранд. Ниҳодҳои 

ҷомеаи шаҳрвандиро дар Тоҷикистон шартан метавонем ба ду гурӯҳи 

асосӣ тақсим намоем. Ба гуруҳи аввал нињодњои анъанавии ҷомеаи 

шаҳрвандӣ дохил мешаванд. Лозим ба ёдоварист,  ки ба ҳайси ниҳодҳои 

анъанавии ҷомеаи шаҳрвандӣ дар Тоҷикистон маҳалла, ҷамоат, 

пайвандњои хешовандї, њашар, масҷид ва ғайраҳо баромад менамоянд. 

Институтҳои анъанавии ҷомеаи шаҳрвандӣ ҳануз дар замони 

ташаккулёбии Ҷумҳурии Тоҷикистон арзи вуҷуд доштанд. Албатта, 

нињодњои анъанавї муддати тўлонї њаст, ки ба њайси унсури љомеаи 

шањрвандї мушкилотњои мухталифи љамъиятї ва мардумро њаллу фасл 

менамоянд. Љињати муњимми онњоро хосияти мустањкамияшон ташкил 

медињад, ки дар њар гуна њолат ва зери таъсири њар гуна низоми сиёсї 

низ арзи њастї мекунанд. Мављудият ва фаъолияти онњо аз омилњои 

миллию эндогенї вобастагї дорад, аз ин рў, нињодњои анъанавї 

моњиятан аз фарњанги миллї ва боварњои мардуми кишвар сарчашма 

мегиранд. 

                                                           
1 Ниг.: Нақши институтҳои сиёсӣ дар ташаккулёбии ҷомеаи шаҳрвандӣ [Матн] // Маводи 
конференсияи ҷумҳуриявии илмӣ-назариявӣ (ш. Душанбе, 12 декабри соли 2018). – Душанбе: ДМТ, 
2018. – 362 с. 

Дар замони шўравї бархе нињодњои анъанавии љомеаи шањрвандї 

дар Тољикистон заиф гардонида шуданд ва ё њатто тамоман аз миён 

бурда шуда буданд. Пас аз бадастории истиќлолияти давлатї ва рўоварї 

ба эњёи арзишњои миллї ба мардуми мо имкон ба вуљуд омад, ки баъзе аз 

нињодњои анъанавии љомеаи шањрвандиро аз нав фаъол гардонанд. 

Барои мисол дар замони шўравї масљидњо њамчун нињоди анъанавии 

љомеаи шањрвандї фаъол набуданд. Танњо пас аз бадастории 

истиќлолияти давлатї мо аз нав зинда шудани наќши ин нињоди 

анъанавиро дар Тољикистон мушоњида менамоем. 

Дар ташаккулу инкишофи ҷомеаи шаҳрвандї дар Тоҷикистон 

нақши нињодњои анъанавӣ хело назаррас аст. Яке аз хусусияти хоси 

ниҳодҳои анъанавии ҷомеаи шаҳрвандӣ дар он аст, ки онҳо маъмулан аз 

қайди давлатӣ намегузаранд. Дигар хусусияти ин нињодњо дар он аст, ки 

шумораи зиёди шањрвандони кишвар бо онњо пайванди ногусастанї 

доранд ва дар муњити нињодњои анъанавии љомеаи шањрвандї бузург 

шудаанд. Дар аксари маврид фазои нињодњои анъанавии љомеаи 

шањрвандї њамчун омили сарљамъї ва ташаббускории мардуми кишвар 

барои ободкорї, њалли ягон масъалаи муњимми љамъиятї, кўмак ба 

њамдигар ва заминагузорї барои рушди љамъиятї баромад менамоянд. 

Гурӯҳи дигари ниҳодҳои ҷомеаи шаҳрвандӣ ба фаҳми муосири он 

иртиботи қавӣ доранд. Ба институтњои муосири ҷомеаи шаҳрвандӣ 

созмонњои мухталифи ғайриҳукуматӣ, ҳизбҳои сиёсӣ, ассосиатсияҳо, 

ташкилотҳои ихтиёрӣ, фондҳо ва дигар иттињодияњои љамъиятї дохил 

мешаванд. Ташаккулу инкишофи ҷомеаи шаҳрвандии Тоҷикистон дар 

замони муосир, асосан ба ташаккули ниҳодҳои муосири он иртиботи 

қавӣ дорад. Ташаккули ниҳодҳои муосири ҷомеаи шаҳрвандӣ дар 

Тоҷикистон ба охири солҳои 80-уми асри гузашта рост меояд. Аз он 

давра cар карда, берун аз давлат муносибатҳо ва институтҳое пайдо 

гаштанд, ки манфиатҳои одамонро зери ҳимояти хеш қарор медоданд. 

Яъне, дар ин давра шумораи зиёди ҳизбу ҳаракатҳои сиёсӣ ва 

иттињодияњои љамъиятї ба вуҷуд омаданд, ки аксаран зери таъсири 

омилњои берунї сурат гирифтанд. Зуњури бесобиќаи онњо дар солњои 80-

уми асри гузашта боиси фаъолгардии сиёсии шањрвандони Тољикистон 

гардид, ки дар чунин як шароити њассоси сиёсї бештар хосияти 

тахрибкорона ба худ гирифта буд. Мутаассифона, дар солњои аввали 

соњибистиќлолї њам нињодњои анъанавї ва њам муосири љомеаи 

шањрвандї дар Тољикистон то як андоза њамчун майдони майлонњои 

тахрибкорї баромад намуданд. Албатта, чунин ранг гирифтани масъала 

аз шуури сиёсии мардум, ниятњои сиёсии онњо ва тарзи муносибаташон 

ба њодисаву падидањои сиёсї вобаста буд. Ба андешаи мо мушкилӣ на 

дар худи нињодњои љомеаи шањрвандї, балки тарзи корбурди онњо аз 

љониби мардум ва гурўњњои манфиатхоњ вобаста буд. 

Зикр намудан бамаврид аст, ки дар замони Шуравӣ бахши давлатӣ 

тақрибан кулли ҷомеаро фаро гирифта буд. Ҳатто ташкилотҳое, ки 

зоҳиран моҳияти ғайриҳукуматӣ (мисли иттифоқҳои касаба ва ғайра) 

доштанд низ тобеи давлат ва иҷрокунандаи иродаи давлату њукумат 

буданд. Аз ин хотир, дар замони Шуравӣ дар бораи мавҷудият ва 

ташаккули ҷомеаи шаҳрвандӣ ба маънои имрӯзаи он сухан гуфтан 

номумкин аст, зеро тибқи сохтори шӯравӣ давлат то умқи ҷомеа нуфуз 

пайдо карда буд. Албатта, чунин ҳолат заминаи асосии ташаккул 

наёфтани нињодњои муосир ва анъанавии ҷомеаи шаҳрвандӣ дар 

Тоҷикистон буд. Дар умум дар он замон барои ташаккули ҷомеаи 

шаҳрвандӣ фазои мусоиде вуҷуд надошт. Падидаи ҷомеаи шаҳрвандӣ 

дар шакли нињодњои муосири он барои Тоҷикистон комилан нав аст ва 

хоси замони бозсозї ва даврони пас аз истиқлолият мебошад. Аз ин рў,  

ҳангоми омӯзиши мавзӯи ҷомеаи шаҳрвандӣ дар Тоҷикистон зарур аст аз 

ҳамин нигоҳ бархӯрд кард ва дастовардҳои ҷомеаи шаҳрвандиро дар 

кишвар дар қолаби замони бозсозї ва пас аз истиқлолият санҷид. 

Ниҳодҳои ҷомеаи шаҳрвандӣ пеш аз ҳама баҳри ҳифз ва 

қонеъгардонии талабот ва манфиатҳои рӯзафзун ва гуногуни фардҳо ва 

гурўњи муайяни ањолї таъсис меёбанд. Шањрванд метавонад дар якҷоягї 

бо дигарон дар чаҳорчӯбаи иттиҳодияҳои самти мухталифдошта  

манфиатњои гуногунпањлўи худро амалї гардонад.  

Бунёди давлати демокративу ҳуқуқбунёд ва ташаккули ҷомеаи 

шаҳрвандӣ тақозо менамоянд, ки љалби ниҳодҳои иҷтимоӣ ва созмонњои 

мухталифи љамъиятї дар тарбияи шахсиятҳои дорои маърифати баланди 

сиёсї, ҳисси худшиносиву худогоњї, ватандўстӣ ва ифтихори миллӣ 

тањким бахшида шавад. Ба андешаи мо нахустин нињоди муњим дар 

рушди љомеаи шањрвандї дар Тољикистон оила мебошад. Ѓолибан 

чигунагии фаъолияти шањрванд дар як љомеа аз муњити хонаводагї ва 

тарбияи гирифтаи ў дар оила бармеояд. Мо бештари арзишњои муњимми 

иљтимоишавии хеш, эњтиром ба дигарон, пос доштани арзишњои 

муњимми љамъиятї, масъулиятшиносї ва ташаббускориро аксаран дар 

муњити хонавода аз худ менамоем. Рафторњои иљтимоии шањрвандон дар 

љомеа аксари маврид аз он бармеояд, ки онњо дар кадом муњит ва чигуна 

тарбия ёфтаанд ва муњити хонавода кадом арзишњо ва меъёрњоро дар 

замири онњо парвариш додааст. Махсусан нақши оила, ҳамчун ниҳоди 

ҷомеаи шаҳрвандӣ ва ниҳоди нахустини иҷтимоишавии инсон бузург 

буда, муҳити солим ва созандаи оилавӣ метавонад дар тарбияи шахсияти 

комил ва масъулиятшинос мусоидати назаррас дошта бошад. Дар 

ҷомеаи шаҳрвандӣ маҷмӯи муносибатњо ва сохтори байниоилавӣ мавқеи 

ҳалкунанда ва муњимро бозӣ мекунанд. Аввалан инсон дар оила ба дунё 

меояд, тарбия мегирад, ба воя мерасад ва ба баҳри бузурги ҷомеаи 

шаҳрвандӣ ворид мешавад.1  

Оила аз зумраи он ниҳоди ҷомеаи шаҳрвандӣ ба ҳисоб меравад, ки 

дар он инсон бо меъёрҳои гуногуни ҳамзистии љамъиятї шиносоӣ пайдо 

менамояд. Инсон баҳри қонеъгардии талаботи хеш ба меҳру муҳаббат, 

давом додани насл ва ғайраҳо оиларо таъсис медиҳад. Гегел оиларо 

зербинои давлат меҳисобид. Оила ниҳоди иҷтимоӣ ба ҳисоб рафта, 
                                                           
1 Ниг.: Абдулов К. Дар ин дунё. Китоби 10. Муаммоҳои ҷомеаи шаҳрвандӣ [Матн] / К. Абдулов. – 
Душанбе, 2005. – С. 32.  



135 
 

таҳкурсии ташаккулёбии шахсият аз он сарчашма мегирад. Маҳз дар 

оила таълиму тарбия, дар маҷмӯъ иҷтимоишавии инсон оғоз мегардад.  

Дар замони муосир низ дар ҷомеаи мо оила моҳияти худро гум 

накардааст. Дар баробари ин, суръат гирифтани равандҳои ҷаҳонишавӣ 

ба  арзишҳои фарҳанги оиладории миллӣ таҳдидҳо эҷод намудааст. Паст 

гардидани сатҳи фарҳанги муносибатҳои оиладорӣ дар ҷомеа, дар сатҳи 

зарурӣ дарк накардани арзишҳои оиладорӣ, ки сарчашмаи дўстию 

вафодорӣ, иззату эҳтиром ва дастгирию ҳамдигарфаҳмӣ байни аъзои 

оила мебошад фаҳмиши аслии мафҳуми оиларо заиф гардонидааст. Дар 

шароити имруза њифзи суннатҳои беҳтарине, ки пойдории оилаи 

тоҷикро дар тўли садсолаҳо таъмин намудаанд, бағоят муҳим мебошад. 

Раванди љањонишавї ва пањншавии арзишњои ѓарбї дар олам, њамчунин 

дигар падидањои љамъиятии муосир метавонанд ба суннатњои 

олиладории мо таъсир гузоранд. Хусусан дар шароити муосир мо 

вайроншавии зиёди  оилаҳои љавонро мушоњида менамоем, ки зери 

таъсири омилњои мухталиф сурат мегиранд. Албатта, паёмадњои 

иҷтимоии он барои рушди минбаъдаи љамъият метавонад таъсиргузор 

бошад. Чигунагии сањмгузории оила њамчун нињоди муњимми рушди 

љомеаи шањрвандї дар Тољикистон аз њолати иќтисодиву иљтимоии 

хонаводањо низ метавонад вобастагї дошта бошад. Ба андешаи мо 

мушкилоти мухталиф метавонанд боиси сањлангории хонаводањо дар 

самти тарбияи насли масъулиятшиносу ташаббускор ва шањрванди 

фаъол гарданд. Муњити хонавода ва омилњои таъсиргузор ба он дар 

аксари маврид рафтори иљтимоии инсонро шакл медињанд, ки дар 

фаъолияти минбаъдаи ў дар љомеа инъикос мегардад.  

Љињати дигари муњим дар мавриди сањмгузории оилањо дар рушди 

љомеаи шањрвандї дар Тољикистон ин њолати иљтимоии ин нињод дар 

кишвари мо мебошад. Ин љо саволе ба миён меояд, ки то чи андоза 

њолати иљтимоии оилањои мо ба меъёрњои синфи миёна, ки чун 

заминасози рушди љомеаи шањрвандї шинохта шудааст мувофиќат 

мекунад. Мушоњидаи одї ба њаёти шањрвандони кишвар нишон медињад, 

ки аксари оилањо дар кишвар, хусусан оилањои љавон ба талаботи синфи 

миёна будан љавобгўй нестанд. Чунин ба назар мерасад, ки њалли 

мушкилоти мухталифи иљтимої яке аз масъалањои асосии оилањо дар 

Тољикистон аст, ки албатта дар самти тарбияи шањрванди бомаърифат 

ва ташаббускор таъсири хешро мерасонад. 

Мувофиќи Конститутсияи Љумњурии Тољикистон шањрвандони 

кишвар имкон доранд, ки дар иттињодияњои мухталифи љамъиятї 

муттањид гарданд. Дар шароити Тољикистон ба гуногунии ташаккул ва 

инкишофи љомеаи шањрвандї заминаи њуќуќї фароњам оварда шудааст. 

Хусусан шањрвандони кишвар имкон доранд, ки барои бароварда 

сохтани талаботу манфиатњои мухталифи инфиродї ва гурўњияшон 

иттиҳодияҳо ва созмонњои љамъиятї таъсис диҳанд, ки аз дахолати 

бевоситаи маќомоти давлатї ва њукумат озод бошанд. Љињати муњимми 

ин созмонњои љамъиятиро на ба даст овардани фоида, балки њалли 

масъалањои мухталиф ва ҳимояи манфиатҳои аъзои он ташкил медињад. 

Ин гуна созмонњоро дар таҷрибаи ҷаҳонӣ “созмонњои ғайриҳукуматӣ”, 

“созмонњои ғайриҳукуматии ғайритиҷоратӣ”, “созмонњои ҷамъиятӣ” ном 

мебаранд. Дар шароити имрўзаи ташаккул ва рушди љомеаи шањрвандї 

унсури муњимтарини онро созмонњои мухталифи љамъиятї ташкил 

медињанд. Созмонњои ғайриҳукуматии ғайритиҷоратӣ дар баробари 

дигар ниҳодҳои ҷомеаи шањрвандї дар њалли мушкилоти мухталиф дар 

Тољикистон сањми арзанда доранд. 

Дар қонунгузории Тоҷикистон созмонњои љамъиятии мухталиф бо 

ибораи “иттиҳодияҳои ҷамъиятӣ” ифода гардидаанд. Қонуни Ҷумҳурии 

Тоҷикистон “Дар бораи иттиҳодияҳои ҷамъиятӣ” иттиҳодияи 

ҷамъиятиро ҳамчун иттиҳоди ихтиёрӣ, худидора ва ғайритиҷоратии 

шаҳрвандон муайян намудааст, ки аъзои он дар асоси умумияти 

манфиатҳо барои амалӣ намудани мақсадҳое муттаҳид гардидаанд, ки 

дар оинномаи иттиҳодияи ҷамъиятӣ  нишон дода шудааст.1 Ѓолибан аз 

њолати мавҷудият ва фаъолияти самараноки иттиҳодияҳои ҷамъиятӣ 

дараҷаи рушди ҷомеаи шаҳрвандӣ дар Тољикистон вобастагӣ дорад. 

Иттиҳодияҳои ҷамъиятӣ дар Тољикистон баҳри қонеъгардонии 

манфиатҳо ва талаботҳои иҷтимоӣ, иқтисодӣ ва маънавии аъзои ҷомеа 

таъсис ёфта, бо давлат ва маќомоти давлатї дар зинаҳои гуногун 

ҳамкорӣ менамоянд. Онњо дар ҳалли масъалаҳои иҷтимоӣ ва иқтисодӣ бо 

давлат њамкорї намуда, то як андоза аз чигунагии ин њамкорињои 

дуљониба устувории сиёсӣ вобастагӣ дорад. 

Дар Қонуни Ҷумҳурии Тоҷикистон “Дар бораи иттиҳодияҳои 

ҷамъиятӣ” вазифаи иттињодияњои љамъиятї чунин муайян гардидааст: 

- Конститутсияи Ҷумҳурии Тоҷикистон, дигар санадҳои меъёрии 

ҳуқуқии Ҷумҳурии Тоҷикистон, инчунин санадҳои ҳуқуқии 

байналмилалии эътирофнамудаи Тоҷикистон ва меъёрҳои 

пешбиникардаи оинномаро риоя намояд; 

- ҳар сол то 1-уми апрел ба мақомоти бақайдгиранда дар бораи 

идомаи фаъолияти худ маълумот, ки шакли он аз ҷониби Вазорати 

адлияи Ҷумҳурии Тоҷикистон муайян карда мешавад, пешниҳод намояд;  

- бо дархости мақомоти бақайдгиранда қарорҳои мақомоти 

роҳбарикунанда ва шахсони мансабдори иттиҳодияи ҷамъиятӣ, инчунин 

дар бораи фаъолияти худ гузориш пешниҳод намояд; 

- намояндагони мақомоти бақайдгирандаро ба чорабиниҳои 

оммавие, ки иттиҳодияи ҷамъиятӣ мегузаронад, роҳ диҳад; 

- ба намояндагони мақомоти бақайдгиранда дар кори шиносшавӣ бо 

фаъолияти иттиҳодияи ҷамъиятӣ вобаста ба амалӣ намудани мақсадҳои 

оинномавӣ ва риояи қонунгузории Ҷумҳурии Тоҷикистон мусоидат 

кунад; 

                                                           
1 Ниг.: Қонуни Ҷумҳурии Тоҷикистон “Дар бораи иттиҳодияҳои ҷамъиятӣ” // Ахбори Маҷлиси Олии 

Ҷумҳурии Тоҷикистон [Матн]. 2007. № 5.  

- ҳар сол дар сомонаи худ ё сомонаи мақоми бақайдгиранда 

ҳисоботи молиявиро, ки дар он маълумоти муфассал оид ба даромад ва 

хароҷот дарҷ шудааст, ҷой диҳад; 

- дар давоми на кам аз панҷ сол пас аз анҷоми муносибатҳои корӣ 

маълумот дар бораи амалиёти анҷомдодашудаи дохилӣ ва 

байналмилалиро нигоҳ дорад; 

- маълумот дар бораи мушаххаскунии шахсоне, ки фаъолияти 

иттиҳодияи ҷамъиятиро назорат ё идора мекунанд, аз ҷумла муассисон, 

аъзои мақомоти роҳбарикунанда ва назорату тафтишро нигоҳ дорад ва 

ба мақоми бақайдгиранда пешниҳод намояд”.1 

Дар соли 2008 дар Тоҷикистон зиёда за 3000 созмонњои ҷамъиятӣ 

мавҷуд буданд, ки дар соҳаи маориф, илм ва фарҳанг – 0,4 %, гуманитарӣ 

ва хайриявӣ – 16,5%, созмонњои занон – 27,5%, ҳифзи ҳуқуқ – 5,1%, 

ҷавонон ва кӯдакон – 9,4 %, иқтисодӣ – 2,2% фаъолият менамуданд.2 

Дар шароити имруза созмонњои ѓайрињукуматї яке аз нињодњои 

мењварии љомеаи шањрвандї ба шумор мераванд. Пешрафт ва рушди 

љомеаи шањрвандї дар ин ва ё он кишвар мањз ба сатњи фаъолияти онњо 

вобаста аст. Доираи фаъолияти ингуна созмонњо фарогир аст ва тамоми 

соњањои њаёти љамъиятиро дар бар мегирад. Дар шароити Тољикистон 

низ раванди инкишофи созмонњои ѓайрињукуматї идома дорад. 

Функсионалї ва самаранок будани ингуна созмонњо мавќеи онњоро дар 

доираи фаъолияти нињодњои љомеаи шањрвандї боло бурдааст. Хусусан 

ба мушоњида мерасад, ки чи гуна созмонњои ѓайрињукуматї барои њаллу 

баррасии масъалањои мухталифи соњањои љамъиятї таъсис меёбанд ва 

фаъолияти худро ба роњ мемонанд. Созмонњои ѓайрињукуматї њамчун 

нињодњои кўмаккунанда дар њалли масъалањое, ки аксари њолат давлат 

дар танњої аз уњдаи њаллашон намебарояд, мешитобанд. Аз ин рў, дар 

њама њолат мо метавонем хосияти функсионалї доштани нињодњои 

                                                           
1 Қонуни Ҷумҳурии Тоҷикистон “Дар бораи иттиҳодияҳои ҷамъиятӣ” // Ахбори Маҷлиси Олии 

Ҷумҳурии Тоҷикистон [Матн]. 2007. № 5. Қонуни Ҷумҳурии Тоҷикистон “Дар бораи иттиҳодияҳои 
ҷамъиятӣ”. 
2 Ниг.: НПО Таджикистана объединяются. http:// avesta.tj/2008/06/26/npo-tadzhikistana-obedinyayutsya/  

љомеаи шањрвандиро мушоњида намоем. Фаъолияти нињодњои љомеаи 

шањрвандї дар њалли мушкилоти мухталифи љамъиятї баёнгари он аст, 

ки љомеаи шањрвандї худ љомеаи ормоние набуда, балки василае 

мебошад, ки тавассути он мо метавонем мушкилоти мухталифи 

љамъиятиро њаллу фасл намоем ва ба њаёти хуррам бирасем. 

Фаъолияти иттиҳодияҳои ҷамъиятиро дар шароити Тољикистон 

чунин гурӯҳбандӣ намудан мумкин аст: 

 иттиҳодияҳои ҷамъиятие, ки барои ҳифзи ҳуқуқи инсон фаъолият 

менамоянд; 

 иттиҳодияҳои ҷамъиятие, ки фаъолияти онҳо баҳри ҳалли 

муаммоҳои гендерӣ равона шудааст; 

 иттиҳодияҳои ҷамъиятие, ки баҳри рушди соҳаи иқтисодӣ, 

дастгирии соҳибкории хурду миёна равона гардидааст; 

 иттиҳодияҳои ҷамъиятии ҷавонон, наврасон ва кўдакон; 

 иттиҳодияҳои ҷамъиятие, ки фаъолияташон баҳри 

солимгардонии ҷомеа ва гурўҳҳои махсуси ҷомеа равона гардидаанд; 

 иттиҳодияҳои ҷамъиятие, ки фаъолияти онҳо бо ҳифзи муҳити 

зист алоқаманд аст; 

 иттиҳодияҳои ҷамъиятие, ки баҳри таҳкими равандҳои 

демократӣ ва рушди ҷомеаи шаҳрвандӣ кўшиш менамоянд; 

 иттиҳодияҳои ҷамъиятие, ки фаъолияти онҳо бо ВАО ва 

технологияҳои иттилоотӣ алоқаманданд; 

 иттиҳодияҳои ҷамъиятие, ки фаъолияти онҳо баҳри ҳифзи 

иҷтимоии гурўҳҳои ниёзманд ва осебпазири ҷомеа равона гардидааст; 

 иттиҳодияҳои ҷамъиятие, ки дар самти маориф ва фарҳанг 

фаъолият менамоянд; 

 иттиҳодияҳои ҷамъиятие, ки фаъолияти онҳо барои беҳтар 

намудани шароити зисту зиндагонии љомеа равона шудаанд. 

Дар замони муосир, масъалаи ҳифзи ҳуқуқҳои инсон яке аз 

масъалаҳои мубрами инкишофи ҷомеаи демократӣ мебошад. Дар ин 

маврид ҷомеаи шаҳрвандӣ дар самти фаъолияти давлат ва маќомоти 

давлатї дар масъалаи њифзи њуќуќњои инсон мусоидат менамоянд. 

Ҷомеаи шаҳвандии қобилиятнок ва фаъол заминаи зарурии ҳифзи 

ҳуқуқҳои инсон дар ҷомеаи демократӣ аст. Он ҳолатеро таъмин 

менамояд, ки дар он ҳуқуқҳои инсон пурра эҳтиром ва риоя карда 

мешаванд. 

Яке аз унсурҳои моҳиятан муҳим дар самаранокии ҳифзи ҳуқуқҳои 

инсон тарбияи ҳуқуқии шахрвандон ба шумор меравад. Имрӯз шумораи 

зиёди созмонњои ѓайрињукуматї вазифаи худро аз тарбияи ҳуқуқии 

шањрвандон иборат медонанд. Тарбияи ҳуқуқии шањрвандон метавонад 

боиси инкишофи ҷомеаи демократӣ ва шаҳрвандӣ гардад. Он заминаи 

ташаккул ва инкишофи маданияти ҳуқуқӣ низ мегардад. 

Ташаккул ва инкишофи нињодњои ҷомеаи шаҳрвандӣ дар 

Тољикистон аз сатҳи ҳуқуқдаркнамоии шањрвандони кишвар вобастагӣ 

дорад. Аз ин рў, сатҳи ҳуқуқдонии ҳар як инсон дар љомеа метавонад 

заминаи муњимми рушди љомеаи шањрвандї гардад. Ташаккулу 

инкишофи маданияти ҳуқуқӣ низ дар тањкими нињодњои љомеаи 

шањрвандї муњим дониста мешавад. Он имкон медиҳад, ки фард мақоми 

худро дар ҷомеа дарёбад ва бо таъсиси созмони љамъиятї ва ё мусоидат 

ба фаъолияти нињодњои љомеаи шањрвандї баҳри ҳифзи ҳуқуқҳои хеш 

фаъолият намояд. Дар шароити Тољикистон нињодњои ҷомеаи 

шаҳрвандӣ њамчун як майдони муњим ва як василае барои баррасии 

масъалањои њуќуќї дар кишвар баромад менамоянд. Ба иљро расидани 

лоињањои мухталиф дар самти њифзи њуќуќи инсон аз љониби нињодњои 

љомеаи шањрвандї аз ин дарак медињад. Барои мисол дар замони 

соњибистиќлолї нињодњои љомеаи шањрвандї лоињањои мухталифро дар 

самти њифзи њуќуќњои инсон ва шањрванд амалї намуданд. Хусусан ба 



141 
 

масъалањои њифзи њуќуќи занон, кўдакон, маъюбон ва ѓайра таваљљуњ 

карда шудааст.  

Дар Ҷумҳурии Тоҷикистон як қатор созмонњои ғайриҳукуматии 

ҷумҳуриявӣ ва маҳаллӣ перомуни ҳалли масъалаҳои ҳуқуқҳои инсон 

фаъолият менамоянд. Дар ин мақом онҳо ба раванди ќонунгузорӣ кумак 

мерасонанд, мониторинги ҳуқуқи инсонро амалӣ менамоянд, ба 

ниёзмандон перомуни ҳифзи ҳуқуқ ёрии мушаххас медиҳанд, корҳои 

тарбиявиро дар соҳаҳои ҳуқуқҳои инсон пеш мебаранд, семинарҳо ва 

конференсияњои илмию амалӣ барпо мекунанд ва маводҳои гуногуни 

ҳуқуқиро нашр месозанд. Масалан чунин созмонњои ғайриҳукуматӣ ба 

монанди, «Дафтари озодиҳои шаҳрвандӣ», «Маркази мустақил оид ба 

ҳуқуқи инсон», «Занҳои ҳуқуқшинос баҳри тараққиёт», «Марказ оид ба 

ҳуқуқҳои инсон», «Ассотсиатсияи судяњои Ҷумҳурии Тоҷикистон», 

«Ассотсиатсияи ҳуқуқшиносони Тоҷикистон», “Нота Бене”, 

“Иштирок”ва ғайра дар самти њифзи њуќуќњои инсон дар Тољикистон 

фаъолият намудаанд. 

Солҳои охир дар Тоҷикистон созмонњои ғайриҳукуматӣ дар ҳимояти 

ҳуқуқҳои сиёсӣ, иќтисодӣ ва иҷтимоии шаҳрвандон нақши намоёнеро ба 

иљро расонидаанд. Агар аз як тараф наќшгузории онњо дар њалли 

масъалаи њуќуќи инсон аз инкишофи ҷомеаи шаҳрвандӣ дар Тоҷикистон 

дарак дињад, пас аз љониби дигар чунин њолат аз муњиммияти масъалаи 

њалшаванда бармеояд. Қисме аз созмонњои ғайриҳукуматӣ барои ҳифзи 

ҳуқуқҳои гурӯҳҳои муайяни аҳолӣ (занон, кӯдакон, маъюбон, 

пиронсолон, хизматчиёни ҳарбӣ) амал менамоянд. Қисми дигар бошанд 

дар мавриди намудҳои алоҳидаи ҳуқуқҳои инсон (ҳуқуқ ба ҳаёт, озодии 

сухан, ҳуқуқи интихобот, ҳуқуқи экологӣ) кор мебаранд. Ҳамин тариқ, 

нињодњои ҷомеаи шаҳрвандӣ дар ҳифзи ҳуқуқњои инсон пайваста зуњур 

менамоянд ва дар баррасии ин масъала таваљљуњи хоса доранд. 

Дар замони соњибистиќлолї, хусусан дар дањсолањои охир дар 

Тоҷикистон фаҳми он ташаккул ёфтааст, ки бе демократикунонии 

муносибатҳои гендерӣ тањкими ҷомеаи демократӣ ғайриимкон аст. 

Бесабаб нест, ки Конститутсияи Ҷумҳурии Тоҷикистон барои ҳама қатъи 

назар аз миллат, нажод, ҷинс, забон, эътиқоди динӣ, мавқеӣ сиёсӣ, вазъи 

иҷтимоӣ, маълумот ва молу мулк ҳуқуқу озодиҳоро кафолат медиҳад. 

Дар он инчунин  ба таври возењ баён карда шудааст, ки мардон ва занон 

баробарҳуқуқанд.1 Меъёри мазкур асоси баробарии гендерӣ  ба шумор 

меравад. 

Дар амалигардонии баробарии гендерӣ нақши махсус ба созмонњои 

ғайриҳукуматӣ тааллуқ дорад. Иштироки занон дар ҷомеаи шаҳрвандӣ 

танҳо бо созмонњои ғайриҳукуматии гендерӣ маҳдуд намегардад. Онҳо 

дар тамоми соњаҳо мавқеи фаъолро ишғол менамоянд. Имрўз дар 

сиёсати амалии кишвари мо ба боло бурдани наќши занон дар љомеа 

таваљљуњи хосса зоњир гардидааст, ки дар ин самт наќши нињодњои 

љомеаи шањрвандї низ назаррас мебошад.  

То ба имрўз созмонњои ғайриҳукуматии занон дар Тоҷикистон дар 

самтҳои зерини инкишофи гендерӣ корњои назаррас бурдаанд: 

 мусоидат ба ташаккули ҷомеаи шаҳрвандӣ бо баҳисобгирии 

нақши занон дар навсозиҳои демократӣ; 

 фаъолгардонии ҳаракати занон барои расидан ба сулҳу ваҳдати 

босубот; 

 муҳайё намудани имкониятҳои баробар барои занони деҳот дар 

тамоми соҳаҳои ҳаёт, ҳифзи манфиат ва ҳуқуқҳои онҳо; 

 таълим ва тарбияи ҳуқуқии занон ва духтарон; 

 дастгирӣ ва инкишофи соҳибкории занон; 

 баландбардории нақши занон дар илм, фарҳанг, санъат ва 

истифодаи маҳсулноки эчодиёти онҳо.2 

                                                           
1 Ниг.: Конститутсияи Ҷумҳурии Тоҷикистон [Матн]. – Душанбе: «Ганҷ», 2016. – 135 с. 
2 Ниг.: Каримов Ш. Роль неправительственных организаций в формировании гражданского общества 
в Таджикистане: политологический анализ: дисс. ... док. Полит. наук: 23.00.02 / К. Шамсиддин. – 
Душанбе, 2015. – С. 211. 

Дар ташаккул ва рушди љомеаи шаҳрвандӣ дар Тољикистон чунин 

созмонњои ғайриҳукуматии занон, ба монанди «Гулрухсор», «Мир. 

Маркази имконият баҳри рушд», «Ассотсиатсияи занҳои соҳибкор», 

«Иштирок», «Гендер ва тараққиёт», «Сапеда», «Маркази сиёсати 

гендерӣ», «Занони деҳот», «Сафи», «Сайёҳат», «Садоқат», «Занони 

Шарқ», «Нисо», “Чашмаи ҳаёт” ва ғайра мақоми хоса доранд. 

Тавре дар боло зикр гардид, бо баробари соҳибистиқлол гардидани 

Тоҷикистон вазъи иқтисодии кишвар мураккаб гардид. Ниҳодҳои 

ҷомеаи шаҳрвандӣ, ки ҳамчун механизми ҳалли муаммоҳои ҷамъиятӣ 

баромад менамоянд, дар ҳалли муаммоҳои иқтисодӣ, аз ҷумла баланд 

бардоштани маърифати молиявии шаҳрвандон, ёрии моддӣ ва касбӣ 

расонидан ба соҳибкорон, амалишавии иқтидори онҳо саҳми худро 

гузошта истодаанд. Созмонњои ҷомеаи шаҳрвандӣ бо воситаи 

баргузории семинар ва тренингҳои худ имконият медиҳанд, ки 

иштирокчиён маълумоти ҳуқуқӣ ва касбиро барои бурдани фаъолияти 

соҳибкорӣ, қонуниятҳои бозор, навъҳои эҳтимолии соҳибкорӣ дар 

Тоҷикистон ва ғайраро ба даст оранд. Ҳамчунин онҳо барои оғози 

фаъолияти соҳибкорӣ кўмак мерасонанд. Аз ҷумла  созмонњои 

љамъиятии “Замонат”, “Мир. Маркази имконият баҳри рушд” ва дигар 

ташкилотҳо барои пешбурди фаъолияти соҳибкорӣ, аз ҷумла миёни 

занон, ҷавонон ва дигар табақаҳои ниёзманди ҷомеа мусоидат 

менамоянд. 

Самти дигари фаъолияти созмонњои ҷамъиятӣ дар Тољикистон ба 

ҳалли муаммо ва мушкилоти ҷавонон ва наврасон равона гардидааст. 

Дар шароити имрўза таќрибан 70 % аҳолии Тоҷикистонро ҷавонон 

ташкил медиҳанд. Аз ин рў, фаъолияти нињодњои мухталифи љомеаи 

шањрвандї бањри тарбияи дурусти љавонони кишвар муњим арзёбї 

мегардад. Муаммоҳои иқтисодӣ ва иҷтимоии ҷомеа ба тарбия ва 

имкониятҳои ҷавонон таъсири манфӣ мерасонанд. Новобаста аз пиёда 

сохтани сиёсати давлатии ҷавонон, ғамхориҳои пайвастаи Ҳукумати 

ҷумҳурӣ ва Президенти кишвар муҳтарам Эмомалӣ Раҳмон бекорӣ, сатҳи 

пасти донишандузӣ ва касбомўзии онон, тарбияи сиёсӣ ва ҳуқуқии 

ҷавонон ва дигар мушкилоти ин қишри ҷомеа ҳалли худро талаб 

менамоянд.  

Дар таркиби љомеаи шањрвандии Тољикистон њизбњои сиёсї низ 

маќоми муњимро ба иљро мерасонанд. Онњо аз зумраи ниҳодҳои 

муташаккили  ҷомеаи шаҳрвандӣ ба ҳисоб мераванд. Ҳизбҳои сиёсӣ ба 

мисли созмонњои љамъиятї ба таври ихтиёрӣ аз ҷониби шаҳрвандон 

таъсис меёбанд. Ҳизбҳои сиёсӣ низ созмони ғайрињукуматї ва 

ғайритиҷоратӣ мебошанд. Ҳизбҳои сиёсӣ аз дигар созмонҳои 

ғайридавлатӣ ва ғайритиҷоратӣ бо он фарқ менамоянд, ки ҳадафи 

ҳизбҳои сиёсӣ ин мубориза баҳри ҳокимияти сиёсї аст. Шаҳрвандон дар 

асоси умумияти манфиатҳо дар чаҳорчӯбаи ҳизби сиёсӣ баҳри 

амалигардонии мақсадҳои оинномавӣ таъсис меёбанд. Ҳизбҳои сиёсӣ 

соҳиби идеология ва барномаи мушаххаси худ њастанд ва назар ба дигар 

ниҳодҳои ҷомеаи шаҳрвандӣ хусусияти сиёсӣ доранд. Баъзе муҳаққиқон, 

аз ҷумла Ҷ. Коэн ҳизби сиёсиро ниҳоди ҷомеаи шаҳрвандӣ намеҳисобад. 

Вобаста ба ин Г. Зокиров1 ва О.А. Гончарова2 чунин зикр менамоянд, ки 

ҳизбҳои сиёсӣ аз як тараф унсури муҳимми ҷомеаи шаҳрвандӣ ва аз 

тарафи дигар ҷузъи механизми давлатӣ ба ҳисоб мераванд.  

Дар Қонуни Ҷумҳурии Тоҷикистон “Дар бораи ҳизбҳои сиёсӣ” њизби  

сиёсї ҳамчун созмони ғайридавлатӣ ва ғайритиҷоратӣ муайян шудааст. 

Бинобар ин, аксар муҳаққиқон онро нињоди ҷомеаи шаҳрвандӣ 

меҳисобанд ва нақши онро дар таҳкими системаи сиёсии демократӣ ва 

ҷомеаи шаҳрвандӣ ба таври назаррас арзёбӣ менамоянд. Мақсади асосии 

таъсиси ҳизби сиёсӣ расидан ба қудрати сиёсӣ мебошад.  

                                                           
1 Ниг.: Зокиров Г.Н. Сиёсатшиносӣ. Ҷилди 2. [Матн] / Г.Н.Зокиров. – Душанбе: «Эр-Граф», 2019. – С. 
115. 
2 Ниг.: Гончарова О.А. Взаимодействие политических партий с институтами гражданского общества 
[Электронная версия]. Вестник МГУ имени М.А. Шолохова. История и политология. № 1. 2011.  

Зикр намудан зарур аст, ки дар ҳаёти сиёсии Тоҷикистон 

иттиҳодияҳои гуногуни сиёсиву ҷамъиятӣ дар доираи Конститутсия ва 

қонунҳо таъсис меёбанд ва давлат барои фаъолияти онҳо имконияти 

баробар фароҳам меорад. Конститутсия ва дигар қонунҳои љории 

кишвар кафили ташаккул ва инкишофи системаи бисёрҳизбӣ ва системаи 

ҳизбии демократӣ гаштаанд. Масалан, дар моддаи 8-уми Конститутсияи 

Ҷумҳурии Тоҷикистон чунин омадааст, ки «Дар Тоҷикистон ҳаёти 

ҷамъиятӣ дар асоси равияҳои гуногуни сиёсӣ ва мафкуравӣ инкишоф 

меёбад».1 Ҳизбҳои сиёсӣ дар асоси гуногунандешии сиёсӣ барои 

ташаккул ва ифодаи иродаи халқ мусоидат мекунанд ва дар ҳаёти сиёсӣ 

иштирок менамоянд. Сохтор ва фаъолияти онҳо бояд ба меъёрҳои 

демократӣ мувофиқ бошанд.2 

Тибқи муқаррароти қонун дар Тоҷикистон ҳизбҳои ҷумҳуриявӣ 

таъсис дода мешаванд, ки онҳоро шаҳрвандони Ҷумҳурии Тоҷикистон 

озодона, тавассути сабт дар Вазорати адлияи Ҷумҳурии Тоҷикистон 

таъсис медиҳанд, анҷуман Оиннома ва Барномаи ҳизбро қабул ва 

мақомоти роҳбарикунандаи ҳизб интихоб мегардад. Барои таъсис 

гардидани ҳизби сиёсӣ бояд ҳазор нафар шаҳрвандони Ҷумҳурии 

Тоҷикистон барои тарафдории ҳизб имзо гузоранд. 

Дар ташаккул ва инкишофи љомеаи шањрвандї дар шароити 

Тољикистон наќши воситаҳои ахбори оммаи мустаќил низ назаррас 

мебошад, ки аз зумраи ниҳоди муњимми љамъиятї шинохта шудаанд. 

Онњо вазифаҳои гуногун аз ҷумла, паҳну пахши иттилоот, вазифаи 

маърифатӣ, иҷтимоишавии сиёсӣ, робитаи иҷтимоӣ, танқиду назорат, 

муттаҳиднамоӣ, сафарбарнамоӣ, таълимӣ, ташаккули афкори ҷамъиятӣ 

ва тафрењиро ба иљро расонида, дар тањкими арзишњои демократї дар 

Тољикистон наќши муассир доранд. Ташаккул ва инкишофи васоити 

ахбори оммаи мустаќил низ натиљаи раванди демократикунонї дар 

                                                           
1 Конститутсияи Ҷумњурии Тољикистон[матн]. – Душанбе, 2016. моддаи 8. 
2 Ниг.: Дар ҳамон ҷо.  



146 
 

Тољикистон мебошад. Албатта, дар солњои соњибистиќлолї бинобар 

омили демократикунонї ва рушди технологї имконияти васеъ барои 

таъсиси васоити ахбори оммаи мустаќил пайдо гардид, ки новобаста аз 

мавќеъгирии њукумат ва маќомоти давлатї дар доираи ќонунњои 

муќаррашуда масъалањои мухталифи љамъиятиро мавриди баррасї ва 

тањлил ќарор медоданд. Наќши васоити ахбори оммаи мустаќил дар 

тањкими низоми демократї дар Тољикистон ва таъмини шаффофияту 

њисоботдињандагї дар низоми идораи љамъиятї муњим аст, ки расидан 

ба он яке аз њадафњои муњимми љомеаи шањрвандї шинохта шудааст. 

Дар Тољикистон ВАО-и мустаќил ҳамчун ниҳоди ҷомеаи шаҳрвандӣ 

вазифадор аст, ки дар иттилоърасонии њамаљониба ба мардум, њифз ва 

инъикоси манфиати онњо, тањкими фарњанги сиёсии шањрвандони 

кишвар, таъмини ваҳдат ва сулњу субот дар љомеа, тарѓиби андешањои 

созандаву тарзи њаёти солим ва дигар арзишњои муњимми љамъиятї 

сањми назаррас дошта бошанд. Хусусан наќши онњо дар расонидани 

иттилооти љамъиятї ва заминасозї барои њаллу баррасии мушкилоти 

мухталиф муњим дониста мешавад. Васоити ахбори оммаи мустаќил 

њамчун нињодњои назоратбаранда то як андоза ба мониторинги 

равандњои мухталиф дар љомеа машѓуланд, ки мушкилоти мављударо 

дар ин самт ошкор ва масъулиятшиносии нињодњои давлативу 

љамъиятиро бањри њалли онњо боло мебаранд. 

Ба андешаи муњаќќиќ Љ. Якубов дар шароити демократия ва 

ташаккулёбии ҷомеаи шаҳрвандӣ ВАО вазифаҳои мушаххаси зеринро 

анҷом медиҳад: 

 таъмини истиқлолияти комил ва таҳкими давлатдорӣ; 

 эъмори ҷомеаи дар воқеъ демократӣ, ҳуқуқбунёд ва дунявӣ; 

 таъмини риояи ҳуқуқу озодиҳои инсон ва шаҳрванд; 

 мусоидат ба болоравии маърифати сиёсӣ, ҳуқуқӣ, иқтисодӣ ва 

фарҳангии мардум; 

 тарғиби арзишҳои умумибашарӣ; 

 тақвияти гуногунандешӣ чун яке аз рукнҳои ҷомеаи маданӣ; 

 мубориза алайҳи зуҳуроти номатлуби бюрократӣ, ришвахорӣ, 

бемасъулиятии мансабдорон; 

 таҳлилу баррасии ҳама ҷонибҳои тамоюли манфию харобиовари 

амалҳои сиёсӣ, мазҳабӣ, мафкуравӣ, миллатгароӣ, террористӣ, 

иғвоангезӣ, маҳалпарастӣ ва ҳамдигарбадбинӣ дар сатҳи умумимиллӣ ва 

байналмиллалӣ; 

 таъмини амнияти иттилоотии давлат.1 

Њамчунин муњаќќиќ Љ. Якубов наќши созандаи ВАО-ро ба баррасї 

кашида чунин зикр намудааст, ки рўзноманигории босифат ва 

сулњпарвар дар миёни гурўњњои ќавму нажодї оммаро ба муттањид 

гаштан мусоидат менамояд ва њамдигарфањмиро таъмин намуда, онњоро 

ба василаи хабаргузории воќеъбинонаву холисонаи бидуни њама гуна 

овозањои бардурўѓ ба њам мепайвандад.2  

Дар навбати худ воситаҳои ахбори омма ҳамчун ниҳоди ҷомеаи 

шаҳрвандӣ алоқаи иттилоотии ҳокимияти давлатӣ ва ҷомеаро таъмин 

менамоянд. Онњо аз болои фаъолияти мақомоти гуногуни давлатӣ 

назорат менамоянд ва маълумоти заруриро манзури шаҳрвандон 

мегардонанд. Инчунин муаммоҳо ва камбудиҳои ҷомеаро дар саҳифаҳои 

худ ҷо медиҳад ва бо ин роҳ ҷиҳати ҳалли масъалаи мазкур мусоидат 

менамояд. 

Ба андешаи мо васоити ахбори оммаи мустаќил дар кишвар  

метавонанд њамчун минбари љомеаи шањрвандї баромад намоянд. Агар 

васоити ахбори оммаи давлатї як минбаре аст, ки маќомоти давлатї ва 

њукумат аз он ба таври васеъ истифода менамояд, пас васоити ахбори 

оммаи мустаќил метавонанд барои баёни мавќеи ањли љомеа ва љомеаи 

шањрвандї наќш дошта бошанд. Аз имкониятњои васоити ахбори оммаи 

мустаќил нињодњои мухталифи љомеаи шањрвандї метавонанд ба таври 
                                                           
1 Ниг.: Якубов, Ҷ.К. Ҳокимияти чаҳорум [Матн] / Ҷ.К. Якубов. – Хуҷанд: Ношир, 2017. – С. 46-47. 
2 Ниг.: Якубов, Ҷ.К. Мухтассоти вежаи алоқамандӣ ва ба ҳам таъсирбахшии воситаҳои ахбори омма 
ва терроризму экстремизм [Матн] / Ҷ.К. Якубов, Ш.Х. Солиев // Ахбори Донишгоҳи давлатии ҳуқуқ, 

бизнес ва сиёсати Тоҷикистон. Силсилаи илмҳои ҷомеашиносӣ. – 2019. – №4 (81). – С. 142- 153.  

васеъ истифода намоянд. Мисоли равшани ин њолат метавонад барномаи 

“Дунёи мењр” дар шабакаи телевизионии СМ-1 бошад, ки бевосита ба 

фаъолияти фонди хайриявии Ормон пайванд дорад. Тавассути сабт ва 

намоиши ин барнома њолати нафарони ниёзманд, хусусан он нафароне 

ки ба љарроњї ва ё табобат ниёз доранд ќадам ба ќадам ва бо љузъиёти 

комил ба самъи мардум расонида мешавад. Муњиммияти ин амал ва 

ќадамњои пай дар пай аз таъмини фазои боварї бармеояд, ки ба фондњои 

хайриявї барои дарёфти маблаѓи зарурї (фандрайзинг) зарур мебошад. 

Барои мисол раванди љамъоварии маблаѓ, баргузории љарроњї ва 

раванди гирифтани табобат дар беморхона, давраи барќарории пас аз 

љарроњї дар барномањои алоњида ба самъи мардум расонида мешавад. 

Тавассути ба роњ мондани чунин фаъолияти њамаљониба дар шароити 

имрўза фонди хайриявии Ормон тавонистааст боварии васеи ањолиро ба 

даст оварад. Дар заминаи ин боварї ин созмони љамъиятї тавонистааст, 

ки ба садњо нафар ниёзмандон барои баргузории љарроњињои 

гаронарзиш кўмак расонида бошад. Фаъолияти фонди хайриявии 

Ормонро тавассути барномањои телевизионияш мо метавонем њамчун 

намунаи боризи шаффофият ва њисоботдињандагї бањогузорї намоем. 

Дар шароити имрўза њам барои фаъолияти созмонњои љамъиятї ва њам 

маќомоти давлатї чунин намуна муњим талаќќї мегардад. Пањн ва 

фарогир намудани ин таљриба барои дигар созмонњои љамъиятї ва 

маќомоти мухталифи давлатї танњо ба нафъи кор дар идораи давлатї ва 

љамъиятї буда метавонад. Чи хеле ки таљрибаи ин созмони хайриявї 

нишон медињад, таъмин намудани шаффофият ва њисоботдињандагии 

њамаљониба боиси боло рафтани маќоми ин созмон ва эътирофи он аз 

љониби шањрвандони кишвар гардид. Чунин њолат имкон дод, ки бо 

бадастории боварии мардум Ормон ба нафарони зиёде кўмаки 

хайриявиро ба роњ монад. Дар фаъолияти хеш барои расонидани 

иттилоот ва таъмини шаффофияту њисоботдињандагї Ормон њамчунин 

аз сањифаи фейсбукии худ истифода менамояд, ки дар замони муосир 

таъсирбахшии назаррас дорад. Фаъолияти фонди хайриявии Ормонро 

мо њамчунин метавонем чун амали тавонбахшии ќишри ниёзманди ањолї 

бањогузорї намоем. 

Дар шароити имрўза нињодњои љомеаи шањрвандї ва хусусан 

фондњои хайриявї барои дарёфти маблаѓи зарурї аз имкониятњои 

васоити ахбори оммаи мустаќил ва хусусан фазои шабакањои иљтимої 

васеъ истифода менамоянд. Зуњури имкониятњои мусоид барои интиќоли 

маблаѓ тавассути кортњои бонкї ва њамёнњои электронї ба фондњои 

хайриявї ва њар гуна ташаббусњои дигари хайриявї имкон фароњам 

овардааст, ки то фарогирии бештаре дошта бошанд ва бо зудї њалли 

масъаларо таъмин намоянд. Ташкили маъракањои кўмак аз љониби бархе 

блогерњои тољик барои осон намудани мушкили шањрвандони алоњидаи 

ниёзманд бори дигар далели он аст, ки ташаббусњои шањрвандї аз фазои 

шабакањои иљтимої ба таври зарурї истифода менамоянд. Ташкили 

чунин маъракањои кўмакрасонї тавассути шабакањои иљтимої ва 

муваффаќ гардидани онњо то як андоза баёнгари он аст, ки дар 

Тољикистон љомеаи шањрвандии маљозї низ дар њоли шаклгирї ва 

тањкимёбї ќарор дорад. 

Дар шароити имруза фазои шабакањои иљтимої як майдони 

пайванди миёни шањрвандон гаштааст. Шањрвандони Тољикистон низ аз 

чунин имкониятњои фазои маљозї ба таври васеъ истифода намуда 

истодаанд. Барои мисол дар шабакаи иљтимоии фейсбук дар шароити 

имрўза гурўњњои зиёде аз љониби шањрвандони Тољикистон ва хусусан 

љавонон ташкил карда шудаанд, ки масъалањои мухталиф дар доираи 

онњо баррасї карда мешаванд. Барои мисол гурўњњои фейсбукии «Аз њар 

зовия» зиёда аз 88 њазор, «Ангур ва боѓ» зиёда аз 36 њазор, «Микрофони 

озод» зиёда аз 40 њазор, «Забони порсї» зиёда аз 23 њазор, «Шоми 

ѓарибон» зиёда аз 27 њазор аъзо доранд. Эњтимоли аз фазои маљозї ба 

воќеият табдил шудани чунин гурўњњои низ мумкин аст. Аммо ин ҷараён 

на ҳама вақт аз тамоюлҳои мусбат иборат мебошад, вобаста ба ин 

масъала сиёсатшинос Ш. Саидзода зикр менамояд, ки “Бештар вақт 

шабакаи Интернет аз тарафи созмону ташкилотҳо ва гурӯҳҳои муайян 

дар самти харобкорӣ, ба миѐн овардани бетартибиҳо, коста намудани 

эътимоду боварии шаҳрвандон нисбати ҳокимияти сиѐсӣ истифода 

мегардад. Бархе аз ҷавонони ноогоҳ шояд дарк намекунанд, ки ҳамаи ин 

тарғибот, таъсиррасонии равонӣ барои ба даст овардани маблағ ва ба 

манфиати ширкати муайян равона шудаанд ва ҳадафи аслиашон танҳо 

хароб намудани суботи сиѐсӣ, амнияти миллӣ ва монеа эҷод намудан дар 

амалӣ гардидани манфиатҳои миллии кишвар мебошад”1. 

Нињоди дигари муњим дар таркиби љомеаи шањрвандї марказњои 

тањлилї ва тањќиќотї мебошанд. Марказҳои илмию тањқиқотӣ аз зумраи 

он ниҳодҳои ҷомеаи шаҳрвандӣ ба ҳисоб мераванд, ки раванҳои 

иҷтимоӣ, иқтисодӣ ва сиёсии ҷомеаро мавриди омўзиш ќарор дода, 

баҳри ҳалли мушкилот ва муаммоҳои ҷомеа тавсияњо ва пешниҳодҳои 

илман асоснокшударо ироа менамоянд. Муҳаққиќон П.А. Маҳмадов ва 

С.А. Маҳмадов чунин зикр менамоянд, ки марказҳои таҳлилию 

тањқиқотӣ акторҳои таъсиррасони сиёсӣ дар равандҳои муосири сиёсии 

демократӣ буда, ҷузъи ҷудонашавандаи «сектори сеюм» дар радифи 

чунин ниҳодҳо, ба монанди ҳаракат ва ташкилоти ҷамъиятӣ, гурӯҳҳои 

фишоровари тиҷоратӣ, иттифоқҳои касаба ва монанди инҳо мебошанд.2 

Лозим ба ёдоварист, ки дар кишварҳои Ғарб ва махсусан ИМА 

мақомоти давлатӣ дар ҳамкории зич бо марказҳои таҳлилию таҳқиқотӣ 

ҷиҳати ҳалли масъалаҳои муҳимми идорӣ ҳамкорӣ менамоянд. Ҳатто 

ҳангоми таҳия намудани Консепсияи сиёсати хориҷии ИМА ва дигар 

ҳуҷҷатҳои муҳимми сиёсати хориҷии он муҳаққиқон ва таҳлилгарон 

бевосита иштирок намудаанд. Чӣ тавре, ки муњаќќиќ А. Раҳнамо зикр 

менамояд, яке аз розҳои асосии қудрати давлатдории ИМА маҳз дар 

ҳамин пайванди дониши таҳлилӣ ва таҷрибаи идорӣ, пайванди доираҳои 

                                                           
1 Саидзода Ш.Ш. Баъзе мулоҳизаҳо оид ба таъсири ВАО дар раванди ташаккули афкори сиёсии 

шаҳрвандон [Матн] / Ш.Ш. Саидзода // Ахбори ДДҲБСТ. Силсилаи илмҳои ҷомеашиносӣ. – 2022. – 
№3(92). – С. 130-136. 
2 Ниг.: Маҳмадов П.А., Маҳмадов С.А. Нақш ва мақоми марказҳои таҳлилию тадқиқотӣ дар омӯзиши 
муносибатҳои байналмилалӣ [Матн] / П.А., Мањмадов, С.А., Мањмадов // Тоҷикистон ва ҷаҳони 

имрӯз. № 1 (44). – Душанбе, 2015. – С. 53.   

илмӣ ва мақоми сиёсӣ ва дар як самт ҷамъ омадани нерӯи зеҳнӣ ва нерӯи 

идории ҷомеа мебошад.1 Аз ин рў, фаъол гардидани марказњои 

мухталифи тањлилї дар таркиби љомеаи шањрвандии Тољикистон танњо 

ба нафъи кор мебошад. Шояд омилњои мухталифи сиёсї ва иќтисодию 

иљтимої ба таъсис ва бароњмонии фаъолияти марказњои тањлилї дар 

Тољикистон таъсир мегузоранд. Дар њар сурат наќши марказњои тањлилї 

ва тањќиќї дар таркиби љомеаи шањрвандии Тољикистон чандон 

назаррас намебошад. Шумори марказњои тањлилии ѓайридавлатї дар 

кишвари мо ангуштшумор мебошад. 

Дар ташаккул ва рушди љомеаи шањрвандї дар Тољикистон наќши 

нињодњои худидоракунии мањаллї низ назаррас аст. Худидоракунии 

маҳаллӣ ниҳоди сиёсие аст, ки њамчун асоси давлати демократӣ, 

ҳуқуқбунёд ва ҷомеаи шаҳрвандӣ баромад менамояд. Мақом ва нақши 

худидораи маҳаллӣ аз ҷониби олимон ва муҳаққиқон ба таври гуногун 

таҳлил ва баррасӣ мегардад, зеро он ҳамчун шакли фаъолияти 

худсозмондиҳии аҳолӣ дар худ ҳам аломатҳои давлатӣ ва ҳам институти 

ҷамъиятиро дарбар гирифта, табиати духура дорад ва моҳиятан 

институти ҷамъиятию давлатӣ мебошад.  

Дар миёнаҳои асри ХIХ дар давлатҳои Аврупо назарияи 

“ҷамъиятӣ”-и худидоракунии маҳаллӣ ташаккул ёфт, ки мувофиқи он 

ҳокимияти давлатӣ ва худидораи маҳаллӣ ҳамчун ду системаи мустақили 

идоракунӣ шинохта мешуданд. Дар баробари он, назарияи “давлатӣ”-и 

худидоракунии маҳаллӣ ташаккул ёфт, ки он худидоракунии маҳаллиро 

давоми сохтори ҳокимияти давлатӣ бањогузорї менамуд.2 Муҳаққиқ 

Яковлева М.А. худидоракунии маҳаллиро ҳамчун ниҳоди ҷомеаи 

шаҳрвандӣ хонда, чунин зикр менамояд, ки он нақши муҳимро дар 

раванди ташаккулёбии ҷомеаи шаҳрвандӣ ба иљро мерасонад. Ба 

                                                           
1 Ниг.: Раҳнамо А. Мавқеи ҳизбӣ ва мавқеи миллӣ [Матн] / А. Рањнамо. – Душанбе: «Бухоро», 2012. – 
С. 35. 
2 Ниг.: Шамхалов М.А. Местное самоуправление: между государственной властью и гражданским 
обществом [Текст] / М.А., Шамхалов // Власть. 2011. С. 41-44. 

андешаи ў худидоракунии маҳаллӣ нақши муҳим – њамоњангсозии 

манфиатҳои давлат, ҷамъият ва шахсиятро иҷро менамояд.1 

Худидораи маҳаллӣ яке аз ниҳодҳои муҳим дар ташаккулёбии 

демократия ва ҷомеаи шаҳрвандӣ ба ҳисоб рафта, он ҳамчун миёнарав 

байни давлат ва шаҳрвандон баромад менамояд. Мавҷудияти чунин 

ниҳод имконият медиҳад, ки шаҳрвандон дар ҳаллу фасли муаммоҳо ва 

масъалаҳои дар маҳалли зисташон ҷойдошта бевосита иштирок 

намоянд. Ба роҳ мондани фаъолияти дурусти худидораи маҳаллӣ 

имконият медиҳад, ки ташаббусҳои шаҳрвандон дастгирӣ гардида, бо ин 

роҳ идораи мардумї ва машрўияти ҳокимият таъмин карда шавад. 

Худидораи маҳаллӣ имконият медиҳад, ки аппарати идоракунӣ 

демократӣ гардонида шуда, масъалаҳои маҳал самаранок ҳалли худро 

ёбанд ва манфиатҳои ҷамъиятҳои маҳаллӣ ҳангоми муайяннамоии 

сиёсати давлатӣ ба эътибор гирифта, манфиатҳои одамон дар алоҳидагӣ 

бо манфиатҳои давлатӣ мувофиқан пайваст карда шаванд. 

Худидораи маҳаллӣ бо ҳалли масъалаҳо ва муаммоҳои хусусияти 

маҳаллидошта сару кор намуда, имконият фароҳам меорад, ки давлат ба 

ҳалли масъалаҳои хусусияти умумимиллӣ ва умумидавлатӣ дошта 

машғул шавад. Ба ин восита худидораи маҳаллӣ самаранокии идораи 

давлатиро таъмин менамояд. 

Дар Ҷумҳурии Тоҷикистон асоси меъёриву ҳуқуқии худидоракунии 

маҳаллиро Конститутсияи Ҷумҳурии Тоҷикистон ва Қонуни Ҷумҳурии 

Тоҷикистон “Дар бораи мақомоти худидораи шаҳрак ва деҳот” ташкил 

медиҳад, ки мувофиқи он “худидоракунии шаҳрак ва деҳот — фаъолияти 

аҳолии шаҳрак ва деҳот мебошад, ки бевосита ё ба воситаи мақомоти 

худидоракунии шаҳрак ва деҳот таҳти масъулияти худ барои ҳал 

намудани масъалаҳои иҷтимоӣ, иқтисодӣ ва фарҳангии аҳамияти 

                                                           
1 Ниг.: Яковлева, М.А. Местное самоуправление как институт гражданского общества [Текст] / М.А. 
Яковлева // Преподаватель ХХ1 век. №2, 2011. – С. 372-375.  

маҳаллидошта, бо назардошти манфиатҳои умумиҷамъиятӣ, анъанаҳои 

миллӣ ва хусусиятҳои маҳаллӣ, амалӣ мегардад”.1 

Хусусияти хоси марҳалаи кунунии худидоракунии маҳаллӣ дар 

Тоҷикистон ин бо ҳам мувофиқан пайвастани ду принсипи ташкили 

ҳаёти ҷамъиятӣ – принсипи давлатдорӣ ва принсипи худидоракунӣ 

мебошад. Тавре муҳаққиқ Ҳ.Б. Раҳматов зикр менамояд, барои 

барқароршавии худидоракунӣ ҳамчун ниҳоди ҷомеаи шаҳрвандӣ чунин 

шароитҳо хеле муҳим мебошанд: 

 шароитҳои иқтисодӣ: ташаккул ва рушди механизмҳо ва 

муносибатҳои бозорӣ, таъмини худидоракунии маҳаллӣ бо манбаъҳои 

худии даромад, яъне таъмини мустақилияти воқеии иқтисодӣ; 

 шароити сиёсӣ: тақсимоти ҳуқуқии ҳокимият, азнавтақсимкунии 

вазифаҳо ва ваколатҳо байни субъектони ҳокимиятдорӣ, мавҷудияти 

худидоракунии маҳаллӣ ба низоми ҳокимияти давлатӣ, баланд 

бардоштани сатҳи маданияти сиёсии шаҳрвандон, рушди ташаббускорӣ, 

соҳибкорӣ, фаъолнокӣ ва масъулияти шаҳрвандон; 

 шароити ҳуқуқӣ: риоя намудани қонунгузориҳои Ҷумҳурии 

Тоҷикистон, ислоҳоти механизмҳое, ки ҳуқуқҳо ва кафолати мақомоти 

худидоракунии маҳаллиро мустаҳкам менамоянд; 

 шароитҳои идеологӣ: паҳн намудани ғояҳои идоракунии 

маҳаллӣ.2 

Тоҷикистон дар шароити имрӯза ба марҳилае расидааст, ки дар 

шароити дигаргуниҳои ҷиддӣ, вобаста ба рушди минбаъдаи кишвар ва 

таҳкими сулҳу субот аз бисёр ҷиҳат фаъолнокии доираи васеи аҳолӣ ва 

нињодњои ҷомеаи шаҳрвандӣ ба як амри зарурї табдил шудааст. 

Лозим ба ёдоварист, ки дар Ҷумҳурии Тоҷикистон ниҳодҳои 

мухталифи ҷомеаи шаҳрвандӣ ташаккул ва рушд ёфтаанд. Албатта, 
                                                           
1 Қонуни Ҷумҳурии Тоҷикистон “Дар бораи мақомоти худидораи шаҳрак ва деҳот”/ Суроғаи 

электронӣ: https://majmilli.tj // Санаи муроҷиат: 03.01.2022 с.  
2 Раҳматов Ҳ.Б. Худидоракунии маҳаллӣ ва такмили низоми институтсионалии он [Матн] / Ҳ.Б. 
Раҳматов // Маводи конфронси байналмилалии илмию амалӣ дар мавзуи “Худидоракунии маҳаллӣ 

дар Тоҷикистон: назария, амалия ва таҷрибаи ҷаҳонӣ”. – Душанбе, 2014. – С. 37-39. 

https://majmilli.tj/

сатњи рушди онњо якранг набуда, на ҳамаи нињодњои љомеаи шањрвандї 

моҳияти функсионалии худро дуруст ба ҷо меоранд. Тавре муњаќќиќ В.А. 

Баҳромбеков зикр менамояд, дар тўли солҳои соҳибистиқлолӣ дар 

кишвар ҳамаи нишонаҳои ҷомеаи шаҳрвандӣ пайдо гашт, вале амалан он 

хеле заиф ва ҳамчун маркази фикриву андешавии миллати мо ташаккул 

наёфтааст, зеро он дар зинаи аввали ташаккулёбӣ қарор дошта, зарфияти 

худро пурра дарк накардааст.  

Дар асоси баррасињои фавќуззикр дар ин зербоб ба чунин хулосањо 

расидаем:  

 яке аз василањои муњимми дарк ва шинохти љомеаи шањрвандиро 

баррасии он дар шакли нињодњои мухталифи љамъиятї ташкил медињад. 

Љомеаи шањрвандї фарогири нињодњои мухталифи љамъиятї мебошад, 

ки бо ташаббуси шањрвандон таъсис гардидаанд. Дар шароити имрӯза 

ниҳодҳои ҷомеаи шаҳрвандӣ дар давлатҳои мухталифи олам, хусусан 

низомњои демократї тамоюли таќвиятёбанда дошта, дар њаёти љомеањо 

таъсири назаррас гузошта истодаанд; 

 хосияти муњимми ташаккул ва рушди љомеаи шањрвандиро дар 

шароити Тољикистон гуногунии таркиби нињодї ва созмонии он ташкил 

медињад. Дар шароити имрўза дар фазои кишвар ниҳодҳои мухталифи 

ҷомеаи шаҳрвандӣ арзи ҳастӣ намуда, фаъолият мебаранд. Ниҳодҳои 

ҷомеаи шаҳрвандиро дар Тоҷикистон метавон ба ду гурӯҳи асосӣ људо 

намуд, ки онњо нињодњои анъанавї ва муосири ҷомеаи шаҳрвандӣ 

мебошанд; 

 ҷињати муњимми нињодњои анъанавии љомеаи шањрвандиро дар 

кишвар хосияти мустањкамияшон ташкил медињад, ки дар њар гуна њолат 

ва зери таъсири њар гуна низоми сиёсї арзи њастї намудаанд. Мављудият 

ва фаъолияти онњо аз омилњои миллию эндогенї вобастагї дорад ва аз 

ин рў нињодњои анъанавї моњиятан аз фарњанги миллї ва боварњои 

мардуми кишвар сарчашма мегиранд; 

 ниҳодҳои ҷомеаи шаҳрвандӣ баҳри ҳифз ва қонеъгардонии талабот 

ва манфиатҳои рӯзафзун ва гуногуни фардҳо ва гурўњи муайяни ањолї 

таъсис меёбанд. Шањрванд метавонад дар якҷоягї бо дигарон дар 

чаҳорчӯбаи иттиҳодияҳои самти мухталифдошта манфиатњои 

гуногунпањлўи худро амалї гардонад. Дараҷаи рушди ҷомеаи шаҳрвандӣ 

дар Тољикистон аз њолати мавҷудият ва фаъолияти самараноки 

иттиҳодияҳои ҷамъиятӣ вобастагӣ дорад; 

 дар шароити имрўза созмонњои ѓайрињукуматї яке аз нињодњои 

мењварии љомеаи шањрвандї шинохта шудаанд. Пешрафт ва рушди 

љомеаи шањрвандї дар ин ва ё он кишвар мањз ба сатњи фаъолияти онњо 

вобаста аст. Доираи фаъолияти ингуна созмонњо фарогир аст ва тамоми 

соњањои њаёти љамъиятиро дар бар мегирад. Дар шароити Тољикистон 

низ раванди инкишофи созмонњои ѓайрињукуматї идома дорад. 

Функсионалї ва самаранок будани ингуна созмонњо мавќеи онњоро дар 

доираи фаъолияти нињодњои љомеаи шањрвандї боло бурдааст; 

 дар ташаккул ва инкишофи љомеаи шањрвандї дар шароити 

Тољикистон наќши воситаҳои ахбори оммаи мустаќил низ назаррас 

мебошад, ки аз зумраи ниҳоди муњимми љамъиятї шинохта шудаанд. 

Онњо вазифаҳои гуногун аз ҷумла, паҳну пахши иттилоот, вазифаи 

маърифатӣ, иҷтимоишавии сиёсӣ, робитаи иҷтимоӣ, танқиду назорат, 

муттаҳиднамоӣ, сафарбарнамоӣ, таълимӣ, ташаккули афкори ҷамъиятӣ 

ва тафрењиро ба иљро расонида, дар тањкими арзишњои демократї дар 

Тољикистон наќши муассир доранд.  

 

2.3. Масъалаҳо ва омилҳои таҳкимбахши ҷомеаи шаҳрвандӣ  

дар Тоҷикистон 

Дар замони муосир мавҷудият ва фаъолияти озоди ниҳодҳои ҷомеаи 

шаҳрвандӣ чун шароит ва аломати муҳимми демократияи инкишофёфта 

ва босубот ба ҳисоб рафта, ҷомеаи шаҳрвандӣ барои риояи принсипҳои 

асосии демократия чун озодӣ ва баробарҳуқуқӣ шароити заруриро бунёд 

месозад. Аз ҷумла, дар шароити Тоҷикистони муосир раванди 

мустаҳкамшавии низоми демократӣ бо ташаккул ва инкишофи ҷомеаи 

шаҳрвандӣ алоқаманд аст, зеро, баъд аз таҳаввулоти бузурги солҳои 90-

ум Ҷумҳурии Тоҷикистон соҳибистиқлол гардида, роҳи демократии 

инкишофро интихоб намуд. Демократисозии ҳаёти ҷамъиятӣ барои 

ташаккулёбии ҷомеаи шаҳрвандӣ заминаи мусоид фароҳам овард. 

Қабули Конститутсияи Ҷумҳурии Тоҷикистон ба ташаккулёбии низоми 

сиёсии демократӣ ва ҷомеаи шаҳрвандӣ нақши калидӣ бозид. Маҳз 

Конститутсия асосҳои ҳуқуқии давлати демократӣ ва ҷомеаи 

шаҳрвандиро ба вуҷуд овард. Дар моддаи 1-уми Конститутсия 

Тоҷикистон ҳамчун давлати демократӣ ва ҳуқуқбунёд эълон гардид. 

Ҳамчунин дар моддаи 28-уми Конститутсияи кишвар омадааст, ки 

“Шаҳрвандон ҳуқуқи муттаҳид шудан доранд. Шаҳрванд ҳуқуқ дорад 

дар ташкили ҳизбҳои сиёсӣ, иттифоқҳои касаба ва дигар иттиҳодияҳои 

ҷамъиятӣ иштирок намояд, ихтиёран ба онҳо дохил ва аз онҳо хориҷ 

гардад”1. Конститутсияи Ҷумҳурии Тоҷикистон, Кодекси гражданӣ, 

Қонуни Ҷумҳурии Тоҷикистон “Дар бораи иттиҳодияҳои ҷамъиятӣ”, 

Қонуни Ҷумҳурии Тоҷикистон “Дар бораи ҳизбҳои сиёсӣ”, Қонуни 

Ҷумҳурии Тоҷикистон “Дар бораи матбуоти даврӣ ва дигар воситаҳои 

ахбори омма”, Қонуни Ҷумҳурии Тоҷикистон “Дар бораи озодии виҷдон 

ва иттиҳодияҳои динӣ” ва дигар санадҳои меъёрӣ ба сифати асосҳои 

ҳуқуқии ташаккул ва инкишофи ҷомеаи шаҳрвандӣ баромад менамоянд. 

Бояд тазаккур дод, ки дар заминаи санадҳои меъёриву ҳуқуқии номбурда 

тӯли солҳои соҳибистиқлолӣ дар кишвар як зумра ниҳодҳои 

ғайридавлатӣ, аз ҷумла, ташкилотҳои ҷамъиятӣ, касбӣ, эҷодӣ, динӣ, 

занону ҷавонон ва ҳизбҳои сиёсӣ таъсис ёфта, дар ҳаёти сиёсӣ, иҷтимоиву 

иқтисодӣ фаъолона иштирок менамоянд. Муҳим он аст, ки мақомоти 

давлатӣ бахши сеюмро ҳамчун шарики худ дар ҳалли масъалаҳои 

иҷтимоиву иқтисодӣ шинохтааст. Президенти Ҷумҳурии Тоҷикистон 

                                                           
1 Ниг.: Конститутсияи Ҷумҳурии Тоҷикистон [Матн]. – Душанбе, 2016. – С. 8. 

муҳтарам Эмомалӣ Раҳмон дар вохӯрӣ бо аъзои Шурои ҷамъиятӣ чунин 

таъкид намудааст: “Ҳизбҳои сиёсӣ, ҳаракатҳои ҷамъиятӣ, марказҳои 

фарҳангии ақаллиятҳои миллӣ, иттиҳодияву иттифоқҳои гуногун ва 

созмонҳои ғайриҳукуматӣ – ҳамчун нерӯи асосии Шурои ҷамъиятӣ бояд 

дар амалӣ гардидани ҳадафҳои созандаи Ҳукумат ба сифати шарики 

боэътимоди давлат иштирок намоянд”.1 Аз ин рӯ, моро зарур аст, ки 

масъалаи ташаккул ва инкишофи ҷомеаи шаҳрвандиро дар шароити 

муосири Тоҷикистон ба риштаи таҳлил бикашем. Хусусан сатҳи рушди 

ҷомеаи шаҳрвандӣ дар кишвар, заминаҳо ва мушкилоти мавҷуда дар 

самти ташаккул ва таҳлили ниҳодҳои ҷомеаи шаҳрвандӣ мавриди 

таваҷҷӯҳ қарор мегиранд. 

Дар шароити Тоҷикистон дар замони соҳибистиқлолӣ ва 

демократикунонии низоми сиёсӣ барои ташаккули ниҳодҳои ҷомеаи 

шаҳрвандӣ заминаҳои муайяне зуҳур намуданд. Зикр намудан зарур аст, 

ки дар баробари дастовардҳо дар самти ташаккул ва рушди ҷомеаи 

шаҳрвандӣ ҳоло масъалаҳое мавҷуданд, ки садди роҳи бунёди ҷомеаи 

шаҳрвандии фаъол мегарданд. Омилҳои мавҷуда раванди бомароми 

инкишофи ҷомеаи шаҳрвандиро халалдор сохта, метавонанд боиси 

таназзули тадриҷии ниҳодҳои ҷомеаи шаҳрвандӣ гарданд. Солҳои охир 

муаммоҳо ва монеаҳо дар роҳи бунёди ҷомеаи шаҳрвандӣ, ки 

муносибати мутақобилаи шахсият, гурӯҳҳои иҷтимоӣ, умумиятҳои 

ҷамъиятӣ ва давлатро фаро мегиранд, диққати олимон ва 

сиёсатмадоронро ҷалб намудааст. Дар замони муосир омилҳои 

мухталифи иҷтимоӣ, иқтисодӣ, фарҳангӣ ва сиёсӣ метавонанд дар роҳи 

ташаккул ва инкишофи ҷомеаи шаҳрвандӣ дар Ҷумҳурии Тоҷикистон 

таъсиргузор бошанд. 

                                                           
1  Суханронии Асосгузори сулҳу ваҳдати миллӣ-Пешвои миллат, Президенти Ҷумҳурии Тоҷикистон 
мӯҳтарам Эмомалӣ Раҳмон  дар маҷлиси Шӯрои ҷамъиятии Ҷумҳурии Тоҷикистон. 27.01.2017, шаҳри 

Душанбе / Суроғаи электронӣ: www.mmk.tj // Санаи муроҷиат: 02.11.2020 с. 

http://www.mmk.tj/

Аз нуқтаи назари љомеашиноси тољик Ш. Шоисматуллоев дар 

ташаккул ва инкишофи ҷомеаи шаҳрвандӣ дар Ҷумҳурии Тоҷикистон 

чунин муаммоҳо ва масъалаҳо мавҷуданд: 

 раванди ташаккулёбии ҷомеаи шаҳрвандӣ хусусияти бетартибона 

дошта, иштироки пасти шаҳрвандӣ ҳис мегардад; 

 тафовути куллї байни шуури рўзмарра ва консепсияҳои ҳуқуқӣ ва 

љањонбиние, ки ба ҷомеаи шаҳрвандӣ хос аст, ба назар мерасад; 

 дар ҷомеа ақидае ҳукмфармо аст, ки муносибати давлат ва 

ниҳодҳои ҷомеаи шаҳрвандӣ дар асоси принсипи иерархия (давлат дар 

боло, ниҳодҳои ҷомеаи шаҳрвандӣ дар поён) ба роҳ монда шавад; 

 дар ҷомеа низоми мукаммали муносибатҳо байни давлат, бизнес 

ва  ташкилотҳои худтаъсисдодаи шаҳрвандон ташаккул наёфтааст.1 

Солҳои охир муаммоҳо ва монеаҳое, ки дар роҳи бунёди ҷомеаи 

шаҳрвандӣ ва фаъолияти нињодњои мухталифи он зуњур мекунанд 

таваљљуњи муњаќќиќон ва сиёсатмадоронро ҷалб намудааст. Дар раванди 

таҳқиқи масъалаи мазкур муайян гардид, ки ҳар муҳаққиқе, ки ташаккул 

ва инкишофи ҷомеаи шаҳрвандиро дар сиёсати амалӣ таҳқиқ менамояд, 

то ин ё он дараҷа муаммоҳо ва масъалаҳое, ки дар пешомади инкишофи 

ҷомеаи шаҳрвандӣ қарор доранд, дахл кардаанд. Аз он ҷумла 

муњаќќиќон Г.Н. Зокиров, Ш. Каримов, В.А. Баҳромбеков, Н.Д. 

Маҳмадиев, А.К. Пиров, Н.Н. Шаъбонов, Г. Муродова, Ф. Якубов, Ш. 

Солиев ва дигарон дар таҳқиқотҳои хеш вобаста ба ҷомеаи шаҳрвандӣ 

муаммоҳо ва масъалаҳои мухталифро муайян намудаанд2, ки онҳоро 

метавон ба таври зерин гурӯҳбандӣ кард: 

                                                           
1 Ниг.: Шоисматуллоев Ш. Состояние и проблемы формирования гражданского общества в 
Таджикистане [Матн] / Ш. Шоисматуллоев // Нақши институтҳои сиёсӣ дар ташаккули ҷомеаи 

шаҳрвандӣ. – Душанбе, 2018. – С. 20-21. 
2 Ниг.: Зокиров Г.Н. Ҷомеаи шаҳрвандӣ [Матн] / Г.Н.  Зокиров. – Душанбе, 2003.; Шоисматуллоев Ш. 
Состояние и проблемы формирования гражданского общества в Таджикистане [Матн] / Ш. 
Шоисматуллоев // Нақши институтҳои сиёсӣ дар ташаккули ҷомеаи шаҳрвандӣ. – Душанбе, 2018.; 

Баҳромбеков В.А. Нақши ташкилотҳои ғайридавлатӣ дар ташаккули ҷомеаи шаҳрвандии Тоҷикистон 
[Матн] / В.А. Баҳромбеков // Нақши институтҳои сиёсӣ дар ташаккули ҷомеаи шаҳрвандӣ. – Душанбе, 
2018.; Маҳмадиев Н.Д. Ташаккули ҷомеаи шаҳрвандӣ дар Тоҷикистон – омили муҳимми пешгирии 

экстремизм дар ҷомеа [Матн] / Н.Д. Маҳмадиев // Нақши институтҳои сиёсӣ дар ташаккули ҷомеаи 

1. Надоштани таҷрибаи тӯлонӣ дар таърихи сиёсӣ ҷиҳати бунёди 

давлати демократӣ, ҳуқуқбунёд ва ҷомеаи шаҳрвандӣ. 

2. Омили иқтисодӣ, яъне иқтисодиёти Ҷумҳурии Тоҷикистон дар 

ҳолати инкишоф ёфтан қарор дорад ва наметавонад, ки меъёрҳои 

зарурии ҷомеаи шаҳрвандиро дар ҷомеа пиёда намояд ва ё худ лоињањои 

мухталифи нињодњои он амалї карда шавад. 

3. Омили маънавию равонї, яъне надоштани тасаввуроти хоса оид 

ба ҷомеаи шаҳрвандӣ, сатҳи пасти маърифати ҳуқуқӣ ва сиёсии ҷомеа, 

фаъолнокии пасти шаҳврандон дар равандњои сиёсии кишвар. 

4. Ба таври дуруст дарк нагардидани нақши ниҳодҳои ҷомеаи 

шаҳрвандӣ аз ҷониби сохторҳои давлатӣ ва хусусӣ. 

5. Ҷой надоштани дастгирии давлатии ниҳодҳои ҷомеаи шаҳрвандӣ, 

бинобар тасаввуроти носањењ нисбати онњо.  

6. Дар низоми идораи давлатї бартарї додан ба масъалаи амнияту 

суботи кишвар, ки рушди унсурњои демократї ва хусусан љомеаи 

шањрвандиро то як андоза дар наќшаи дуюмдараља ќарор дод.  

Ҳамзамон Ш. Каримов дар натиҷаи таҳқиқоти худ якчанд 

муаммоҳое, ки ниҳодҳои ҷомеаи шаҳрвандӣ, махсусан созмонњои 

ғайриҳукуматӣ ба он дучор мешаванд муайян намудааст, ки норасоии 

маблағ, мавҷуд набудани дастгирии давлатӣ, маҳдуд будани 

имкониятҳои молиявӣ, раванди мураккаби бақайдгирӣ, базаи хароби 

моддӣ, норасоии дониш дар бораи фаъолияти ғайритиҷоратӣ аз љумлаи 

онњо мебошанд.1 

                                                                                                                                                                                           
шаҳрвандӣ. – Душанбе, 2018; Пиров А.К. нақши маърифати сиёсӣ дар ташаккули ҷомеаи шаҳрвандӣ 

[Матн] / А.К.  Пиров // Нақши институтҳои сиёсӣ дар ташаккули ҷомеаи шаҳрвандӣ. – Душанбе, 2018.; 
Шаъбонов Н.Н. Ягонагии миллӣ – омили муҳим дар ташаккулёбии ҷомеаи шаҳрвандӣ [Матн] / Н.Н. 
Шаъбонов // Нақши институтҳои сиёсӣ дар ташаккули ҷомеаи шаҳрвандӣ. – Душанбе, 2018.; 

Муродова Г., Якубов Ф. Хусусиятҳои асосии ташаккули ҷомеаи шаҳрвандӣ дар Тоҷикистон [Матн] / 
Г.Муродова, Ф. Якубов. – Душанбе, 2016.; Солиев Ш.Х. Наќши љомеаи шањрвандї дар сиёсати 
зиддикоррупсионии Тољикистон: њолат ва дурнамо [Матн] / Ш.Х.  Солиев  // Ахбори ДДЊБСТ/ Cилсилаи илмњои 
љомеашиносї/ №3 (72), 2017. – Хуљанд. – С. 130-140. 
1 Ниг.: Каримов Ш. Роль неправительственных организаций в формировании гражданского общества 
в Таджикистане: политологический анализ: диссертация на соискание ученой степени доктора 
политических наук: 23.00.02 [Текст] / Ш. Каримов – Душанбе, 2015. – 292 с. 

Муњаќќиќ Ш. Солиев наќши љомеаи шањрвандиро дар муќовимат бо 

мушкилоти коррупсия дар Тољикистон баррасї намуда якчанд омили 

таъсиррасонро дар ин самт ёдовар шудааст. Ба андешаи ў дар 

Тољикистон омилњои зайл боиси фаъол набудани нињодњои љомеаи 

шањрвандї дар самти муќовимат бо коррупсия гардидаанд: таљрибаи 

кофї надоштан дар самти муќовимат бо коррупсия; хосияти 

мутамарказии низоми идорї дар кишвар, ки наќши муњимми љомеаи 

шањрвандиро зери суол мегузорад; сатњи пасти худкифоии молиявии 

нињодњои љомеаи шањрвандї; мањдуд ва бесамар шудани нињодњои 

анъанавии љомеаи шањрвандї; њолати буњронии солњои аввали 

соњибистиќлолї дар Тољикистон, ки боиси зери суол ќарор гирифтани 

наќши љомеаи шањрвандї шуданд; гирифтории нињодњои љомеаи 

шањрвандї ба коррупсия; њисси нобоварї ба нињодњои љомеаи 

шањрвандї ва њамчун омили носуботї шинохтани онњо; заифии 

нињодњои љомеаи шањрвандї.1 

Роҳи тайкардаи таърихии давлат ва ҷомеа, надоштани таҷрибаи 

кофӣ дар давлатдорию давлатсозии демократӣ яке аз масъалаҳоест, ки ба 

ташаккул ва инкишофи ҷомеаи шаҳрвандӣ дар шароити Тоҷикистон 

монеа эҷод менамояд. Лозим ба ёдоварист, ки дар ягон марҳилаи 

таърихи сиёсии пешгузаштагони мо мардум ҳамчун манбаи ҳокимият 

дониста нашудаанд. Масалан, ҷомеаи шаҳрвандӣ дар  Аврупо ба тариқи 

рушди муносибатҳои иҷтимоӣ, пухта расидани заминаҳои иқтисодӣ, 

иҷтимоӣ, сиёсӣ ва фарҳангии он ба вуҷуд омадааст. Ҳанӯз дар давраҳои 

атиқа низоми полисии сохтори давлатӣ ва идоракунӣ ба шахсиятҳои аз 

ҷиҳати иқтисодӣ мустақил такя намуда, барои ҳар як шаҳрванд 

имконияти иштирок намуданро дар ҳалли масъалаҳои идораи давлатӣ 

фароҳам меовард. Бо баробари мустаҳкамшавии ахлоқи протестантӣ дар 

Ғарб давраи ҳукмронии озодии инсон ва маҳдуднамоии ҳокимияти 

                                                           
1 Ниг.: Солиев Ш.Х. Наќши љомеаи шањрвандї дар сиёсати зиддикоррупсионии Тољикистон: њолат ва 
дурнамо [Матн] / Ш.Х. Солиев // Ахбори ДДЊБСТ. Cилсилаи илмњои љомеашиносї, №3 (72), 2017. –
Хуљанд. – С. 130-140.  

давлатӣ фаро мерасад, ки дар натиҷа худидоракунӣ, худташаббускории 

шахс ба сифати принсипи асосии фарҳанги аврупоӣ баромад менамояд. 

Ҳамин тариқ, дар Ғарб ниҳодҳо, равандҳо ва воситаҳои маҳдуд намудани 

фаъолияти давлат ташаккул ёфта, маданияти хоси сиёсӣ ба вуҷуд омад, 

ки иштироки фаъоли шаҳрвандонро дар равандҳои иҷтимоӣ ва сиёсӣ 

таъмин менамуд. Дар Аврупо мардум баҳри бунёди ҷомеаи шаҳрвандӣ, 

баҳри таъмини ҳуқуқ ва озодиҳои хеш муборизаҳои шадид ва беамон 

бурдаанд. Онҳо ҳокимияти мутлақро сарнагун намуда, ҳокимиятеро 

бунёд намудаанд, ки ҳуқуқ ва озодиҳо, манфиат ва талаботҳои онҳоро 

ҳифз менамояд. Аз замони ташаккулёбии андешаҳои либералӣ дар Ғарб 

як заминаи мусоид барои тањкими ҷомеаи шаҳрвандӣ ба миён омада буд. 

Барои Ҷумҳурии Тоҷикистон ҷомеаи шаҳрвандӣ дар фаҳми муосири 

он падидаи нав маҳсуб меёбад, зеро ташаккулёбии он дар кишвар ба 

замони соҳибистиқлолӣ рост меояд. Дар кишвари мо таљрибаи таъсис ва 

фаъолияти ҳизбҳои сиёсӣ, созмонҳои ҷамъиятӣ, ташкилотҳои мухталифи 

ғайриҳукуматӣ, воситаҳои ахбори оммаи мустақил, ассотсиатсияҳои 

касбӣ, фондҳои хайриявӣ ва ғайрањо ба таври кофї вуљуд надошт.  

Агар ба таърихи рушди низомњои сиёсие, ки мардуми мо дар њайати 

онњо зистаанд назар афканем пас мушоњида мегардад, ки онњо аксаран 

хосияти мутлаќгаро доштанд. Аз ин рў, дар шароити низомњои 

мутлаќгаро мардум аз љињати равонї худро як субъекти ѓайрифаъол 

пазируфта буданд ва танњо умед ба адолату инсофи низомњои идорї 

мекарданд. Агар ба таърихи афкори пешгузаштагони мо назар афканем 

дар он идеяи “шоњи одил” яке аз консепсияњои мењвариро ташкил 

медињад. Дар њама њолат пешгузаштагони мо мунтазир буданд ё умед 

бар он доштанд, ки рўзе фаро мерасад “дасти пурќудрате” меояд ва 

онњоро аз кулфату ѓам наљот медињад. Њатто дар боварњои динии 

мардум низ чунин эътиќоде мављуд буд, ки рўзе мерасаду Мањдї меояд 

ва дар љомеаи инсонї адолат тантана менамояд. Албатта, дар ин љо 

манзури мо инкори таълимоти “шоњи одил” нест ва муњиммияти ин 

консепсия љойи шаккеро боќї намемонад. Аммо, чунин таассуротњо то 

як андоза муњиммияти наќши инсонњо ва ањли љомеаро дар рушди 

љамъиятї зери суол бурдааст. Боис гардидааст, ки ташаббускорї миёни 

мардум тањким наёбад ва онњо ба як субъекти ѓайрифаъол мубаддал 

гарданд. Аз дигар тараф чунин рўњия барои таќвияти низомњои 

мутлаќгаро айни муддао буд, то умеди асосии ањли љамъият бар “дасти 

боќувват” бошаду тавоноињои хешро ба фаромўшї супоранд. Ба 

андешаи мо дар шароити имрўза низ чунин рўњия миёни мардуми мо 

пойбарљо аст, ки агар аз як тараф барои рушди љамъиятї муњим бошад 

пас аз тарафи дигар боиси ѓайрифаъол будани шањрвандон дар њаёти 

љамъиятию сиёсї мегардад.  

Дар заминаи гуфтањои боло он љињатро зикр намуданї њастем, ки 

дар ташаккул ва инкишофи љомеаи шањрвандии муосир дар Тољикистон 

наќши омилњои эндогенї чандон назаррас нестанд. Ташаккул ва 

инкишофи љомеаи шањрвандї дар Тољикистон дар тарњи муосири он 

аксаран зери таъсири омилњои берунї сурат гирифтааст. Ба андешаи мо 

ташаккул ва инкишофи љомеаи шањрвандї дар Тољикистон бештар дар 

заминаи тарњи ѓарбии он ба миён омадааст. Танҳо дар охири асри ХХ 

дар Тоҷикистон муносибатҳо ва ниҳодҳое пайдо гаштанд, ки берун аз 

фаъолияти маќомоти давлатї амал менамуданд. То ин замон, танҳо 

баъзе аз ниҳодҳои анъанавии ҷомеаи шаҳрвандӣ миёни мардуми мо арзи 

ҳастӣ ва амал мекарданд. 

Албатта то замони соҳибистиқлолӣ мафҳуми “ҷомеаи шаҳрвандӣ” 

барои аксарияти шаҳрвандони Тоҷикистон мафҳуми ношинос буд. Зикр 

намудан бамаврид аст, ки дар давраи Шӯравӣ дар ҳаёти ҷамъиятию 

сиёсӣ чунин ниҳодҳо, ба монанди ҳизбҳои сиёсӣ ва иттифоқҳои касаба 

фаъолият доштанд, вале ниҳодҳои мазкур дар он замон хосияти 

ғайрињукуматї надоштанд. Аз ин рӯ, дар давраи Шӯравӣ шароит барои 

ташаккули ҷомеаи шаҳрвандӣ вуҷуд надошт. Танҳо дар натиҷаи 

таҳаввулоти сиёсии давлати Шӯравӣ, бекор гардидани моддаи 6-уми 

Конститутсияи Иттиҳоди Шӯравӣ, тағйирёбии мақом ва мавқеи Њизби 

коммунистӣ дар муносибатҳои ҷамъиятӣ ва сиёсӣ заминаи мусоид баҳри 

ташаккули ҷомеаи шаҳрвандӣ дар Тоҷикистон фароҳам омад. Дар ин 

замон бинобар набудани таҷрибаи кофӣ дар роҳи бунёди давлати 

демократӣ Тоҷикистон бо мушкилиҳои муайяне рӯ ба рӯ гардид. Дар 

саҳнаи сиёсӣ чунин ниҳодҳои ҷомеаи шаҳрвандӣ ба монанди ҳизбҳои 

сиёсӣ, ташкилотҳои ҷамъиятӣ, воситаҳои ахбори оммаи мустақил арзи 

ҳастӣ намуданд. Мутаассифона бинобар надоштани таҷрибаи иштирок 

дар ҳаёти ҷамъиятию сиёсӣ аксарияти онҳо ба иштибоҳ роҳ доданд. 

Масалан, созмонњои ҷамъиятие, ки дар солҳои тозаистиқлолӣ ташаккул 

ёфта буданд, вазифаи худро дуруст дарк накарда, ба сиёсат дахолат 

менамуданд ва то андозае ба абзори мубориза барои њокимияти сиёсї 

табдил ёфта буданд. Албатта дахолати иттињодияњои љамъиятї ба њаёти 

сиёсї ба рушди минбаъдаи љомеаи шањрвандї ва фаъолнокии он 

бетаъсир буда наметавонист. Бинобар маҳдуд будани ҳуқуқ ва озодиҳои 

сиёсӣ дар давлати Шӯравӣ шаҳрвандон низ дарки дурусти ҳаёти сиёсиро 

надоштанд. Ин ва дигар омилҳо сабаб шуданд, ки ҷомеа ба бӯҳрони 

шадиди сиёсиву иқтисодӣ, иҷтимоӣ ва фарҳангӣ дучор гардад. Чунин 

вазъият ҳам ба раванди демократисозии ҷомеа ва ҳам ташаккули ҷомеаи 

шаҳрвандӣ нақши манфӣ бозида, рушду инкишофи Тоҷикистонро ба 

даҳсолаҳо қафо андохт. 

Зикр намудан зарур аст, ки раванди бунёди ҷомеаи шаҳрвандӣ 

мураккаб ва гуногунпаҳлӯ буда, ташаккул ва инкишофи он дар муддати 

кӯтоҳ ғайриимкон аст. Танҳо мақсадгузорӣ дар ин роҳ кофӣ набуда, 

заминањои мусоиди њуќуќї, сиёсї, иљтимої, иќтисодї ва маънавию 

фарњангї заруранд. 

Дар шароити имрӯза унсурҳо ва арзишҳои ҷомеаи шаҳрвандӣ дар 

кишварамон на он қадар пурқувватанд. Онҳо  нав дар ҳолати  ташаккул 

қарор доранд ва табиист, ки ба бисёр душвориҳо ва ноҳамвориҳо рӯ ба 

рӯ мегарданд. Сабаби дар чунин ҳолат қарор доштани рушди ҷомеаи 

шаҳрвандӣ аз таҷрибаи нокифояи демократӣ дар Тоҷикистон бармеояд. 

Ҷомеаи демократӣ ва шаҳрвандиро дар ҳеҷ ҳолат наметавон дар муддати 

кӯтоҳе бунёд сохт. Он заҳмату кӯшишҳо ва вақти зиёдеро талаб дорад. 

Бо баробари ташаккулёбии заминаҳои ҳуқуқӣ, иқтисодӣ, сиёсӣ ва 

фарҳангӣ, арзишҳо ва унсурҳои ҷомеаи демократӣ ва шаҳрвандӣ рушд 

меёбад. 

Дар давлатҳои мутаммадини  олам, ки дар онҳо ҷомеаи шаҳрвандӣ 

дар сатҳи баланд рушду нумӯъ ёфтааст, низ чунин ҳолат ҷой дошт. 

Раванди ташаккулёбии ҷомеаи шаҳрвандӣ дар ҳар давлат хусусиятҳои 

хоси худро дорад. Он аз хусусиятњои сохтори сиёсӣ, вазъи иқтисодӣ, 

мавҷудияти ниҳодҳои худидоракунӣ ва демократӣ, иқтидори маънавию 

фарҳангии ҷомеа ва дигар омилњои дохилию берунї вобастагӣ дорад. 

Муњаќќиќ  Ш. Каримов раванди ташаккулёбии ҷомеаи шаҳрвандиро дар 

минтақаҳо ва давлатҳои гуногуни олам таҳқиқ намуда, ба хулосае меояд, 

ки раванди ташаккулёбии ҷомеаи шаҳрвандӣ даҳҳо садсолаҳо, аз 

пайдоиши унсурҳои ҷомеаи шаҳрвандӣ дар давраи атиқа оғоз намуда, то 

системаҳои тараққикардаи ҷамъиятӣ дар Аврупо ва Амрико дар Замони 

нав омада мерасад.1 Онҳо барои бунёди ҷомеаи шаҳрвандӣ якчанд 

садсолаҳоро паси сар намудаанд. Масалан, дар Амрико қисмати 

муҳимми арзишҳои сиёсӣ, маънавӣ, маданӣ ва иқтисодии ҷомеаи 

шаҳрвандии муосир ҳанӯз дар охири асри ХVIII ва аввали асри ХIХ  

ташаккул ёфта буданд. Аммо, дар шароити имрўза бо вуљуди тарњњои 

амалї ва таљрибањои дигар љомеањо раванди бунёд ва тањкими љомеаи 

шањрвандиро метавон дар як муддати нисбатан кўтоњ таъмин намуд. Ба 

андешаи мо чунин њолат бештар аз рушди фарњанги сиёсии мардум, 

фароњамсозии шароит барои фаъолияти нињодњои ѓайрињукуматї, 

дастгирии онњо, тарбияи рўњияи тараќќипарварї ва инсонмењварї дар 

шањрвандон ва дигар омилњои мусоидаткунанда вобаста аст. Дар ин 

                                                           
1 Ниг.: Каримов Ш. Роль неправительственных организаций в формировании гражданского общества 
в Таджикистане: политологический анализ: дисс. ... док. полит. наук: 23.00.02 [Текст] / Ш. Каримов. – 
Душанбе, 2015. – С. 52. 

маврид бунёди тарњи миллии љомеаи шањрвандї низ метавонад ба нафъи 

кор бошад. Хусусан дар шароити Тољикистони имрўза ба хотири дифои 

кишвар аз тањољуми омилњои берунї ё худ пешгирии эњтимолияти 

табдили бархе аз нињодњои љомеаи шањрвандї њамчун абзори хориљиён 

тарњи миллии љомеаи шањрвандї тавсия карда мешавад. Ба андешаи мо 

бо бунёд гузоштани тарњи миллии љомеаи шањрвандї боварибахшї ба 

фаъолияти нињодњои он бештар мегардад. Муњим он аст, ки тарњи миллї 

ба самарабахшии фаъолияти нињодњои љомеаи шањрвандї ва 

функсионалї будани он дар умум халал ворид насозад. 

Дар шароити Тољикистони имрўза масъалаи дигари монеъшаванда 

дар роҳи бунёди ҷомеаи шаҳрвандӣ ин омили равонӣ мебошад. Ба 

андешаи мо дар ташаккул ва инкишофи арзишҳои демократӣ ва ҷомеаи 

шаҳрвандӣ омили равонї нақши муҳим дошта метавонад. Барои мисол 

аксарияти ќишри бузургсоли ањолї, ки дар давраи Шӯравӣ 

сотсиализатсияи сиёсиро аз сар гузаронидаанд, наметавонанд ба осонӣ 

арзишҳои демократиро аз худ намоянд. Дар давраи Шуравӣ Ҳизби 

коммунистӣ тамоми соҳаҳои ҳаёти ҷамъиятиро зери назорати худ нигоҳ 

медошт ва дар ҷомеа барои ташаккули ниҳодҳои ғайридавлатӣ шароит 

фароҳам набуд. Дар замони Шуравӣ мақсадҳои идеологӣ вазифаҳои 

асосии рушди давлатї ва љамъиятиро муайян менамуданд ва дар ин 

раванд албатта наќши љомеа ва нињодњои љамъиятї тира ба назар 

мерасид. Њизби Коммунистї неруи асосї ва пешбарандаи давлати 

Шуравї муќаррар шуда буд ва то як андоза ташаббускории љамъиятї 

зери сояи яккатозии он мањдуд гардида буд. Лекин дар шароити муосир 

вазъият тамоман ранги дигар ба худ гирифтааст. То андозаи муайян 

шароити ҳуқуқӣ барои ташаббусҳои шаҳрвандӣ фароҳам карда шудаанд, 

ки аз љињати равонї боварибахшии мардумро барои фаъолиятњои 

љамъиятї заминагузорї намудааст. 

Дар шароити ташаккул ва рушди ҷомеаи шаҳрвандӣ инсон дорои 

маҷмӯи ҳуқуқу озодиҳо ва инчунин ӯҳдадориҳои муайян мебошад. Дар 

шароити рушди љомеаи  шањрвандї масъулиятшиносии инсон барои хеш 

ва барои рушди љамъиятї муњим дониста мешавад. Ҷомеаи шаҳрвандӣ аз 

шахсони бомасъулият ва ташаббускор ташаккул меёбад. Ҷомеаи 

шаҳрвандии ташаккулёфта мардумро ба он водор месозад, ки дар ҳалли 

масъалаҳои хеш ва мушкилоти ҷамъиятӣ ба иттиҳодияҳо ва созмонҳои 

ихтиёран таъсисдодаи худ такя намоянд. Аммо, дар шароити Тоҷикистон 

чунин ба назар мерасад, ки ќисме аз шаҳрвандони кишвар ҳоло њам аз 

арзишҳои давраи Шуравӣ ба пуррагӣ раҳо нашудаанд ва арзишҳои 

ҷомеаи шаҳрвандӣ миёни онҳо на он қадар устуворанд. Албатта, чунин 

ҳолат хоси ҷомеаҳои давраи гузаришї аст. Аз тарафи дигар њодисаҳои 

солҳои 90-уми асри гузашта низ ба шуури сиёсии мардуми мо таъсири 

манфӣ расонидааст, ки дар натиҷа то андозае нобоварӣ ва беэътиноии 

онҳоро нисбати арзишҳои демократӣ ба миён овардааст. Дар 

Тоҷикистон аз оғози давраи демократикунонӣ омилҳое ҷой доштанд, ки 

ба шуури мардум таъсири манфӣ расонида, нобоварӣ ва беэътиноии 

мардумро нисбати арзишҳои демократӣ тақвият бахшиданд. Масалан, 

яке аз ин омилҳо фаъолияти носанҷида ва популистии гурӯҳҳои 

демократихоҳ буд, ки собиқаи муборизаи осоиштаи сиёсӣ надоштанд ва 

аз таҷрибаҳои тағйироти таҳаввулотӣ чандон хабардор набуданд. Онҳое, 

ки гузариши ќадам ба ќадамро ба низоми демократї сарфаҳм 

намерафтанд ва дарк наменамуданд сабабгори аз арзишҳои демократӣ 

руй гардонидани одамон гардиданд. 

Лозим ба ёдоварист, ки ҷомеаи шаҳрвандӣ ҷомеаи шаҳрвандони 

масъулиятшинос ва ташаббускор буда, онҳо баҳри қонеъ намудани 

талаботи худ дар ҳаёти иҷтимоӣ, иқтисодӣ, фарҳангӣ ва сиёсии љомеа  

фаъолона иштирок менамоянд. Онҳо дар ҳалли масъалаҳои мухталифи 

ҷомеаи хеш ташаббус нишон дода, бо ин роҳ дар пешрафти маҳал, шаҳр 

ва дар маҷмӯъ, кишвари худ саҳм мегузоранд. Мутаассифона дар 

шароити Тоҷикистон чунин ба назар мерасад, ки аксарияти шаҳрвандон 

дар ҳалли муаммоҳои ҷамъиятӣ чандон мароқ зоҳир намекунанд. Ҳатто 

ҷиҳати ҳалли масъалаи ҷойдошта дар маҳалли зисти худ кӯшиш ва 

ташаббуси нокофӣ нишон медиҳанд, ки аз фаъолнокии пасти 

шаҳрвандии онҳо дарак медиҳад. Ғолибан мардуми кишвар иҷрои 

вазифаҳо ва масъулиятҳои бузургро хоси давлат медонанд. Мардум 

чунин андеша меронанд, ки қувваи фаъол дар ҷомеа танҳо давлат аст. Аз 

ин хотир шањрвандони кишвар ҳавзаи фаъолияти сиёсию иҷтимоиро 

хоси давлат дониста, аз иштирок дар њаёти љамъиятию сиёсї иљтиноб 

меварзанд.  

Ба андешаи мо бунёди ҷомеаи шаҳрвандӣ дар Тоҷикистон 

ташаккули шахсияти навро тақозо дорад, ки аз ҳуқуқу озодиҳои хеш 

бархўрдор бошад ва ӯҳдадориҳои шаҳрвандияшро ба пуррагӣ риоя 

намояд. Дар заминаи фарњанги баланди шаҳрвандӣ ва шуури сиёсии 

созанда тавонад мавқеи хешро дар низоми љамъиятии кишвар дарёбад. 

Дар давлати ҳуқуқбунёд баҳри ташаккул ва инкишофи ҷомеаи 

шаҳрвандӣ шароити мусоид фароҳам меояд. Давлати ҳуқуқбунёд давлате 

аст, ки дар он қонун ҳамчун меъёри тамоми муносибатҳои ҷамъиятӣ 

баромад мекунад. Дар он волоияти қонун ҳукмфармост, ки ба сифати 

заминаи сиёсии ташаккул ва рушди ҷомеаи шаҳрвандӣ хизмат мекунад. 

Маҳз дар давлати ҳуқуқбунёд риояи воқеии ҳуқуқу озодиҳои инсон ба 

назар мерасад, ки он дар навбати худ яке аз принсипҳои муҳимми ҷомеаи 

шаҳрвандиро ташкил медиҳад. Тоҷикистон давлати демократӣ ва 

ҳуқуқбунёд эълон шудааст. Айни њол унсурњои демократї дар њолати 

тањкимёбї дар кишвари мо ќарор доранд. Риояи ҳуқуқ ва озодиҳои 

инсонро Конститутсияи Ҷумҳурии Тоҷикистон кафолат медиҳад.  

Албатта љињати муњимми ќонунгузории демократии кишварро 

амалї шудани он ташкил медињад. Ба ақидаи мо яке аз монеањои ҷиддӣ 

дар роҳи ташаккули ҷомеаи шаҳрвандӣ дар Тоҷикистон таќвиятёфта 

набудани рўњияи ќонунмењварї дар кишвар аст. Мутаассифона, дар 

ҷомеаи мо ќонуншиканињои зиёд ба назар мерасанд ва муњиммияти 

ќонун аз љониби нафарони алоњида ба таври зарурї дарк нашудааст. Дар 

ин бора љомеашиноси тољик Ш. Шоисматуллоев чунин зикр менамояд, 

ки “миёни шуури рӯзмарра, консепсияҳои ҳуқуқӣ ва ҷаҳонбиние, ки ба 

ҷомеаи шаҳрвандӣ хос аст, номувофиқатӣ ба назар мерасад”.1 То он 

даме, ки дар ҷомеаи мо волоияти қонун, баробарии ҳама дар назди қонун 

новобаста аз мавқеи иҷтимоӣ, ҷинс, нажод, риояи воқеии меъёрҳои 

ҳуқуқӣ ҳам аз ҷониби шаҳрвандон ва ҳам аз ҷониби хизматчиёни давлатӣ 

таъмин нагардад, кӯшишҳо баҳри бунёди ҷомеаи шаҳрвандӣ беҳудаанд. 

Чи тавре, ки таҳлилҳо нишон медиҳанд, мустаҳкамнамоии ҳуқуқ ва 

озодиҳои инсон дар Конститутсия ва дигар санадҳои меъёриву ҳуқуқӣ 

баҳри воқеан амалишавии он басанда нест. “Меъёрҳои ҳуқуқӣ бояд 

манфиатҳои ҳамаи аъзои ҷомеаро новобаста аз ҷинс, миллат, мансубияти 

этникӣ ва иҷтимої онњо фаро гирад. Агар қонунгузор арзишҳои 

иҷтимоиеро, ки ҳамаи шаҳрвандон қадр мекунанд дар санадҳои меъёриву 

ҳуқуқӣ моҳирона таҷассум карда тавонад, он гоҳ ин меъёрҳо ба нерўи 

бузурги риоя гаштани талаботҳои ҳуқуқ табдил меёбанд. Ҳангоми 

қабули қонунҳо ва дигар санадҳои меъёриву ҳуқуқӣ тавассути пурсишҳои 

сотсиологӣ афкори умум бояд ба инобат гирифта шавад. Чӣ андозае, ки 

меъёрҳои ҳуқуқӣ ба арзишҳои ҳукмрони ҷомеа мувофиқат намояд, ҳамон 

қадар  мақому манзалати иҷтимоии ҳуқуқ боло рафта, танзими ҳуқуқии 

муносибатҳои ҷамъиятӣ ба таври самаранок сурат мегирад. Одамон 

ниҳодҳои ҳуқуқиро ҳамчун арзиши мақбул ба ҷомеа эътироф менамоянд. 

Рафтори ҳуқуқӣ ба талаботи ботинию маънавии шахс табдил меёбад”.2  

Дар шароити Тоҷикистони имрӯза чунин ба назар мерасад, ки  

мафҳуми “ҷомеаи шаҳрвандӣ” барои аксарияти аҳолӣ чандон шинос 

нест. Дар ин хусус сарвари давлат Эмомалї Рањмон таъкид менамояд, ки 

«мафњуми љомеаи шањрвандї, мутаассифона дар зењну шуури оммаи 

                                                           
1 Шоисматуллоев Ш. Состояние и проблемы формирования гражданского общества в Таджикистане 
[Текст] / Ш. Шоисматуллоев // Нақши институтҳои сиёсӣ дар ташаккули ҷомеаи шаҳрвандӣ. – 
Душанбе, 2018. – С. 22. 
2 Миров Ф.С. Нақши ҳуқуқ дар барқароршавӣ ва ташаккулёбии ҷомеаи шаҳрвандӣ [Матн] / Ф.С. 
Миров // Маводи конференсияи ҷумҳуриявии илмӣ-назариявӣ “Нақши институтҳои сиёсӣ дар 

ташаккули ҷомеаи шаҳрвандӣ”. – Душанбе: ДМТ, 2018. –  С. 136. 

мардуми љумњурии мо то ба њоло ба ќадри бояду шояд маълуму маъмул 

нагаштааст».1 Мардум моҳияти ҷомеаи шаҳрвандиро ба пуррагӣ 

сарфаҳм намераванд ва дар ҷумҳурӣ пояҳои назариявии ҷомеаи 

шаҳрвандӣ ба таври зарурӣ коркард нашудааст. Вазъияти мазкур 

намегузорад, ки шаҳрвандон ба арзишҳо ва фаъолияти ниҳодҳои ҷомеаи 

шаҳрвандӣ сарфаҳм раванд ва онҳоро ба манфиати худ истифода 

намоянд. Инчунин, худи таъсисдиҳандагони ташкилотҳо ва созмонҳои 

ҷамъиятӣ низ нақши худро дар низоми муносибатҳои ҷомеаи шаҳрвандӣ 

дуруст дарк накардаанд. Қисми муайяни иттиҳодияҳои ҷамъиятӣ аз 

ҷониби давлатҳои хориҷӣ маблағгузорӣ мешавад. Чӣ тавре, ки муњаќќиќ 

К. Олимов зикр намудааст, аксари иттиҳодияҳои ҷамъиятӣ барои 

гирифтани грантҳои давлатҳои хориҷӣ таъсис меёбанд, вале баъд аз ба 

итмом расидани маблағ аз фаъолияти онҳо ному нишоне намемонад. 

Паҳлӯи дигари омили равонӣ дар Тоҷикистон ин психологияи 

тамомиятхоҳии давлат аст. Дар Тоҷикистон низоми сиёсӣ бисёр 

унсурҳои давлати марказгароро ҳифз мекунад. Давлат дар бисёр соҳаҳо 

ҳузури худро зарур мешуморад, ки ин нишони ба таври кофӣ инкишоф 

наёфтани ҷомеаи шаҳрвандиро мефаҳмонад. Мутахассисони соҳа зикр 

менамоянд, ки Қонуни Ҷумҳурии Тоҷикистон "Дар бораи иттиҳодияҳои 

ҷамъиятӣ", ки 12 майи соли 2007 № 258 қабул гардидааст, ба давлат 

салоҳиятҳои васеъро дар танзими фаъолияти созмонњои ҷамъиятӣ 

пешбинӣ намудааст. Аз љумла, дар моддаи 34-уми Қонуни мазкур чунин 

омадааст: 

1. Назорати риояи дақиқ ва иҷрои якхелаи қонунҳоро аз тарафи 

иттиҳодияҳои ҷамъиятӣ Прокурори генералии Ҷумҳурии Тоҷикистон ва 

прокурорҳои ба он тобеъ амалӣ менамоянд. 

2. Мақомоти бақайдгиранда мувофиқати фаъолияти иттиҳодияҳои 

ҷамъиятиро ба мақсадҳои оинномавии онҳо назорат мекунад. Тартиби 

                                                           
1 Паёми Президенти Ҷумҳурии Тоҷикистон Эмомалӣ Раҳмон ба Маҷлиси Олии Ҷумҳурии Тоҷикистон. 
04.04.2003, шаҳри Душанбе / URL: http://www.prezident.tj/node/6637. – [Матн]: (Манбаи электронӣ). 

Санаи муроҷиат: 14.01.22. 

санҷиши фаъолияти оинномавии иттиҳодияҳои ҷамъиятиро Вазорати 

адлияи Ҷумҳурии Тоҷикистон тасдиқ менамояд. (ҚҶТ аз 8.08.15 с., № 

1210) 

Мақомоти бақайдгиранда ҳуқуқ дорад: 

- аз мақомоти роҳбарикунандаи иттиҳодияҳои ҷамъиятӣ ҳуҷҷатҳои 

амрдиҳанда, қарорҳо ва гузоришҳоро мувофиқи моддаи 25-уми Қонуни 

мазкур талаб намояд; 

- намояндагони худро барои иштирок кардан дар чорабиниҳои 

оммавие, ки иттиҳодияҳои ҷамъиятӣ мегузаронанд, фиристад; 

- дар сурати ошкор намудани ҳодисаҳои аз тарафи иттиҳодияҳои 

ҷамъиятӣ вайрон кардани қонунгузории Ҷумҳурии Тоҷикистон ё аз 

тарафи онҳо содир кардани амалиёте, ки ба мақсадҳои оинномавиашон 

мухолифат мекунад, мақомоти роҳбарикунандаи ин иттиҳодияҳоро 

хаттӣ огоҳонида, дар он асосҳои мушаххаси огоҳонида шуданро нишон 

диҳад. 

Огоҳиномаи хаттиеро, ки мақомоти бақайдгиранда раво донистааст, 

иттиҳодияи ҷамъиятӣ бояд дар давоми як моҳ баррасӣ намояд. 

3. Мақомоти андоз ба сарчашмаҳои даромади иттиҳодияҳои 

ҷамъиятӣ, андозаи маблағҳои бадастдаровардаи онҳо ва пардохти 

андозҳоро мувофиқи Кодекси андози Ҷумҳурии Тоҷикистон назорат 

мекунад. 

4. Назорат ва тафтиши аз тарафи иттиҳодияҳои ҷамъиятӣ иҷро 

карда шудани меъёрҳо ва стандартҳои мавҷудаи экологӣ, сўхторнишонӣ, 

зиддиэпидемиологӣ ва ғайраро тибқи қонун мақомоти давлатии 

ваколатдор амалӣ менамоянд.1 

Соли 2015 дар Ќонуни Љумњурии Тољикистон “Дар бораи 

иттињодияњои љамъиятї” баъзе таѓйиротњо дар мавриди маблаѓгузории 

нињодњои љомеаи шањрвандї дар кишвар ворид карда шуданд. Гурўње аз 

                                                           
1 Ниг.: Қонуни Ҷумҳурии Тоҷикистон “Дар бораи иттиҳодияҳои ҷамъиятӣ” // Ахбори Маҷлиси Олии 

Ҷумҳурии Тоҷикистон [Матн]. 2007. № 5.  

коршиносон ин таѓйирот ва иловањоро чун мањдудсозии нињодњои 

љомеаи шањрвандї ва тобеъсозии онњо ба маќомоти давлатї дар оянда 

бањо додаанд. Ин таѓйиротњо ба маќомоти давлатї имкон медињад, ки 

маблаѓгузории нињодњои љомеаи шањрвандиро ба пуррагї зери назорат 

гирифта бошанд. Бо чунин абзор маќомоти давлатї метавонанд ба 

фаъолияти ояндаи љомеаи шањрвандї таъсиргузор бошанд. Ба андешаи 

мо ќабули чунин меъёр муњим аст, то боварии миёни маќомоти давлатї 

ва нињодњои љомеаи шањрвандї мустањкам гардад. Хусусан, мављуди 

чунин меъёр метавонад истифодаи абзории нињодњои љомеаи 

шањрвандиро аз љониби субъектњои берунї мањдуд гардонад. Дар њама 

њолат воќиф будани давлат ва маќомоти давлатї аз фаъолияти нињодњои 

љомеаи шањрвандї муњим аст, то онњо ба абзори тахрибкории 

субъектњои берунї табдил нагарданд. Дар шароити Тољикистон, ки 

маблаѓгузории нињодњои љомеаи шањрвандї аз љониби субъектњои  

берунї зиёд ба назар мерасад муќаррар намудани чунин меъёр муњим 

мебошад. Таъмини амнияти миллї барои як давлат дар њама сурат 

муњим мебошад, то дар ин шароити амниятї фаъолияти самараноки 

нињодњои давлатї ва љамъиятї ва дар умум ањли љомеа таъмин намуда 

шавад. Албатта он љињати масъала зарур аст, ки чунин меъёр њамчун 

омили боздорандаи ташаккул ва инкишофи нињодњои љомеаи шањрвандї 

дар кишвар мубаддал нагардад.    

Дар соҳаи фарњангї низ муаммоҳо ва масъалаҳои ҳалталаб дар роњи 

бунёди бомароми ҷомеаи шаҳрвандӣ ҳузур доранд. Бунёди ҷомеаи 

шаҳрвандӣ фарњанги баланди шаҳрвандиро талаб менамояд ва он аз 

дараҷаи маданиятнокии аҳолӣ аз фаъолнокии онҳо муайян мегардад. 

Фаъолнокии шаҳрвандон дар ҳаёти љамъиятиву сиёсї заминаи муњимми 

ташаккул ва рушди љомеаи шањрвандї мегардад. Шаҳрвандон ба ин ё он 

ниҳоди ҷомеаи шаҳрвандӣ аъзо гардида, манфиат ва талаботҳои худро 

қонеъ менамоянд ва ё худ дар њалли ин ва ё он мушкилоти љамъиятї 

сањми худро мегузоранд. Аммо дар шароити Тоҷикистон шаҳрвандон 

дар фаъолияти ниҳодҳои ҷомеаи шаҳрвандӣ чандон фаъол нестанд ва 

њатто аксари мардум оид ба фаъолияти онҳо  тасаввуроти зарурї низ 

надоранд. 

Дар Тољикистон дар ташаккул ва инкишофи иттињодияњои ҷамъиятӣ 

бисёр масъалањои умумӣ мавҷуданд, ки боиси нигарониянд. Масалан, аз 

замони ташаккулёбии ҷомеаи шаҳрвандӣ ва афзоиши шумораи ниҳодҳои 

он дар бисёре аз кишварҳои пасошўравї то ба ҳол як мушкилии бунёдӣ 

мушоҳида мешавад, ки он иштироки пасти шаҳрвандӣ мебошад. Дар 

охири солҳои 1980 ва аввали солҳои 1990 иштироки фаъоли шаҳрвандӣ 

ба назар мерасид. Дар аксари ҷумҳуриҳои Иттиҳоди Шуравӣ раванди 

бозсозӣ боиси пайдоиши теъдоди зиёди созмонҳои ҷамъиятӣ гардида, 

шавқу ҳаваси зиёди мардумро барои иштирок дар ҳаёти иҷтимоии ҷомеа 

ба вуҷуд овард. Аммо, далелҳо мавҷуданд, ки ин рӯҳбаландӣ ба зудӣ, 

шояд дар натиҷаи таназзули иқтисодӣ ва низоъҳои шаҳрвандӣ дар 

тамоми минтақа барҳам хӯрд. Дар Тоҷикистон низ чунин ҳолат ба 

мушоњида мерасид. Агар фаъолияти ҷамъиятии аҳолии он дар солҳои 

1990-1992 хеле баланд бошад, пас дар давраи задухўрдҳои мусаллаҳона 

ва баъд аз он фаъолнокии шаҳрвандӣ нињоят паст гардид. Мардуми 

кишвар дарк намуданд, ки фаъолнокии беназорат метавонад барои 

амнияти кишвар ва њастии он хатарбор бошад.  

Зикр намудан лозим аст, ки бюрократияи канора дар самти бунёди 

давлати ҳуқуқбунёду демократӣ ва ҷомеаи шаҳрвандӣ яке аз монеаҳои 

ҷиддӣ ба ҳисоб меравад. Албатта, давлат баҳри идоранамоии равандҳои 

иҷтимоӣ ва иқтисодӣ ба дастгоҳи бюрократӣ ниёз дорад. Асосгузори 

назарияи бюрократия М. Вебер бюрократияро воситаи муҳим дар 

идоракунӣ шуморидааст. Лекин, таъсири манфиатњои шахсиву гурўњӣ ба 

он метавонад садди роҳи инкишофи ҷамъиятӣ гардад. Дар амалияи 

сиёсии кишвар ниҳодҳои ҷомеаи  шаҳрвандӣ бо монеаҳои бюрократӣ рӯ 

ба рӯ мешаванд ва ин омил метавонад ба рушду инкишофи ҷомеаи 

шаҳрвандӣ таъсири манфӣ расонад. Ин нуқтаро муњаќќиќ Г. Зокиров 

чунин баён намудааст: “Бюрократия ҳам фаъолияти мақомоти давлатӣ 

ва ҳам ташкилотҳои ғайридавлатиро фаро гирифтааст. Механизмҳои 

бюрократӣ раванди бақайдгирии давлатиро мушкил гардонида, садди 

роҳи ташаббусҳои шаҳрвандӣ мегардад, агар ҳолати бюрократӣ ҳамин 

тавр боқӣ монад, оид ба ҷомеаи шаҳрвандӣ ҳамаи суханҳо хусусияти 

демогогӣ пайдо мекунанду халос”.1  

Масъалаи дигаре, ки дар роҳи бунёди ҷомеаи шаҳрвандӣ монеа эҷод 

менамояд, вазъи иҷтимоию иқтисодии кишвар аст. Заминаи иқтисодии 

ҷомеаи шаҳрвандиро ҳимояи моликияти хусусӣ, иқтисодиёти 

бисёрзинагӣ, бозор ва рақобати озод ташкил медиҳад. Маҳз 

муносибатҳои бозаргонӣ дар зинаи муайяни инкишофи худ барои 

ташаккулёбии ҷомеаи шаҳрвандӣ заминаи мусоид фароҳам меорад. 

Муаммоҳои мавҷудаи иҷтимоӣ ва иқтисодӣ дар шароити 

Тоҷикистон имкон намедиҳанд, ки шаҳрвандон ба масъалаҳои ҳуқуқӣ, 

фарҳангӣ ва сиёсӣ аҳамияти зарурї диҳанд. Мардуми кишвар хусусан 

қишри ҷавони мамлакат  асосан аз дунболи ҳалли мушкилоти иҷтимоӣ ва 

иқтисодии худ равонанд. Таъмин набудани шаҳрвандони қобили меҳнат 

бо кор, номувофиқатии даромад ва хароҷоти аҳолӣ, дар сатҳи зарурӣ 

инкишоф наёфтани синфи миёна, мавҷудияти камбизоатӣ аз масъалаҳои 

ҳалталаби ҷомеаи мо мебошад. Дар шароити кунунӣ нобаробарии рушди 

иқтисодии давлат бо афзоиши демографии аҳолӣ яке аз масъалаҳои 

муҳимми ҷомеаи мо гардидааст, ки дар натиҷа қисми муайяни аҳолӣ 

бекор ва камбизоат гардида, барои бароварда сохтани таъминоти рўзгор 

роҳи муҳоҷиратро пеш бигиранд. 

Заминаи муҳимми рушди ҷомеаи шаҳрвандиро таҳкими синфи 

миёна дар ҷомеа ва нақши боризи он дар равандҳои иҷтимоӣ ташкил 

медиҳад. Сатҳи инкишофи синфи миёна ба ташаккулёбӣ ва рушди 

ҷомеаи шаҳрвандӣ таъсири бевосита мерасонад. Синфи миёна ба 

истеҳсолот ва интишори дониш, ахбор, маданият пайванд дорад, ки он 

                                                           
1 Зокиров Г.Н. Сиёсатшиносӣ. Ҷ 2. [Матн] / Г.Н. Зокиров. – Душанбе: «Эр-граф», 2019.  – С. 95. 

асоси пешрафти ҷомеаро ташкил медиҳад. Синфи миёна дорои тахассуси 

олӣ, дараҷаи баланди касбӣ, қобилияти эҷодӣ мебошад, ки ин хусусиятҳо 

пешрафти илмию техникӣ, иқтисодӣ ва маънавиро таъмин менамоянд. 

Синфи миёна қишри фаъоли ҷомеа буда, тафриқабандии ҷомеаро барҳам 

медиҳад. Дар сатҳи зарурӣ ташаккул наёфтани синфи миёна низ яке аз 

масъалаи монеъшаванда дар роҳи бунёди ҷомеаи шаҳрвандӣ ба ҳисоб 

меравад. Дар давлатҳои рушдкардаи Аврупо ва Амрико синфи миёна 60-

70%-и аҳолиро ташкил медиҳанд, ки ин нишонаи дараҷаи баланди сатҳи 

некӯаҳволии аҳолӣ мебошад. Синфи миёна на танҳо кафили рушди 

ҷомеаи шаҳрвандӣ, балки таъминкунандаи устувории сиёсии давлат низ 

аст. Синфи миёна устувории сиёсӣ ва иқтисодиро дар ҷомеа таъмин 

менамояд ва кафили ваҳдату оромии ҷомеа аст. 

Дар шароити Тоҷикистон таъминоти молиявии ниҳодҳои ҷомеаи 

шаҳрвандӣ низ яке аз масъалањои муҳимми ташаккули он ба ҳисоб 

меравад, зеро њар чӣ қадаре, ки вазъи молиявии созмонњои ҷомеаи 

шаҳрвандӣ беҳтар бошад, ҳамон қадар фаъолияти онҳо босамар ва 

ҳадафҳои оинномавии онҳо амалӣ мегардад. Бинобар ин, масъалаи 

таъминоти молиявии ниҳодҳои ҷомеаи шаҳрвандӣ яке аз масъалаҳои 

ҳалталаби ҷомеаи мо боқӣ мондааст. 

Яке аз мушкилоте, ки бештар дар фаъолияти хеш ниҳодҳои ҷомеаи 

шаҳрвандӣ дучор мешаванд, масъалаи таъминоти молиявии онҳо 

мебошад. Ба сифати сарчашмаи даромади ниҳодҳои ҷомеаи шаҳрвандӣ 

аъзоҳаққӣ, пардохтҳои ихтиёрӣ ва хайрияҳо, грантҳо, даромад аз 

фаъолияти ВАО, намоишгоҳҳо, лотереяҳо ва ғайраҳо баромад 

менамоянд. Лозим ба ёдоварист, ки дар давлатҳои мутараққӣ 

соҳибкорон метавонанд то 30% даромади худро ба мақсадҳои хайриявӣ 

сарф намоянд. Лекин, ин нуқтаро бояд зикр намоем, ки дар Тоҷикистон 

дар байни шахсони сарватманд одати хайрия намудан ва эҳсонкорӣ то ба 

сатҳи зарурӣ ташаккул наёфтааст. Инчунин, сиёсати андоз дар кишвар 

созмонњои ғайриҳукуматиро дар интихоби фаъолияти тиҷоратӣ, ки яке 

аз воситаи мустаҳкамшавии молиявист, маҳдуд менамояд. 

Зикр намудан зарур аст, ки сарчашмаи асосии маблағгузории 

фаъолияти созмонњои ҷомеаи шаҳрвандӣ дар Тоҷикистон маблағҳои 

ташкилотҳо ва фондҳои хориҷӣ мебошад. Онҳо лоиҳаҳои гуногуни 

созмонҳои ҷомеаи шаҳрвандиро баҳри рушди ҷомеаи демократӣ ва ҳалли 

мушкилоти мухталиф дар бахши хусусӣ маблағгузорӣ менамоянд. Дар 

Тоҷикистон лоиҳаҳои гуногун бо дастгирии молиявии ташкилотҳо ва 

фондҳои хориҷӣ Ҳайати Шафқат (Корпус милосердия), Салиби Сурх, 

Барномаи тараққиёти СММ, ТАСИФ, Фонди Сорос, Фонди Оғохон ва 

ғайра амалӣ гардидаанд. Бояд зикр намуд, ки он маблағҳое, ки аз ҷониби 

ташкилотҳо ва фондҳои хориҷӣ маблағгузорӣ мешаванд, самаранок 

истифода намегарданд. Ҳангоми ба итмом расидани маблағ онҳо ба 

ҷустуҷӯи сарчашмаи дигари даромади молиявӣ мешавад, ки чунин 

вазъият ба вобастагии созмонҳои ғайриҳукуматӣ аз донорҳои хориҷӣ 

оварда мерасонад. Аз ин рў, зарур аст, ки роҳҳои алтернативии дарёфти 

маблағҳо барои фаъолияти самараноки ташкилотҳои шаҳрвандӣ дарёфт 

намуда шавад. Муҳаққиқон Муродова Г. ва Яқубов Ф. зикр менамоянд, 

ки “машғул будани созмонҳои ҷомеаи шаҳрвандӣ бо фаъолияти хизматӣ, 

соҳибкорӣ ва тиҷоратӣ имконияти тобеъгардии онҳоро аз донорҳои 

хориҷа бамаротиб маҳдуд менамояд”.1 

Инчунин дар фаъолияти созмонҳои ҷомеаи шаҳрвандӣ истифодаи 

бесамари маблағҳо ва азхуднамоии онҳо ба назар мерасанд, ки дар 

натиҷа амалишавии лоиҳа бо сифати паст анҷом меёбад. Чунин вазъият 

метавонад омили манфӣ дар ташаккул ва рушди ҷомеаи шаҳрвандӣ дар 

Тоҷикистон гардад. Муҳаққиқ Ш. Каримов зикр менамояд, ки “аксари 

бисёри ташкилотҳои ғайриҳукуматӣ барномаҳои мушаххаси мақсадноки 

                                                           
1 Муродова Г. Хусусиятҳои асосии ташаккули ҷомеаи шаҳрвандӣ дар Ҷумҳурии Тоҷикистон [Матн] / 
Г. Муродова, Ф. Якубов. – Душанбе, 2016. – С. 52. 

фаъолият надоранд, бинобар ин онҳо аксар вақт ҳамчун имдодталаби 

маблағҳо аз давлат ва бахши хусусӣ фаҳмида мешаванд”.1 

Зикр намудан бамаврид аст, ки рушди ҷомеаи шаҳрвандӣ дар 

Тоҷикистон аз мавќеъгирии шањрвандон дар њалли масъалањои 

мухталифи љамъиятї вобастагї дорад. Дар шароити имрўза 

ќонунгузории кишвар барои фаъолияти озоди шањрвандон дар самти 

сањмгузорї ба рушди нињодњои љомеаи шањрвандї кафолат додааст. 

Аммо омилњои мухталиф дар ин самт метавонанд ба фаъолии 

шањрвандон дар ташаккул ва рушди љомеаи шањрвандї таъсиргузор 

бошанд. Албатта, фаъолии мардуми мо дар самти рушди љомеаи 

шањрвандї аз маданияти баланди шаҳрвандӣ, масъулиятшиносї ва 

ташаббускории онњо вобастгї дорад. Аз нуќтаи назари аксари 

муҳаққиқон на танҳо дар Тоҷикистон, балки дар тамоми фазои 

пасошуравӣ, хоссатан дар давлатҳои Осиёи Марказӣ фаъолнокии пасти 

шаҳрвандӣ ба назар мерасад. То ба имрўз мафҳуми љомеаи шањрвандї 

миёни одамон ва умумиятҳои иҷтимоӣ ношинос боқӣ мондааст. То як 

андоза он дар шуури ҷомеа ҷойгоҳи хосаро касб накардааст. Мардум дар 

ҳаёти муқаррарӣ ба арзишҳои ҷомеаи шаҳрвандӣ пайваст нагардидаанд.2 

Ба андешаи мо омилњои иќтисодию иљтимої низ дар ин самт 

таъсири назаррас мегузоранд. Љомеаи шањрвандї аслан дар заминаи 

ташаккул ва рушди синфи миёна тањким пайдо мекунад. Албатта 

шумори синфи миёна дар шароити кишвари мо то ба имрўз назаррас 

намебошад. Мушкилоти иљтимої ва иќтисодї дар аксари маврид 

мардуми моро ба он водор намудааст, ки дунболи њалли онњо шитобанд 

ва аз фаъолияти љамъиятї дар канор ќарор дошта бошанд. Яъне 

мушкилоти иљтимої фурсатњои бештари мардумро барои иштирок дар 

корњои љамъиятї гирифтаанд, ки чунин њолат боиси кундии раванди 

рушди љомеаи шањрвандї дар Тољикистон шудааст.     

                                                           
1 Каримов Ш. Роль неправительственных организаций в формировании гражданского общества в 
Таджикистане: политологический анализ: дис. ... док. полит. наук. – Душанбе, 2015. – 292 с. 
2 Ниг.: Зокиров Г.Н. Сиёсатшиносӣ. Ҷ. 2. [Матн] / Г.Н. Зокиров. – Душанбе, 2019. – С. 109. 

Имрўз дар Тоҷикистон ҷомеаи шаҳрвандӣ ташаккул ёфта истодааст. 

Бисёре аз вижагиҳо ва сифатҳои он ҳанӯз дар марҳилаи ташаккул қарор 

доранд. Ба андешаи муњаќќиќ Каримов Ш. раванди ташаккулёбии 

ҷомеаи шаҳрвандиро дар Тоҷикистон ноустувории сохторњои иљтимоию 

сиёсї, заифии муносибатњои мутамаддини бозорї, набудани табаќаи 

васеи иљтимоии моликон, паст будани самаранокии механизми њифзи 

њуќуќии шахсият мураккаб мегардонад.1  

Ҳамин тариқ, муаммоҳо ва монеаҳое, ки дар роҳи рушду инкишофи 

ҷомеаи шаҳрвандӣ дар Тоҷикистон мавҷуданд, набояд ҳамкории 

муназзами давлат ва ниҳодҳои ҷомеаи шаҳрвандиро халалдор созанд. Ба 

андешаи мо, ҳамкории судманди мақомоти давлатӣ ва ниҳодҳои ҷомеаи 

шаҳрвандӣ самаранокии идораи давлатӣ ва устувории иҷтимоиву 

иқтисодии ҷомеаро таъмин менамояд. Аз ин рў, вобаста ба мушкилиҳо, 

муаммоҳо ва монеаҳои ҷойдошта дар роҳи бунёди ҷомеаи шаҳрвандӣ дар 

Тоҷикистон иҷрои чунин тадбирҳоро муҳим мешуморем: 

- такмили қонунгузорӣ ва таъмини риояи воқеии он, ташаккул 

додани арзиши қонунмеҳварӣ ва риояи воқеии ҳуқуқу озодиҳои инсон ва 

шаҳрванд; 

- ба роҳ мондани сиёсати самараноки иқтисодӣ ва таъмини шароити 

мусоид барои рушди соҳибкории хурду миёна, бо роҳи сабук намудани 

андоз ва ҷудо намудани қарзҳои имтиёзнок; 

- ба воситаи ахбори омма шинос намудани натиҷаҳои фаъолияти 

ниҳодҳои ҷомеаи шаҳрвандӣ, байни ҷомеа тарғиб намудани арзишҳои 

демократӣ ва ҷомеаи шаҳрвандӣ; 

- тарбия намудани шаҳрвандон дар рўҳияи масъулиятшиносӣ, 

худшиносӣ, худогоҳӣ, поквиҷдонӣ, инсондӯстӣ ва ташаккул додани 

маърифати шаҳрвандӣ. 

                                                           
1 Ниг.: Каримов Ш. Роль неправительственных организаций в формировании гражданского общества 
в Таджикистане: политологический анализ: дисс.... док. поли. наук: 23.00.02 / Ш. Каримов. – Душанбе, 
2015. – C. 61-62 

Дар асоси баррасињои фавќуззикр дар ин зербоб ба чунин хулосањо 

расидаем:  

 агарчанде нињодњои љомеаи шањрвандї дар Тољикистон ташаккул ва 

инкишоф ёфтаанд, аммо омилњое низ њастанд, ки дар самти тањкими он  

монеъ мегарданд. Дар замони муосир омилҳои мухталифи иҷтимоӣ, 

иқтисодӣ, фарҳангӣ ва сиёсӣ метавонанд дар роҳи ташаккул, инкишоф ва 

тањкими ҷомеаи шаҳрвандӣ дар Ҷумҳурии Тоҷикистон таъсиргузор 

бошанд; 

 надоштани таҷрибаи кофӣ дар давлатдорию давлатсозии демократӣ 

яке аз масъалаҳоест, ки ба ташаккул ва инкишофи ҷомеаи шаҳрвандӣ дар 

шароити Тоҷикистон монеа эҷод менамояд. Мутаассифона дар ягон 

марҳилаи таърихи сиёсии пешгузаштагони мо мардум ҳамчун манбаи 

ҳокимият дониста нашудаанд; 

 барои Ҷумҳурии Тоҷикистон ҷомеаи шаҳрвандӣ дар фаҳми муосири 

он падидаи нав маҳсуб меёбад, зеро ташаккулёбии он дар кишвар ба 

замони соҳибистиқлолӣ рост меояд. Дар кишвари мо таљрибаи таъсис ва 

фаъолияти ҳизбҳои сиёсӣ, созмонҳои ҷамъиятӣ, ташкилотҳои мухталифи 

ғайриҳукуматӣ, воситаҳои ахбори оммаи мустақил, ассотсиатсияҳои 

касбӣ, фондҳои хайриявӣ ва ғайрањо ба таври кофї вуљуд надошт; 

 дар шароити имрӯза унсурҳо ва арзишҳои ҷомеаи шаҳрвандӣ дар 

кишварамон на он қадар пурқувватанд. Онҳо  нав дар ҳолати  ташаккул 

қарор доранд ва табиист, ки ба бисёр душвориҳо ва ноҳамвориҳо рӯ ба 

рӯ мегарданд. Сабаби дар чунин ҳолат қарор доштани рушди ҷомеаи 

шаҳрвандӣ аз таҷрибаи нокифояи демократӣ дар Тоҷикистон бармеояд; 

 дар кишварњои демократии ѓарбї ташаккул ва инкишофи љомеаи 

шањрвандї муддати тўлониро фаро гирифтааст. Аммо дар шароити 

имрўза бо вуљуди тарњњои амалї ва таљрибањои дигар љомеањо раванди 

бунёд ва тањкими љомеаи шањрвандиро метавон дар як муддати нисбатан 

кўтоњ таъмин намуд. Чунин њолат бештар аз рушди фарњанги сиёсии 

мардум, фароњамсозии шароит барои фаъолияти нињодњои 

ѓайрињукуматї, дастгирии онњо, тарбияи рўњияи тараќќипарварї ва 

инсонмењварї дар шањрвандон ва дигар омилњои мусоидаткунанда 

вобаста аст; 

 тањкими ҷомеаи шаҳрвандӣ дар Тоҷикистон аз мавќеъгирии 

шањрвандон дар њалли масъалањои мухталифи љамъиятї вобастагї 

дорад. Дар шароити имрўза ќонунгузории кишвар барои фаъолияти 

озоди шањрвандон дар самти сањмгузорї ба рушди нињодњои љомеаи 

шањрвандї кафолат додааст. Аммо омилњои мухталиф дар ин самт 

метавонанд ба фаъолии шањрвандон дар ташаккул ва рушди љомеаи 

шањрвандї таъсиргузор бошанд. Фаъолии мардуми мо дар самти рушди 

љомеаи шањрвандї аз маданияти баланди шаҳрвандӣ, масъулиятшиносї 

ва ташаббускории онњо вобастгї дорад. 

ХУЛОСА 

I. Натиҷаҳои асосии илмии диссертатсия 

Дар таҳқиқоти диссертатсионӣ хусусиятҳои ташаккул, инкишоф ва 

фаъолияти ҷомеаи шаҳрвандӣ дар шароити Тоҷикистони муосир 

мавриди омўзиш ва таҳлил қарор дода шудааст. Дар ҷараёни иҷрои кор 

ба таври пайдарҳамӣ вазифаҳои гузошташуда ҳал гардида, фарзияҳои 

пешниҳодгардида исбот гардидаанд. 

Баррасии масъала дар доираи вазифаҳои гузошташуда нишон дод, 

ки ташаккул ва инкишофи ҷомеаи шаҳрвандӣ дар Тоҷикистони муосир 

хусусиятҳои муайянеро дорад, ки барои дарки тамоюли рушд ва 

фаъолияти ниҳодҳои он муҳим аст. Ҷомеаи шаҳрвандӣ дар шароити 

имрўза яке аз унсури муҳимми низоми демократӣ ва ҳамзамон як василаи 

таҳкимбахшии демократия шинохта шудааст. Аз ин рў, баррасии 

хусусиятҳои ташаккул ва рушди ҷомеаи шаҳрвандӣ дар шароити имрўза 

яке аз воситаҳои муҳимми арзёбии чигунагии ҳолати таҳкими 

демократия ва самаранокии равандҳои модернизатсионӣ мебошад. Бо 

дарки хусусиятҳои ташаккул, инкишоф ва фаъолнокии ҷомеаи 

шаҳрвандӣ мо метавонем паҳлуҳои мухталифи рушди сиёсӣ дар кишвар, 

таҳкими ниҳодҳои демократӣ, чигунагии ҳалли масъалаҳои ҷамъиятӣ, 

тамоюлҳо ва дурнамои рушди ҷомеаро арзёбӣ кунем. 

Дар асоси баррасии маводҳои мухталиф ва таҳлили онҳо, арзёбии 

паҳлўҳои мухталифи ташаккул ва инкишофи ҷомеаи шаҳрвандӣ ва 

омилҳои таъсиргузор ба ин раванд мо ба чунин хулоса ва натиҷаҳо 

расидем: 

1. Ошкор карда шуд, ки перомуни ҷомеаи шаҳрвандӣ дидгоҳҳои 

мухталиф мавҷуданд. Таълимоти ҷомеаи шаҳрвандӣ ҳанўз аз замонҳои 

қадим зуҳур намуда, то ба имрўз такмил ва таҳким ёфтааст. Унсурҳои 

таълимоти ҷомеаи шаҳрвандӣ дар осори мутафаккирони ғарбу шарқ ба 

мушоҳида мерасад. Дар ҳар давру замон вобаста ба хусусиятҳои 

идеологию сиёсияш андешаҳои мутафаккирон перомуни ҷомеаи 

шаҳрвандӣ ироа гардида, таълимоти ҷомеаи шаҳрвандиро ғанӣ 

намудаанд. Тамоюли муҳимми рушди таълимоти ҷомеаи шаҳрвандӣ дар 

он аст, ки он аз як фаҳмиши нисбатан идеалӣ ба як воқеияти ҷамъиятӣ 

табдил ёфтааст. Дар шароити имрўза фаҳмиши гуногун аз ҷомеаи 

шаҳрвандӣ падид омадааст, ки дидгоҳҳои идеалӣ, ниҳодӣ ва абзорӣ аз 

ҷумлаи онҳо мебошанд. Ҷомеаи шаҳрвандӣ на як ормон ва ҳадафи рўёӣ, 

балки як механизми воқеии таҳкими низоми демократӣ, ҳалли 

мушкилоти мухталифи ҷамъиятӣ, ҳифзи ҳуқуқу озодиҳои инсон, таъмини 

амнияту осоиши ҷомеа ва боло бурдани рифоҳи иҷтимоии мардум 

мебошад. Дар ҳама сурат пайванди ногусастанӣ миёни демократия ва 

ҷомеаи шаҳрвандӣ мавҷуд аст. Низоми демократӣ имконияти мусоидро 

барои таъсиси ниҳодҳои ҷомеаи шаҳрвандӣ фароҳам меоварад ва, дар 

навбати худ, ҷомеаи шаҳрвандӣ ба таҳкими демократия саҳми назарраси 

хешро мегузорад. Аз ин рў, бо боварӣ метавон гуфт, ки миёни низоми 

демократӣ ва ҷомеаи шаҳрвандӣ пайванди дуҷонибаи мусоидаткунанда 

вуҷуд дорад. [1-М] 

2. Барои ташаккул ва инкишофи ҷомеаи шаҳрвандии муосир 

заминаҳои мухталифи сиёсӣ, ҳуқуқӣ, маънавӣ ва иҷтимоию иқтисодӣ 

мусоидат менамоянд. Дар зери таъсири омилҳои замонӣ ва маконӣ 

хосиятҳои умумӣ ва хоссаи ташаккул ва рушди ҷомеаи шаҳрвандӣ шакл 

мегиранд. Дар ташаккули ҷомеаи шаҳрвандӣ дар замони нав тағйирот ва 

таҳаввулоти сиёсӣ дар Аврупо нақши муҳим доранд. Хусусан таълимоти 

инсонмеҳварӣ, ратсионализм, секуляризм ва фардгароӣ ба ташаббускорӣ 

ва фаъолии мардум дар ҳаёти ҷамъиятӣ заминасоз гаштанд. Дар 

ташаккул ва рушди ҷомеаи шаҳрвандӣ дар замони муосир равандҳои 

модернизатсионӣ ва демократикунонӣ нақши муҳим доранд. Ҳамчунин 

ҳаракатҳои иҷтимоии ҳифзи ҳуқуқҳои инсон, экологӣ, ҳаракати ҷавонон, 

сиёҳпўстон, муқобила бо ҷанг, ҳаракати феминистӣ ва ғайра дар боло 

рафтани мақоми ҷомеаи шаҳрвандӣ дар ҷомеаҳои ғарбӣ нақши муҳим 

доштанд. [3-М] 

3. Ҷомеаи шаҳрвандии муосир дорои аломатҳо ва хосиятҳои 

гуногун мебошад. Хосиятҳои муҳимми рушди муосири ҷомеаи 

шаҳрвандиро ҷиҳати худидорашавандагиву худинкишофёбандагӣ ва 

плюралистии он ташкил медиҳад. Ҷомеаи шаҳрвандии муосир аз 

арзишҳо, мавқеъгириҳо ва ниҳодҳои гуногун иборат буда, дар таркиби 

он метавонем манфиатҳо, мақсадҳо ва ниҳодҳои гунонунсамтро 

мушоҳида намоем. Хосияти муҳимми ташаккул ва рушди ҷомеаи 

шаҳрвандиро дар шароити имрўза фарогир будани он ташкил медиҳад. 

Дар шароити имрўза соҳаеро дарёфт намудан мушкил аст, ки дар он 

ниҳодҳои ҷомеаи шаҳрвандӣ фаъолият надошта бошанд. [2-М] 

4. Дар шароити имрўза ташаккул ва рушди ҷомеаи шаҳрвандӣ дар 

кишварҳои мухталифи олам як зарурати ҷамъиятӣ аст, ки барои ба роҳ 

мондани ҳалли фарогири масъалаҳо ва беҳтар намудани идораи 

ҷамъиятӣ равона гардидааст. Аз он ҷумла масъалаҳои ҳифзи ҳуқуқу 

озодиҳои инсон, тавонбахшии қишрҳои мухталифи аҳолӣ, рушди 

маърифатнокии аҳолӣ дар самтҳои мухталиф, беҳтар намудани мудирият 

дар соҳаҳои гуногун, ҳифзи солимии муҳити зист ва ҳалли буҳронҳои 

экологӣ, инчунин дигар масъалаҳои муҳим заминаи ташаккул ва 

инкишофи ниҳодҳои муосири ҷомеаи шаҳрвандӣ шудаанд. [2-М]   

5. Дар замони муосир ташаккул ва инкишофи ҷомеаи шаҳрвандӣ бо 

дигаргуниҳои иҷтимоӣ, иқтисодӣ ва сиёсие, ки зери таъсири ҷаҳонишавӣ 

арзи ҳастӣ намудаанд, пайванд дорад. Раванди ҷаҳонишавӣ ҳамчунин 

барои ташаккул ва рушди ҷомеаи шаҳрвандии глобалӣ мусоидат 

намудааст. Рушди мутаҳаррикии инсонҳо дар сатҳи ҷаҳонӣ, 

имкониятҳои технологияҳои иттилоотии муосир, қонунгузории 

байналмилалӣ, фароҳам омадани дастгирии молиявӣ аз ҷониби 

донорҳои байналмилалӣ, зуҳури ташаббусҳои сатҳи ҷаҳонӣ ва дигар 

омилҳо боиси ташаккули ҷомеаи шаҳрвандии глобалӣ шудаанд. 

Ҳамчунин зери таъсири технологияҳои иттилоотии муосир ташаккул ва 

инкишофи ҷомеаи шаҳрвандии маҷозӣ ба назар мерасад. [1-М] 

6. Хусусиятҳои ташаккул ва рушди ҷомеаи шаҳрвандӣ дар 

Тоҷикистон зери таъсири омилҳои замонӣ ва ҳолати рушди сиёсӣ сурат 

гирифтааст. Дар замони “бозсозӣ” ва ба шикаст дучор гардидани 

системаи сиёсии давлати Шӯравӣ заминаи муҳим барои бунёди ҷомеаи 

шаҳрвандӣ дар Ҷумҳурии Тоҷикистон фароҳам омад. Агарчанде тарҳи 

нави ҷомеаи шаҳрвандӣ дар Тоҷикистон дар замони муосир зуҳур намуд, 

аммо дар раванди рушди таърихии халқи тоҷик чунин ниҳодҳои 

анъанавии ҷомеаи шаҳрвандӣ чун масҷид, шурои калонсолон, ҷурагӣ, 

пирию муридӣ, гаштак, авлод, гуруҳҳои ҷамъиятии дарвешон ва 

ҷавонмардон дар таълиму тарбия, ҳалли низоъҳои хонаводагӣ, баррасии 

муаммоҳои иҷтимоию иқтисодӣ ва маънавӣ, ҳамчунин ҳалли масъалаҳои 

ҷамъиятӣ нақши барҷаста доштанд. [6-М] 

7. Аз рўзҳои аввали таъсисёбии ниҳодҳои муосири ҷомеаи 

шаҳрвандӣ, хусусан иттиҳодияҳои ҷамъиятии мухталиф таъсиргузории 

онҳо ба системаи сиёсии Тољикистон назаррас буд. Хусусан фаъолияти 

иттиҳодияҳои ҷамъиятӣ ва ҳизбҳои сиёсии навтаъсис дар солҳои аввали 

соҳибистиқлолӣ ба системаи сиёсии Тоҷикистон таъсири манфӣ гузошт, 

ки боиси дучор гаштани кишвар ба буҳрони сиёсӣ шуд. Дар он замон 

ниҳодҳои ҷомеаи шаҳрвандӣ ба як абзори муборизаҳои сиёсӣ табдил 

ёфта буданд. Тадриҷан нақши ҷомеаи шаҳрвандӣ дар рушди системаи 

сиёсии Тоҷикистон тамоюли мусбат пайдо намуд. Дар шароити имрўза 

заминаи ҳуқуқии ташаккул ва рушди ниҳодҳои ҷомеаи шаҳрвандӣ дар 

Тоҷикистон фароҳам омадааст. Дар Тоҷикистон  кўшишҳои назаррас 

баҳри он равона карда шудааст, ки фазои ҳамкории миёни ниҳодҳои 

ҷомеаи шаҳрвандӣ ва маќомоти давлатӣ фароҳам оварда шавад. [5-М] 

8. Пас аз барқарории сулҳу субот дар Тоҷикистон мо тамоюли 

мусоидаткунандаи ниҳодҳои ҷомеаи шаҳрвандӣ ва хусусан, созмонҳои 

мухталифи ҷамъиятиро дар таҳкимбахшии системаи сиёсӣ ва ба вижа 

унсурҳои демократии он мушоҳида менамоем. Ниҳодҳои ҷомеаи 

шаҳрвандӣ дар талаби шаффофият ва ҳисоботдиҳандагӣ дар системаи 

сиёсии кишвар нақши муҳим доранд. Зиёда аз ин ташаккул ва инкишофи 

ҷомеаи шаҳрвандӣ дар Тоҷикистон боиси беҳтар ва пурратар гардидани 

ҷиҳати ниҳодии ҳаёти ҷамъиятӣ дар кишвар гардид, ки барои низоми 

сиёсии кишвар муҳим мебошад. Ташаккул ва инкишофи ниҳодҳои 

ҷомеаи шаҳрвандӣ боиси таҳкими ниҳодигардонии ҳаёти ҷамъиятӣ 

гардид, ки як заминаи муҳиммеро барои ҳалли мушкилот дар соҳаҳои 

мухталифи ҳаёти ҷамъиятӣ фароҳам овард. [6-М] 

9. Хосияти муҳимми ташаккул ва рушди ҷомеаи шаҳрвандиро дар 

шароити Тоҷикистон гуногунии таркиби ниҳодӣ ва созмонии он ташкил 

медиҳад. Дар шароити имрўза дар фазои кишвар ниҳодҳои мухталифи 

ҷомеаи шаҳрвандӣ арзи ҳастӣ намуда, фаъолият мебаранд. Ниҳодҳои 

ҷомеаи шаҳрвандиро дар Тоҷикистон метавон ба ду гурӯҳи асосӣ ҷудо 

намуд, ки онҳо ниҳодҳои анъанавӣ ва муосири ҷомеаи шаҳрвандӣ 

мебошанд. Ҷиҳати муҳимми ниҳодҳои анъанавии ҷомеаи шаҳрвандиро 

хосияти мустаҳкамияшон ташкил медиҳад, ки дар ҳар гуна ҳолат ва зери 

таъсири ҳар гуна низоми сиёсӣ арзи ҳастӣ намудаанд. Мавҷудият ва 

фаъолияти онҳо аз омилҳои миллию эндогенӣ вобастагӣ дорад ва аз ин 

рў ниҳодҳои анъанавӣ моҳиятан аз фарҳанги миллӣ ва боварҳои 

мардуми кишвар сарчашма мегиранд. [6-М] 

10. Дар шароити Тоҷикистон созмонҳои ғайриҳукуматӣ яке аз 

ниҳодҳои меҳварии ҷомеаи шаҳрвандӣ мебошанд. Доираи фаъолияти ин 

гуна созмонҳо фарогир аст ва тамоми соҳаҳои ҳаёти ҷамъиятиро дар бар 

мегирад. Дар шароити Тоҷикистон низ раванди инкишофи созмонҳои 

ғайриҳукуматӣ идома дорад. Функсионалӣ ва самаранок будани ин гуна 

созмонҳо мавқеи онҳоро дар доираи фаъолияти ниҳодҳои ҷомеаи 

шаҳрвандӣ боло бурдааст. Дар ташаккул ва инкишофи ҷомеаи 

шаҳрвандӣ дар шароити Тоҷикистон нақши воситаҳои ахбори оммаи 

мустақил низ назаррас аст. [2-М] 

11. Дар шароити Тоҷикистон дар самти ташаккул ва рушди ҷомеаи 

шаҳрвандӣ дастовардҳои назаррас вуҷуд доранд. Аммо новобаста аз ин 

омилҳое низ ҳастанд, ки дар самти таҳкими ҷомеаи шаҳрвандӣ дар 

кишвар монеъ мегарданд. Дар замони муосир омилҳои мухталифи 

иҷтимоӣ, иқтисодӣ, фарҳангӣ ва сиёсӣ метавонанд дар роҳи ташаккул, 

инкишоф ва таҳкими ҷомеаи шаҳрвандӣ дар Ҷумҳурии Тоҷикистон 

таъсиргузор бошанд. Надоштани таҷрибаи кофӣ дар давлатдорию 

давлатсозии демократӣ низ яке аз масъалаҳоест, ки ба ташаккул ва 

инкишофи ҷомеаи шаҳрвандӣ дар шароити Тоҷикистон монеа эҷод 

менамояд. Мутаассифона дар ягон марҳилаи таърихи сиёсии 

пешгузаштагони мо мардум ҳамчун манбаи ҳокимият дониста 

нашудаанд. [4-М] 

12. Дар шароити Тоҷикистон унсурҳо ва арзишҳои ҷомеаи 

шаҳрвандӣ на он қадар пурқувватанд. Онҳо алҳол дар ҳолати  ташаккул 

қарор доранд ва табиист, ки ба бисёр душвориҳо ва ноҳамвориҳо рӯ ба 

рӯ мегарданд. Дар шароити имрўза бо вуҷуди тарҳҳои амалӣ ва 

таҷрибаҳои дигар ҷомеаҳо раванди бунёд ва таҳкими ҷомеаи 

шаҳрвандиро метавон дар як муддати нисбатан кўтоҳ таъмин намуд. 

Чунин ҳолат бештар аз рушди фарҳанги сиёсии мардум, фароҳамсозии 

шароит барои фаъолияти ниҳодҳои ғайриҳукуматӣ, дастгирии онҳо, 

тарбияи рўҳияи тараққипарварӣ ва инсонмеҳварӣ дар шаҳрвандон ва 

дигар омилҳои мусоидаткунанда вобаста аст. [4-М] 

II. Тавсияҳо оид ба истифодаи амалии натиҷаҳо 

1. Дар шароити имрўза тасаввуроти пурра ва саҳеҳ перомуни 

мафҳум ва моҳияти ҷомеаи шаҳрвандӣ миёни мардуми мо шакл 

нагирифтааст. Хусусан, то ба ҳол мушоҳида мегардад, ки ҷомеаи 

шаҳрвандӣ ғолибан чун як ҷомеаи рўёӣ ё худ идеалӣ тасаввур карда 

мешавад. Гурўҳе аз мардум чунин тасаввур доранд, ки ҷомеаи 

шаҳрвандӣ як ҳадафе аст, ки пас аз бунёди як ҷомеаи худкифо ва аз 

ҷиҳати моддию маънавӣ пешрафта ба он метавон мушарраф шуд. 

Албатта, чунин тасаввур ба дарки ҷомеаи шаҳрвандӣ ҳамчун як 

механизми ҳалли мушкилоти ҷамъиятӣ ва таҳкимбахши низоми 

демократӣ ва идораи хуб (good governence) метавонад таъсири манфӣ 

гузорад. Аз ин рў, зарур аст дарки он ҷиҳати мафҳум ва моҳияти ҷомеаи 

шаҳрвандӣ тақвият бахшида шавад, ки он як механизми ҳалли 

мушкилоти ҷамъиятӣ буда, самаранокияш аз фаъолнокии мардум 

бастагӣ дорад. Танҳо дарки дурусти мафҳум ва моҳияти ҷомеаи 

шаҳрвандӣ метавонад саҳмгузории мардумро дар рушди он боло барад. 

Дар рисола ба ин масъала таваҷҷуҳи хосса равона карда шудааст ва 

хусусан он нуқта бештар мавриди таъкид қарор гирифтааст, ки ҷомеаи 

шаҳрвандӣ як воқеият, як механизми муҳимми ҳалли масъалаҳо ва 

маҷмўи ниҳодҳои мухталифи ғайриҳукуматӣ аст.  

2. Ташаккул ва рушди ҷомеаи шаҳрвандӣ дар Тоҷикистон зери 

таъсири омилҳои замонӣ ва ҳолати рушди сиёсӣ сурат гирифтааст. Дар 

ҳама давру замон ниҳодҳои анъанавии ҷомеаи шаҳрвандӣ миёни 

мардуми форсу тоҷик амал менамуданд. Муаллиф ошкор намудааст, ки 

дар шароити Тоҷикистон ниҳодҳои ҷомеаи шаҳрвандӣ ба системаи 

сиёсии кишвар таъсири назаррас гузоштаанд, ки ҳам хосияти мусбат ва 

ҳам хосияти манфиро доро мебошад. Муносибати миёни мақомоти 

давлатӣ ва ҷомеаи шаҳрвандӣ дар Тоҷикистон тамоюл ба ҳамкорӣ ва 

ҳамоҳангиро дорад. Онро бояд ҳамаҷониба вусъат дод; 

3. Баррасии васеи мафҳуми ҷомеаи шаҳрвандӣ метавонад барои 

дарки паҳлуҳои мухталифи он муҳим бошад. Дар шароити имрўза 

ҷомеаи шаҳрвандӣ хосияти плюралистӣ дошта, дар таркиби он ниҳодҳои 

мухталифи ҷамъиятӣ барои бароварда сохтани манфиат ва ҳадафҳои худ 

амал мекунанд. Ин ҷиҳати масъала баёнгари он аст, ки ҷомеаи 

шаҳрвандӣ як падидаи якнавохт набуда, ҳатто дар таркиби он ҷиҳатҳои 

барои давлат ва ҷомеа хатарнок низ метавонад зуҳур намояд. Хусусан 

истифодаи абзории ниҳодҳои ҷомеаи шаҳрвандӣ аз ҷониби қудратҳои 

бузург ҳамчун нерўи нарми амалисозии сиёсати хориҷӣ, ё худ фаъолияти 

низоъангези бархе аз ниҳодҳои ҷомеаи шаҳрвандӣ барои амният ва 

суботи сиёсии як давлат метавонад хатарзо бошад. Намунаи чунин ҳолат 

аз фаъолияти иттиҳодияҳои ҷамъиятӣ дар солҳои аввали 

соҳибистиқлолии Тоҷикистон мисол оварда шудааст. Аз ин рў, омўзиш 

ва баҳогузории доимии фаъолияти унсурони ҷомеаи шаҳрвандӣ муҳим 

мебошад. 

4. Ҷомеаи шаҳрвандӣ ҳамчун механизми муҳимми ҳалли 

мушкилоти мухталифи ҷамъиятӣ баромад менамояд. Ҷомеаи шаҳрвандӣ 

метавонад ҳамчун фазои муттаҳидшавии ташаббусҳои шаҳрвандон дар 

ҳалли масъалаҳои мухталифи ҷамъиятӣ баромад намояд. Дар рисола 

ошкор карда шудааст, ки саҳми ҷомеаи шаҳрвандӣ ҳамчун агенти 

таҳаввулоти сиёсию иҷтимоӣ ва ҳалли мушкилоти мухталиф дар ҷамъият 

бузург аст. Зарур аст, ки ниҳодҳои ҷомеаи шаҳрвандӣ ҳамчун унсури 

муҳимми тағйирот ва таҳаввулот дар Тоҷикистон эътироф карда шаванд. 

Истифодаи иқтидори ниҳодҳои ҷомеаи шаҳрвандӣ дар ҳалли масъалаҳои 

мухталифи ҷамъиятӣ дар Тоҷикистон метавонад ба манфиати кор бошад. 

Хусусан фаъолгардонии ниҳодҳои ҷомеаи шаҳрвандӣ дар самти 

мубориза бо зуҳуроти номатлуб, боло бурдани маънавиёти ҷавонон, 

тавонбахшии қишри ниёзманди аҳолӣ, ҳифзи ҳуқуқҳои инсон, таъмини 

шаффофият ва ҳисоботдиҳандагӣ дар низоми идораи давлатӣ ва ғайра 

метавонад муҳим бошад. 

5. Дарки муҳимми ҷомеаи шаҳрвандӣ шинохти он ҳамчун маҷмўи 

ниҳодҳои ҷамъиятӣ ва ғайриҳукуматӣ аст. Ошкор карда шудааст, ки 

хосияти муҳимми ташаккул ва рушди ҷомеаи шаҳрвандиро дар 

Тоҷикистон гуногунии таркибию ниҳодии он ташкил медиҳад. Ташаккул 

ва рушди заминаи ниҳодии ҷомеаи шаҳрвандӣ дар Тоҷикистон зери 

таъсири омилҳои эндогенӣ ва экзогенӣ сурат гирифтааст. Дар шароити 

Тоҷикистон ниҳодҳои мухталифи ҷомеаи шаҳрвандӣ дар ҳалли 

масъалаҳои мухталифи ҷамъиятию сиёсӣ нақши муҳим доранд;      

6. Ба ҳам мухолиф гузоштани давлат ва ҷомеаи шаҳрвандӣ дар ҳеҷ 

сурат ба манфиати ҷомеа намеанҷомад. Дар ҳама сурат фаъолияти 

ҷомеаи шаҳрвандӣ, ки ба манфиати мардуми кишвар равона гардидааст, 

ба давлат таъсири манфӣ намегузорад. Ниҳодҳои ҷомеаи шаҳрвандӣ бо 

фаъолияти хеш метавонанд дар ҳалли масъалаҳои мухталиф ва ба роҳ 

мондани идоракунии самаранок дар ҳудуди давлат саҳмгузор бошанд. 

Аз ин рў, зарур аст, ки ҳамоҳангии фаъолияти мақомоти давлатӣ ва 

ниҳодҳои ҷомеаи шаҳрвандӣ дар Тоҷикистон дар минбаъда ҳам тақвият 

бахшида шавад, зеро дар ин сурат боварӣ ва эътимоди ҳамдигарӣ миёни 

онҳо боло меравад. Тақвияти эътимоди байниҳамдигарии мақомоти 

давлатӣ ва ниҳодҳои ҷомеаи шаҳрвандӣ дар навбати худ метавонад 

заминаи мусоиде барои рушди минбаъдаи ҷомеаи шаҳрвандӣ дар 

Тоҷикистон гардад. 

